
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
«2020 воӧдз кадколаст вылӧ Коми Республикаӧс экономика да социальнӧй боксянь сӧвмӧдан стратегия йылысь» Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «2020 воӧдз кадколаст вылӧ Коми Республикаӧс экономика да социальнӧй боксянь сӧвмӧдан стратегия йылысь» Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧ татшӧм вежсьӧмъяс:

1) шуӧмлысь нимсӧ гижны тадзи:

“2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан стратегия йылысь”;

2) 1 пункт гижны тадзи:

“1. Ошкыны индӧм 2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан стратегия (водзӧ – Стратегия).”;

3) 2 пункт гижны тадзи:

“Коми Республикаса экономика сӧвмӧдан министерстволы:

быд во, ӧшым тӧлысь 20 лунӧдз, - урчитан пӧрадокын сетны видлавны Коми Республикаса Веськӧдлан котырлы локтан во вылӧ Стратегия збыльмӧдӧм кузя Коми Республикаса Веськӧдлан котырлысь ӧтувъя мероприятиеяс план бала;

отчётнӧй во бӧрся локтан волӧн рака тӧлысь 15 лунӧдз – отчётнӧй воысь чукӧртны, анализируйтны да сетны Коми Республикаса Юралысьлы отчётнӧй воын Стратегия олӧмӧ пӧртанног йылысь юӧр да торъя мога петкӧдласъяс збыльмӧдӧм йылысь юӧр, кутшӧмӧс урчитӧма Стратегиялысь могъяс олӧмӧ пӧртӧм могысь;

отчётнӧй во бӧрся локтан волӧн ӧшым тӧлысь 20 лунӧдз, - сетны Коми Республикаса Юралысьлы Стратегиялысь торъя мог олӧмӧ пӧртӧм вылӧ индӧм торъя мога петкӧдласъяс стӧчмӧдӧм йылысь вӧзйӧмъяс да  2020 воӧдз кадколаст вылӧ Коми Республикаӧс социальнӧй да экономика боксянь сӧвмӧмсӧ петкӧдлан медшӧр лыдпасъяс, мый урчитӧма Стратегиялӧн 1, 2 да 3 таблицаясӧн;

3 вонас ӧтчыдысь 2008 восянь заводитчӧмсянь, отчётнӧй волӧн ӧшым тӧлысь 20 лунӧдз, - сетны Коми Республикаса Юралысьлы Стратегия стӧчмӧдӧм да планируйтан кадколаст нюжӧдӧм йылысь вӧзйӧмъяс.”;

4) 3 пункт гижны тадзи:

“3. Коми Республикаса олӧмӧ пӧртысь власьт органъяслы да Коми Республикаса канму органъяслы, кодъясӧс артмӧдіс Коми Республикаса Юралысьӧн да Коми Республикаса Веськӧдлан котыр:
республиканскӧй да отраслевӧй концепцияяс, канму уджтасъяс, дыр кадся республиканскӧй торъя мога уджтасъяс, мероприятие планъяс лӧсьӧдігӧн вӧдитчыны Стратегияӧн;

быд во видлавны Стратегия збыльмӧдан бӧртасъяс да сетны Коми Республикаса экономика сӧвмӧдан министерствоӧ отчётнӧй во бӧрся локтан волӧн урасьӧм тӧлысь 15 лунӧдз:

отчётнӧй воӧ Стратегия збыльмӧданног йылысь юӧр;

отчётнӧй воысь торъя мога петкӧдласъяс збыльмӧдӧм йылысь юӧр, кутшӧмъясӧс урчитӧма Стратегиялысь могъяс олӧмӧ пӧртӧм могысь.”;

5) 4 пунктын “экономика да социальнӧй” кывъяс вежны “социальнӧй да экономика” кывъясӧн;

6)  2020 воӧдз кадколаст вылӧ Коми Республикаӧс экономика да социальнӧй боксянь сӧвмӧдан стратегиясӧ, мый ошкӧма шуӧмӧн (содтӧд), гижны содтӧд серти.

2. Коми Республикаса экономика сӧвмӧдан министерстволы водзӧ уджавны Стратегия актуализируйтӧм кузя Коми Республикаӧс социальнӧй да экономика боксянь сӧвмӧдан верктуя нырвизьяс серти да пыртны урчитӧм пӧрадокын 2013 вося ӧшым тӧлысь 20 лунӧдз Стратегияӧ вежсьӧмъяс пыртӧм кузя вӧзйӧмъяс.

Коми Республикаса Юралысь

2020 ВОӦДЗ КАДКОЛАСТ ВЫЛӦ 

КОМИ РЕСПУБЛИКАӦС СОЦИАЛЬНӦЙ ДА ЭКОНОМИКА БОКСЯНЬ СӦВМӦДАН СТРАТЕГИЯ

Водзкыв
Коми Республикаӧс социальнӧй да экономика боксянь сӧвмӧдан дыр кадся стратегия збыльмӧ 2006 восянь (водзӧ – Стратегия).

Стратегия урчитӧ: Коми Республикаӧс сӧвмӧдӧмын медшӧр мог, шӧр могъяс, могъяс, верктуйяс да социальнӧй да экономика сӧвмӧдан тӧдчана нырвизьяс серти олӧмӧ пӧртан механизмъяс, а сідзжӧ торъя мога петкӧдласъяс, кодъяс петкӧдлӧны налысь збыльмӧдан количественнӧй да качественнӧй бӧртасъяс.

Урчитӧма Стратегиялысь корректируйтан механизмсӧ олӧмӧ пӧртӧм бӧртасъяс тӧд вылын кутӧмӧн – быд во стӧчмӧдсьӧ Коми Республикаӧс социальнӧй да экономика боксянь сӧвмӧдан медшӧр петкӧдласъяслысь лыддьӧг да тӧдчанлун, куим вонас ӧтчыдысь видлалӧны коланлун серти ставнас текстсӧ.

Сідз, 2008 воын вӧлі выльмӧдӧма Стратегиясӧ, пыртӧма выль юкӧдъяс, нюжӧдӧма планируйтан кадколастсӧ, Стратегиялӧн став положениесӧ вайӧдӧма 2020 воӧдз кадколаст вылӧ Россия Федерацияӧс социальнӧй да экономика боксянь сӧвмӧдан дыр кадся концепция серти.

Стратегиялӧн выльмӧдӧм вариантын вӧлі тӧдчӧдӧма инвестицияяс да инновацияяс кыптӧмсӧ, налы отсӧг сетан институтъяс лӧсьӧдӧмсӧ, инфраструктуралысь ӧдйӧ сӧвмӧмсӧ, гражданалы социальнӧй отсӧг сетан система вынсьӧдӧмсӧ.

Зэв ёна вежӧма Стратегиялысь тэчассӧ, мый серти лӧсьӧдӧма донъялӧмсӧ, шӧр могъяссӧ, верктуйяссӧ, могъяссӧ, олӧмӧ пӧртан механизмъяссӧ, виччысяна бӧртасъяссӧ Коми Республикаӧс социальнӧй да экономика боксянь сӧвмӧдан став медшӧр нырвизь серти, кутшӧмъясӧс торйӧдӧма нёль блокӧ: 

1. Экономика сӧвмӧдӧм да сӧвмӧдӧмын инновация нырвизь дорӧ вуджӧм. 
2. Социальнӧй боксянь сӧвмӧм да йӧзлысь оланног кыпӧдӧм.

3. Коми Республикаын канму да муниципальнӧй веськӧдлан система сӧвмӧдӧм.

4. Йӧз олӧмын видзчысьӧмлун могмӧдӧм.
Медыджыд тӧдчанлунсӧ сетӧма промышленнӧй, инвестиционнӧй да инновационнӧй политика, вӧр-ваӧн вӧдитчан, экономикалысь эффективносьт кыпӧдан, ичӧт да шӧр бизнес сӧвмӧдан, вузасян, туризм, республикаын збыль конкурентнӧй среда лӧсьӧдан, социальнӧй политикалысь эффективносьтсӧ кыпӧдан, социальнӧй юкӧнса отрасльяс ӧніяӧдан, мутас ӧткодялӧм сӧвмӧдан юкӧнъясын выль могъяс пуктан юалӧмъяслы.
Удж нуӧдігӧн тӧд вылӧ босьтӧма положениеяс:
стратегическӧя веськӧдлан, федеральнӧй стратегияяс, концепцияяс, канму уджтасъяс юкӧнын федеральнӧй оланпастэчаслысь;

Россия Федерацияса Федеральнӧй Собраниелы Россия Федерацияса Президентлӧн 2011 во ӧшым тӧлысь 22 лунся Посланиелысь;
Россия Федерацияса Президентлӧн 2012 во ода-кора тӧлысь 7 лунся: “Дыр кадся канму экономическӧй политика йылысь” 596 №-а, “Канму социальнӧй политика збыльмӧдан мероприятиеяс йылысь” 597 №-а, “Йӧзлысь дзоньвидзалун видзан юкӧнын канму политика бурмӧдӧм йылысь” 598 №-а, “Велӧдан да наука юкӧнын канму политика збыльмӧдӧм кузя мераяс йылысь” 599 №-а, “Россия Федерацияса гражданаӧс судзсяна да бур оланінӧн могмӧдан да оланін да коммунальнӧй услугаяслысь качество кыпӧдан мераяс йылысь” 600 №-а, “Канму веськӧдлан системалысь медшӧр нырвизьяс бурмӧдӧм йылысь” 601 №-а, “Войтыркостса сӧгласӧн могмӧдӧм йылысь” 602 №-а, “Россия Федерацияса демография политика збыльмӧдан мераяс йылысь” 606 №-а индӧдъяслысь;

«Стратегия-2020: Выль сӧвман модель – выль социальнӧй политика»  2020 воӧдз кадколаст вылӧ Россияса социальнӧй да экономика стратегиялӧн тӧдчана мытшӧдъяс кузя экспертнӧй удж нуӧдан бӧртасъяс йылысь ӧтвывтӧм докладлысь;

2018 воӧдз кадколаст вылӧ Россия Федерацияса Веськӧдлан котырлӧн уджын медшӧр нырвизьяс серти балалысь;

2020 воӧдз кадколаст вылӧ Рытыв-Войвыв федеральнӧй кытшӧс социальнӧй да экономика боксянь сӧвмӧдан стратегиялысь;

Россия Федерация субъектъясӧс медколана пӧрадокын - Войвыв-Рытыввыв федеральнӧй кытшлӧн лыдӧ пырысьясӧс социальнӧй да экономика боксянь сӧвмӧдан стратегиялысь.

Стратегиялысь выль редакция лӧсьӧдігӧн тӧд вылын кутісны Коми Республикаса Юралысьӧн шыӧдчӧм вылӧ вочакывйын Коми Республикаса олысьяссянь воӧм вӧзйӧмъяс. Ставнас воис 7 сюрс вӧзйӧм, унджыкыс на пиысь пырисны Стратегияӧ.

Стратегия лоӧ Коми Республикаӧс сӧвмӧдӧмын подулӧн, лоӧ подув пасӧн канму да торъя мога уджтасъяс, концепцияяс да экономикалысь удж сикасъяс (юкӧнъяс) сӧвмӧдӧм кузя медшӧр нырвизьяс, ӧтувъя да торъя мога планъяс, мутас планируйтан схемаяс да мутасъяс сӧвмӧдӧмын кар стрӧитан планъяс, республиканскӧй да муниципальнӧй тшупӧда стратегия сяма мукӧд документ лӧсьӧдӧм вылӧ.
2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан стратегия корректируйтӧм кузя удж нуӧдӧм серти медшӧр могъясӧн лоӧны:
Коми Республикаын экономика сӧвмӧдан источникъяс да резерв тӧдмалӧм;

вӧр-ва, производственнӧй, финансӧвӧй да уджалан ресурсъясӧн вӧдитчӧмын, производство да транспорт инфраструктура сӧвмӧдӧмын бӧртаслун кыпӧдан механизмъяс урчитӧм;

инвестиция да инновация удж кыпӧдӧм могысь медся эффективнӧй инструментъяс корсьӧм;
Коми Республикаын канму веськӧдлӧмын бӧртаслун кыпӧдӧмын, Коми Республикаса консолидируйтӧм сьӧмкудйӧ вот воӧм содӧмын да сьӧмкуд рӧскодлысь бӧртаслун кыпӧдӧмын туйяс урчитӧм;

уджавны вермысь йӧзлы уджсӧ паськӧдӧм да уджтӧмалан тшупӧд чинтӧм вылӧ, йӧзлысь чӧжӧс содӧм да оланног бурмӧдӧм вылӧ колана подув лӧсьӧдӧм. 

Стратегиялӧн медшӧр мӧвпыс оз вежсьы: Коми Республикаса озырлунъяс отсаласны бурмӧдны сылӧн олысьяслысь олӧмсӧ, экономика быть колӧ веськӧдны йӧз вылӧ да кыпӧдны Коми Республикаын йӧзлысь оласногсӧ.

I. КОМИ РЕСПУБЛИКАӦС СОЦИАЛЬНӦЙ ДА ЭКОНОМИКА БОКСЯНЬ СӦВМӦДӦМЫН ИСХОДНӦЙ ФАКТОРЪЯС ДА УСЛОВИЕЯС
1. Коми Республикаӧс экономика да географическӧй, социальнӧй да демография боксянь дженьыда петкӧдлӧм
Экономика да географическӧй боксянь петкӧдлӧм
	Коми Республика котыртан кадпас
	1921 вося моз тӧлысь 22 лун

	Юркар 

(олысь лыд, сюрс морт)
	Сыктывкар

(254,5)

	Каръяс (районъяс)
	8 (12)

	Муниципальнӧй тэчас:

муниципальнӧй юкӧнъяс, ставнас

кар кытш

муниципальнӧй район

кар овмӧдчӧмин

сикт овмӧдчӧмин
	194

5

15

15

159

	Пасьтаыс, сюрс кв.км
	416,8 (Россияса площадьлӧн 2,4%)

	Кузьтаыс

(рытыв-лунвывсянь асыв-войвылӧ), км
	1275

	Меститчанін
	Россияса Европейскӧй юкӧнлӧн ылі асыв-войвыв

	Юркарсянь Москваӧдз кост (км)
	1410

	Федеральнӧй кытш
	Рытыв-Войвыв федеральнӧй кытш

	Дінмуяс – "суседъяс":

войвыв, рытыв-войвыв

рытыввыв

асыввыв

асыв-лунвыв

лунвыв

рытыв-лунвыв
	Ненецкӧй автономнӧй кытш

Архангельскӧй обласьт

Ямало-Ненецкӧй да Ханты-Мансийскӧй автономнӧй кытшъяс 

Свердловскӧй обласьт

Перым му

Киров обласьт

	Климат
	унджык мутасас умеренно-континентальнӧй  кузь тӧв да дженьыд ыркыд гожӧм 

	Пыр олысь лыд,

сюрс морт (2012 вося тӧвшӧр тӧлысь 1 лун вылӧ)
	889,8

	сы лыдын карса (сиктса)
	  687,2 (202,6)

	Олысь лыд, 1 кв. км вылӧ морт
	2,1

	Коми национальносьта йӧз лыд, став олысь дорӧ %
	22


Вӧр-ва озырлун
Минерально-сырьевӧй озырлун. Россияса экономикалы ыджыд тӧдчанлунсӧ сетӧ Коми Республикалӧн минерально-сырьевӧй вынйӧр, мый петкӧдчӧ уна сикас горючӧй, металлическӧй да абу металлическӧй мупытшса озырлунӧн, а сідзжӧ мупытшса ваясӧн. 
Республика мутасын туялӧм мупытшса озырлунӧ пырӧны ставроссияса запасъяс: мусир – 3% гӧгӧр, из шом – 4,5%, барит – 13%, боксит – 30%, титан – 50% гӧгӧр, кварцево-жильнӧй сырьё – 80% гӧгӧр.

Мупытшса горючӧй запасъяс да перйӧм серти Коми Республика лоӧ Россияса Европейскӧй Войвывлӧн ломтас перйысь медшӧр базаӧн.
Из шом. Печораса из шом перъян бассейн запасъяс серти лоӧ Россияын мӧд бассейнӧн да дыр кад кежлӧ перспективнӧй сырьевӧй зэв ыджыд базаӧн, медым сӧвмӧдны коксохимия, энергетика, а водзӧ – метан перйӧмын. Сылӧн мутасын тӧдса 30 гӧгӧр из шом перъянін да из шом туяланін, сы лыдын туялӧм балансӧвӧй запасъяса 11 месторождение. Из шом баланс видзасъясыс артавсьӧны А+В+С1 категория 7,04 млрд тонна да С2 категория 0,455 млрд. тонна. Из шом баланс видзасын медшӧр тӧдчанлунсӧ кутӧ «Ж» (38,5 %), Д (27,2%) да «ДГ» (12,2%) маркаяс. 
Öнія кадӧ уджалӧ 4 месторождение: «Воркутскӧй» (0,935 млрд. тонна из шом баланс видзасӧн), «Воргашорскӧй» (1,598 млрд. тонна),  «Интаса» (1,753 млрд. тонна) да «Юньягинскӧй» (0,024 млрд. тонна). Матысса перъян видзасӧн лоӧ «Усинскса» коксующӧй из шомӧн месторождение (1 №-а да 3 №-а эрдъяс) да Воркутскӧй месторождениелӧн «Воркутаса» 33 №-а шахтаса эрд, а сідзжӧ эм позянлун Сейдинскӧй месторождениеын паськыда перйыны бур энергетическӧй из шом.
Углеводороднӧй сырьё. Республика мутасын углеводороднӧй сырьё запасъяс да ресурсъяс лоӧны Тимано-Печорскӧй мусир да биару провинциялӧн шӧр да лунвыв юкӧнъясын.

Мусир видзассӧ туялӧма 133 месторождение серти, на пиысь 116 - мусирӧн, 9 - мусир да биару конденсатнӧй, 5 – мусир да бируӧн, 3 – биару да мусирӧн. А+В+С1 категорияса мусир видзаслӧн перъян лыдыс вевтыртӧ 600 млн. тоннаысь. Джынсьыс унджык (56 %) мусир видзаслӧн перъян колясъясыс чукӧрмӧма куим ыджыд месторождениеын – Ярегаса да Усинскса мусир перъянінын да Возейскӧй мусир да биару конденсатнӧйын.
Сотчан биару видзасыс туялӧма 135 углеводорода месторождениеын, сы лыдын: прӧст биару да биару шапкалӧн биару – 39 месторождениеясын, ӧттшӧтш мунана (сылан) биару – 96 месторождениеясын. А+В+С1 категорияа биару видзаслӧн ыдждаыс лоӧ 177 млрд. куб. м гӧгӧр. Прӧст биару видзаслӧн ыджда джыныс гӧгӧр меститчӧ Вуктылса мусир да биару конденсатнӧй месторождениеын.

Коми Республика мутасын сотчан сланецъяслӧн видзасыс да прогнозируйтӧм ресурсыс чукӧрмӧма кык сланеца бассейнъясын: Тимано-Печорскӧй да Эжваса. Сотчан сланецъяслӧн баланс видзасыс туялӧма Айювинскӧй месторождениеын (550 млн тонна, С2 категория). Сотчан сланецъясӧн прогнозируйтан видзасыс (Р1+Р2 категория) артавсьӧ некымын дас миллиард тонна.

Трундалӧн ресурс подулӧ пырӧ 4,84 сюрс месторождение да петкӧдчӧмъяс видзас да прогнозируйтӧм ресурсъяс ӧтвывтӧмӧн 8,4 млрд. тонна. Промышленнӧй туялан видзасъясыс артавсьӧны 452,9 млн. тонна (200 гӧгӧр месторождение).
Мупытшса кӧрт озырлун. Мупытшса кӧрт озырлунлӧн ресурсъяс: сьӧд кӧрт руда (титан, марганеч, хром), уна рӧма кӧрт (алюминий, ыргӧн, свинец, цинк), шоча паныдасьлан (ниобий, тантал, вольфрам, молибден), рассеяннӧй (галлий, скандий) да редкоземельнӧй кӧртъяс (церий, иттрий). Дона кӧртъясӧн лоӧ зарни, эмӧсь эзысьлӧн, платиналӧн петкӧдчӧмъяс. Тӧдсаӧсь алмазлӧн петкӧдчӧмъяс.

Коми Республика бокситӧвӧй руда кузя лыддьыссьӧ Россияын медся ыджыд да перспективнӧй сырьевӧй базаӧн. Тиманскӧй кряжын аддзӧма да туялӧма кык боксит месторождениеа район: Среднетиманскӧй да Южно-Тиманскӧй.

Титанӧвӧй рудалӧн сырьевӧй базаыс лыддьыссьӧ Россияын да матысса зарубежьеын медся ыджыдӧн. Запасъяс серти вӧвлытӧмӧн лоӧны Ярегаса мусир титанӧвӧй месторождение (ставроссияса запасъясысь 50 % гӧгӧр) да Пижмаса титановӧй месторождение.

Марганец рудаяс ӧнія кадӧ лыддьыссьӧны торъя дефицитнӧйӧн. Республикаын марганец-руднӧй сырьевӧй база петкӧдчӧ Парнокскӧй кӧрт-марганец месторождениеӧн, мый нюжӧдчӧма Приполярнӧй Ураллӧн рытыввыв пӧкатъясын. Сылӧн запасъяслӧн тэчасын торйӧдӧны марганец рудаяслысь медся бур пероксиднӧй сикас. 

Коми Республикаын эмӧсь Россиялӧн Полярнӧй Уралын хромитоноснӧй массивъяс. Аддзӧма некымын руднӧй места, кӧні хромитӧвӧй рудалӧн ресурсыс 40 млн.тонна гӧгӧр.
Абу металлическӧй мупытшса озырлун. Республикаын паськалӧма абу металлическӧй мупытшса озырлун, мыйӧн позьӧ вӧдитчыны кыдзи горнохимическӧй (барит, каменнӧй да калийнӧй совъяс, фосфоритъяс, химическӧй промышленносьтлы карбонатъяс), горнотехническӧй (гипс, стеклӧ сырьё, цеолит, бентонит), пьезооптическӧй да кварцевӧй (жильнӧй кварц, пьезокварц, горнӧй хрусталь) сырьёӧн. Эм металлургиялы сырьё (ыджыд жарысь повтӧм сёй, флюсӧвӧй доломит да известняк, формовочнӧй материал), ювелирнӧй да пӧртмасян дона изъяс (аметист, жадеит, нефрит), минерально-стрӧительнӧй сырьё (известняк, доломит, мрамор, кварцит, лыа, гравий).
Ва озырлун.

Мупытшса ва. Баланс видзасӧн туялӧма овмӧс нуӧдӧм да юан ваӧн могмӧдӧм вылӧ мупытшса юан валысь 139 месторождение (участок) суткинас 1062,5 сюрс куб. м ыдждаын ӧтувъя уджӧдан вынсьӧдан видзасӧн (А+В+С1+С2 категорияяс). Вӧдитчӧны 117 месторождениеӧн (участокӧн). 

Медся ёна паныдасьлӧны  юан, сероводороднӧй слабоминерализованнӧй, унджык брома да кӧрта минеральнӧй ваяс.  Туялӧма мупытшса минеральнӧй валысь 13 месторождение (участок) суткинас 3,139 сюрс куб.м ӧтувъя балансӧвӧй видзасӧн (А+В+С1 категорияяс). Вӧдитчӧны 8 месторождениеӧн (участокӧн).

Туялӧма мупытшса техническӧй валысь 35 месторождение (участок) суткинас 49,2 сюрс куб.м ӧтувъя балансӧвӧй видзасӧн (А+В+С1+С2 категорияяс). Уджӧдӧны техническӧй ваӧн 32 месторождение (участок), мыйӧн вӧдитчӧны ёнджыкасӧ мусир да биару перъян юкӧнса предприятиеяс, медым мусир перъян месторождениеясын кутны пластӧвӧй давлениесӧ.

Коми Республика лоӧ промышленнӧй валӧн ыджыд сырьевӧй базаӧн, мый сулалӧ ёнджыкасӧ Тимано-Печорскӧй мусир да биару провинцияын. Мусир перъян пластӧвӧй ваясын эм бром, йод, литий, магний, стронций да мукӧд дона компонент.
Веркӧс ва. Коми Республика пырӧ вывті улисмӧм зонаӧ.  Руӧ пӧрӧм серти атмосфернӧй лым-зэр усян лыдлӧн тӧдчана вевтыртӧмыс, рельефлӧн да геологическӧй тэчаслӧн аслыспӧлӧслуныс урчитісны ыджыд нюрсялӧм да гидрографическӧй вез сӧвмӧм.   

Мутаслысь гидрографическӧй вез подувсӧ артмӧдӧны Баренцев (Печора ю), Белӧй (Эжва, Луза, Мозын юяс), Каспийскӧй (Кобра, Летка, Берёзовка юяс), Карскӧй (Кара да Силоваяха юяслӧн вожъяс) саридзьяслӧн бассейнъясса юяс. Коми Республика мудорын тайӧ бассейнъясыс лӧсялӧмӧн петкӧдчӧны 62,9%, 35,2%, 1,2% да 0,7%  площадьысь.

Юяс да налӧн уна ва серти странаын республика босьтӧ медводдза местаяс пиысь ӧтиӧс. 10 км унджык кузьтаа юяслӧн ӧтувъя нюжалӧмыс артмӧ 84 сюрс км, юяслӧн лыдыс – 3,5 сюрс гӧгӧр.

Коми Республика мутасын босьтӧ ассьыс заводитчӧмсӧ да визувтӧ кык ыджыд ю – Печора (ӧтувъя кузьтаыс – 1570 км) да Эжва (1130 км), кодъяслӧн медшӧр вожъясыс лоӧны тӧдчана ӧшмӧсъясӧн веркӧса ва видзаслы да наӧн вӧдитчӧны овмӧсса уджын. Вонас республика мутасын тайӧ юяслӧн ӧтувъя визувтӧмыс лоӧ 162,4 куб. км.

Республикаын артавсьӧ 70 сюрс гӧгӧр ты 4,3 сюрс кв. км ӧтувъя плӧщадьӧн, мый лоӧ сылӧн мутасысь 0,5 % этшаджык. Медся уна пандасьлӧ Большеземельскӧй тундраын, войвывса районъяслӧн ю ковтысъясын да ва юксянінъясын, гырысь юяслӧн ойдланінъясын. Тӧдчана гырысь тыяс лыдӧ пырӧ: Ямозеро (плӧщадьыс 31,1 кв км), Синдорское (28,5 кв. км), Косминское (12,6 кв. км), ыджыд Мыльское  (8,8 кв. км), Дон-ты (4,6 кв. км), Кадомское (5,2 кв. км), Торговое (1,2 кв. км).

Такӧд ӧттшӧтш Коми Республика мутасын ёна паськалӧмаӧсь нюръяс да нюрсялӧм муяс. Мутаслӧн шӧркодь нюрсялӧмыс – 9,6 %. Нюръяслӧн ӧтувъя плӧщадьыс лоӧ 3,2 млн. га (республика мутасын 7,7% гӧгӧр). Республикаын медся гырысь нюръясӧн лоӧны Усинское, Океан, Джъернюр, Тыбъюнюр, Мартюшевское. Нюръяс кутӧны ыджыд тӧдчанлун ва ресурсӧн могмӧдӧм вылӧ, сы вӧсна мый найӧ лоӧны ва мунӧмын пыр ӧткодь кутысьясӧн. 
Вӧр озырлун. Коми Республика лоӧ Россияса дінмуяслӧн вӧр промышленносьтын водзмӧстчысьясысь ӧтиӧн. Став вӧр плӧщадьыс лоӧ 31,0 млн. га (республикалӧн 74% мутас), на пӧвстысь быдмӧма вӧрӧн – 30,2 млн. га, либӧ Россияса став вӧр плӧщадьлӧн 3,5%, да Россиялӧн Европейскӧй Войвывса вӧръяслӧн плӧщадьысь 50% гӧгӧр.

Республикалӧн мутасын 75 % лоӧ вӧр да кустъяс. Вӧрӧн вӧдитчӧм вылӧ торйӧдӧма 3/4 унджык вӧр фонд 3 млрд. куб.м. видзасӧн. Республикаса вӧръяслӧн тӧдчанаторйӧн лоӧ воӧм да вывті воӧм вӧръяслӧн удельнӧй сьӧкта (74,3 %).

Республика пырӧ Россиялӧн вӧр дінмуяс лыдӧ, кӧні медъёна быдмӧны зэв дона пемыд лыска козъя вӧръяс. Лыска вӧрыс лоӧ став вӧр запас серти 83,6%, сы лыдын обыкновеннӧй пожӧм – 23,4%, сибирса коз – 58,4%. Коръя вӧрлӧн запасыс лоӧ 16,4% став вӧр запас серти.
Пемӧсъяс. Коми Республикаын пемӧсъяс артавсьӧны 4400 сикасысь унджык, на пиысь – 3 сюрс сикасысь унджык гут-гаг, 315 сикас мувывса сюрса лыа пемӧсъяс (5 сикас му-васа, 247 сикас лэбач да 58 сикас нёньӧдысь). Республикалӧн ю-тыясын олӧны 47 сикас чери  (кыйӧны медся дона да паныдасьлысь 15-17 сикас).

Овмӧс серти медся дона пемӧсъясӧн лоӧны: кӧр, ош, мой, вурд, низь, ур, тулан, руч, сьӧдбӧж, анча, вӧркань, сан, кӧч, ондатра.

Валовӧй дінму прӧдукт
Коми Республикаса валовӧй дінмуса вузӧс лӧсьӧдӧмын ыджыд пай пуктӧны татшӧм экономическӧй удж сикасъяс, кыдз мупытшса озырлун перйӧм, обработайтан производствояс, стрӧитчӧм, вузасьӧм, транспорт да связь.

Экономика удж сикасъяс серти Коми Республикаса валовӧй дінму прӧдуктлӧн тэчас (бӧртасъяс дорӧ %)

	Экономика удж сикасъяс
	2006 во
	2007 во
	2008 во
	2009 во
	2010 во
	2011 во

(донъялӧм)

	Ставыс:
	100
	100
	100
	100
	100
	100

	Мупытшса озырлун перйӧм
	32,4
	26,7
	32,4
	29,4
	33,4
	34,5

	Обработайтан производствояс
	10,0
	12,9
	10,9
	9,4
	9,7
	10,0

	Электроэнергия, биару да ва производство да юклӧм
	3,6
	5,0
	4,6
	5,2
	5,0
	4,5

	Видз-му овмӧс, кыйсьӧм да вӧр овмӧс 
	2,5
	2,5
	2,2
	2,1
	1,9
	1,9

	Стрӧитчӧм
	8,8
	7,6
	8,0
	10,6
	9,8
	10,5

	Чукӧрӧн да торйӧн вузасьӧм; автотранспорт средствояс, мотоциклъяс, бытӧвӧй изделиеяс да аслыд вӧдитчӧмторъяс дзоньталӧм
	9,4
	10,6
	8,8
	8,3
	7,4
	7,4

	Транспорт да связь
	11,5
	10,1
	9,7
	9,1
	9,6
	7,2

	Мукӧдтор
	21,8
	24,6
	23,4
	25,9
	23,2
	24,0


Транспорт система
Коми Республикаын транспорт сетьӧ пырӧ: 2,3 сюрс км кӧрт туй (сы лыдын 1,7 сюрс км ӧтув вӧдитчан туйяс), 4,1 сюрс км судноӧн пытшкӧсса ва вывті ветлан туйяс (сы лыдын 3,1 сюрс км ӧтув вӧдитчан туйяс, на пӧвстын Печорскӧй бассейнса ва вывті ветлан туйяс – 2,5 сюрс км, Вычегодскӧй бассейнса – 0,6 сюрс км), 10,5 сюрс км автомашина туйяс (сы лыдын 6,8 сюрс км ӧтув вӧдитчан автомашина туйяс).
Кӧрт туй транспорт. Коми Республика мутасын ӧтув вӧдитчана кӧрт туй везлысь подувсӧ артмӧдӧ «Котлас – Воркута» кӧрт туй магистраль, кодлӧн кузьтаыс  1,7 сюрс км да этша ветлан 3 кӧрт туй линия ("Микунь – Кослан – Вендинга", "Сосногорск – Мылдін", "Сыня – Усинск").

Коми Республикаын ӧтув вӧдитчан кӧрт туй везлӧн плотносьтыс лоӧ мутаслӧн 1 сюрс кв. км вылӧ 4,1 км.

Республикалӧн мутасын уджалӧ аслас тэчаса юкӧдувъясӧн Войвывса кӧрт туй - «Россияса кӧрт туйяс» ВАК-лӧн филиал.
Сынӧдса транспорт. Республикалӧн транспорт инфраструктураӧ пырӧ 7 аэропорт (Сыктывкар», «Воркута», «Ухта», «Печора», «Усинск», «Инта» да «Чилимдін») да  вертолётъяслы 32 пуксян площадка.

Сынӧдса трансопортӧн вӧдитчан медшӧр юкӧнъясӧн лоӧны ветлысь-мунысьясӧс дінмукостса да дінмупытшса (муниципальнӧйкостса да муниципальнӧйпытшса) новлӧдлӧм.

Республика сайӧ сынӧдӧн ветлӧны туйвизьяс серти: Нарьян-Мар, Архангельск, Москва, Санкт-Петербург, Анапа да Сочи.

Республикалӧн мутасті муниципальнӧйкостса авиаперевозкаяс котыртӧма Сыктывкарсянь татшӧм туйвизьяс серти: Воркута, Печора, Ухта, Усинск, Чилимдін да содтӧд (туй тшыкан кадколастӧ) 4 маршрут серти – Изьва да Вуктыл районъясӧ.

Туй тшыкан кадколастӧ сьӧкыда воӧдчан олан пунктъясӧ муниципальнӧйпытшса ветлысь-мунысьӧс нуӧны Ми-8 вертолётъясӧн республикалӧн 5 районӧ: Интаса, Печораса, Ухтаса, Усинскса да Чилимдінса.

Сы кындзи, Коми Республика мутасын меститчӧ «Сынӧдын ветлӧм котыртӧм кузя канму корпорация» ФКÖП-лӧн «Войвыв Уралса аэронавигация» филиал – сынӧд йирӧн вӧдитчӧм, сынӧдын ветлӧмӧн да радитехническӧя могмӧдӧмӧн веськӧдлӧм кузя предприятие.
Автомашина транспорт. 2012 вося тӧвшӧр тӧлысь 1 лун серти Коми Республикаын дінмуса да муниципальнӧйкостса тӧдчанлуна ӧтув вӧдитчана автомашина туйлӧн кузьтаыс лоӧ 4794,1 км, сы лыдын чорыд веркӧсӧн - 4311,1 км, либӧ 89,93% автомашина туйяслӧн ӧтувъя кузьтаысь. Чорыд веркӧса автомашина туйяслӧн тэчасын вевтыртӧ асфальтобетоннӧй вевттьӧм (67,7 %), чорыд веркӧсӧ вуджан туйяслӧн пайыс лоӧ 30,5 %. 

Коми Республика мутасын пассажирскӧй автомашина транспорт юкӧнын уджалӧ овмӧс нуӧдысь 4399 субъект, сы лыдын 615 юридическӧй кывкутысь да 3784 асшӧр уджалысь. Гырысь да шӧр юридическӧй кывкутысьяс пиысь лоӧны 38 предприятие, 67 – ичӧт предприятие, 505 - микропредприятие.

2012 во заводитчӧм вылӧ пассажиръясӧс нуӧма-вайӧма муниципальнӧйкостса пыр ветлысь автобусъясӧн 50 маршрут кузя, кутшӧмъясӧс могмӧдӧны нуысьяс, кодъяслы конкурс нуӧдан бӧртасъяс серти индӧма инӧд услугаяс сетӧм вылӧ.
Ю транспорт. Коми Республикаса транспорт везйӧ пырӧ 4,1 сюрс км пытшкӧс вавывса туйяс, сэки пытшкӧс вавывса судоходнӧй туйяслӧн тшӧкыдлуныс лоӧ мутаслӧн 1000 кв. км вылӧ 9,8 км (Россияын – лӧсялӧмӧн 102 сюрс км да мутаслӧн 1000 кв. км вылӧ 5,9 км).

 Печора да Эжва юяс вылын уджалысь судоходнӧй обстановкаыс сетӧ позянлун Коми Республикаса муниципальнӧй районъясын (Вуктылса, Изьваса, Чилимдінса) да каръясын (Печора, Усинск, Сыктывкар) нуны-вайны пассажиръясӧс ю транспортӧн.

Коми Республикаса юяс вылын судно ветлан услугаясӧн могмӧдӧм кузя уджсӧ вӧчӧ Печораса вавывса туйясӧн да судоходствоӧн канму бассейнӧвӧй веськӧдланін, коді уджӧдӧ да сӧвмӧдӧ Печора бассейнлысь вавывса туйяс (кузьтаыс 2589 км), да вавывса туйяслӧн Сыктывкарса район - Северо-Двинскӧй вавывса туйясӧн да судоходствоӧн государственнӧй бассейнӧвӧй веськӧдланінлӧн филиал, коді уджӧдӧ да сӧвмӧдӧ Эжва бассейнлысь вавывса туйяс (кузьтаыс 601 км).
Магистральнӧй транспорт. Груз вайӧмлӧн ӧтувъя ыджаын трубопровод транспортлӧн пайыс лоӧ 73,3%.
Коми Республика мутасын мусир нуӧны:

«Харьяга-Уса» межпромыслӧвӧй мусир провод системаӧн ӧтув кузьтанас 150 км да вонас 12 млн. тонна ("ЛУКОЙЛ-Коми" ИКК);

«Уса-Ухта» да «Ухта-Ярославль» магистральнӧй мусир провод системаӧн ӧтув кузьтанас 1540 км да «Уса-Ухта»  юкӧнын лэдзан позянлуныс вонас 24,2 млн. тонна, а "Ухта-Ярославль" юкӧнын – вонас 20,3 млн. тонна ("Войвывса магистральнӧй мусир проводъяс" ВАК).

Коми Республика мутасын магистральнӧй биару транспорт система артмӧ магистральнӧй биару проводлӧн нёль ӧчередьысь (кузьтаыс 7300 км), биару провод-отводъясысь (1200 км) да конденсатопроводъясысь (545 км).

Коми Республика мутасын биарусӧ транспортируйтӧ "Газпром трансгаз Ухта" ИКК ("Газпром" ВАК-лӧн тэчас юкӧдув).

Магистральнӧй биару проводті дугдывтӧг мунӧ республикалӧн мутасын 100 млн. тоннаысь унджык естественнӧй биару.
Промышленносьт
Промышленносьт – лоӧ республикаса экономика сӧвмӧмлы подулӧн, тӧдчӧдӧ ломтас да сырьё нырвизьсӧ. Ломтас да энергетическӧй комплекслӧн сӧвман ӧдыс тӧдчӧ промышленнӧй производстволӧн став динамика вылӧ. Республикалӧн экономикаын ломтас да энергетическӧй комплекс серти вӧр промышленнӧй комплекс лоӧ базӧвӧйӧн.

Республикалӧн экономика сӧвмӧмын зэв тӧдчана пай пуктӧ электроэнергетика. Уджалӧны машиностроение да кӧрт обработайтан отрасльяс, кокни, сёян-юан, полиграфия промышленносьтъяс. Водзӧ могъяса лоӧны горноруднӧй комплекслӧн отрасльяс.
Экономика удж сикасъяс серти 

Коми Республикаса промышленнӧй производстволӧн тэчас 

 (бӧртасъяс дорӧ %)
	Экономика удж сикасъяс
	2006 во
	2007 во
	2008 во
	2009 во
	2010 во
	2011 во

	Ставыс:
	100
	100
	100
	100
	100
	100

	Мупытшса озырлун перйӧм
	47,6
	46,0
	52,8
	52,0
	55,3
	51,7

	из шом да трунда перйӧм
	7,3
	6,8
	8,3
	6,2
	10,5
	10,0

	уль мусир да природнӧй биару перйӧм, тайӧ юкӧнъясын услугаясӧн могмӧдӧм
	39,7
	38,6
	43,8
	45,3
	44,3
	41,3

	мупытшса озырлун перйӧм, ломтас да энергетическӧй кындзи
	0,6
	0,6
	0,7
	0,5
	0,5
	0,4

	Обработайтан производствояс
	40,9
	43,6
	37,0
	35,7
	33,3
	39,0

	сёян-юан производство, юанторъяс пыртӧмӧн 
	1,6
	2,0
	2,0
	2,1
	1,8
	1,7

	текстиль да вурсян производство
	0,7
	0,9
	0,9
	0,8
	0,7
	0,8

	вӧр обработайтӧм да пуысь вӧчӧмторъяс вӧчӧм, пызан-улӧс вӧчӧм кындзи
	4,3
	5,3
	4,5
	3,2
	3,4
	3,2

	целлюлоза, древеснӧй масса, бумага, картон да наысь изделиеяс вӧчӧм
	7,6
	8,8
	7,7
	8,4
	7,8
	7,7

	йӧзӧдчан да полиграфия удж
	0,2
	0,2
	0,2
	0,2
	0,2
	0,1

	мусир прӧдукция вӧчӧм
	12,7
	18,2
	18,2
	18,2
	17,3
	23,1

	химическӧй производство
	0,4
	0,4
	0,2
	0,1
	0,1
	0,1

	резинаысь и пластмассаысь изделиеяс вӧчӧм
	0,2
	0,3
	0,3
	0,2
	0,1
	0,1

	мукӧд абу кӧрт минеральнӧй прӧдукт вӧчӧм
	0,5
	1,0
	1,0
	0,6
	0,4
	0,3

	металлургическӧй производство да дась кӧрт изделиеяс вӧчӧм
	11,6
	4,9
	0,5
	0,3
	0,2
	0,2

	машинаяс да оборудование вӧчӧм
	0,4
	0,6
	0,4
	0,4
	0,3
	0,6

	Электрооборудование, электроннӧй да оптическӧй оборудование вӧчӧм
	0,2
	0,2
	0,2
	0,2
	0,2
	0,4

	мукӧдтор вӧчӧм
	0,5
	0,8
	0,9
	0,9
	0,7
	0,6

	Электроэнергия, биару да ва вӧчӧм да юклӧм
	11,5
	10,4
	10,2
	12,3
	11,4
	9,3


Мусир перъян промышленносьт. Медся уна мусирыс Печоро-Колвинскӧй нефтегазоноснӧй юкӧнса месторождениеын (40% гӧгӧр).  Унджык уджӧдан месторождениеыс видзас сертиыс пырӧ шӧр да ичӧт категорияӧ. 70% кымын мусир перйӧмыс лыддьыссьӧ сьӧкыда перъянаӧн.

Коми Республика мутасын мусир перйӧмлӧн медшӧр пайыс лоӧ «ЛУКОЙЛ-Коми» ИКК-лы (став перйӧм сертиыс 70,8 % ) да «РН – Войвыв мусир» ИКК-лы (10%).

Республикаын мусир перъян шӧринъясӧн лоӧны: Усинск район (мусир перъян став ыдждаысь 64 %), Печора район (16, 3%), Сосногорск район (8,7 %).

2006-2011 воясӧ мусир перйӧмлӧн вонас шӧркодь мындаыс артмис 13 млн. тонна гӧгӧр.
Мусир переработайтан промышленносьт. Коми Республикаын мусир переработка сӧвмӧ мусир прӧдукт паськыда иналӧмӧн. Мусир переработайтан предприятиеӧн медшӧр уджалысьнас лоӧ "ЛУКОЙЛ-Ухтанефтепереработка" ИКК. Предприятиеыс вӧчӧ автомашина бензин, дизельнӧй ломтас, авиационнӧй керосин, мазут, битум, вакуумнӧй газойль да мукӧд сикас прӧдукция.
Уджалысь установкаяслӧн производственнӧй вынйӧрыс мусир первичнӧя переработайтӧм кузя лоӧ вонас  5,0 млн. тонна. Мусир переработайтӧмлӧн джудждаыс лоӧ 82 %.

2011 вося моз тӧлысьӧ «Енисей» ИКК (Усинск кар) пыртіс мусир да биару лӧсьӧдӧм да переработайтӧм кузя комплекс вонас 1 млн. тонна уль мусирӧн могмӧдӧмӧн.  Предприятиеыс вӧчӧ бензин, дизельнӧй ломтас, мазут.
 2006-2011 воясӧ автомашина бензин вӧчӧмлӧн вонас шӧркодь мындаыс артмис 400 сюрс тонна гӧгӧр, дизельнӧй ломтаслӧн — 1140 сюрс тонна, ломтан мазутлӧн — 1045 сюрс тонна.
Биару промышленносьт.  Медшӧр промышленнӧй свободнӧй биару   видзасъясыс лоӧны "Газпром переработка" ИКК баланс вылын («Газпром» ВАК-лӧн тэчаса юкӧдув), коді биарусӧ перйӧ да переработайтӧ. 

Республикаын биару промышленносьтлӧн шӧринӧн лоӧ  Вуктыл район, кӧні сылӧн мутасын перйӧны республика пасьта биару перъян став ыджда серти пӧшти 90 %.  Печора районын перйӧма  республика пасьта биару перъян став ыджда серти 10,7 %.
Сосногорскса биару переработайтан завод ("Газпром переработка" ИКК-лӧн тэчаса юкӧдув) Рытыв-Войвыв федеральнӧй кытшын лоӧ дзик ӧти предприятиеӧн, кӧні комплекснӧя переаботайтӧны природнӧй биару да нестабильнӧй конденсат.

Прӧдукциялӧн медшӧр сикасъяс: техническӧй углерод, автомашина бензин, кизьӧртӧм биару, стабильнӧй биару конденсат, стабилизируйтысь биару, кос биару.

Сосногорскса биару переработайтан завод вузалӧ войтыркостса стандартъяслӧн качество система серти сертифицируйтӧм прӧдукциясӧ мирса уна странаӧ.

2006-2011 воясӧ естественнӧй биару перйӧмлӧн вонас шӧркодь мындаыс артмис 3320 млн. куб.м, кос газ вӧчӧмлӧн — 2535 млн. куб. м, стабильнӧй конденсатлӧн — 210 сюрс тонна.
Из шом промышленносьт. Ӧнія кадӧ Коми Республикаын из шом промышленносьт петкӧдчӧ из шом перйысь кык компанияын:  «Воркута» кар кытшса муниципальнӧй юкӧн мутасын - «Воркутауголь» ВАК (5 шахта да 1 восьса перъянін), «Инта» кар кытшса муниципальнӧй юкӧн мутасын - «Интауголь» шахта» ВАК («Интинская» шахта). Ӧтувъя производственнӧй вынйӧрыс перйӧм кузя — вонас 14,4 млн. тонна из шом, сы лыдын коксуйтӧм вылӧ — 10,9 млн. тонна. Из шом видзасыс сетас позянлун уджавны нӧшта 15-20 во тайӧ жӧ вынйӧрнас.
Из шомсӧ переработайтӧны (бурмӧдӧны) 4 обогатительнӧй фабрикаын.

2006-2011 воясӧ из шом перйӧмлӧн вонас шӧркодь мындаыс артмис 13,0 млн. тонна, из шом концентрат вӧчӧмлӧн — 5,5 млн. тонна.
Горноруднӧй промышленносьт. Республикаын горноруднӧй промышленносьт петкӧдчӧ татшӧм горнодобывающӧй предприятиеясын: 

«Боксит Тимана» ВАК – Княжпогост район мутасын бокситӧвӧй руда перйӧм;

«Марганец Коми» Интаса филиал – Инта район мутасын марганец руда перйӧм (месторождениесӧ недыр кежлӧ тупкӧма);

"Кожимскӧй разведочно-добычнӧй предприятие" ПАК – Инта район мутасын жильнӧй кварц перйӧм да концентрат вӧчӧм.

Горноруднӧй промышленносьтлысь прӧдукция став ньӧбысьыс олӧ республика сайын. Баритовӧй концентратъяс неуна ньӧблісны Коми Республика мутасын (Усинск, Инта, Печора, Ухта).
Вӧр промышленносьт. Республикалӧн вӧр промышленносьт комплексӧ пырӧны вӧр заптан, вӧр обработайтан да целлюлозно-бумажнӧй промышленносьт организацияяс.
Вӧр заптӧм. Вӧрсӧ заптӧны Эжва, Сыктыв да Мозын юяс пӧлӧн. Коми Республика мутасын медшӧр вӧр заптан районъясыс – Удора, Койгорт, Кулӧмдін, Кӧрткерӧс, Луздор, Сыктывдін да Сыктыв.

Гырысь воӧм вӧр сорт серти юклӧм: 38 % - пиловочник да фанера краж, 52 % - балансӧвӧй вӧр, 10 % - техническӧй коланлун да ломтан пес вылӧ.

Сорт серти заптӧм вӧрлӧн ыдждаыс (ыджыд ӧдӧн уджӧдан уна операционнӧй машина комплексъясӧн вӧдитчӧмӧн) гырысь да шӧр предприятиеяс серти лоӧ гырысь да шӧр предприятиеясӧн вӧр заптан став ыджда серти 92 % унджык.

Вӧрӧн вӧдитчысьясӧс лэдзӧны уджавны вӧр фондын 49 воӧдз кадколаст вылӧ вӧр участокъяс кӧртымӧ босьтӧм сёрнитчӧмъяс подув вылын.

Вӧр заптан шӧр предприятиеясӧн лоӧны: «Монди вӧр компания» ИКК ("Монди Сыктывкарса ЛПК" ВАК дорӧ артмӧдӧм предприятие, кодлӧн пай вылӧ воӧ ӧтув заптӧм серти 60 % гӧгӧр), «Лузалес» ИКК, «СевЛесПил» ИКК да «Коми вӧр компания» ИКК.

2006-2011 воясӧ делӧвӧй древесина вӧчӧмлӧн вонас шӧркодь мындаыс артмис 5320 сюрс плот.куб.м.
Вӧр обработайтӧм. Республикалӧн вӧр обработайтан промышленносьтӧ пырӧ вӧр пилитӧм, фанера, древесноволокнистӧй, древесностружечнӧй да МДФ шӧркодь плотносьтӧн  плитаяс  вӧчӧм, стрӧитчан пу конструкцияяс вӧчӧм (столярнӧй вӧчӧмторъяс пыртӧмӧн) да пу дозъяс. 

Вӧчан став ыджда серти экспортируйтан пайыс: пиломатериалъяс кузя — 78,9 %, клеитӧм фанера кузя — 63,3 %, ДВП кузя - 2,7 %.

2010 восянь Коми Республикаын уджалӧ пу керкаяс вӧчӧм кузя инновационнӧй предприятие - «Сыктывкарса промышленнӧй комбинат» ИКК. Ӧнія кадӧ туялӧма пу керкаяслысь да ӧтйӧза зданиеяслысь комплектъяс вӧчӧм куим технология серти: ыджыд панельясысь, клеитӧм брусысь, каркаса панельясысь.

Вӧр обработайтӧмын шӧр предприятиеяс: «Пу плитаяс вӧчан промышленнӧй комбинат» ИКК (Емдін район), «Сыктывкарса фанера завод» ИКК (Сыктывкар), «Княжпогостса ДВП завод» ИКК (Княжпогост район), «СевЛесПил» ИКК (Сыктывкар), «Войвыв вӧр» СЛДК» ИКК (Сыктывкар), «Сыктывкарса промышленнӧй комбинат» ИКК (Сыктывдін район).

2006-2011 воясӧ вӧр материал вӧчӧмлӧн вонас шӧркодь мындаыс артмис 745 сюрс куб. м, клеитӧм фанералӧн – 295 сюрс куб. м, древесноволокнистӧй плитаяслӧн – 22 млн. усл. кв. м, древесностружечнӧй плитаяслӧн – 350 сюрс усл. куб. м гӧгӧр.
Целлюлозно-бумажнӧй производство. Целлюлозно-бумажнӧй производстволӧн юрнуӧдысь предприятие – "Монди Сыктывкарса ЛПК" ВАК — лоӧ Россияын медся ыджыд целлюлозно-бумажнӧй прӧдукция вӧчысьӧн. 

Комбинатлӧн тэчасӧ пырӧ: пуысь лӧсьӧдӧм ас производство, целлюлознӧй завод, коді лэдзӧ целлюлозасӧ вонас 580 сюрс тонна гӧгӧр, бумага да картон вӧчан цехъяс, ТЭЦ да стрӧйбаяс весалан комплекс. Медшӧр прӧдукция: офиснӧй да офсетнӧй бумага, газет бумага, "топ-лайнер" да "крафт-лайнер" гофрируйтӧм картонлы плоскӧй слой вылӧ картон. 

"Монди Сыктывкарса ЛПК" ВАК-са целлюлозно-бумажнӧй производствоын «СТЕП» олӧмӧ пӧртан бала ӧніяӧдӧмыс да сылысь вынйӧр паськӧдӧмыс Россияса целлюлозно-бумажнӧй промышленносьтын лоис медся ыджыд инвестиция балаӧн  бӧръя 30 вонас. Инвестицияяслӧн став ыдждаыс артавсьӧ 21 млрд. шайтысь унджык.

Бумага прӧдукция вӧчан став ыджда серти экспортируйтан пайыс – 29,7%.
2006-2011 воясӧ бумага вӧчӧмлӧн вонас шӧркодь мындаыс артмис 550 сюрс тоннаысь унджык.  
Энергетика
Коми Республикалӧн энергетическӧй система лоӧ ӧтувъя, торъя мутас комплексӧн, кытчӧ пырӧ вит энергоузел: Воркутаса, Печораса, Ухтаса (Шӧр) да Лунвывса, кодъясӧс йитӧма одноцепнӧй система отсӧгӧн ВЛ 220 кВ 930 км кузьта.

Коми Республикалӧн энергосистемаыс (Печораса энергоузел) электрическӧй вынйӧр серти лишалана: резервыс лоӧ 40 % гӧгӧр. Сэк жӧ республикалӧн Лунвывса энергоузел лоӧ тырмытӧм.

Вӧчӧм электроэнергиялӧн 7 % мунӧ республика сайӧ. Республика сайысь (Киров обласьт) воӧ электроэнергия видзӧм серти 1 % этшаджык.

Республикалӧн энергосистема ӧтувтӧ “9 №-а мутас генерируйтан компания” ВАК, “Электроэнергияӧн оптӧвӧй рынокса коймӧд генерируйтан компания” ВАК, "Монди Сыктывкарса ЛПК" ВАК лыдӧ пырысь электростанцияяс да “Комиэнерго” Рытыв-Войвывса МРСК” ВАК филиаллӧн, “ФСК ЕЭС” ВАК да электроэнергияӧн рынокса мукӧд субъектлӧн электрическӧй везъяс.

 2006-2011 воясӧ электроэнергия вӧчӧмлӧн вонас шӧркодь мындаыс артмис 9,4  кВт. ч.
Агропромышленнӧй комплекс
Республикалӧн агропромышленнӧй комплексӧ пырӧны видз-му овмӧс организацияяс, видз-му овмӧс юкӧнын услугаяс сетысь организацияяс, сёян-юан прӧдукция вӧчысьяс, фермеръяслӧн да аспом подсобнӧй овмӧсъяс. Комплексын артавсьӧ видз-му овмӧсса, чери кыян, сёян-юан вӧчан, стрӧитчысь, ремонтно-техническӧй, могмӧдысь, транспортнӧй, заптысь, вузасян, проектнӧй 500 гӧгӧр организация да мукӧд.

Валӧвӧй видз-му овмӧс прӧдукция серти видз-му овмӧс организацияяслӧн пайыс лоӧ 53 %, йӧзлӧн аспом подсобнӧй овмӧсъяслӧн – 43 %, крестьянин (фермер) овмӧсъяслӧн – 4 %.

Коми Республикаын шӧркодя (Войвывса природно-климатическӧй условиеяс серти) сӧвмӧма скӧт видзӧм (видз-му овмӧс прӧдукциялӧн ыджда серти 62 %) да быдмӧг вӧдитӧм (38 %).

Ас тшӧт вӧчӧм весьтӧ медшӧр сёян-юанӧн республикаӧс могмӧдӧны (асьтӧ могмӧдан коэффициент): картупель серти – 84 % вылӧ, град выв пуктас серти – 26 % вылӧ, кольк да колькысь прӧдукция серти – 64% вылӧ, йӧв да йӧла сёян серти –25% вылӧ, яй да яя сёян серти – 26% вылӧ.

Сёян-юан промышленносьтын нянь да няньысь пӧжаланторъяс кындзи лэдзӧны кондитерскӧй да макарон изделиеяс, майонез, минеральнӧй ва, алкогольтӧм да алкоголя юанторъяс, переработайтӧны йӧв да яй.

Туризм
Бӧръя воясӧ Коми Республикаса пытшкӧс да пыран туризм юкӧнын сӧвмӧ йӧзлы турист услугаяс сетан ыджда, кыптӧ ньӧбысьяслӧн  турпрӧдукт да Коми Республикаса нималанаторъяс дорӧ интерес. 

Ӧнія кадӧ Ыб сикт база вылын збыльмӧ туризм сӧвмӧдан юкӧнын медся ыджыд да водзӧ вылӧ ышӧдана дінму бала. Сьӧрсьӧн-бӧрсьӧн кыптӧ  “Финн-йӧгра этнокультурнӧй парк” выль уна удж нуӧдан комплекс, кутшӧмӧс арталӧма пытшкӧс да пыран туризм вылӧ, да коді лои нин республикаын туристъяслы медшӧр шӧринӧн. Парклӧн мутасӧ пырӧ туй морт керка, финн-угор кухняӧн ресторан, козин лавка да республикаын медся ыджыд концеренц-зал. Бала збыльмӧдны арталӧма 2020 воӧдз кадколаст вылӧ.

Водзӧ мунӧ дзоньвидзалун бурмӧдан туризм сӧвмӧдӧм кузя удж. Сыктывкарсянь войвывлань Серегов сикт мудорын помалӧны стрӧитны санаторнӧй комплекс сӧвмӧм инфраструктураӧн да лечитан да дзоньвидзалун бурмӧдан уна услугаӧн, кутшӧмӧс восьтӧны шоча паныдасьлысь лечитан подув вылын, кытчӧ пырӧ минеральнӧй бальнеологическӧй да юан лечитан столӧвӧй ва, а сідзжӧ сапропелевӧй няйт.

Коми Республика ышӧдӧ туристъясӧс кыдз “ГУЛАГ” историческӧй шӧринъяс пиысь ӧтиӧс. Збыльмӧдсьӧ “ГУЛАГ” музейно-мемориальнӧй комплекс” бала лӧсьӧдӧм да олӧмӧ пӧртӧм йылысь помшуӧм, сы лыдын кӧсйӧны лӧсьӧдны татшӧм сяма комплексъяс Воркутаын да Интаын, Адзорӧм посёлокын.

Коми Республикаса нималанаторъяс пиысь, кутшӧмъяс вермӧны лоны кысканаӧн туристъяслы, позьӧ торйӧдны:
Мань-Пупунёр гӧра вылын геологическӧй памятник (Из бӧлбанъяс);
Торе-Порре-Из паськыдін – «из кар»  (Войвывберд Урал);

Югыд ва национальнӧй парк;
Чилимдін горка (Республиканскӧй праздник); 

“Луд” коми изьватаслӧн дінмукостса гаж;

Емдін сиктын восьса енэж улын музей;

Уллянаса да Кывтываса манастыръяслӧн архитектурнӧй ансамбльяс;

Урал гӧраяслӧн рытыв пӧкатъясын важ мортлӧн сувтланін. 

Социальнӧй да демография боксянь торъяланлун петкӧдлӧм
Йӧз, олысьяс
2010 вося Ставроссияса йӧзӧс гижалӧм тӧд вылын кутӧмӧн 2012 вося тӧвшӧр тӧлысь 1 лун вылӧ пыр олысь лыдыс лоис  889,8 сюрс морт. 20 вонас медводдзаысь республикаын 2011 воӧ артмис йӧзлӧн естественнӧй содан нырвизь. Йӧзлӧн естественнӧй содӧмыс йитчӧма йӧз кулӧм чинӧмкӧд да чужан тшупӧд содӧмкӧд.

Йӧз лыдлӧн ӧтувъя чинӧмыс тырвыйӧ  йитчӧма йӧзлӧн миграционнӧй мунӧмӧн республика сайӧ.

Сідз, 2011 воӧ республикаӧ воисны 9,1 сюрс морт, а мунісны сы сайӧ – 19,2 сюрс морт.

Медся ыджыд миграционнӧй чинӧмсӧ пасйӧма Воркутаын – 4,0 сюрс морт, либӧ йӧз став миграционнӧй чинӧм серти 39,7 %, Интаын – 1,3 сюрс морт (13 %), Печораын – 0,9 сюрс морт (9,4 %).

2012 воын демография ситуацияыс петкӧдлӧ, мый миграционнӧй чинан тенденцияыс кольӧ, но кулан лыд чинӧм да чужан лыд содӧм вӧсна кыптӧ йӧзлӧн естественнӧй содӧмыс.

Чужӧм бурмӧдан демографическӧй уджтасъяс да дзоньвидзалун видзан юкӧнын тӧдчана национальнӧй бала олӧмӧ пӧртӧмыс отсалас бурмӧдны республикаын демографическӧй серпассӧ.

Миграционнӧй чинӧм вӧсна оз сӧмын чин йӧз лыдыс, но и омӧльтчӧ качествоыс тэчас боксянь арлыд, семья да велӧдчӧм серти.

Коми Республика сайӧ мунысь мигрантъяс торъялӧны вылыс тшупӧда  тӧдӧмлунӧн. 2011 воӧн республикаысь мунісны 2,5 пӧв унджык вылыс тшупӧда да уджсикасын помавтӧм вылыс тшупӧда тӧдӧмлуна мигрантъяс, сылӧн мутас сайысь локтысьяс серти тӧдӧмлунлы лӧсялана тшупӧдӧн.  Уджсикасын шӧр тшупӧда тӧдӧмлунӧн республикаысь мунісны 1,9 пӧв унджык татчӧ воӧм серти.

Лоасны вежсьӧмъяс йӧзлӧн арлыд серти тэчасын. Уджавны вермысь арлыда йӧзлӧн пайыс содӧ, сы вӧсна мый 1950-ӧд воясӧ чужӧм йӧзлӧн уна поколение воськовтасны пенсия арлыдӧ. Тайӧ ӧттшӧтш лоӧ помкаӧн сылы, мый уджавны вермысь йӧзлӧн лыдыс чинӧ, мый содтӧд друг чинӧ уджавны лоысь йӧзлӧн лыдыс (1990-ӧд вояслӧн волӧн медводдза джынйын чужӧм поколение).

Республикаын нывбабалӧн лыдыс пыр кольӧ вылын мужичӧйяслӧн лыдысь. Нывбабаяслӧн лыдын мужичӧйяслӧн лыдысь вевтыртӧмсӧ пасйӧма 35 арӧс бӧрын категорияын. Нывбаба да мужичӧй костын диспропорцияыс ёна тӧдчӧ ыджыд арлыда группаясын: 2011 во заводитчӧм вылӧ 50 арӧса да унджык арлыда йӧз костын нывбабаясыс ӧти да джынйысь унджык мужичӧйысь, 60 арӧса да унджык арлыда – 2 пӧв, 70 арӧса да унджык арлыда – 2,7 пӧв, 80 арӧса да унджык арлыда – 4,5 пӧв.  2010 вося Ставроссияса йӧзӧс гижалан бӧртасъяс серти республикаын 1000 мужичӧй вылӧ лоӧ 1117 нывбаба (Россия кузя – 1163).

2010 вося Ставроссияса йӧзӧс гижалан бӧртасъяс серти, 2002 восянь 2010 воӧдз гижаланкостса кадколастӧн Коми Республикаын олысь да аслыс урчитӧмӧн “роч” национальносьт вылӧ индысь гражданалӧн лыдыс лоис 556,0 сюрс морт (либӧ республикаын йӧз лыд серти 61,7 %), чиніс 55,1 сюрс морт вылӧ (либӧ 8,5 % вылӧ), “коми” лыдыс чиніс 54,1 сюрс морт вылӧ (либӧ 21,1 % вылӧ) да лоис 202,3 сюрс морт. “Украинеч” национальносьт индысь гражданалӧн лыдыс чиніс 41,9 % вылӧ да лоис 36,1 сюрс морт (4,0 %).

Республикаса олысьяслӧн велӧдчан тшупӧдыс ичӧтджык россияса шӧркодь тшупӧдысь. Сідз, 15 арӧса да унджык арлыда йӧзлӧн 1000 морт вылӧ, кодъяс индісны велӧдчан тшупӧдсӧ, Коми Республикаын лоӧ уджсикасын вылыс тӧдӧмлуна 186 морт (Россия пасьта – 234 морт), уджсикасын помавтӧм вылыс тӧдӧмлуна лоӧны 35 морт (Россияын – 46), шӧр (тыр) ӧтув тӧдӧмлуна 163 морт (Россияын – 182 морт). Сэк жӧ республикалӧн 1000 морт вылӧ 347 мортлӧн эм уджсикасын шӧр тшупӧда тӧдӧмлун (Россияын – 312), а 84 – уджсикасын ичӧт тшупӧд (Россияын – 56).
Йӧзлысь дзоньвидзалун видзӧм
Коми Республикаын йӧзлысь дзоньвидзалун видзан юкӧнсӧ петкӧдлӧны татшӧм учреждениеяс да организацияяс:

учреждениеяс да организацияяс, кодъяс веськыда сетӧны йӧзлы медицина отсӧг: йӧзлысь дзоньвидзалун видзан амбулаторно-поликлиническӧй, стационарно-поликлиническӧй, стационарнӧй учреждениеяс, диспансеръяс, шӧринъяс, санаторийяс да мукӧд;

йӧзлы медицина отсӧг сетӧм бӧрся видзӧдысь организацияяс: Коми Республикаын Росздравнадзор да Роспотребнадзор мутас органъяс;

медицина отсӧг сетӧм вылӧ могмӧдана удж нуӧдысь учреждениеяс да организацияяс: канму да муниципальнӧй (бюджетно-страхӧвӧй) аптекаяс, йӧзлысь дзоньвидзалун видзӧмӧн веськӧдланінъяс, сы лыдын автотранспорт учреждениеяс да материально-техническӧя могмӧдысь учреждениеяс да мукӧд.

Республикаса йӧзлысь дзоньвидзалун видзан учреждениеяс системаын 2012 вося тӧвшӧр тӧлысь 1 лун вылӧ артавсис 53 канму да муниципальнӧй больничаса учреждение суткичӧжся 8680 койкаӧн да лунся 393 койкаӧн. Больничаса койкаясӧн йӧзӧс могмӧдӧмыс 10 сюрс морт вылӧ лоис 95, 7 единица.

2012 вося тӧвшӧр тӧлысь 1 лун вылӧ Коми Республикаын йӧзлысь дзоньвидзалун видзан канму системаын уджаліс:

верстьӧлы да челядьлы 17 асшӧр амбулаторно-поликлиника учреждение да сӧмын амбулаторнӧя медицина отсӧг сетысь 1 диспансер;

поликлиникаясӧн 10 диспансер;

41 амбулаторно-поликлиническӧй юкӧдув, кодъяс пырӧны больничаса учреждениеясӧ;

пинь бурдӧдан 6 поликлиника;

больнича бердын лунся 19 стационар 399 места лыдӧн; амбулаторно-поликлиническӧй учреждениеяс бердын лунся 64 стационар (1333 места); гортбердса 8 стационар;

регыдъя медицина отсӧг сетан 2 станция да 32 отделение. 2011 во чӧжӧн регыдъя медицина отсӧгсӧ сетӧма республикаса 391 сюрс олысьлы.

2012 вося тӧвшӧр тӧлысь 1 лун вылӧ врач персоналӧн могмӧдӧмӧн 10 сюрс морт вылӧ лоис 39,2 врач (ставнас республикаын артавсьӧ став специальносьта 3526 врач), 10 сюрс олысь вылӧ шӧр тӧдӧмлуна медицина персоналыс  -  122,2 морт (республика пасьта шӧр тӧдӧмлуна медицина персонал лыдыс лоис 10987 морт).

Коми Республика мутасын шӧр тӧдӧмлуна медицина уджалысьясӧс да врачьясӧс дасьтӧны: “Россия Федерацияса йӧзлысь дзоньвидзалун видзан да йӧзлы отсӧг сетан министерстволӧн Кировса канму медицина академия” вылыс тшупӧда уджсикасӧ велӧдан канму учреждениеса Коми филиалын, коді меститчӧ Сыктывкарын, да Коми Республикаса шӧр тшупӧда уджсикасӧ  велӧдан канму асшӧрлуна 3 учреждение: “И.П. Морозов нима Сыктывкарса медицина колледж”, “Воркутаса медицина колледж”, “Ухтаса медицина колледж”.

2011 воын первичнӧя висян тшупӧдыс (медводдзаысь олӧмын индӧм диагнозӧн висьӧм случай лыд 10 сюрс олысь морт вылӧ арталӧмӧн) вӧлі 10,4 сюрс случай. 2011 воын челядьлысь 14 арӧсӧдз вӧлі аддзӧма 411,7 сюрс висьӧм (10 сюрс кага вылӧ 27,4 сюрс случай).

2011 воын первичнӧя висян тэчасын медся ыджыд места босьтӧ   лолалан органъяс висьӧм: челядьлӧн – 63,9%, томуловлӧн – 49,0%, верстьӧлӧн – 29,1%. Мӧд местаын томуловлӧн да верстьӧлӧн доймӧмъяс да отравитчӧмъяс, челядьлӧн – кучик да кучикувса клетчатка висьӧмъяс. 

Быд во Коми Республикаса Веськӧдлан котыр вынсьӧдӧ шуӧмӧн ӧчереднӧй во вылӧ Коми Республика мутасын гражданалы дон босьттӧг медицина отсӧг сетан канму гарантияяс мутас уджтас (водзӧ – Уджтас).
Уджтассӧ олӧмӧ пӧртӧ Коми Республикаса медицинскӧя быть страхуйтан фонд, страхӧвӧй медицина организацияяс да сьӧмӧн могмӧдсьӧ  Медицинскӧя быть страхуйтан фондысь да сьӧмкудъяслӧн став тшупӧдысь сьӧм тшӧт весьтӧ.
Мортӧс ёнмӧдӧм да спорт
Коми Республикалы подувнас лоӧны тӧвся олимпийскӧй (лызьӧн котралӧмъяс) да паралимпийскӧй (биатлон, лызьӧн котралӧмъяс) спорт сикасъяс. Мыджсянанас - гожся олимпийскӧй спорт сикасъяс (бокс, уялӧм, сьӧкыд атлетика). 

2012 вося тӧвшӧр тӧлысь 1 лун вылӧ Коми Республикаын уджаліс  2194 спорт стрӧйба. На пиысь – 1 спорт двореч, 8 стадион, 765 шыльыд спорт стрӧйба, 668 спорт зал, 37 варччанін, вӧчӧм йиӧн 4 пӧдса спорт объект, 3 легкоатлетическӧй манеж, 1 биатлон комплекс, 98 лызь база, 81 тир да мукӧд 528 спорт стрӧйба. Нормативнӧй коланлун серти спорт стрӧйбаясӧн могмӧдӧны 31,3 %.

Спорт сооружениеясӧ ӧтпырысь позьӧ лэдзны 53,5 сюрс мортӧдз. Спорт да мортӧс ёнмӧдан да дзоньвидзалун бурмӧдан секцияясын да группаясын занимайтчысь лыдыс – 213,5 сюрс морт (республикаса йӧзлӧн ӧтувъя лыдысь 23,9 %).

Физкультурнӧй удж нуӧдӧны 2106 штатын физкультурнӧй уджалысь, на пиысь 1495 мортлӧн эм уджсикасын вылыс да шӧр тшупӧда тӧдӧмлун. 
Коми Республикаын спорт, мортӧс ёнмӧдӧм да туризм котыртӧм вылӧ специалистъясӧс дасьтӧны “Сыктывкарса канму университет” вылыс тшупӧда уджсикасӧ велӧдан федеральнӧй канму сьӧмкуд учреждение, “Ухтаса канму техническӧй университет” вылыс тшупӧда уджсикасӧ велӧдан федеральнӧй канму сьӧмкуд учреждение, “И.А. Куратов нима Сыктывкарса гуманитарно-педагогическӧй колледж” Коми Республикаса шӧр тшупӧда уджсикасӧ велӧдан канму асшӧрлуна учреждение.

2011 воын республика мутасын нуӧдӧма 222 республиканскӧй ордйысьӧм спорт сикасъяс серти (кубокъяс, чемпионатъяс, первенствояс) да ставроссияса тшупӧда 24 мероприятие. Коми Республикаса сборнӧй командаяс ветлісны республика сайӧ 193-ысь ставроссияса ордйысьӧмъясын петкӧдчӧм вылӧ.
Велӧдӧм 

Коми Республикаын велӧдан учреждениеяслӧн сеть сетӧ инӧд республикаса став гражданалы школаӧдз велӧдӧм, ӧкмыс да шӧр (тыр) классъяс, улыс, шӧр да вылыс тшупӧда уджсикасӧ велӧдӧм кузя тӧдӧмлунъяс.
Школаӧдз велӧдӧм. 2012 вося тӧвшӧр тӧлысь 1 лун вылӧ республикаын арталӧма школаӧдз велӧдан 520 ас

шӧра учреждение, на лыдын челядьлы 457 школаӧдз видзанін да школаӧдз да ичӧт классъяса арлыда челядьлы 63 велӧдан учреждение. Сы кындзи, 31 школаын эм школаӧдз челядьӧс быдтан группаяс. 2011 воын школаӧдз велӧдан учреждениеясӧ ветлісны 53,2 сюрс кага, на лыдын 40,6 сюрс 3 арӧса да гырысьджык арлыда челядь.   
Ӧтув велӧдӧм. 2012 вося тӧвшӧр тӧлысь 1 лун вылӧ 392 канму да муниципальнӧй лунся общеобразовательнӧй учреждениеын велӧдчӧ 94,2 сюрс велӧдчысь, рытъя 11 велӧдан учреждениеын – 2,5 сюрс морт.

Паськыдджыка велӧдан уджтас кузя общеобразовательнӧй учреждениеяс лыдӧ пырӧны 15 гимназия да 10 лицей,  кӧні лӧсялӧмӧн велӧдчӧны 6,8 да 3,0 сюрс школьник.

Лунся общеобразовательнӧй учреждениеясын велӧдӧны 7,3 сюрс велӧдысь, ӧти велӧдысь вылӧ шӧр нагрузкаыс лоӧ 12,8 велӧдчысь.

Дзоньвидзалунын дзескӧдӧм позянлуна челядь велӧдчӧны торъя (коррекционнӧй) велӧдан учреждениеясын да лунся общеобразовательнӧй учреждениеяс бердын торъя (коррекционнӧй) классъясын. 2011/2012 велӧдчан воӧ 20  торъя (коррекционнӧй) велӧдан учреждениеын велӧдчӧны 1,8 сюрс велӧдчысь.
Уджсикас велӧдӧм. 2012 воӧ улыс тшупӧда уджсикасӧ велӧдан уджтасъяс збыльмӧдӧны Коми Республикаса уджсикасӧ велӧдан 17 велӧдан учреждениеын, сы лыдын: 

улыс тшупӧда уджсикасӧ велӧдан 5 учреждениеын (водзӧ - УНПО);

шӧр тшупӧда уджсикасӧ велӧдан 12 учреждениеын (водзӧ - УСПО).

2012/2013 велӧдчан воӧ велӧдан учреждениеясын улыс тшупӧда уджсикасӧ велӧдан уджтасъяс серти лоис 7,2 сюрс морт, сы лыдын: УНПО-ын – 0,9 сюрс морт, УСПО-ын – 6,3 сюрс морт.

2012/2013 велӧдчан воӧ Коми Республикаын уджалӧ шӧр тшупӧда уджсикасӧ велӧдан 25 учреждение, сы лыдын: канму – 23, абу канму – 2 учреждение, а сідзжӧ УСПО-са 9 филиал. УСПО-ын велӧдчысьяслӧн ӧтувъя лыдыс лоӧ 18,66 сюрс морт, сы лыдын: канму УПО-ын – 18 сюрс морт, абу канму – 0,66 сюрс морт.

12 УСПО-ын дасьтӧны улыс тшупӧда уджсикасӧ велӧдан уджтасъяс серти кадръясӧс 6,3 сюрс велӧдчысь лыдӧн.

2011/2012 велӧдчан воӧ Коми Республикаын уджалысь вылыс тшупӧда велӧдан 5 заведениеын да 17 филиалын велӧдчӧ 33,5 сюрс морт, сы лыдын: вылыс тшупӧда велӧдан канму заведениеясын – 29,5 сюрс морт, абу канму – 4,0 сюрс морт.

2012 вося тӧвшӧр тӧлысь 1 лун вылӧ республикаса 68,7 сюрс кага ветлӧны челядьлы содтӧд тӧдӧмлунъяс сетан 60 учреждениелӧн секцияясӧ да кружокъясӧ.

Унджык челядь ветлӧ художество творчествоа (30,1 сюрс кага) да мортӧс ёнмӧдан да спорт (13,4 сюрс кага) котыръясӧ.

Культура да искусство 

Коми Республикаын бура сӧвмӧма культура да искусстволӧн канму да муниципальнӧй учреждениеясӧн система, кытчӧ пырӧны:

5 театр,

2 концертнӧй организация,

355 библиотека, сы лыдын 265 - сиктын,

380 культурно-досугӧвӧй учреждение, сы лыдын 333 - сиктын,

75 киновидеоустановка, сы лыдын 17 карса да 58 сиктса, на пиысь 18 кинотеатр,

21 музей,

культура да шойччан 3 парк.

Уджалӧ содтӧд велӧдан 45 учреждение, шӧр тшупӧда уджсикасӧ велӧдан 3 канму учреждение.

Республикаса архив учреждениеяслӧн системаӧ пырӧ кык канму архив да республикаса муниципальнӧй юкӧнъяслӧн 19 архив учреждение. 

Коми Республикаын медшӧр театрально-концертнӧй организацияясӧн лоӧны: «Опера да балет театр» Коми Республикаса асшӧрлуна канму учреждение, “Народъяслӧн дружба ордена В. Савин нима Коми Республикаса канму академическӧй драма театр” Коми Республикаса асшӧрлуна канму учреждение, “Коми Республикаса вужвойтырлӧн шылада-драмаа театр” Коми Республикаса канму сьӧмкуд учреждение, “Воркутаса драма театр” Коми Республикаса асшӧрлуна канму учреждение, “Коми Республикаса аканьяслӧн канму театр” Коми Республикаса канму сьӧмкуд учреждение, «Коми республиканскӧй филармония» Коми Республикаса асшӧрлуна канму учреждение, “Северная околица” народнӧй сьыланкывъясӧн ансамбль” Коми Республикаса асшӧрлуна канму учреждение.  

Библиотечнӧй системаӧ пырӧ 21 ШБС (шӧр библиотечнӧй системаяс – овмӧдчӧминъяслӧн шӧр библиотечнӧй системаяс, овмӧдчӧминъяслӧн шӧр библиотекаяс), кодъяслӧн тэчасын эм 351 публичнӧй библиотека,  да Коми Республикаса 4 канму библиотека: “Коми Республикаса национальнӧй библиотека” Коми Республикаса канму сьӧмкуд учреждение, «Том йӧзлы Коми республиканскӧй библиотека» Коми Республикаса канму сьӧмкуд учреждение, “С.Я. Маршак нима Коми Республикаса челядьлы национальнӧй библиотека” Коми Республикаса канму сьӧмкуд учреждение, “Синтӧмъяслы Л.Брайль нима Коми республиканскӧй торъя библиотека” Коми Республикаса канму сьӧмкуд учреждение. 2011 воын библиотекаӧ воліс  республикаса 46,4% олысь. 

Республиканскӧй тӧдчанлуна музейяс - “Коми Республикаса национальнӧй галерея”  Коми Республикаса канму сьӧмкуд учреждение,  “Коми Республикаса национальнӧй музей” Коми Республикаса канму сьӧмкуд учреждение да  “Олимпийскӧй чемпионка Раиса Сметаниналӧн музей” Коми Республикаса канму сьӧмкуд учреждение. 7 муниципальнӧй музей меститчӧ карын, 11 – сиктын. 2011 воын музейӧ воліс 34,5% олысь.

Коми Республика пасьта Россияса творчествоа котыръяслӧн 7 юкӧнулӧ ӧтувтӧма искусствоын 250 унджык уджалысьӧс.

Республикаын сӧвмӧма йӧзкост промысел: пу вундалӧмӧн серӧдӧм да серпасалӧм, сюмӧдысь вӧчасьӧм, кыӧм (ньӧрйысь да вужйысь), дӧра кыӧм, узоръясӧн кысьӧм, кружеваяс кыӧм, сёй, кучик, ку обработайтӧм, вышивайтчӧм, йӧзкост аканьяс вӧчӧм.
2011 воын Коми Республикаын лыддьыссис культура наследиеа 1179 объект, на лыдын 851 – культура наследиеа туялӧм объектъяс (ставныс лоӧны археология памятникъясӧн). Канмусянь видзӧны 328 объект, на лыдын 68 – федеральнӧй тӧдчанлуна.

Оланін да коммунальнӧй комплекс
2012 во заводитчӧм вылӧ Коми Республикаса оланін фондӧ пырис 22,2 млн. кв. м, на пиысь 16,7 млн. кв. м пырис гражданалӧн аспом эмбурӧ.

Оланін фонд бурмӧдан тшупӧдӧ пырӧ: ва провод - 74%, канализация – 73%, шӧр отопление – 69%, биару – 50%, ванна (душ) да пӧсь ваӧн могмӧдӧм  – 66%, джоджвывса электрическӧй плитаяс – 16%.

2012 во заводитчӧм вылӧ Коми Республикаын важ да аварийнӧй оланін фондлӧн площадьыс лоис 9,5 % оланінлӧн ӧтувъя плӧщадьысь.

2012 во заводитчӧм вылӧ Коми Республикаын ӧтувъя олан плӧщадьӧн йӧзӧс могмӧдісны шӧркодя 1 олысь вылӧ 25,0 кв.м. 

2011 воӧ республикаын оланін стрӧитан ыдждаыс артмис 115,6 сюрс кв.м ӧтувъя площадьӧн, сы лыдын торъя морт вылӧ – 42, 5 сюрс кв.м.

2011 воӧ оланінлӧн 1 кв.м. ӧтувъя площадьӧн стрӧитӧм шӧркодь збыль доныс артмис 30,2 сюрс шайт.

2011 воӧ республикаса первичнӧй рынокын оланінлӧн 1 кв.м доныс артмис 43,9 сюрс шайт, вторичнӧй рынокын - 42,3 сюрс шайт.
Коми Республикаса коммунальнӧй инфраструктураӧ пырӧ:

шоныдӧн могмӧдан 474 объект, на пиысь джынсьыс унджык уджалӧ из шом вылын (58 %) (збыль важмӧма – 66 %);

2,0 сюрс км унджык шоныд вез (збыль важмӧма – 62 %), 2,5 сюрс км ва провод (64 %), 1,7 сюрс км канализационнӧй вез (79 %);

ваӧн могмӧдан да канализация 980 объект, сы лыдын: 425 ва босьтанін, ва провод да канализация весалан 149 стрӧйба, 406 насоснӧй станция.

2012 вося тӧвшӧр тӧлысь 1 лун серти коммунальнӧй комплексын уджалысь организацияяслӧн ӧтувъя лыдыс артмис 156 организация, на лыдын 84 % - асшӧр.

2011 воӧ коммунальнӧй инфраструктураын донъялӧм серти шӧркодя важмис 58 %.

2. Дінмукостса да войтыркостса йитӧд кутан системаын Коми Республикалӧн тӧдчанлун да места
Коми Республикаса экономикалысь ӧдсӧ да зумыдлунсӧ сӧвмӧдӧмын войтыркостса да дінмукостса йитӧд кутӧм лоӧ медтӧдчанаторйӧн. Коми Республикаын  войтыркостса да дінмукостса йитӧдъяслысь эффективносьтсӧ вылыс тшупӧдын кутӧмыс кутас сӧвмӧдны дінмуын конкурируйтны верманлунсӧ да лӧсьӧдас Коми Республикалӧн оланногын, бизнес нуӧдӧмын, инвестицияяс олӧмӧ пӧртӧмын зумыд серпас кыдз бур дінмулы.  

Коми Республика йитчӧма Россия Федерацияса экспортнӧй нырвизь вылын кутана дінмуяскӧд да лоӧ Россияын гырысь экспортёръяс пиысь ӧтиӧн.
Коми Республикалӧн ортсыса вузасян медшӧр уджъёртъясӧн лоӧны Беларусь, Финляндия, Нидерланды, Польша, Германия, Казахстан, Украина да Иран.

Кризиса 2009 во киритӧмӧн ортсыса вузасян оборотлӧн ӧдыс торъялӧ зумыда сӧвмӧмӧн.

СНГ странаяс костын республикалӧн медшӧр вузасян уджъёртъясӧн лоӧны Беларусь Республика, Украина да Казахстан.

Республикаса экспортлӧн вузӧс тэчасыс ёнджыкасӧ сырьевӧй нырвизя да медводз прӧдукцияыс петкӧдчӧ мусир, кизьӧртӧм биару, из шом перъян юкӧнын. Экспортын тӧдчана пай босьтӧ вӧр обработайтӧм да целлюлозно-бумажнӧй производствоса прӧдукция: тьӧс-плакаяс, фанера, древесностружечнӧй да древесноволокнистӧй плитаяс, бумага, картон.

Бокиысь вайӧм вузӧсъяслысь номенклатурасӧ петкӧдлӧма машинаясӧн да оборудованиеӧн, химия вузӧсъясӧн, бумагаӧн да сыысь вӧчӧмторъясӧн, транспорт средствоясӧн, кӧртъясӧн, приборъясӧн да аппаратъясӧн, мебельӧн, текстильӧн, кӧлуйӧн, кӧмӧн.

Коми Республикаын  войтыркостса, ортсысса экономика да дінмукостса йитӧдъяс сӧвмӧдӧмын вузасян юкӧнын географическӧй медколанаинъясӧн лоӧны:

Рытыв-Войвывлӧн федеральнӧй кытшса дінмуяс – кытш серти Коми Республикаӧс ышӧдӧ сійӧ, мый транспорт да туй нуӧдан транзитнӧй инфраструктура отсӧгӧн позьӧ вежсьыны вузӧсӧн европаса странаяскӧд;

СНГ странаяс – ӧнія кадӧ СНГ-са странаяс пӧвстысь  Коми Республикаӧ медся ёна ышӧдӧ Украина да Белорусь. Географическӧй меститчаніныс, войтыр костын матыссалуныс, бур климатыс, промышленносьт да видз-му овмӧс сӧвмӧмыс, Асыввывса Европаӧ да Черноморскӧй ӧзынъяс вылӧ медся дженьыд кӧрт туйяслӧн эмлуныс водзӧ вылӧ ышӧдӧ паськыда да быд боксянь  ёртасьны да ӧтувтчыны став уджалан юкӧнын;

финн-угор мирса странаяс (Финляндия, Венгрия), Евро-Арктическӧй дінмуса Баренцев странаяс (Норвегия, Швеция, Дания, Исландия), еропаса странаяс (Германия, Голландия, Австрия), Ближний Востоклӧн странаяс (Египет, Сирия, Иран) ӧта-мӧдлы выгоднӧй сырьё, материал, промышленнӧй прӧдукция, оборудование вайӧмын, ӧтувъя балаяс збыльмӧдӧмын юалӧмъяс кузя.

2012 вося урасьӧм тӧлысь 1 лун вылӧ сёрнитчан йитӧдъяс урчитӧм серти кырымалӧма Россия Федерацияса 39 субъекткӧд ёртасьӧм йылысь артмӧдчӧмъяс.

Унджык артмӧдчӧмсӧ кырымалӧма 1990-ӧд – 2000 во заводитчигӧн, тӧдчӧ рамочнӧй сямыс, ӧта-мӧд костын йитӧдлы пуктӧма медшӧр подувсӧ да урчитӧ ёртасьӧмлысь уна юкӧнъяс: экономика, промышленносьт, инвестиция удж, вузасьӧм, социальнӧй юкӧн, экология, культура, велӧдӧм, дзоньвидзалун видзӧм да мукӧд.

Öнія кадӧ артмӧдчӧмъяс кырымалӧмын казялан донъялана, экономика боксянь подула кутчысьӧм, кутшӧмӧс веськӧдӧма оз сӧмын ёртасян йитӧдъяс зумыдмӧдӧм вылӧ, но и позянлун практическӧя збыльмӧдны лӧсьӧдӧм йитӧдъяссӧ.

2008-2010 воясӧ выльмӧдӧма сёрнитчан документъяс Санкт-Петербург каркӧд, Ленинградскӧй обласьткӧд, Ненецкӧй автономнӧй кытшкӧд, Карелия Республикакӧд, Киров обласьткӧд. Кырымалӧма Коми Республикаса Веськӧдлан котыр да Архангельск обласьтса Веськӧдлан котыр костын ёртасьӧм йылысь артмӧдчӧм. Индӧм субъектъясӧн артмӧдчӧмъяс эффективнӧя збыльмӧдӧм могысь примитӧма планъяс да олӧмӧ пӧртсьӧны мероприятиеяс. 2011 воын кырымалӧма Ямало-Ненецкӧй автономнӧй кытшса Веськӧдлан котыркӧд артмӧдчӧм.

Коми Республика кутӧ вузасян йитӧд Россия Федерацияса 70 унджык субъекткӧд. Медся топыда найӧ сӧвмӧны орчча дінмуяскӧд: Архангельск, Ленинградскӧй, Москва, Вологда, Киров обласьтъяскӧд, Карелия Республикакӧд, Перым мукӧд, Москва да Санкт-Петербург каръяскӧд.

Коми Республика вузалӧ Россия Федерацияса дінмуясӧ ломтас да энергетическӧй комплексса прӧдукция (бензин, дизельнӧй ломтас, мазут да из шом), а сідзжӧ вӧр промышленнӧй комплексса прӧдукция (обработайтӧм тьӧс-плакаяс, древесноволокнистӧй плитаяс, древесностружечнӧй плитаяс, клеитӧм фанера, бумага да картон).

Республика вайӧ ньӧбысь вузӧсъяс, кӧні витӧд пайсӧ артмӧдӧны сёян-юан вузӧсъяс, да производственно-техническӧй тӧдчанлуна прӧдукция.

Коми Республикаын войтыркостса да дінмукостса вузасян ёртасьӧм сӧвмӧдӧмын кутӧмлы медшӧр помкаяс пиысь ӧтиӧн лоӧ дінмуясын кӧрт туйяслӧн да автомашина туйяслӧн улын могмӧдан тшупӧдыс. Транспорт мытшӧдъясыс артмӧдӧны торъя рынокъяс, найӧ чинтӧны позянлунсӧ паськӧдны вузӧс вузаланінъяслысь да выль петкӧдчысьяслысь.

3. Коми Республикаӧс социальнӧй да экономика боксянь сӧвмӧдӧмын медшӧр помкаяс, нырвизьяс да мытшӧдъяс

Коми Республикаӧс социальнӧй да экономика боксянь сӧвмӧдӧмын медшӧр бӧртасъяс да нырвизьяс
Коми Республикаын лёка тӧдчис социальнӧй да экономика боксянь сӧвмӧм вылӧ 2008-2009 воясса мирӧвӧй финансово-экономическӧй кризисыс.

2009 воын ёна тӧдчӧм лёк нырвизьяслӧн медшӧр лыдӧ позьӧ пыртны:

медшӧр прӧдукциялӧн сикасъяс вылӧ спрос чинӧм вӧсна чиніс промышленнӧй производствоыс;

организацияяслӧн лёкмӧм финансӧвӧй олӧм вӧсна тӧдчымӧн чинісны бюджетнӧй системаын вот мынтӧмъяс да ёсьмисны организацияяслӧн ӧта-мӧд костын мынтысьӧм кузя мытшӧдъяс;
содіс убыток сетысь организацияяслӧн удельнӧй сьӧктаыс;

быть коліс дугӧдлыны збыльмӧдны республикалы колана инвестиция проектъяс;

чиніс оланін стрӧитан ыдждаыс;

чиніс груз да ветлысь-мунысьӧс нуӧм-вайӧмыс;

зэв уна уджтӧмалысьыс сиктын;

тӧдчымӧн вылын инфляция тшупӧдыс.

Финансӧвӧй кризис бӧртасъяс чинтӧм да йӧзлысь оланног бурмӧдӧм могысь, экономика сӧвмӧдан да сійӧс модернизируйтан условиеяс лӧсьӧдӧм могысь Коми Республикаса Веськӧдлан котыр быд во, 2009 во заводитӧмсянь, примитіс мероприятиеяс нуӧдӧм вылӧ торъя мога планъяс.

Коми Республикаса Веськӧдлан котырлӧн медшӧр выныс вӧлі веськӧдӧма социальнӧй да экономическӧй политика юкӧнын сы вылӧ, медым  экономикалӧн збыль секторса организацияяслы канмусянь бурджыка отсавны, налысь инвестиция да инновация водзмӧстчӧмсӧ ышӧдӧмӧн.

Сэки ыджыд тӧдчанлун босьтіс социальнӧй ёсьлун чинтӧм да йӧзлысь оланног бурмӧдӧм вылӧ веськӧдӧм мероприятиеяс.

Примитӧм мераясыс эз лэдзны ёна чинны производственнӧй да финансово-экономическӧй юкӧнлы, но медся тӧдчанаыс, - эз торкны йӧз водзын социальнӧй обязательствоясӧн могмӧдӧмсӧ.

2010 восянь заводитіс надзӧникӧн бурмыны Коми Республикалӧн социальнӧй да экономика сӧвман бур нырвизьыс.

Ёнджыкасӧ вӧлі решитӧма медся ёсь экономическӧй да социальнӧй мытшӧдъяс, а сідзжӧ лӧсьӧдӧма Коми Республикалысь социальнӧй да экономика сӧвмӧдӧмсӧ водзӧ зумыдмӧдӧм вылӧ медшӧр инструментъяс.

Коми Республикаса Веськӧдлан котырлӧн уджын медшӧр бӧртасӧн лоис тайӧ кадколастӧ республикаын макроэкономическӧй серпас да социальнӧй олӧм бурмӧм, экономика да социальнӧй юкӧнын финансово-экономическӧй кризислысь артмӧм петкӧдчӧмъяссӧ венӧм, экономика сӧвман нырвизьсӧ бӧр кыпӧдӧм.

Бӧръя куим во чӧжӧн (2010-2012 вояс) социальнӧй да экономика сӧвмӧдӧмын тӧдчана лыдпасъяслӧн кольӧ зумыд бур динамика, сы лыдын:

шӧрпӧлӧса содіс валовӧй дінму прӧдукт (вонас шӧркодя 3 % вылӧ);

зумыда содіс промышленнӧй производстволӧн мындаыс (3 % вылӧ), нӧшта вевтыртан ӧдӧн – обрабатывайтысь юкӧнын (7 % вылӧ);

вынсяліс вот базаыс да содіс вот мынтӧмъяс республикалӧн сьӧмкуд системаӧ (20 % вылӧ);

выльысь заводитіс содны республикалӧн экономикаӧ инвестицияяслӧн нырвизьыс (50 % вылӧ);

бурмис серпасыс стрӧитчан комплексын да кыптіс оланін стрӧитчӧм (10 % вылӧ);

содіс номинальнӧй да збыль удждоныс организацияясын уджалысьяслӧн (лӧсялӧмӧн 12 % да 4 % вылӧ);

содіс торйӧн вузасян (4 % вылӧ), ӧтув вердан (5 % вылӧ), йӧзлы услугаясысь дон босьтан оборотыс (2,5 % вылӧ);

чиніс уджтӧмалан мытшӧдъясыс (2010 во заводитчӧм вылӧ 2,9 %-сянь 2012 во помӧдз 1,9 %-ӧдз);

чиніс инфляция тшупӧдыс (2009 вося бӧртасъяс серти 8,6 %-сянь 2012 вося бӧртасъяс серти 6 %-ӧдз);

содіс кага чужан тшупӧдыс (2009 вося бӧртасъяс серти 1000 олысь вылӧ 12,4 мортсянь 13,8-ӧдз 2012 вося бӧртасъяс серти) да чиніс йӧзлӧн кулан тшупӧдыс (12,8-сянь 12,3-ӧдз), йӧзлӧн естественнӧй содӧмыс (-0,4-сянь +1,6-ӧдз).
Тайӧ воясӧ Стратегиялысь шӧр могъяс збыльмӧдігӧн Коми Республикаса Веськӧдлан котырлӧн уджын тӧдчана бӧртасъяс дорӧ позьӧ пыртны:

Коми Республикаын социальнӧй да экономика сӧвмӧдӧмын стратегическӧя планируйтан система лӧсьӧдӧм, сы лыдын муниципальнӧй тшупӧдын;

Коми Республикаса сьӧмкуд система ӧткодялӧм да зумыдмӧдӧм кыдз ставнас Коми Республикаса консолидируйтӧм сьӧмкуд серти, сідз и сьӧмкуд системаса торъя сьӧмкудъяслӧн юкӧн серти;

Коми Республикаын сьӧмкуд да вот политика сьӧрсьӧн-бӧрсьӧн нуӧдӧм, кутшӧмӧс веськӧдӧма ёнмӧдны Коми Республикаын экономикалысь сӧвмӧмсӧ, кыпӧдны гражданалысь олан тшупӧдсӧ да оланногсӧ;

шӧркодь кадколаста финансӧвӧй плансянь дыркадся финансӧвӧй план дорӧ вуджӧм да Коми Республикаса сьӧмкуд системаын куим вося кадколаст вылӧ сьӧмкудъяс лӧсьӧдӧм;

торъя мога уджтаса методлы сьӧмкуд планируйтӧмын эффективносьтсӧ кыпӧдӧм: Коми Республикаса канму уджтасъяслы система лӧсьӧдӧм; республикалӧн социальнӧй да экономика сӧвмӧдан верктуя нырвизьясын торъя мога республиканскӧй да ведомственнӧй уджтасъяс сьӧмкуд ресурс консолидируйтан инструментӧ вуджӧдӧм;
Коми Республика мутасын канму да муниципальнӧй учреждениеясӧн сетӧм (вӧчӧм) канму да муниципальнӧй услугаяс (уджъяс) сьӧмӧн могмӧдӧмын выль кутчысьӧм пыртӧм;

канму услугаяс сетан стандартъяслы система лӧсьӧдӧм да Коми Республикаса канму услугаяс (уджъяс) кузя реестр да Коми Республикаса канму услугаяс (уджъяс) кузя дінму портал нуӧдӧм;

Коми Республикалысь канмусянь уджйӧз тэчас бурмӧдӧм, сылысь ӧтувъя мында чинтӧм, Коми Республикалысь канмусянь ортсысса уджйӧз ставнас бырӧдӧм: Коми Республикаса канму уджйӧз тшупӧд лоӧ Россия Федерацияса сьӧмкуд кодекслӧн корӧмъяслы урчитӧм мындаын;

Республикалӧн производственнӧй да ресурс вынйӧрӧн эффективнӧя вӧдитчӧм да йӧзлысь оланног бурмӧдӧм вылӧ веськӧдӧм артмӧдчӧмъяс да сёрнигижӧдъяс серти Коми Республикаса Веськӧдлан котырлӧн гырысь организацияяскӧд – вот мынтысьяскӧд ӧтув йитӧдын эффективносьт кыпӧдӧм;
2010-2012 вояс вылӧ Коми Республикаын конкуренция сӧвмӧдӧм кузя мераяс уджтас лӧсьӧдӧм да збыльмӧдӧм, мый лоӧ Коми Республикаын конкурентнӧй политика збыльмӧдігӧн медшӧр инструментӧн;

Коми Республикаын йӧзлы веськӧдӧм некоммерческӧй организацияяслы отсӧг сетан юалӧмъяс кузя Коми Республикаса нормативнӧй инӧда база лӧсьӧдӧм да збыльмӧдӧм;

инвестиционнӧй да вот оланпастэчас бурмӧдӧм, сы лыдын «Коми Республика мутасын инвестиция удж йылысь» Коми Республикаса Оланпаслысь, «Коми Республика мутасын вот кокньӧдъяс да вот кокньӧдъяс йылысь юалӧм серти ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпаслысь редакция стӧчмӧдӧм, «Канму да асшӧра ёртасьӧмын Коми Республикалӧн петкӧдчӧм йылысь» Коми Республикаса Оланпас, Коми Республикаын инвестиция политикалы концепция примитӧм; 

Коми Республикалысь инвестиция ӧбликсӧ бурмӧдӧм да войтыркостса рейтинг вӧчысь агентствоясӧн Коми Республикалысь кредитнӧй рейтингъяс кыпӧдӧм; инвестицияяс кыскӧм могысь республикалӧн экономика сӧвмӧмын удж йитӧдъяс сӧвмӧдӧм, дінмукостса да войтыркостса тшупӧда мероприятиеяс вылын республикалӧн инвестиция вынйӧрӧн тӧдмӧдны зільӧм;
транспорт инфраструктура сӧвмӧдӧм, из шом юкӧнын предприятиеяс ӧніяӧдӧм, вӧр промышленнӧй комплекс, мусир перерабатывайтысь да горноруднӧй промышленносьт сӧвмӧдӧм, оланін да коммунальнӧй овмӧс ӧніяӧдӧм урчитысь медшӧр инвестиция балаяс водзӧ нуӧдӧм да збыльмӧдӧм; 

Коми Республикаын монокаръяслы комплекснӧй инвестиция планъяс лӧсьӧдӧмын да збыльмӧдӧмын отсӧг сетӧм (Воркута, Инта, Зӧвсьӧрт, Емва), найӧс збыльмӧдӧм вылӧ федеральнӧй сьӧмкудйысь сьӧм сетӧм кузя федеральнӧй олӧмӧ пӧртысь власьт органъяскӧд удж нуӧдӧм;

наука да инновация удж нуӧдан юалӧмъяс кузя оланпастэчас лӧсьӧдӧм, сы лыдын «Коми Республика мутасын инновация уджлы канмусянь отсӧг сетӧм йылысь» Коми Республикаса Оланпас, 2015 воӧдз кадколаст вылӧ экономика да социальнӧй юкӧнса отрасльясын инновация удж сӧвмӧдан концепция примитӧм да збыльмӧдӧм;

Коми Республикаын «Видз-му овмӧс сӧвмӧдӧм йылысь» Федеральнӧй оланпаслысь положениеяс да 2008-2012 вояс вылӧ видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс регулируйтӧм канму уджтас, «Коми Республикаын видз-му овмӧс сӧвмӧдан юкӧнын канмусянь отсӧг сетӧм йылысь» Коми Республикаса Оланпас, дінму уджтасъяс збыльмӧдӧм;
«Коми Республикаын кӧр видзӧм йылысь» Коми Республикаса Оланпас, республикаын аквакультура да чери кыйӧм сӧвмӧдӧмлы отсӧг сетӧм кузя Коми Республикаса нормативнӧй инӧда база примитӧм да збыльмӧдӧм;

Коми Республикаын турист комплекс артмӧдӧмлы Коми Республикаса нормативнӧй инӧда база, сы лыдын – 2020 воӧдз кадколаст вылӧ туризм сӧвмӧдан медшӧр туйвизьяс, дінму уджтасъяс лӧсьӧдӧм да збыльмӧдӧм;

удж рынокын серпас бурмӧдӧм да уджтӧмалысь лыд содӧм видзӧдтӧг абу лэдзӧм, сы лыдын 2020 воӧдз кадколаст вылӧ Коми Республикаын удж рынок сӧвмӧдан концепцияӧн урчитӧм положениеяс, дінму уджтасъяс збыльмӧдан тшӧт весьтӧ;

Коми Республикаын шӧр да ичӧт предпринимательство сӧвмӧдӧмлы бур условиеяс лӧсьӧдӧм, сы лыдын «Коми Республикаын ичӧт да шӧр предпринимательство сӧвмӧдан ӧткымын юалӧм йылысь» Коми Республикаса Оланпас, 2020 воӧдз кадколаст вылӧ Коми Республикаын ичӧт да шӧр предпринимательство сӧвмӧдан концепция, дінму уджтасъяс примитӧм да збыльмӧдӧм;

«Торйӧн вузасян рынокъяс йылысь да Россия Федерацияса удж кодексӧ вежсьӧмъяс пыртӧм йылысь» Федеральнӧй оланпас збыльмӧдӧм могысь Коми Республикаса нормативнӧй инӧда база лӧсьӧдӧм да збыльмӧдӧм;

Коми Республика мутасын тӧдчана национальнӧй балаяс збыльмӧдӧм: «Россияса гражданалы - судзсяна да бур оланін», «Велӧдӧм», «Дзоньвидзалун», «Агропромышленнӧй комплекс сӧвмӧдӧм»;

йӧзлы отсӧг сетан юкӧнын Коми Республикаса оланпастэчас бурмӧдӧм да збыльмӧдӧм, сы лыдын Коми Республикаса медся тӧдчана оланпасъяс – «Коми Республикаын йӧзӧс социальнӧя дорйӧм йылысь», «Коми Республикаын канмусянь социальнӧй отсӧг сетӧм йылысь», «Коми Республикаын челядя семьяяслы канму гарантияяс йылысь», «Коми Республикаын йӧзӧс социальнӧй могмӧдӧм йылысь», «Приёмнӧй семья йылысь»;

йӧзлы отсӧг сетан учреждениеяслы тыр-бур инфраструктура лӧсьӧдӧм, кутшӧм колӧ, медым паськыда могмӧдны качественнӧй канму да социальнӧй услугаясӧн;

Коми Республикаын пенсионерлы овны судзсяна медічӧт мында вынсьӧдӧм йылысь Коми Республикаса оланпас примитӧм да збыльмӧдӧм, мый серти 2010 вося тӧвшӧр тӧлысь 1 лунсянь Коми Республикаса республиканскӧй сьӧмкудйысь мынтӧны уджавтӧм пенсионеръяслы пенсия дорӧ социальнӧй содтӧд;

Коми Республикаын мортӧс ёнмӧдан да спорт сӧвмӧдан условиеяс бурмӧдӧм, торъя федеральнӧй да дінму уджтасъяс збыльмӧдӧм серти выль спорт объектъяс стрӧитны зільӧм; 

уджысь мынтысьӧмын отрасльса системаяс пыртӧм серти Коми Республикаса нормативнӧй инӧда база лӧсьӧдӧм да збыльмӧдӧм, сьӧмкуд юкӧнса организацияясын уджалысьяслы шӧркодь удждон тшупӧд кадколаст серти кыпӧдӧм;

войтыркостса йитӧдъяс сӧвмӧдӧм да ладмӧдӧм серти ӧтувъя мераяс збыльмӧдӧм, Коми Республикаса канму кывъяс видзӧм да сӧвмӧдӧм,  этнокультурнӧй лӧсьыдтӧмлунысь да этнокультурнӧй мытшӧдъясысь видзӧм;

Коми Республикаын федеральнӧй финн-йӧгра культура шӧрин лӧсьӧдӧм, мый отсалас систематизируйтны да паськӧдны финн-йӧгра да Россия Федерацияса мукӧд войтыр костын ёртасьӧмсӧ;

Коми Республикаын социальнӧй партнёрстволысь эффективносьт бурмӧдӧм, сы лыдын Коми Республикаса Веськӧдлан котыр, Коми Республикаса профсоюзъяслӧн федерация да Промышленникъяслӧн котыр, Коми Республикаса асшӧр уджалысьяс да удж сетысьяс костын социально-экономическӧй юалӧмъяс кузя дінму артмӧдчӧм збыльмӧдӧм серти, Коми Республика мутасын социальнӧй зумыдмӧдӧм вылӧ веськӧдӧм социально-экономическӧй политика сӧгласуйтӧмӧн нуӧдӧм.

Коми Республикаӧс социальнӧй да экономика боксянь сӧвмӧдӧмын SWOT-анализлӧн бӧртасъяс

зумыд видзӧдласъяс (S)
Коми Республикалысь социальнӧй да экономика сӧвмӧдан нырвизьсӧ лӧсьӧдігӧн медъёна тӧдчӧны эскӧдана помкаяс:
1. Макроэкономическӧй зумыдлун, сы лыдын:
республикалӧн экономикалы ломтас да энергетическӧй (мусир перъян да мусир переработайтан, из шом промышленносьт) да вӧр промышленнӧй подув комплексъяслӧн  зумыд удж;

республикалӧн ӧнія производственнӧй, научно-техническӧй да кадръяслӧн вынйӧр, мый сетӧ позянлун нуӧдны ыджыд технологияа разработкаяс да пыртны найӧс производствоӧ;

Коми Республикалӧн тӧдчана инвестиция вынйӧрыс, век вылын кредитнӧй рейтингыс, Коми Республика бура нимавсьӧ кыдз бур водзӧсӧн босьтысь;

республикалӧн тӧдчымӧн зумыд сьӧм системаыс, сы лыдын бура уджалӧ сьӧмкуд система, зумыда уджалӧ банкса юкӧн.
2. Вӧр-ва видзаслӧн вынйӧрыс ыджыд, эм лача могмӧдны ломтасӧн да энерговидзасъясӧн, сы лыдын:
минерально-сырьевӧй ресурсӧн могмӧдӧмыс ыджыд (из шом, углеводороднӧй сырьё, металлическӧй рудаяс, абу металлическӧй мупытшса озырлунъяс);

эм тӧдчымӧн уна мутас, коді озыр вӧр, ва, му видзасъясӧн, кӧні оз нуӧдны овмӧсса удж, уна сикас пемӧсӧн да быдмӧгӧн;

тырмана электрическӧй вынйӧрӧн, медым  могмӧдны коланлунсӧ республикаса организацияяслысь да олысьяслысь;

республикаса экономика да йӧзӧс колана мусир прӧдуктъясӧн ыджыд могмӧдан тшупӧдыс, экономикаӧс да йӧзӧс ломтасӧн (из шом, пес)  могмӧдӧмын тырманлун да лача кутӧм.
3. Производственнӧй да социальнӧй да культурнӧй инфраструктура объектъяслӧн зумыд удж, сы лыдын:
трубопровод транспортлӧн зумыд удж, республикаса валовӧй дінму прӧдукт лӧсьӧдӧмын сылӧн тӧдчана пай;

кӧрт туй да сынӧдса транспортлӧн зумыд удж, кодъяс могмӧдӧны коланлунсӧ организацияяслысь ёнджыкасӧ вӧчӧм да ньӧбӧм прӧдукцияӧн грузъяс нуӧм-вайӧмъясын, а сідзжӧ йӧзлысь – пассажиръясӧс нуӧм-вайӧмъясын; 

олӧм могмӧдан системаяс дугдывтӧг уджӧдӧм, оланін да коммунальнӧй комплексын абуӧсь виччысьтӧм ыджыд лоӧмторъяс;

социальнӧй да культурнӧй инфраструктура (йӧзлысь дзоньвидзалун видзан, йӧзӧс велӧдан, культура, йӧзӧс социальнӧя могмӧдан) объектъяслӧн  тӧдчымӧн зумыд удж.
4. Йӧз олӧмын политикалӧн зумыдлун, сы лыдын:
Коми Республикаын социальнӧй да экономика политикалӧн вуджӧм, Коми Республикаса Каналан Сӧветлӧн да Коми Республикаса Веськӧдлан котыркӧд эффективнӧя ӧтув уджалӧм; 

республикаын социально-политическӧй серпасыс зумыд, абу политикаын да йӧзлӧн уджын тӧдчана мытшӧдъясыс, войтыркостса йитӧдъясыс лӧнь;

канмусянь примитӧм йӧзлы кӧсйысьӧмъяс серти Коми Республикса торъя категория йӧзлы социальнӧй отсӧг мераяс, канмусянь гарантияяс да йӧзлы канму отсӧг  сетӧм видзӧм да гарантируйтӧм.
омӧль видзӧдласъяс (W)
Коми Республикаӧс социальнӧй да экономика боксянь зумыда сӧвмыны мешайтӧны паныда мытшӧдъяс:
1. Абу тырвыйӧ диверсифицируйтӧма экономикалысь тэчассӧ, сы лыдын:
кызвыннас перъян (сырьевӧй) нырвизя промышленносьт, республикаын социальнӧй да экономика ӧтувъя серпасыс ёнджыкасӧ йитчӧма мусир да биару комплекслӧн состояние да нырвизь сӧвмӧмкӧд;

переработайтысь да вылыс технологияа промышленнӧй производствояслӧн ичӧт пай, минерально-сырьевӧй да вӧр видзасъяс пыдісянь переработайтӧм кузя производственнӧй вынйӧр тырмытӧмлун;
ӧніяӧдӧм да иннвоционнӧя сӧвмыны вуджӧм вылӧ видз-му овмӧс прӧдукция вӧчысьяслӧн чӧжӧсын тырмытӧм тшупӧд вӧсна экономикаын мукӧд юкӧнысь видз-му овмӧслӧн техника да технология боксянь кольччӧм;

инвестицияяслӧн вель ыджыд отраслевӧй торъялӧм, кутшӧмакӧ ичӧт организацияяслӧн инвестиция да инновация водзмӧстчӧмыс, абу эффективнӧй йитӧдыс наука да производство костын;

республикаса каръяслӧн да районъяслӧн социальнӧй да экономика тшупӧдын да ӧдын вель ыджыд мутас торъялӧм.
2. Социальнӧй да экономика сӧвмӧдӧмын ресурсъяс дзескӧдӧм, сы лыдын: 
Коми Республика мутасын лёк природно-климатическӧй аслыспӧлӧслун вӧсна организацияяслы овмӧс нуӧдӧмын да йӧз олӧмын, производство, оланін да коммунальнӧй овмӧс да транспорт инфраструктура уджалӧмын урчитӧма абу ӧткодь условиеяс странаса шӧр да лунвыв районъясын дінмуяс серти;

уджалан ресурсъяс тырмытӧмлун, йӧзлӧн уджалан водзмӧстчӧмыс да мобильносьт тшупӧдыс ичӧт, экономика коланлунлы уджалан ресурсъясӧн уджсикас тэчас лӧсявтӧмлун, квалифицируйтӧм кадръяс тырмытӧмлун, республикаса каръяслӧн да районъяслӧн удж  рынокын колӧмлы да вӧзйӧмлы  мутас да уджсикас серти диспропорцияяс;

углеводороднӧй сырьёӧн (мусирӧн да биаруӧн) сырьевӧй базалӧн лёк серпас;
республикаын сьӧм ресурсъяс тырмытӧмлун, Коми Республикаса сьӧмкуд системалӧн сьӧмкудъясӧ кӧсйысяна мынтысьӧмъяс серти организацияяслӧн уджйӧз.
3. Социальнӧй да экономика сӧвмӧдӧмын производство, транспорт да сьӧм инфраструктура боксянь дзескӧдӧмъяс, сы лыдын:
экономикаын медшӧр фондъяслӧн ыджыд важман тшупӧд, экономикаын уна энергия видзасыс, промышленносьтса да оланін да коммунальнӧй комплекса энергия видзас юкӧнъясын технология боксянь кольччӧм;

Коми Республикаса транспорт инфраструктуралӧн нормативнӧй корӧмъяслы, а сідзжӧ республикаса организацияяслӧн да йӧзлӧн водзӧ вылӧ содан коланлунлы лӧсявтӧмлун; став сикас транспорт вылын медшӧр фондъяслӧн вӧдитчытӧг важмӧм;

Республикаын энергосистема торйӧдӧм, система артмӧдӧм да системакостса йитӧдъяс кутӧм абу тырвыйӧ сӧвмӧдӧм, лунвывса энергоузеллӧн энергия тырмытӧмлун;

Коми Республикаын муниципальнӧй юкӧнъясын инвестиция да инновация удж нуӧдысь организацияяс, ичӧт да шӧр предпринимательство инфраструктуралы отсӧг сетӧм абу тырвыйӧ сӧвмӧдӧм;

промышленнӧй инновация сӧвмӧдӧмлы отсӧг сетан дінму институтъяс абу сӧвмӧм, сы лыдын промышленносьт сӧвмӧдӧмын татшӧм производство да инновация инфраструктураяс кыдз промышленнӧй площадкаяс, кодъясӧс лӧсьӧдӧны да шогмӧдӧны промышленнӧй производство сӧвмӧдӧм вылӧ, индустриальнӧй да технологическӧй паркъяс;

сьӧм рынок инфраструктура абу сӧвмӧм, банкса системаын шӧр да дыр кадся ресурсъяслӧн тырмытӧмлун, экономика збыль юкӧнын кредит лысьтны босьтан тшупӧдыс вылын, омӧля сӧвмӧм фондӧвӧй да страхӧвӧй рынокъяс;

торкӧм (небзьӧдтӧм) муяс, а сідзжӧ вӧдиттӧм, абу колана ног вӧдитӧм да овмӧс нуӧдӧмӧ пырттӧм муяс.
4. Канму веськӧдлан системаын эффективносьтыс абу тырвыйӧ вылын, сы лыдын:
асшӧр уджалысьяслы да юридическӧй кывкутысьяслы овмӧсса удж нуӧдӧмын эм административнӧй мытшӧдъяс;

Коми Республикаын Коми Республикаса олӧмӧ пӧртысь власьт органъяслӧн да меставывса асвеськӧдлан органъяслӧн уджӧн йӧзлӧн дӧвӧльлун серти тшупӧдыс ичӧт; 

канму да гражданскӧй йӧзкотырлӧн ӧтув йитчан механизмъяс бурмӧдтӧм;

Коми Республикаса канму власьт органъяслӧн федеральнӧй канму власьт органъяскӧд федеральнӧй да дінму тшупӧдын нормативнӧй инӧда база бурмӧдӧм серти уджӧ омӧль босьтчӧмыс;

Коми Республикаса канму власьт органъяслӧн федеральнӧй канму власьт органъяскӧд Коми Республикаса торъя балаяс да объектъяс видлалӧм, тӧдмалӧм да федеральнӧй торъя мога уджтасӧ пыртӧм серти, а сідзжӧ найӧс збыльмӧдӧм вылӧ институтъяс сӧвмӧдан федеральнӧй системаысь сьӧм ресурсъяс кыскӧм серти, сы лыдын канму да асшӧра ёртасян условиеясӧн, уджӧ босьтчан тшупӧдыс омӧль;

Коми Республика мутасын канму да асшӧра ёртасян механизмъяслӧн сӧвмӧдан тшупӧдыс абу ёна вылын;

Коми Республикаын канму да асшӧра ёртасян условиеясӧн збыльмӧдны вӧзйӧм дінму балаяслы реестр лӧсьӧдӧм серти Коми Республикаса олӧмӧ пӧртысь власьт органъяслӧн да меставывса асвеськӧдлан органъяслӧн уджын эффективносьтлӧн ичӧт тшупӧд.
позянлунъяс (O)
Коми Республикаӧс социальнӧй да экономика боксянь зумыдмӧдӧмлы эм ортсысса да пытшкӧсса уна позянлун, мый серти позьӧ  веськыда эрдӧдны мытшӧдъяссӧ:
1. Эм экономика диверсифицируйтан условиеяс, сы лыдын сы серти, мый:
эм транснациональнӧй корпорацияяс, кодъяс збыльмӧдӧны Коми Республика мутасын асшӧр сӧвмӧдан стратегияяс;

эм позянлун кыпӧдны выль ӧнія экологиялы ориентируйтӧм производственнӧй комлексъяс мутасъясын, кӧні оз  нуӧдсьы промышленнӧй удж (прӧст мутасъяс, сырьё, энергияӧн могмӧдӧм);

республикаын эм асшӧр уджӧ босьтчӧм вылӧ условиеяс да позянлун, сы лыдын ичӧт да шӧр предпринимательство сӧвмӧдӧмлы торъя мога уджтасъяс збыльмӧдан тшӧт весьтӧ, а сідзжӧ дінму сӧвмӧдысь институтъяс лӧсьӧдӧм да сӧвмӧдӧм могысь, татшӧм кыдзи «Коми Республикаса инвестиция балаяслы отсӧг сетан фонд» восьса акционер котыр, «Коми Республикаса гарантийнӧй фонд» восьса акционер котыр, бизнес-инкубаторъяс, «Коми Республикаса микрофинансӧвӧй котыр» восьса акционер котыр да мукӧд;

республикаын эм производственнӧй, транспорт да социальнӧй да культурнӧй инфраструктура сӧвмӧдӧм серти инвестиция балаяс да вӧзйӧмъяс збыльмӧдны уна дасьтӧм пакет;

эм условиеяс да позянлун сӧвмӧдны дінму инновация система да кыпӧдны Коми Республикаса наука, наука да техника, инновация вынйӧрӧн эффективносьтсӧ вӧдитчӧмын.
2. Эм позянлун кыпӧдны вӧр-ва видзасӧн вӧдитчан эффективносьтсӧ, сы лыдын сы серти, мый:
эм позянлун содтыны ломтас да энергетическӧй да мукӧд сикас минерально-сырьевӧй видзас перйӧм гӧгӧртаслы медічӧт нагрузкаӧн;

эм позянлун пыртны овмӧс оборотӧ да босьтны экономика уджлы вӧр, му да ва ресурсъясӧн, быдмӧг да пемӧс ресурсъясӧн вӧдитчӧмысь содтӧд бӧртасъяс;

эм позянлун кутны экологиялысь ӧтвесьталунсӧ (вӧвлытӧм да типичнӧй экосистемаяс, биологияын унасикаслун, шоча паныдасьлысь пемӧсъяслысь да быдмӧгъяслысь сикасъяс видзӧм);

эм позянлун могмӧдны экономика электроэнергияӧн содтӧд коланлун вылӧ, кутшӧм артмӧ уджалан предприятиеяс вылын промышленнӧй производство да выль производственнӧй вынйӧр лӧсьӧдӧм понда;

эм позянлун кыпӧдны производстволысь мындасӧ экономикалӧн сэтшӧм удж сикасъясын, кодъясӧс пыр колӧ могмӧдны мусир прӧдуктъясӧн да ломтас энергияӧн.

3. Эм позянлун сӧвмӧдны производство, транспорт, оланін да коммунальнӧй да социально-культурнӧй инфраструктура, сы лыдын сы серти:
веськӧдны да збыльмӧдны Коми Республика мутасын магистральнӧй трубопроводъяс стрӧитан балаяс, сы лыдын татшӧм тӧдчана, кыдз «Бованенково-Ухта» да «Ухта-Торжок» биару нюжӧдӧм; 

веськӧдны да збыльмӧдны Коми Республика мутасын кӧрт туй сӧвмӧдан балаяс, сы лыдын татшӧм тӧдчана, кыдз «Белкомур» кӧрт туй магистраль стрӧитан бала;

веськӧдны да збыльмӧдны сынӧдын транспорт инфраструктура сӧвмӧдан балаяс, сы лыдын татшӧм тӧдчана, кыдз Сыктывкарын аэропорт комплекс стрӧитӧм, Воркута, Усинск, Ухта каръясын аэропорт комплексъяс выльмӧдӧм;

эм условиеяс, медым тӧдчымӧн кыпӧдны оланін стрӧитан мындасӧ, чинтыны важ да аварийнӧй оланінлысь мындасӧ, тӧдчымӧн бурмӧдны коммунальнӧй везъясын техника боксянь серпассӧ, сы лыдын торъя мога уджтасъяс збыльмӧдӧм тшӧт весьтӧ, ассьыс оланін мытшӧдъяс решитігӧн паськӧдны йӧзлы канмусянь отсӧг сетан формаяс;

эм позянлун комплекснӧя вӧдитчыны мутасъясӧн да найӧс сӧвмӧдны, медым  стрӧитны уна йӧзлы эконом-класса, медводз ичӧт судтаа оланін, мый лӧсялӧ лӧсялан дон серти, энергоэффективносьт да экология боксянь стандартъяслы.
4. Эм позянлун водзӧ вынсьӧдны социальнӧй да политческӧй зумыдлунсӧ, сы лыдын сы серти, мый:
Коми Республикалӧн эм нормативнӧй инӧда база да сійӧс водзӧ сӧвмӧдӧм, кутшӧмӧс веськӧдӧма, медым лӧсьӧдны стратегия веськӧдлӧмын эффективнӧй система, бурмӧдны овмӧс нуӧдысь субъектъяслысь инвестиция да инновация удж, кыпӧдны йӧзлысь оланногсӧ да качествосӧ;

Коми Республикаын эм социальнӧй ёртасьӧм да сылысь механизмъяс водзӧ вылӧ сӧвмӧдӧм, гражданскӧй котыр институтъяслӧн ӧтув йитӧд кутӧм, войтыркостын мир да ӧтсӧгласӧн олӧм видзӧм.
грӧзитӧмъяс (Т)
Öнія кадӧ оз тырвыйӧ вӧдитчыны Коми Республикалӧн социальнӧй да экономика сӧвмӧдан вынйӧрӧн, Коми Республикаӧс социальнӧй да экономика боксянь сӧвмӧдӧм вылӧ эм лоны вермана уна грӧзитӧм, коді лёка инмӧ ортсысса да пытшкӧсса нырвизьяслы:
1. Экономика конъюнктура вермас лёкмыны, сы лыдын сы серти, мый:
лёкланьӧ вежсьӧ естественнӧй монополийяслӧн прӧдукция вылӧ донъяс да тарифъяс, таможня пошлина вылӧ вот ыджда;

лёкланьӧ вежсьӧ энергоносительяслӧн мирса рынокын донъяс вылӧ конъюнктураяс;
ортсысса да пытшкӧсса рынокъяс боксянь чинӧ спросыс Коми Республикаын вӧчӧм промышленнӧй прӧдукция вылӧ (вӧр прӧдукция, из шом, мусир прӧдуктъяс);
вертикальнӧй интегрируйтӧм промышленнӧй компанияяслысь лӧсьӧдӧм нырвизьяс зумыдмӧдӧмкӧд йитӧдын организацияяслысь овмӧсса удж планируйтысь шӧринъяс вуджӧны Коми Республика сайӧ;

Коми Республикаын вӧчӧм вузӧсъяс да услугаяс вылӧ чинӧ йӧзлӧн пытшкӧсса потребительскӧй спросыс, сійӧ йитчӧма йӧзлӧн збыль чӧжӧс чинӧмкӧд да инфляция ёнмӧмкӧд.
2. Ресурсъясын тырмытӧмлун вермас содны, сы лыдын сы серти, мый:
чинӧ Коми Республикаын олысь лыдыс, йӧзлӧн, сы лыдын уджавны вермысьяслӧн, вылын кулан тшупӧд кольӧм вӧсна, а сідзжӧ тӧдчымӧн миграционнӧй чинӧм вӧсна, ёнджыкасӧ – уджавны вермысь том йӧз тшӧт весьтӧ омӧльтчӧ нывбаба да мужичӧй костын тэчас боксянь арлыд;

водзӧ лёкмӧ серпасыс углеводороднӧй сырьёса (мусир да биару) сырьевӧй базалӧн;

из шом, мусир да биару месторождениеяс уна во зіля туялӧм вӧсна содӧ гӧгӧртас няйтчӧдан пасьтаыс, эм уна вӧдитчытӧм лоны вермӧм ӧпаснӧй объектъяс (дӧзьӧртӧм скважинаяс, шахтаысь лэптӧм му чукӧръяс да мукӧдтор), содӧ производство артман да чукӧрман колясъяслӧн да видзӧмлӧн ыдждаыс, содӧ каръясын да промышленнӧй шӧринъясын атмосфера сынӧд няйтчӧдан тшупӧдыс;

промышленнӧй предприятиеяслӧн вреднӧй шыбласъяс лёка тӧдчӧмкӧд да климат вежсьӧмкӧд йитӧдын чинӧ Коми Республикаса вӧръяслӧн среда артмӧдысь уджыс; вӧръяс косьмӧм, вӧрса пӧжаръяс, видзчысьтӧм лоӧмторъяс, лёктор вӧчысьяс да висьӧмъяс вӧсна надзӧникӧн чинӧ пулӧн вузӧс тӧдчанлуныс;

федеральнӧй вот оланпастэчасын лоӧм вежсьӧмъяскӧд да республикаын вот база чинӧмкӧд йитӧдын ёсьмӧ республикаын социальнӧй да экономика зумыда сӧвмӧдӧм вылӧ сьӧм ресурсъяс тырмытӧм серти мытшӧд;

чинӧ Коми Республикаӧс видз-му овмӧс прӧдукция да сёян-юан медшӧр сикасъясӧн асшӧра могмӧдан тшупӧдыс.
3. Республикаса йӧзлӧн олӧм могмӧдан системаяс бура уджалӧмыс вермас лёкмыны, сы лыдын сы серти, мый:
ыдждӧ промышленносьтын артмӧм виччысьтӧмторъяслӧн позянлуныс, сы лыдын содӧ производство вылын доймалӧмъяс, мый лоӧ помкаӧн сылы, мый водзӧ лёкмӧ медшӧр фондъяслӧн серпасыс;

омӧльмӧ инженернӧй да коммунальнӧй везъяслӧн, сы лыдын шоныд сетан, канализация да ва сетан везъяслӧн серпасыс, кутшӧмъяс серти важмӧмыс вевтыртӧ 60 %  да водзӧ содӧ;

лёкмӧ оланін фондлӧн серпасыс (9 сюрсысь унджык керка важмӧма 30 %-сянь 65 %-ӧдз, 1,5 сюрс керка – 70 % унджык);

лёкмӧ туй везлӧн, транспорт инфраструктура объектъяслӧн техническӧй боксянь серпасыс, ляпкалӧны юяс да тайӧ лоӧ помкаӧн сылы, мый тӧдчымӧн чинӧ республикаын организацияяслы да йӧзлы став сикас транспорт услугаяс вылӧ сибаланлуныс да безопасносьтыс;

 артмӧ электроэнергиялӧн тырмытӧмлун республикалӧн экономикалы да йӧзлы коланлун могмӧдӧм вылӧ, такӧд йитӧдын артмӧ виччысьтӧмторъяс;

сьӧм ресурсъясӧн чорыда ёсьмӧмкӧд йитӧдын экономикалӧн производственнӧй юкӧнын бара заводитчӧ кризис петкӧдчӧмъяс (чинӧ производствоыс, бырӧ уджалан местаяс, содӧ уджтӧмалӧм, чинӧ йӧзлӧн чӧжӧсыс да мукӧдтор).
4. Канмусянь абу эффективнӧя веськӧдлӧмкӧд йитӧдын республикаын социальнӧй да экономика серпас вермас лёкмыны, сы лыдын сы серти, мый:
федеральнӧй оланпастэчасын вежсьӧмъяс, кутшӧмъяс отсалӧны чинтыны Коми Республикаса консолидируйтӧм сьӧмкудйысь вот да абу вот чӧжӧс воӧмъяс;
содӧ организацияяслӧн Коми Республикаса сьӧмкуд системаын сьӧмкудъясӧ да Россия Федерацияса небюджетнӧй фондъясӧ кӧсйысяна мынтӧмъяс серти уджйӧз, мый вермас ыдждӧдны Коми Республикаса сьӧм ресурсъяс тырмытӧмлун серти мытшӧдсӧ;

содӧ да лёкмӧ канму уджйӧз да сійӧс могмӧдӧм вылӧ рӧскод тэчасыс, мый вермас вайӧдны Коми Республикаса республиканскӧй сьӧмкудлы, сідзкӧ, Коми Республикаса став сьӧмкуд системалы дыр кадся зумыдмӧдӧм да ӧтсьӧктӧдӧм вылӧ ыджыд грӧзитӧм;

чинӧ Коми Республикаса организацияяслы да йӧзлы канмусянь отсӧг сетан мераяслӧн эффективносьтыс;

Россия Федерацияса субъектъяслӧн инӧд пространствоын эм инӧд ладмӧдӧмын лӧсявтӧмлунъяс;

чинӧ инвестиция ресурсъяс, сы вӧсна мый Коми Республика мутасын абуӧсь гырысь инвесторъяс;

дзугсьӧ Коми Республикаын канмусянь веськӧдланног, сы лыдын сьӧмкуд мунанног, могмӧдысь автоматизируйтӧм системаяс;

артмӧны зыксьӧмъяс, нуӧдӧны протест акцияяс, забастовкаяс.
II. 2020 ВОӦДЗ КАДКОЛАСТ ВЫЛӦ КОМИ РЕСПУБЛИКАӦС СОЦИАЛЬНӦЙ ДА ЭКОНОМИКА БОКСЯНЬ СӦВМӦДӦМЛӦН МЕДШӦР МОГЪЯС, ВЕРКТУЙЯС ДА МОГЪЯС

1. Коми Республикаса стратегия бӧрйӧм
2020 воын Коми Республика лоӧ зумыд экономикаӧн, сӧвмысь инфраструктураӧн, йӧзлӧн бур оласногӧн, инвесторъяслы, выль олысьяслы да туристъяслы лӧсьыдлунӧн дінму.
2. Сӧвмӧдӧмын тӧдчанаторъяс да стратегия верктуйяс
Коми Республикаса стратегия бӧрйӧмын медтӧдчанаторъясӧн лыддьӧны:
Морт: оланін, олӧмлы видзчысьӧмлун да дзоньвидзалун качество.
Вӧр-ва озырлунъяс: колана ногӧн вӧдитчӧм да локтан поколениелы сійӧс видзӧм.
Кужӧмлунъяс да опыт: велӧдӧм, наука, инновация, история.
Культура: история да культура наследие, поколениеяс костын йитӧд, семейнӧй йитӧдъясын нравственнӧй мыджӧдъяслӧн традицияяс.

Коми Республикаса стратегия бӧрйӧмын медшӧр принципъясӧн лоӧны:
Йӧзӧс видзӧм – могмӧдны республикаын став олысьлы лӧсялана олан условиеясӧн торъя социальнӧй группа дорӧ (арлыд, мутас, национальнӧй, культура, эскӧм, уджсикас, политика серти) налӧн пырӧм вылӧ видзӧдтӧг.
Водзмӧстчӧм да бур бӧртаслун – республика оз сулав ӧти местаын, пыр сійӧ сӧвмӧ, бурмӧдӧ йӧзлысь олан качествосӧ да асшӧр уджалысьяслысь олӧмсӧ, сетӧ отсӧг водзмӧстчысь да инновация вӧзйӧмъяслы, олӧмӧ пӧртӧ мӧвпыштӧмсӧ сӧмын 100 % вылӧ.

Восьсалун – республика восьса выль йӧзлы, выль шӧр мӧвпъяслы; республикаса олысьяс дасьӧсь юксьыны аслас озырлунъясӧн да бурлунӧн накӧд, кодлы сьӧлӧм вылӧ воӧ республиканым; ошкӧны республикаса олысьяслысь да гӧсьтъяслысь миян республикаын олан качество бурмӧдӧм кузя вӧзйӧмъяс.

Коми Республикаса стратегия бӧрйӧм вылӧ подуласьӧмӧн, кӧні висьталӧма тайӧ бӧрйӧмлысь тӧдчанаторъяссӧ да принципъяссӧ, Коми Республикаӧс социальнӧй да экономика боксянь сӧвмӧдӧмын стратегия верктуйясӧн урчитӧма:

1) Коми Республикаын йӧзӧс олӧмлы видзчысьӧмлунӧн, экономика да социальнӧй бурлунӧн могмӧдӧм;

2) республикаса йӧзлысь дзоньвидзалун видзӧм да дзоньвидзалун дӧзьӧритӧм сӧвмӧдӧм, медицина да мортӧс ёнмӧдан да дзоньвидзалун бурмӧдан услугаяс дорӧ судзсянлунӧн могмӧдӧм да налысь качествосӧ бурмӧдӧм;

3)  Коми Республикаса вӧр-ва ресурсъясӧн бура уджӧ пыртӧм да наӧн  колана ногӧн вӧдитчӧм;

4) республикаын транспорт система сӧвмӧдӧм, судзсянлунӧн могмӧдӧм, транспорт услугаяслысь качество бурмӧдӧм да видзчысьӧмлун кыпӧдӧм;

5) выль переработайтысь вынйӧръяс лӧсьӧдны да сӧвмӧдны, вылыс технологияа да наука  боксянь вӧчана промышленнӧй прӧдукция лэдзӧмсӧ содтыны отсалӧм;

6) предпринимательскӧй удж нуӧдан условиеяс бурмӧдӧм, республикаса олысьясӧс ышӧдӧм да предпринимательскӧй водзмӧстчӧмъяслы отсӧг сетӧм;

7) Коми Республикалысь инвестиция лӧсьыдлунсӧ кыпӧдӧм да инвестиция вынйӧрӧн бура вӧдитчыны могмӧдӧм;

8) пытшкӧсса туризм сӧвмӧдӧм вылӧ условиеяс лӧсьӧдӧм, республикалысь ӧбликсӧ артмӧдӧм кыдз Россияса войвыв мутасъясын турист удж нуӧдан шӧринлысь;

9) кадръяслысь конкурируйтны вермана позянлунсӧ артмӧдӧм, выльысь дасьтӧм да сӧвмӧдӧм вылӧ условиеяс лӧсьӧдӧм;
10) канму веськӧдлӧмын юӧра восьсалун кыпӧдны зільӧм, гражданскӧй  йӧзкотыр институтъяскӧд ӧтув йитӧд кутӧм зумыдмӧдӧм. 
3. Коми Республикаӧс социальнӧй да экономика боксянь сӧвмӧдӧмын стратегия медшӧр могъяс да шӧр могъяс

Коми Республикаӧс социальнӧй да экономика боксянь сӧвмӧдӧмын медтӧдчана медшӧр могӧн лоӧ Коми Республикаса йӧзлысь бур олӧмсӧ кыпӧдӧм да Коми Республикаын предпринимательяслы бур серпас артмӧдӧм.

Коми Республикаӧс социальнӧй да экономика боксянь сӧвмӧдӧмын стратегиялӧн медшӧр могъясӧн да колана могъясӧн лоӧны: 
1 медшӧр мог. Инвестиция да инновация ыджыд позянлунӧн выль социальнӧя ориентируйтана да конкурируйтны вермана экономика лӧсьӧдӧм.
Сійӧс збыльмӧдӧм серти могъяс:
экономика бурмӧдан факторъяслысь веськӧдлӧмын эффективносьтсӧ кыпӧдӧм;

экономикаын системаяслысь гырысь вежсьӧмъяс збыльмӧдӧм, экономика содан ӧдсӧ да качествосӧ кыпӧдӧм;

экономика сӧвмӧдӧмын ӧтсьӧктӧдӧмӧн могмӧдӧм да Коми Республика мутасъяслысь экономика позянлунсӧ кыпӧдӧм.
2 медшӧр мог. Социальнӧй юкӧн бура сӧвмӧдӧм, социальнӧй бурлун вылӧ гарантируйтӧм судзсянлун кыпӧдӧм да мортлысь позянлунсӧ збыльмӧдӧм вылӧ медбур условиеяс лӧсьӧдӧм.
Сійӧс збыльмӧдӧм вылӧ могъяс:
социальнӧй сӧвмӧдан факторъяслысь веськӧдлӧмын эффективносьтсӧ кыпӧдӧм;

ӧтувъя кывкутана принципъяс вылын йӧзӧс социальнӧй сӧвмӧдӧм да социальнӧй дорйӧм серти бур, ӧнія институтъяс артмӧдӧм;

Коми Республикаса морт позянлунлы сӧвмӧдан да збыльмӧдан условиеясӧн могмӧдӧм, социальнӧй веськыдлунӧ да гражданалӧн социальнӧй ӧткодь инӧд принципъясӧ кутчысьӧм.
3 медшӧр мог. Канму да муниципальнӧй веськӧдлан системаын ресурсъяс ӧтвывтӧм кузя социальнӧй да экономика боксянь бурлунсӧ да веськӧдлан качествосӧ кыпӧдӧм.
Сійӧс збыльмӧдӧм вылӧ могъяс:
Коми Республикаын канму да муниципальнӧй органъяслысь уджалан да технология боксянь могмӧдан система котыртӧмсӧ бурмӧдӧм;

Коми Республикаӧс социальнӧй да экономика боксянь сӧвмӧдӧмын ӧткодялӧм веськӧдлан модель дорӧ вуджӧм збыльмӧдӧм;

канму да муниципальнӧй веськӧдлан системаын выль условиеяс да социальнӧй да экономика сӧвмӧдӧмын стратегия корӧмъяс дорӧ дасьлунӧн могмӧдӧм
4 медшӧр мог.  Коми Республика мутасын йӧзлы да объектъяслы комплекснӧя могмӧдӧм.
Сійӧс збыльмӧдӧм вылӧ могъяс:
Коми Республикаын объектъяслы, йӧз олӧмлы да организацияяслы видзчысьӧм кузя уджалан системаын эффективносьт кыпӧдӧм;

криминогеннӧй, террористическӧй, вӧр-ва да техногеннӧй сяма кризис лоӧмторъяс ӧлӧдан, дугӧдан да бырӧдан системаын комплекснӧя артмӧдӧм;

Коми Республикаын уна сикас олан юкӧнын йӧзлӧн да организацияяслӧн олӧмын тӧдчанаторъяс видзӧм.
Коми Республикаӧс социальнӧй да экономика боксянь сӧвмӧдӧмын мӧд тшупӧда стратегиялӧн медшӧр могъясӧн да шӧр могъясӧн лоӧны: 
1 шӧр мог. Коми Республикалӧн экономика сӧвмӧдӧмын институциональнӧй бур серпас артмӧдӧм.
Сійӧс збыльмӧдӧм вылӧ могъяс:
институциональнӧй сӧвмӧдан модель да нормативнӧй инӧд базаын институциональнӧй вежсьӧмъяс артмӧдӧм;

социальнӧй да демография, нормативнӧй инӧд да политико- административнӧй условиеяслӧн вежсьӧмъяс дорӧ дінму экономикалысь институциональнӧй подувсӧ кокньӧдӧм;
Коми Республикаса экономикалысь инвестиция да инновация позянлунъяссӧ сӧвмӧдӧм да збыльмӧдӧм, ортсыса рынокъясын конкурируйтны верманлунсӧ кыпӧдӧм.
2 медшӧр мог. Коми Республикаын колана ногӧн вӧр-ваӧн вӧдитчӧм.
Сійӧс збыльмӧдӧм вылӧ могъяс:
колана ногӧн вӧдитчан технологияяс да механизмъяс пыртӧм вылӧ условиеяс артмӧдӧм;

вӧр-ва ресурс мутас комплексъясӧн вӧдитчӧмын экономика да социальнӧй боксянь бурлунсӧ кыпӧдӧм;
Коми Республикалысь вӧр-ва да ресурс вынйӧр сӧвмӧдӧм да сійӧс бура збыльмӧдӧм, кор чинас гӧгӧртас вылӧ мортлӧн тӧдчӧмыс.
3 медшӧр мог. Ӧнія инфраструктура бурлун судзсьӧм, кутшӧм колӧ экономика, социальнӧй юкӧн бура сӧвмӧдӧм да Коми Республикаса йӧзлысь олан качество кыпӧдӧм вылӧ.
Сійӧс збыльмӧдӧм вылӧ могъяс:
Коми Республикаса инфраструктура сӧвмӧдӧмӧн веськӧдлан система бурмӧдӧм;

Коми Республикаса медшӧр везъяслӧн да объектъяслӧн уджалан йитчӧмлун да зумыдлун кыпӧдӧм;
Коми Республикаса сӧвмысь мутасъяса экономика да социальнӧй комплексъяслысь инфраструктура могмӧдӧмсӧ кыпӧдӧм.
4 медшӧр мог.  Коми Республикаса промышленнӧй комплексъяслысь да предприятиеяслысь инфраструктура, технология да кадръяс дасьтан позянлунъяс збыльмӧдӧмын эффективносьтсӧ сӧвмӧдӧм да кыпӧдӧм.
Сійӧс збыльмӧдӧм вылӧ могъяс:
Коми Республикаса промышленнӧй комплексъясын экономика содан факторъясӧн веськӧдлан стратегия да механизмъяс лӧсьӧдӧм;

дінму кластернӧй системалы да мутас производство тэчасъяслӧн везъяслы подув артмӧдӧм, кодъяс збыльмӧдӧны Коми Республика мутасъяслысь конкурируйтны вермана позянлунсӧ;

уна панаса пространство экономика сӧвмӧдӧм да дінму экономикалысь тэчас ӧніяӧдӧм.
5 медшӧр мог. Стрӧитчан услугаясӧн да материалъясӧн дінму рынок сӧвмӧдӧм вылӧ бур условиеяс лӧсьӧдӧм.
Сійӧс збыльмӧдӧм вылӧ могъяс:
дінмуын стрӧитан юкӧн сӧвмӧдӧм вылӧ макроэкономическӧй ышӧдӧмъяс артмӧдӧм;
Коми Республикаса минерально-сырьевӧй базаӧн колана ногӧн вӧдитчан да водзмӧстчысь технологияяс уджӧ пыртан подув вылын стрӧитчан материалъясӧн промышленносьт сӧвмӧдӧмын условиеяс артмӧдӧм;

ӧнія корӧмъяслы лӧсялысь оланін, социально-культурнӧй да промышленнӧй тӧдчанлуна объектъясын Коми Республикаса экономикаӧс да йӧзӧс коланлунӧн колана ногӧн могмӧдӧм.
6 медшӧр мог. Агропромышленнӧй да чери кыян овмӧс комплексъяс зумыда сӧвмӧдӧм вылӧ условиеяс лӧсьӧдӧм.
Сійӧс збыльмӧдӧм вылӧ могъяс:
институциональнӧй бур серпас артмӧдӧм, мый кыпӧдӧ агропромышленнӧй да чери кыян овмӧс комплексъяслысь инвестиция лӧсьыдлунсӧ;

Коми Республикаса агропромышленнӧй комплексса организацияяслысь зумыдлунсӧ кыпӧдӧм;

Коми Республикаса агропромышленнӧй комплексын инфраструктура сӧвмӧдӧм да сиктын оланног бурмӧдӧм.
7 медшӧр мог. Коми Республикалы пространство сӧвмӧдӧмын экономика да социальнӧй боксянь бур условиеяс лӧсьӧдӧм.
Сійӧс збыльмӧдӧм вылӧ могъяс: 
Коми Республикаын мутас сӧвмӧдӧмлы подув факторъясӧн веськӧдлан система артмӧдӧм;
Коми Республика мутасъяс сӧвмӧдӧмын  экономика да социальнӧй боксянь диспропорцияяс чинтӧм;

Коми Республика мутасъяслӧн вынйӧрӧн комплекснӧя вӧдитчӧмын окталунсӧ кыпӧдӧм.
8 медшӧр мог. Коми Республикаын морт да социальнӧй позянлун сӧвмӧдӧмлы да збыльмӧдӧмлы бур условиеяс лӧсьӧдӧм.
Сійӧс збыльмӧдӧм серти могъяс:
став категория йӧзлы медшӧр социальнӧй бурторъяс вылӧ судзсянлун кыпӧдӧм;

медшӧр социальнӧй рискъясысь йӧзӧс видзӧм да экономика да оланног дорӧ гражданалы кокньӧдан система бурмӧдӧм;

Коми Республикаын йӧзлысь оланног да качество кыпӧдӧм да бур демография трендъяс артмӧдӧм.
9 медшӧр мог. Йӧзлы качественнӧй оланін да оланін да коммунальнӧй услугаяс коланлун вылӧ тырвыйӧ могмӧдан условиеяс лӧсьӧдӧм.
Сійӧс збыльмӧдӧм серти могъяс:
гражданалысь оланін кузя мытшӧдъяс решитӧм да оланін рынок уджӧдӧм вылӧ бур позянлунъяс да условиеяс лӧсьӧдӧм;

оланін да коммунальнӧй комплекс системаяс ӧніяӧдӧм да коммунальнӧй инфраструктура выльмӧдны зільӧм;

оланін фондъяслысь тэчассӧ да Коми Республикаса йӧзлысь оланногсӧ бурмӧдӧм.
10 медшӧр мог. Йӧзлысь уджалан позянлунсӧ збыльмӧдӧм да налы уджалӧмысь чӧжӧс кыпӧдӧм вылӧ условиеяс лӧсьӧдӧм.
Сійӧс збыльмӧдӧм серти могъяс:
удж да уджӧн могмӧдан юкӧнын экономика да социальнӧй боксянь колана политика збыльмӧдӧмлы институциональнӧй бур среда артмӧдӧм;

удж йитӧдъяс да уджӧн могмӧдӧм ладмӧдӧмын колана механизмъяс збыльмӧдӧм, кодъяс могмӧдӧны удж рынокын участникъяслӧн интересъяслы баланс;

дінмуын йӧзлысь мынтысьны верманлунсӧ кыпӧдӧм да пытшкӧсса рынокъясын удж ресурсъясӧн тырвыйӧ могмӧдӧм.
11 медшӧр мог. Йӧзӧс велӧдан системаын бӧртаслун кыпӧдӧм да Коми Республикаса кадръяслысь позянлунъяссӧ выльмӧдӧмын условиеяс лӧсьӧдӧм.
Сійӧс збыльмӧдӧм серти могъяс:
 Коми Республикаӧс социальнӧй да экономика боксянь сӧвмӧдӧмын верктуйяс серти морт, удж да кадръяс ресурсъяс сӧвмӧдӧмын механизмъяс бурмӧдӧм;

 Коми Республикаӧс да Россия Федерацияӧс социальнӧй да экономика  боксянь сӧвмӧдӧмын ӧнія запросъяслы да корӧмъяслы йӧзӧс велӧдан система лӧсялӧм;

морт позянлунсӧ кыпӧдӧм, Коми Республикаса экономика да социальнӧй юкӧн сӧвмӧдӧмын медшӧр инвестиция балаяс збыльмӧдӧм вылӧ ӧнія тшупӧд вылын специалистъясӧс дасьтӧм.
12 медшӧр мог. Коми Республикаын творческӧй да пытшкӧс позянлунсӧ збыльмӧдӧм вылӧ условиеяс артмӧдӧм.
Сійӧс збыльмӧдӧм серти могъяс:
Коми Республикалӧн дінмуса культура да национальнӧй политикаӧн веськӧдлӧмын бӧртаслун кыпӧдӧм;
Коми Республикаса йӧзӧн культуралысь меддонаторъяс видзӧм, выльмӧдӧм да туялӧм вылӧ условиеяс артмӧдӧм, кодъяс ӧтувтӧны сійӧс россияса йӧзкотырлӧн ӧніяӧдан  мунанногӧ;

Коми Республикаын йӧзлысь творческӧй позянлун сӧвмӧдан да збыльмӧдан юкӧнын канму политика бӧртаслун кыпӧдӧм.
13 медшӧр мог. Коми Республикаын вузасян да йӧзӧс бытӧвӧя могмӧдан юкӧнлы зумыда уджалӧм да сӧвмӧм.
Сійӧс збыльмӧдӧм серти могъяс:
институциональнӧй бур среда артмӧдӧм, мый могмӧдӧ вузасян да бытӧвӧй услугаясӧн могмӧдан юкӧнын бур ладмӧдӧм;

Коми Республикаын йӧзлы уна сикас группаясӧн вузӧсъяс да бытӧвӧй услугаяс вылӧ мутас да дон серти судзсянлунсӧ кыпӧдӧм;

Коми Республикаса йӧзӧс колана вузӧсъясӧн да услугаясӧн могмӧдӧм, кутшӧмъяс лӧсялӧны качество да видзчысьӧмлун серти ӧнія стандартъяслы.
14 медшӧр мог. Коми Республикаын канму да муниципальнӧй веськӧдлӧм бурмӧдӧм.
Сійӧс збыльмӧдӧм серти могъяс:
Коми Республикаса канму органъяслӧн да Коми республикаын меставывса асвеськӧдлан органъяслӧн уджын восьсалун да веськыдлун кыпӧдӧм;

Коми Республикаса канму органъяслӧн да Коми Республикаын меставывса асвеськӧдлан органъяслӧн уджын окталун да бӧртаслун кыпӧдӧм;

Коми Республикаын канму да муниципальнӧй веськӧдлан системаын кадръясӧн могмӧдан бур система лӧсьӧдӧм да сӧвмӧдӧм.
15 медшӧр мог. Коми Республикаса консолидируйтӧм сьӧмкудлы зумыдлун да вежласьтӧмлун могмӧдӧм.
Сійӧс збыльмӧдӧм серти могъяс:
институциональнӧй бур среда лӧсьӧдӧм, мый могмӧдӧ торъя мога уджтас лӧсьӧдӧмын колана инструментъяс пыртӧм;

стратегия да сьӧмкуд планируйтан мунанногъяс тырвыйӧ йитӧм;
канму сьӧмӧн веськӧдлӧмын бӧртаслун кыпӧдӧм.
16 медшӧр мог. Коми Республикаса канму эмбур тэчасӧн да составӧн веськӧдлӧмын бӧртаслун кыпӧдӧм.
Сійӧс збыльмӧдӧм серти могъяс:
Коми Республикаса канму эмбур учётӧ босьтан система бурмӧдӧм да сылысь составсӧ да тэчассӧ медбурӧн вӧчӧм;

Коми Республикаса канму эмбурӧн бура вӧдитчӧм да веськӧдлӧм;
Коми Республикаса канму эмбурӧн веськӧдлӧмын торъя мога уджтасӧ кутчысьӧм збыльмӧдӧм.
17 медшӧр мог.  Коми Республикаын электроннӧй веськӧдлан котыр да юӧр котыр институтъяс сӧвмӧдӧм.
Сійӧс збыльмӧдӧм серти могъяс:
канму да муниципальнӧй веськӧдлан, республикаӧс экономика да социальнӧй боксянь сӧвмӧдан юкӧнын юӧр да коммуникация технологияяслысь верктуйяс збыльмӧдӧм дорӧ Коми Республикаӧс инфраструктураӧн да институциональнӧя дасьтӧм;
Коми Республикаса канму власьт органъяслы, Коми Республикаын меставывса асвеськӧдлан органъяслы ӧтувъя юӧр да коммуникация пространство артмӧдӧм да юӧр котырлӧн медшӧр технологияяс пыртӧм;

 юӧр да коммуникация технологияяс уджӧ пыртан да юӧр котыр институтъяс уджӧдан верктуйясӧн вӧдитчан тшӧт весьтӧ канму да муниципальнӧй веськӧдлӧмын бӧртаслун кыпӧдӧм.
18 медшӧр мог. Гражданаӧс асьсӧ видзчысянлунӧн, общественнӧй чӧвлунӧн, канму да ӧтйӧза организацияяслы уджалӧм, гражданалы уджалӧм да шойччӧм вылӧ бур условиеясӧн могмӧдӧм.
Сійӧс збыльмӧдӧм серти могъяс:
общественнӧй пӧрадокӧн да общественнӧй безопасносьтӧн могмӧдӧмын котыртанногсӧ да материально-техническӧй подувсӧ бурмӧдӧм;

йӧзлӧн поведениеын оланпас серти корӧмъясӧ, торъя да коллективнӧй субъектъяслы  подулалӧм уджӧ кутчысьӧм;
оланпастэчас нормаяс серти общественнӧй йитӧдъяс системаын веськӧдлӧм да лӧсьыдлун кыпӧдӧм.
19 медшӧр мог. Коми Республикаын бур да безопаснӧй уджаланногӧн могмӧдӧм.
Сійӧс збыльмӧдӧм серти могъяс:
Коми Республикаын  бур да безопаснӧй уджаланногӧн могмӧдӧм вылӧ институциональнӧй условиеяс лӧсьӧдӧм;

канму да удж сетысь костын ӧтувъя кывкутан принципъяс подув вылын Коми Республикаын  бур да безопаснӧй уджаланногӧн могмӧдӧм дорӧ комплекснӧя кутчысьӧм збыльмӧдӧм;

производство вылын доймалӧмъяс да уджсикасын висьӧмъяс ёна чинтӧм да уджалысь йӧзлӧн кувсьӧм да производство вылын сьӧкыд доймалӧмъяс да отравитчӧмъяс чинӧм.
20 медшӧр мог. Коми Республика мутаслысь олӧмын сгӧдитчан позянлунсӧ видзӧм да выльмӧдӧм сылӧн ресурсъясӧн овмӧсын ёна вӧдитчӧмын.
Сійӧс збыльмӧдӧм серти могъяс:
экология боксянь рискъяс да грӧзитӧмъяс чинтӧмлы институциональнӧй условиеяс лӧсьӧдӧм, кутшӧмъяс артмӧны дінмуын организацияяслӧн уджалігӧн да Коми Республикаын йӧз олӧмын;

Коми Республикаса промышленносьт да мутас сӧвмӧдӧмын экология боксянь ӧтсьӧктӧдӧм канму политика сӧвмӧдӧм;
экосистемаяс костын зумыд баланс кутӧмлы условиеяс лӧсьӧдӧм да локтан поколениеяслы Коми Республика мутас видзӧм.
21 медшӧр мог. Коми Республикаса йӧз олӧмын да экономикаын видзчысянлунлы рискъяс да грӧзитӧмъяс чинтан условиеяс артмӧдӧм.
Сійӧс збыльмӧдӧм серти могъяс:
олӧмлы видзчысянлун юкӧнын нормативнӧй инӧда да методика боксянь могмӧдӧмлы тырвыйӧлун, логичносьт да ӧтувъялун урчитӧм;
виччысьтӧм лоӧмторъясысь грӧзитӧмъяс артмӧм, сылысь ыдждасӧ чинтӧм да колясъяссӧ бырӧдӧм дорӧ виччысьтӧм лоӧмторъяс ӧлӧдан да бырӧдан системалысь дасьлун кыпӧдӧм;

канму да граждана костын субсидиарнӧй кывкутӧм подув вылын олӧмын безопасносьтлы гарантияяс система сӧвмӧдӧм.
Коми Республикаӧс социальнӧй да экономика боксянь сӧвмӧдӧмын коймӧд тшупӧда стратегия шӧр могъяс да колана могъяс вайӧдӧма тайӧ Стратегияса “2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдӧмын медшӧр нырвизьяс” III юкӧдлӧн лӧсялана юкӧдувъясын.
4. Коми Республикаса экономика диверсифицируйтӧмын

верктуя нырвизьяс
Коми Республикаса экономика сӧвмӧдӧмын тӧдчана аслыспӧлӧслунъяс пиысь ӧтиӧн лоӧ колана нырвизь аддзӧм сӧмын вӧр-ва ресурс вынйӧрӧн вӧдитчӧм вылӧ. Ас кадӧ озыр ресурс подулыс, мый урчитіс республикалы овмӧс сӧвман визьяс, кутӧ неыджыд тӧдчанлун производительнӧй вынъяс сӧвмӧдӧм да паськӧдӧм вылӧ.

Тӧдчана факторъясӧн, кутшӧмъяс урчитісны республикаын артмӧм производстволысь ыдждасӧ, сямсӧ да тэчассӧ да кутшӧмъяс оз лэдзны ас кадӧ туявны сылысь мутассӧ,  лоӧны сьӧкыд вӧр-ва климат условиеяс да лёка сӧвмӧм инфраструктура.

Уджысь мынтысьӧм, социальнӧй юкӧн, медшӧр фондъяс видзӧм да выльмӧдӧм вылӧ ыджыд рӧскодыс, тӧдчымӧн ыджыд транспорт рӧскодыс, колана запасъяс да дыр кад видзан ньӧбан прӧдукция да сырьё лӧсьӧдӧмыс, республикаса вӧр-валӧн экология боксянь ыджыд омӧльлуныс, кытчӧ колӧ бӧр кыпӧдан уджъяс вылӧ уна сьӧм, сідзжӧ содтӧ производство рӧскодсӧ, мый бӧртасын тӧдчӧ вӧчӧм прӧдукциялӧн конкурируйтны верманлун вылӧ.

Мупытшса озырлунъясӧн уна месторождение вылӧ видзӧдтӧг, меставывса сырьёӧн вӧдитчан позянлунъясыс абу тырвыйӧ. Мутасъяс бурмӧдӧм да йӧзлы олан условиеяс лӧсьӧдӧм вылӧ ыджыд рӧскод тшупӧдыс оз сет сӧвмыны  обрабатывайтысь промышленносьтын уна секторлы.
Индӧм факторъясыс кутӧны республикалӧн экономика сӧвмӧм да тэчас вылӧ кутчысяна тӧдчанлун, кӧні петкӧдлӧма промышленносьтлӧн отраслевӧй тэчасын перйысь юкӧнъяслысь унджык пайсӧ, обрабатывайтысь да инновация производствояслысь абу тырвыйӧ сӧвмӧмсӧ, лёка сӧвман инфраструктура вӧсна мутасъяс местаясӧн туялӧмсӧ.
Сэки республикаӧс инфраструктураӧн могмӧдӧмыс лоӧ социальнӧй да экономика боксянь ставнас средаын мутасъяслысь качество серти  тӧдчана торъяланлун петкӧдлӧмӧн дугдывтӧг бурмӧдӧм, мультипликативнӧй эффект,  дінмукостса торъялӧмъясын позянлунъяс чинтӧм вылӧ ӧтувъя условиеясӧн могмӧдан тшӧт весьтӧ.

Республикаын промышленносьт сӧвмӧдӧмын ӧнія нырвизьяссӧ анализируйтӧмыс сетӧ позянлун тӧдчӧдны татшӧм аслыспӧлӧслунъяс. Ӧти-кӧ,  вӧчӧм прӧдукциялӧн медшӧр юкӧнсӧ артмӧдӧ промышленносьтлӧн подув (перъян да вӧр) отрасльяс; мӧд-кӧ, вӧчӧм прӧдукциялӧн ыдждаыс зависитӧ ёнджыкасӧ пытшкӧсса да ортсысса рынокъясын артмӧм конъюнктураысь; коймӧд-кӧ, ӧнія кадӧ экспортлӧн медшӧр юкӧнӧн лоӧ ломтас да энергетическӧй да вӧр промышленнӧй комплексъяслӧн прӧдукция.

2020 воӧдз кадколастӧ республика сӧвмӧдӧмыс важ мозыс кутас йитчыны экономикалӧн пыр отрасльяскӧд да сылысь вӧр-ва ресурсъяс овмӧс нуӧдан оборотӧ пыртӧм паськӧдӧмкӧд, но переработайтысь промышленносьтлысь пайсӧ валовӧй дінму прӧдукт тэчасын да экономика сӧвмӧдӧмын дыр кадся инновация нырвизьсӧ кыпӧдӧм тӧд вылын кутӧмӧн. 
Диверсификациялӧн медшӧр могӧн лоӧ Коми Республикалы быд боксянь сӧвмӧм, зумыд, лёк лоӧмторъяс дорӧ вежласьтӧм экономика могмӧдӧм.

Тайӧ олӧмӧ пӧртсьӧ диверсификациялӧн колана могъяс збыльмӧдӧм отсӧгӧн, татшӧм кыдз дінму экономикаӧ вужвойтыр да суйӧрсайса асшӧр капитал воӧмъяс ыдждӧдӧм, производственнӧй рӧскод чинтӧм, инновация удж, ичӧт да шӧр предпринимательство сӧвмӧдӧм.
Стратегия збыльмӧдан кадколастӧ лоӧ ӧддзӧдӧма республикалысь экономика диверсифицируйтӧмсӧ, мый лоӧ веськӧдӧма комплекснӧя кыпӧдны сылысь производительносьтсӧ. Экономика диверсифицируйтан верктуйясыс  кутасны йитчыны колана ногӧн мутас котыртӧмлы экономика позянлунъяс да йӧз олӧмлы бур условиеяс лӧсьӧдӧмкӧд.
Коми Республикалысь экономика диверсифицируйтӧмыс кутас збыльмыны медводз экономикалысь татшӧм юкӧнъяс зумыда сӧвмӧдан тшӧт весьтӧ, минерально-сырьевӧй да вӧр ресурсъяс пыдісянь переработайтӧм кузя вынйӧръяс сӧвмӧдӧмын вевтыртӧм вылӧ мыджсьӧмӧн:
традиционнӧй отрасльяс сӧвмӧдӧм (ӧніяӧдӧм да технология боксянь выльмӧдӧм):  геология боксянь туялӧм да минерально-сырьевӧй подув выльмӧдӧм, мусир да биару да из шом перъян юкӧнъяс, вӧр промышленнӧй комплекс, сырьё вӧчӧмъяслӧн вылынджык тшупӧд вылӧ сьӧрсьӧн-бӧрсьӧн  вуджӧм, тшӧтш вӧр, мусир да биару пыдісянь переработайтӧм сӧвмӧдӧм;

мупытшса озырлунъясӧн вӧдитчысьяслӧн, стратегическӧй компанияяслӧн да канмулӧн корӧмъяслы подулалӧм юкӧнъяс сӧвмӧдӧм: металлургия, горноруднӧй да химическӧй промышленносьт, машина вӧчӧм, стрӧитчан индустрия да бур качествоа стрӧитчан материалъяс вӧчӧм; Коми Республикаысь ыджыд содтӧд донӧн прӧдуктъяс лэдзӧм;

транспортно-логическӧй инфраструктура сӧвмӧдӧм отсӧгӧн республикалысь транзит позянлунъяссӧ кыпӧдӧм. Инфраструктура могмӧдӧмын выль технологическӧй уклад лӧсьӧдӧм (энергетическӧй, инженернӧй да стрӧитчан), медводз республикалӧн войвывса мутасъяслысь экология боксянь стандартъяс тӧд вылын кутӧмӧн. Тайӧ сетас позянлун кыпӧдны зумыдлунсӧ мӧдлаӧ овны вуджӧдан системалысь, могмӧдны йӧзлы, сы лыдын этша лыда вужвойтырлы, олан качество серти ыджыд стандартъяс,  социальнӧй услугаясӧн позянлунъяс да унасикаслун;

сырьё юкӧнкӧд йитчытӧм производствояс сӧвмӧдӧм: агропромышленнӧй комплекс, экология боксянь сӧстӧм сёян-юан вӧчӧм, кокньыд промышленносьт;

“аскиа лунся экономика” юкӧнъяс сӧвмӧдӧм, кутшӧмъяс водзӧ вылӧ кутасны ыджыд тӧдчанлун кыдз дінму, сідз и россияса экономикаын: юӧр да коммуникационнӧй технологияяс, биотехнологияяс, альтернативнӧй энергетика да энергия видзтас, экология да мукӧд.

Бура збыльман диверсифицируйтӧмыс крепыда йитчӧма республика зумыда сӧвмӧмкӧд да кутас йитчыны бур экономика серпас кутӧм могысь тӧлка макроэкономическӧй политика нуӧдан тшӧт весьтӧ, канмусянь веськӧдлӧм бурмӧдан да асшӧр водзмӧстчӧмлы условиеяс лӧсьӧдан тшӧт весьтӧ, вылын бӧртаслуна инвестиция балаяслы отсалан да збыльмӧдан система лӧсьӧдан тшӧт весьтӧ, сы лыдын канму асшӧрлуна партнёрство подув вылын, выльмӧдӧм ресурсъяс да энергия источникъяс подув вылын ӧнія технологияяс пыртан тшӧт весьтӧ, инновация система стрӧитан (сӧвмӧдан) тшӧт весьтӧ, сы лыдын научнӧй туялӧмъяс да опытно-конструкторскӧй разработкаяс кузя система бурмӧдан тшӧт весьтӧ.

Экономикаын диверсифицируйтӧм ӧддзӧдігӧн Коми Республикаын инвестиция политикасӧ лоӧ веськӧдӧма республикаӧс сӧвмӧдӧмын социальнӧй да экономика боксянь тӧдчана балаяс быд боксянь отсалӧм вылӧ, инвестиция балаяс збыльмӧдӧм йылысь помшуӧмъяс примитан став тшупӧдын канму инвестиция ресурсъяс рӧскодуйтӧмын восьсалун, тыдаланлун кыпӧдӧм да налысь бӧртаслун кыпӧдӧм вылӧ.

Экономика диверсифицируйтӧмыс кутас йитчыны экономика сӧвмӧдан шӧринъяс (кластеръяс) лӧсьӧдӧм кузя планъяскӧд колана ногӧн мутас котыртӧмлы экономика позянлунъяс да йӧз олӧмлы бур условиеяс лӧсьӧдӧм могысь.
Ӧнія ресурсъяс бура юклӧм тӧд вылын кутӧмӧн диверсифицируйтӧм мунанногъясӧн веськӧдлан медшӧр механизмӧн лоӧ Коми Республикаса канму уджтасъяс лӧсьӧдӧм да збыльмӧдӧм.

Сідзкӧ, Стратегия збыльмӧдӧм серти Коми Республикаса экономика модельыс татшӧм:

Коми Республикалы стратегия боксянь тӧдчана перъян юкӧн (из шом, мусир, биару да горноруднӧй промышленносьт) зумыда сӧвмӧдӧм;

конкурируйтны верманлуна обработайтӧм юкӧн вевтыртӧмӧн сӧвмӧдӧм (вӧр обработайтан, целлюлозно-бумажнӧй, мусир переработайтан, химическӧй да мусир химическӧй промышленносьтъяс);

республикаӧс сӧвмӧдӧмын экономика да социальнӧй боксянь могмӧдӧм вылӧ тырмана инфраструктура лӧсьӧдӧм (транспорт вез, энергетика, связь).
5. Коми Республикаса тӧдчана инвестиция балаяс 
Коми Республикаса экономика диверсифицируйтӧмын верктуя нырвизьяс збыльмӧдан медшӧр инструментъясӧн лоасны дінмукостса тӧдчанлуна система артмӧдан балаяс, ӧтувъя отрасльса инвестиция балаяс да монобалаяс, кодъяс кутасны ыджыд тӧдчанлун Россия Федерацияса экономикаӧ экономика сӧвман ӧд вылӧ да Коми Республикалӧн экономика интеграция ёнмӧдӧм вылӧ.

Республикаӧс социальнӧй да экономика боксянь сӧвмӧдӧмын перспективаяс кутасны йитчыны республикаса мутасын лоысь став сикас материально-сырьевӧй ресурсъяс водзӧ вылӧ ыджыд ӧдӧн уджӧ пыртӧмкӧд да найӧс переработайтӧмкӧд, ӧнія вынйӧрсӧ производствоӧ пыртӧмкӧд да наӧн бура вӧдитчӧмкӧд, инфраструктура сӧвмӧмкӧд.

Сэки канму инвестицияяс кутасны збыльмыны инвестиция балаяс серти, кодъяс лӧсялӧны экономика подулалан корӧмъяслы, выль ресурс видзтас технологияяс пыртӧм, кутшӧмъясӧс веськӧдӧма вежсьыны вермысь тэчасъяс лӧсьӧдӧм вылӧ, кодъяс вермӧны ӧдйӧ вочавидзны корӧмъяс вежсьӧмъяс вылӧ уна удж вӧчысь оборудованиеӧн да юӧр технологияясӧн вӧдитчан подув вылын. Балаяс збыльмӧдӧмын медшӧр условиеяс пиысь ӧти кутас видлавсьыны сьӧмӧн могмӧдан условие асшӧр инвесторъяслӧн да меставывса сьӧмкудъяслӧн сьӧм тшӧт весьтӧ.
Республикалӧн транспорт да логистика инфраструктура сӧвмӧдӧмлы подувнас лоӧ система артмӧдысь татшӧм балаяс:

“Ямал-Европа” биару транспорт системалӧн “Бованенково – Ухта” магистральнӧй биару туй система стрӧитӧм, кутшӧмӧс урчитӧма биару транспортируйтӧм вылӧ (вонас 115 млрд. куб. м биару мындаӧн) “Бованенково – Ухта” участокын Ямал кӧджысь. Баласӧ збыльмӧдӧмыс сетас позянлун Коми Республикалы лоны медся транзитнӧй дінмуяс пиысь ӧтиӧн Россия пасьта биару перъян став мындаын джынсьыс унджык лэптӧмӧн. Бала серти планируйтӧма стрӧитны промышленнӧй инфраструктураса выль объектъяс  (автомашина туйяс, радиолинейнӧй йитӧд везъяс, электропередача линияяс, олӧм могмӧдан объектъяс,  компрессорнӧй станцияяс, дзоньтасян базаяс да сервис могмӧдан шӧринъяс пӧлӧн). Биару туйкӧд тшӧтш урчитӧма стрӧитны Воркута карсянь Карскӧй саридз берегӧдз автомашина туй кӧрт бетона веркӧсӧн 246 км кузьта (на пиысь Коми Республика кузя -133,8 км);
«Белкомур» (Архангельск – Сыктывкар – Перым (Соликамск) кӧрт туй магистраль стрӧитӧм, кӧні збыльмӧдӧмыс урчитӧ транспорт вез ӧніяӧдӧм да  Коми Республика мутасын уна промышленнӧй предприятиелы ӧттшӧтш сӧвмӧм  планируйтӧм став груз вайӧмӧн вонас 16 млн. тоннаӧдз.

Балаыс сетас позянлун лӧсьӧдны альтернативнӧй транспорт нырвизь Уралсянь Еджыд да Баренц саридзьяслӧн ӧзынъясӧ. Магистральсӧ лэдзӧмӧн дженьдӧдны минерально-сырьевӧй озырлунъяс (из шом, мусир да мусирысь вӧчӧмторъяс, бокситъяс, титан да марганец рудаяс), а сідзжӧ вӧр да вӧр продукция нуан ылнасӧ Коми Республикаысь Ураллань – 390 км вылӧ, Архангельсклань - 400 км унджык вылӧ. Чинас транспорт рӧскодыс, мый веськыда тӧдчас республикаын вӧчӧм вузӧсъяслӧн да перйӧм сырьёлӧн конкурируйтны верманлун вылӧ. Сы кындзи, тайӧ туйыс могмӧдас Сибирса, а сідзжӧ Дальньӧй Востокса дінмуяслы да Шӧр Азия странаяслы Войвывса Европаӧ дженьыд туй Россия пыр  грузъяс веськыда нуӧм вылӧ бур условиеяс лӧсьӧдӧмӧн, мый вермас лоны медся бур бӧртасӧн республика сӧвмӧдӧмлы;
«Сыктывкар-Ухта-Печора-Усинск-Нарьян-Мар» автомашина туй стрӧитӧм отсалас могмӧдны чорыд веркӧса автомашина туйӧн могмӧдан районын 174 олан пункт,  кӧні олӧны 525 сюрс морт, кодъяскӧд абу пыр йитӧдыс. Тайӧ автомашина туйсӧ помалӧм бӧрын Коми Республикаса нёль муниципальнӧй юкӧн 150 сюрсысь унджык морт лыдӧн вермасны петны Коми Республикаын ӧтув вӧдитчана автомашина туйяслӧн подув везйӧ;

Коми Республика мутасын Аэропорт комплексъяс сӧвмӧдан стратегия серти балаяс збыльмӧдӧмыс (Сыктывкар, Воркута, Усинск, Печора, Ухта, Инта да Чилимдін) отсалас сӧвмӧдны дінмуын аэропортъяслысь бурджык да зумыд инфраструктура, лӧсьӧдны налӧн подув вылын  сынӧдса транспортлы подув вез, а сідзжӧ содтыны лэбалӧмлысь безопасносьтсӧ  да бурджыка вӧдитчыны  сынӧд пространствоӧн.

Ставнас транспорт инфраструктура юкӧнын индӧм балаяс збыльмӧдӧмыс  отсалас содтыны транспортӧн сибаланлунсӧ, могмӧдас пытшкӧсса да ортсыса рынокӧ дінмуса прӧдукция нуӧмсӧ, ӧттшӧтш транспорт рӧскод чинтӧмӧн да грузъяс ваян кадколастъяс дженьдӧдӧмӧн, лӧсьӧдны промышленносьт диверсифицируйтӧм вылӧ помкаяс, сӧвмӧдны дінмулысь транзит вынйӧрсӧ да кыпӧдны сылысь инвестиция лӧсьыдлунсӧ.

Инфраструктура могмӧдӧмыс (энергетическӧй, инженернӧй да стрӧитан инфраструктураса объектъяс лӧсьӧдӧм тшӧт весьтӧ) кутас подулавсьыны тайӧ юкӧнын збыльмӧдысь балаяс вылӧ:
ВЛ 110 кВ высоковольтнӧй везъяс стрӧитӧм, а сідзжӧ «Зеленоборск - Изьва» да «Сыктывкар – Краснозатонскӧй» участокъясын ӧттшӧтш мунана подстанцияяс стрӧитӧм да выльмӧдӧм;

«Печорскӧй ГРЭС - Ухта – Микунь» участокын 220 кВ ВЛ высоковольтнӧй вез стрӧитӧм;

ӧткымын районын оборудование лӧсьӧдӧм (мазутсянь из шом вылӧ котельнӧйяс вуджӧдӧм пыртӧмӧн), мый отсалас чинтыны вӧчӧм да сетӧм шоныд да электроэнергия вылӧ рӧскодсӧ, чинас асдон да тарифъяс, чинасны атмосфераӧ няйтӧсьтысь веществояслӧн шыбласъяс; а сідзжӧ котельнӧйяс стрӧитӧм, кӧні ломтас пыдди вӧдитчӧны вӧр переработайтан колясъясӧн, шоныдӧн могмӧдан альтернативнӧй источникъяс пыртӧм, вӧр пилитан колясъясӧн вӧдитчӧм могысь;

коммунальнӧй инфраструктура объектъяс стрӧитӧм, ва весалан стрӧйбаяс пыртӧмӧн;

переработайтысь мини-завод стрӧитӧм да инженернӧй инфраструктура объектъяс выльмӧдӧм, чорыд бытӧвӧй шыбласъяс иналӧм (гуалӧм) да торйӧн шыбласъяс чукӧртӧм кузя система лӧсьӧдӧм.

Социально-бытӧвӧй да туристъяслы рекреационнӧй инфраструктура объектъяс стрӧитны лӧсьӧдчӧны балаяс серти: 

Коми Республикаса Сыктывдін районын “Финн-йӧгра этнокультурнӧй парк” лӧсьӧдӧм, кӧні урчитӧма стрӧитны вочӧжся уна удж вӧчны нуӧдысь выль комплекс, войтыркостса тшупӧда культураяс тӧдмалана, спортивнӧя гажӧдана, йӧзлы колана политика шӧрин;

Коми Республикаса Княжпогост районлӧн Серегов с. санаторно-курортнӧй комплекс стрӧитӧм, кутшӧмӧс веськӧдӧма йӧзлысь дзоньвидзалун  видзан уна удж нуӧдысь медицина учреждение лӧсьӧдӧм вылӧ, кутшӧмӧс могмӧдӧма колана оборудованиеӧн висьӧмъяс бӧрын бурдан кадколастӧ пациентъяслы  бурдӧдан да дзоньвидзалун бурдӧдан услугаяс сетӧм вылӧ, а сідзжӧ абу сӧмын республикаын, но и суседса дінмуясын олысьяслысь дзоньвидзалун бурмӧдӧм кузя ӧтувъя услугаяс;

республикаса ӧткымын муниципальнӧй юкӧнын спорткомплексъяс, социальнӧй объектъяс стрӧитӧм да выльмӧдӧм;

республикаса торъя муниципальнӧй юкӧнъясын социальнӧй сӧвман инфраструктураӧн олан кварталъяс стрӧитӧм.

Коми Республикаса индустрия сӧвмӧдан подувсӧ артмӧдӧны геология боксянь туялан да минерально-сырьевӧй база ыдждӧдан юкӧнын, мусир да биару, нефтехимия да из шом юкӧнъяс серти, вӧр промышленносьт, горноруднӧй да стрӧитчан комплексъяс серти балаяс. Индӧм балаяслӧн ресурсӧн подулыс артмӧ мусир да из шом ӧткымын месторождение, кӧрт да абу кӧрт мупытшса месторождениеяс запасъясысь да  Коми Республикаса ӧткымын район мутасын делӧвӧй древесина вель ыджыд запасъясысь.

Республикалысь мутас комплекснӧя туялӧмыс отсалас збыльмӧдны татшӧм балаяс:
ӧткымын мусир месторождение (Баяндіса, Кыртаёльса, Усинскса да мукӧд), Вуктылса мусир да биару конденсата месторождение туялӧм да перйӧм, кодъяслысь збыльмӧдӧмсӧ веськӧдӧма мусир перъян мында ыдждӧдӧм вылӧ да мусир лэптӧмын тӧдчымӧн ыджыд коэффициент шедӧдӧм;

Коми Республикаса Усинск районын мусиркӧд ӧттшӧтш ва мунан подув вылын йоднӧй производство котыртӧм;

Усинскса из шом месторождение туялӧм, кӧні урчитӧма Усинскса из шом месторождениеын 1 №-а да 3 №-а шахтаса эрдъяслысь запасъяс туялӧм да перйӧм,  шахтаяс стрӧитӧм да лӧсялӧмӧн вонас 4 да 4,5 млн. тонна производственнӧй вынйӧрӧдз петӧм;

Коми Республикаын бокситно-глиноземнӧй комплекс лӧсьӧдӧм, кӧні урчитӧма 2015 восянь выльысь заводитны стрӧитны Сосногорскса глиноземнӧй завод вонас глинозем кузя 1,4 тонна вынйӧрӧн, Шӧр Тиманса уджалысь бокситӧвӧй рудникысь вонас 6,5 млн. тоннаӧдз боксит перйӧм паськӧдӧм, Тиман станциясянь Коми Республикаса Княжпогост районлӧн Чимиявӧрӧк станцияӧдз ветлан туй выльмӧдӧм вонас 7,4 тоннаӧдз грузъяс лэдзан верманлун содтӧм могысь;

Коми Республикаын Пижмаса титан месторождение удж кежлӧ дасьтӧм да сылӧн подув вылын вертикально-интегрированнӧй химия да металлургия комплекс лӧсьӧдӧм, а сідзжӧ Коми Республикаса Чилимдін район да Шӧр Тиман мутас промышленносьт, экономика да социальнӧй  боксянь сӧвмӧдӧмын мупытшса озырлунъясӧн вӧдитчӧм кузя выль балаяс вылӧ ӧттшӧтш мунан инфраструктура стрӧитӧм;

Ярегаса мусир да титан месторождение комплекснӧя удж кежлӧ дасьтӧм, мый урчитӧ:

руда перйӧм да переработайтӧм серти 650 сюрс тонна вынйӧрӧн Ярегаса горно-химическӧй комплекс стрӧитӧм, мый збыльмӧдӧмыс сетас позянлун артмӧдны титан юкӧнын аймуса сырьёӧн подув, могмӧдас аймуса рынок кремнисто-титанӧвӧй рудаысь комплекснӧя переработайтӧм прӧдукцияӧн, мый лӧсялӧ мирса качество тшупӧдлы;

титан сора прӧдукция  – титанӧвӧй коагулянт вӧчӧм котыртӧм кузя “Титан” бала збыльмӧдӧм, мый лоӧ юан ва  качество дасьтӧм, ортсӧ лэдзан промышленнӧй да бытӧвӧй ва сӧстӧммӧдӧм, а сідзжӧ мукӧд могъяс вылӧ аслыспӧлӧс няйтӧсьтӧмъясысь ва сӧстӧммӧдӧм  инновация серти  зэв бур химия реагентӧн, да сійӧ зэв колана Россия Федерацияын да суйӧр сайын карса да гырысь промышленнӧй предприятиеясса водоканалъяслы;

мусир перйӧм кузя Ярегаса месторождение лӧсьӧдӧм (ОПУ-5 Лыаёльса площадь) водсанога перйӧм да руӧн личкӧм скважинаясысь зэв нюдз мусир месторождение лӧсьӧдӧмын выль технологияяс испытание нуӧдӧмӧн 2026 во кежлӧ Ярегаса месторождениеын медыджыд перъян мында вайӧдӧмӧн 2379 сюрс тоннаӧдз;

шӧр юкӧнын месторождение запасъяс отработка нуӧдӧм серти “Желанное” шахта выльмӧдӧм да ӧттшӧтш мунан инфраструктура объектъяс стрӧитӧм вонас кварцевӧй руда серти 25 сюрс тоннаӧдз вынйӧрӧн запасъяс отработайтӧм могмӧдӧм могысь;

«ЛУКОЙЛ-Ухтанефтепереработка» ИКК технология установкаяс ӧніяӧдӧм, мый веськӧдӧма технология мунанног бурмӧдӧм да ЕВРО-5 дизельнӧй ломтас вӧчӧм содтӧм вылӧ вонас 850-сянь 1060 тоннаӧдз вынйӧр содтӧм тшӧт весьтӧ, а сідзжӧ предприятиеса мукӧд производство установкалысь вынйӧр содтӧм вылӧ;

“Енисей” ИКК дыр кадся инвестиция уджтас серти Усинск к. мусир дасьтан да переработайтан комплекс ӧніяӧдӧм, мый вӧсна виччысьӧ: 2013 воын мусир переработайтӧм мында содтӧм вонас 1,85 млн. тоннаӧдз, 2015 воын – комплекс мӧд ӧчередьӧ пыртӧм бӧрын -  мусир переработайтӧм прӧдукциялысь, медводз, дизельнӧй ломтаслысь качество бурмӧдӧм («ЕВРО-5»),  югыд мусир прӧдуктъяслысь петӧмсӧ содтӧм 90 %-ӧдз, нефтехимия вылӧ сырьё – сера вӧчӧм котыртӧм; 2018 воын выль установка стрӧитӧм да уджӧ пыртӧм бӧрын – мусир переработайтӧм мында содтӧм вонас 3,6 млн. тоннаӧдз.

Республикаын горноруднӧй комплекс сӧвмӧдӧмлы кутасны сідзжӧ отсавны:

Инта карса районын «Алькесвож» участокса кореннӧй зарни месторождение удж кежлӧ дасьтӧм (“Чудное” месторождение);

Парнокскӧй кӧрта-марганеца руда месторождение удж кежлӧ дасьтӧм («Магнитнӧй-1» да «Магнитнӧй-2» участокъяс) вонас 200 сюрс тонна вынйӧрӧн карьер стрӧитӧмӧн;

Интаса из шом месторождениелӧн Чернореченскӧй плӧщадьын из шом перъян предприятие лӧсьӧдӧм;

Вылыс Сыръягинса, Улыс Сыръягинса коксуйтчысь из шом перъян месторождение да энергетическӧй из шома Сёйдинса месторождение промышленнӧя вӧдитӧм;

Воркута районын Хойлинскӧй барит месторождение подув вылын   барит концентратъяс вӧчӧм лӧсьӧдӧм;

Сереговса из сов месторождение подув вылын сёян сов да химия йитчӧг комплекс вӧчӧм кузя горно-химическӧй комбинат лӧсьӧдӧм;

Коми Республикаса Княжпогост районын Шӧр Тиман вылын марганеца руда месторождение лӧсьӧдӧм;

Чим-Лоптюгса сотчан сланецъяс месторождение удж кежлӧ дасьтӧм да Коми Республикаса Удора район сӧвмӧдӧмын ӧттшӧтш мунан инфраструктура лӧсьӧдӧм.

Экономика сӧвмӧмкӧд кыптӧ и стрӧитысь компанияяслӧн услугаяс да стрӧитчан материалъясӧн вӧдитчӧм вылӧ спросыс. Стрӧитчан комплекс да стройматериалъясӧн промышленносьт сӧвмӧдӧмлы кутасны отсавны балаяс олӧмӧ пӧртӧм: 
карьер да Усинск кар гӧгӧрын Табликаюса стрӧитчан из месторождение подув вылын посньӧдлӧм из вӧчӧм кузя предприятие стрӧитӧм 50 сюрс куб. м мындаӧн уна сикас юкӧнъясысь посньӧдлӧм из  вӧчӧмӧн, медым меститны вайӧм материалъяссӧ Коми Республика мутасын;

Коми Республикаса Емдін районын керамика вӧчан завод стрӧитӧм;

Коми Республикаса Ухта районын Бельгопса кориз месторождение  удж кежлӧ дасьтӧм;

Ухта да Сосногорск каръяс гӧгӧрын гипс месторождение лӧсьӧдӧм да Коми Республикаса Емдін районын “Чернокурка–1” кварца лыа месторождение лӧсьӧдӧм.
Тӧдчымӧн ыджыд пӧльза ваяс республикалы мутас туялӧмысь вӧр ресурсъясӧн комплекснӧя вӧдитчигӧн, сы лыдын:

Коми Республикаса Мылдін районын “ПечораЭнергоРесурс” ИКК подув вылын инновацияӧн вӧр пыдісянь переработайтӧм серти вӧр переработайтысь производство лӧсьӧдӧм,  пуысь клеитӧм изделиеяс – 22 сюрс куб.м, пу шоль – 74 сюрс тонна да лыскысь эфирнӧй вый – 60 тонна производственнӧй вынйӧрӧн;
Коми Республикаса Мылдін районлӧн “Азимут” ИКК подув вылын древесина пыдісянь переработайтӧм кузя вӧр переработайтан производство сӧвмӧдӧм, мый урчитӧма вӧр материалъяс шыбластӧг тырвыйӧ переработайтӧм ӧнія суйӧрсайса технологияясӧн да оборудованиеӧн вӧдитчӧмӧн, сы лыдын шоныд да би энергия вӧчӧм вылӧ;

Сыктывкар гӧгӧрын ломтан брикетъяс вӧчӧм кузя везъяс лӧсьӧдӧм да “СевЛесПил” ИКК подув вылын пӧвъяс косьтӧмӧн юклӧм кузя линияяс ӧніяӧдӧм, мый сетас позянлун пӧльзуйтчыны вӧр пилитан производствоса шыбласъясӧн;

“Сыктывкар Тиссью Груп”  ВАК производство паськӧдӧм серти комплекснӧя стратегия уджтас збыльмӧдӧм, мый урчитӧма предприятиелысь уджсӧ паськӧдны да диверсифицируйтны выль производство площадкаяс лӧсьӧдӧм, содтӧд производственнӧй вынйӧр урчитӧм да компаниялӧн рынокын выль сегментъяс серти уджалӧм  тшӧт весьтӧ.

Ломтас да энергетическӧй, вӧр промышленнӧй, горноруднӧй да стрӧитан комплексъяс сӧвмӧмкӧд сӧвмӧ тшӧтш и машиностроение.

Ӧттшӧтш планируйтсьӧ, мый производство ӧніяӧдӧмыс да паськӧдӧмыс инмас оз сӧмын организацияяслы, кодъяс могмӧдӧны республикаын промышленнӧй юкӧн, но и выль балаяслы, кутшӧмъяс йитчӧмаӧсь республикалы выль сикас прӧдукция лӧсьӧдӧмкӧд, шуам, “Сыктывкарса кӧрт обрабатывайтысь завод” производственнӧй котыр” ИКК производственнӧй площадкаяс вылын искусственнӧй кварцысь кристаллъяс вӧчӧм кузя завод стрӧитӧм, мыйӧн вӧдитчӧны электроникаын да микроэлектроникаын; телекоммуникацияясын; тигльяс, кварцысь блокъяс, трубаяс вӧчӧмын, ювелирнӧй промышленносьтын.

Водзӧ кутасны збыльмӧдны балаяс, кутшӧмъясӧс веськӧдӧма республикаса агропромышленнӧй комплексын переработайтан ӧд содтӧм да сӧвмӧдӧм вылӧ:
скӧт видзан комплексъяс (фермаяс) стрӧитӧм, выльмӧдӧм да ӧніяӧдӧм;

Коми Республикаса Чилимдін, Койгорт районъясын чери переработайтӧм кузя цехъяс восьтӧм;

Сыктывкарын, Коми Республикаса Ижма, Кӧрткерӧс, Койгорт районъясын йӧв заводъяслӧн выль техника да технология вылӧ вуджӧм;

Сыктывкарын “Пригороднӧй” ИКК подув вылын блокысь теплицаяс стрӧитӧм;

картупель да град выв пуктас быдтӧм серти выль технологияяс пыртӧм налысь вӧчан мында ӧттшӧтш кыпӧдӧмӧн, Сыктывкарын картупель да град выв пуктас видзанін стрӧитӧм;

сёян-юан да переработайтан промышленносьт да мукӧд юкӧн техника да технология боксянь выльмӧдӧм.

Сэк, кор збыльмӧдӧны инвестиция балаяс, медшӧр видзӧдласыс лоӧ  веськӧдӧма республикалысь экономика сӧвмӧдӧмын сылӧн мутасын экология уджкӧд ӧткодялан интересъяс пӧртӧм вылӧ, кор республикаса йӧзӧс могмӧдӧны бур оласногӧн.
6. Стратегия збыльмӧдан кадколастъяс
Коми Республикалысь социальнӧй да экономика боксянь сӧвмӧдан стратегия могъяс олӧмӧ пӧртӧм вылӧ урчитӧма Стратегия збыльмӧдан татшӧм кадколастъяс:

I кадколаст (куим во) – 2013-2015 вояс;

II кадколаст (вит во) – 2016-2020 вояс.

Стратегия збыльмӧдан I кадколастын (2015 воӧдз) примитӧм мераясыс лоӧ веськӧдӧма шӧркодь кадся стратегия шӧр могъяс решитӧм вылӧ:
Коми Республикаын социальнӧй да экономика политика збыльмӧдӧм,  мый веськӧдӧма экономика сӧвмӧдан качество бурмӧдӧм, социальнӧй стабильносьт зумыдмӧдӧм да  Коми Республикаын олысьяслысь олӧм бурмӧдӧм вылӧ;
экономика сӧвмӧдӧмын ӧтсьӧктӧдӧм экология нырвизя модель да экология боксянь конкурируйтны вермана производствояс лӧсьӧдӧм;

уна мога да колана ногӧн  (бырӧдтӧг) вӧръясӧн вӧдитчан концепция збыльмӧдӧм;
перерабатывайтысь юкӧнъяс динамическӧя сӧвмӧдӧм да ӧнія инфраструктураяс выльмӧдӧм;
верктуя инфраструктура балаяс збыльмӧдӧм;

агропромышленнӧй комплексын организацияяслӧн уджалан зумыдлун кыпӧдӧм;

оланін да коммунальнӧй овмӧсса юкӧнын инвестициялы лӧсьыдлун бурмӧдӧм вылӧ условиеяс лӧсьӧдӧм да оланін да коммунальнӧй услугаяс сетан юкӧнын бур конкурируйтны вермана среда сӧвмӧдӧм;

олананін да коммунальнӧй услугаяс сетан качествоӧн веськӧдлан система лӧсьӧдӧм;

мутасъясын инвестиция вынйӧр збыльмӧдан да кар стрӧитан юкӧнын бур конкурентъяслы позянлунъяс могмӧдӧм;

социальнӧй сӧвмӧдан юкӧнын канму политика збыльмӧдӧм вылӧ выль стандартъяс, уджъяс, услугаяс да тӧдчана ӧтйӧза коланлун дорӧ инфраструктура ладмӧдӧм;

медицина услугаяс рынокын йӧзлысь дзоньвидзалун видзан субъектъяс костын конкурентъяскӧд ӧтув йитӧд кутӧм котыртӧм могысь дзоньвидзалун видзан бур дінму система артмӧдӧм;

мортӧс ёнмӧдан да спорт сӧвмӧдӧм серти инвестиция, социальнӧй, инфраструктура да имидж балаяс збыльмӧдӧм;

республикаын социальнӧй да экономика сӧвмӧдан верктуйяс серти Коми Республикаса йӧзӧс велӧдан система ӧніяӧдӧм;

институциональнӧй условиеяс лӧсьӧдӧм, кутшӧмъяс могмӧдӧны дінму удж рынокын ладмӧдан факторъяс бура веськӧдлӧмсӧ;

культура наследие видзӧмлы да республикаса йӧзӧс асьсӧ творческӧя збыльмӧдӧмлы отсӧг сетан инфраструктура збыльмӧдӧм;

войтыркостса йитӧд кутан механизмъяссӧ да ӧтувъя прӧдуктивнӧй удж ышӧдӧмсӧ збыльмӧдӧм;

юӧр да телекоммуникация инфраструктура да котыртан инфраструктура артмӧдӧм, юӧр технологияяс юкӧнын верктуя балаяс збыльмӧдӧм;

веськӧдлан модельяс ладмӧдан подув вылын стратегия да сьӧмкуд планируйтан мунанногъяс тырвыйӧ йитӧм;

Коми Республикаса торъя мога канму уджтасъяс збыльмӧдігӧн канму эмбурӧн веськӧдлӧмын торъя мога уджтасӧ кутчысьӧм збыльмӧдӧм;

субъектъяслӧн олӧмлы безопасносьтӧн могмӧдӧмын инфраструктура да ресурсъяс бурмӧдӧм да налӧн грӧзитӧм вылӧ реагируйтӧмын проактивносьт, адекватносьт да оперативносьт кыпӧдӧм.
Стратегия збыльмӧдан II кадколастын (2020 воӧдз) примитӧм мераясыс лоӧ веськӧдӧма дыр кадся стратегия могъяс олӧмӧ пӧртӧм вылӧ:

социальнӧя ориентируйтӧм инновация экономика лӧсьӧдӧм да сӧвмӧдӧм;

Коми Республика мутасъясын ресурс да биосфера баланс шедӧдӧм, мый лоӧ экономикалӧн зумыд сӧвмӧмӧ вуджӧмлы подулӧн;

вӧр йитӧдъяс да вӧрӧн вӧдитчӧм ӧддзӧдан система бурмӧдӧм (вӧр ресурсъяслысь тӧдчанлунсӧ кыпӧдӧм, вӧрӧн вӧдитчӧмсӧ бурмӧдӧм, видзӧмсӧ  чинтӧм);
промышленносьт да инфраструктура комплексъяс ӧткодя пространствоын сӧвмӧм, кутшӧмъясӧс веськӧдӧма экономикалысь конкурируйтны верманлунсӧ кыпӧдӧм да экономикаын йӧзлысь олӧмсӧ содтӧм вылӧ;

ӧтсьӧктӧдӧм транспорт система артмӧдӧм да сӧвмӧдӧм, мый лоӧ Коми Республикаӧс социальнӧй да экономика боксянь зумыда сӧвмӧдӧмылы подулӧн;

агропромышленнӧй комплексын инфраструктура сӧвмӧдӧм, сиктын оланног бурмӧдӧм;

Коми Республикаын бур да конкурируйтны вермана оланін да коммунальнӧй комплекс сӧвмӧдӧм, мый могмӧдӧ йӧзлысь бур оланног;

кар стрӧитан юкӧнын экономика артмӧдӧм, кодлӧн эм динамика вынйӧрыс,  мый вермӧ кыпӧдны йӧзлысь олан стандарт тшупӧд;

йӧзлысь олан тшупӧд да качество серти урчитӧм петкӧдласъяс шедӧдӧм, кутшӧмъяс могмӧдӧны олысьясӧс йӧзлы бур судзсянлун да быд гражданинлы социальнӧя сӧвмыны позянлун серти;

республикаын йӧзлысь дзоньвидзалун видзан система лӧсьӧдӧм да сӧвмӧдӧм, мый вермӧ могмӧдны бур оланногӧн;

 дзоньвидза оласног нуӧдӧм, республикалысь кыдз спорт да мортӧс ёнмӧдан дінмулысь лӧсьыдлунсӧ кыпӧдӧм вылӧ веськӧдӧмӧн йӧзлысь позянлунсӧ сӧвмӧдӧм;

уджӧн бура могмӧдан дінму система да канмусянь уджавтӧм йӧзлы отсӧг сетӧм сӧвмӧдӧм;

йӧзӧс велӧдан системалысь позянлунсӧ сӧвмӧдӧм, мый могмӧдӧ бур условиеясӧн йӧзлысь да быдмысь поколениелысь уна пӧлӧс запросъяс сӧвмӧдӧм вылӧ, ас кежысь велӧдчӧмын да социализацияын отсӧг сетӧм вылӧ;

Коми Республикаын социальнӧй капитал сӧвмӧдӧм, мый лоӧ социальнӧй да экономика боксянь йӧзлӧн тыр-бур олӧмлы подулӧн;

этносоциальнӧй пространстволӧн зумыда сӧвмӧм, мый пансис культуракостса тӧдчанаторъяс пыдди пуктӧмӧн, да могмӧдӧ обществолысь зумыдлунсӧ да ӧтсӧгласӧн олӧмсӧ;

канмусянь бура веськӧдлӧмсӧ кыпӧдӧм кызвыннас юӧр да коммуникация технологияясӧн вӧдитчан тшӧт весьтӧ;

канму сьӧмӧн бура веськӧдлӧмсӧ кыпӧдӧм;

овмӧс нуӧдысь юкӧнъяслысь да субъектъяслысь ресурс позянлунсӧ сӧвмӧдӧм, кодъяс ассьыс уджсӧ нуӧдӧны Коми Республикаса канму эмбурӧн вӧдитчӧмӧн;

канму да рынокын субъектъяс костын административнӧй йитӧдъяслысь бур да кокньӧдӧм система лӧсьӧдӧм да сӧвмӧдӧм;

олӧмлы безопасносьт гарантияяс сетан система сӧвмӧдӧм.
III. 2020 ВОСЯ КАДКОЛАСТ ВЫЛӦ КОМИ РЕСПУБЛИКАӦС СОЦИАЛЬНӦЙ ДА ЭКОНОМИКА БОКСЯНЬ СӦВМӦДӦМЫН МЕДШӦР НЫРВИЗЬЯС
1. Экономика сӧвмӧдӧм да сӧвмӧдӧмын инновация нырвизь дорӧ вуджӧм 
1.1. Институциональнӧя сӧвмӧдӧм
1.1.1. Инвестиция политика да  республикалысь инвестиция кыскӧм кыпӧдӧм 
Инвестиция политикалӧн медшӧр могӧн лоӧ республикалысь инвестиция лӧсьыдлунсӧ кыпӧдӧм, мый лӧсьӧдас инвестиция вынйӧр бура вӧдитчӧмлы подув, мый могмӧдас экономикалы зумыд сӧвмӧм экономика ӧніяӧдан да тэчасын ӧдйӧ мунан вежсьӧмъяс подув вылын.
Инвестиция юкӧн сӧвмӧдӧмын верктуя нырвизьясӧн лоӧны:
уджтас позянлунъясӧн вӧдитчӧмӧн Коми Республика мутасын инвестиция мунанногъясӧн канмусянь веськӧдлан система бурмӧдӧм да сӧвмӧдӧм;

инвестиция водзмӧстчӧмлы ышӧдан система сӧвмӧдӧм;
экономикалысь да ӧтйӧза инфраструктуралысь верктуя юкӧнъяс сӧвмӧдӧм вылӧ колана инвестиция ресурсъяс консолидируйтӧм, сы лыдын канму асшӧрлуна ёртасьӧмлысь принципъяс збыльмӧдан подув вылын;

дыр кадся сьӧмӧн могмӧдан источникъяс дорӧ инвестиция удж нуӧдысь субъектъяслы позянлунсӧ могмӧдны отсалӧм кредитнӧй организацияяскӧд, федеральнӧй финансӧвӧй институтъяскӧд ӧтув уджалӧм сӧвмӧдӧм отсӧгӧн, республика мутасын налысь удж паськӧдӧм отсӧгӧн;

 лӧсьыдлун серти инвестиция имидж лӧсьӧдӧм да сійӧс видзӧм да  войтыркостса да россияса капитал рынокъясын Коми Республикаса инвестиция позянлунъяс серти маркетинг нуӧдӧм.
Индӧм шӧр могъяс олӧмӧ пӧртӧм вылӧ колӧ збыльмӧдны татшӧм медшӧр нырвизьяс:
канму политика инструментъяс пыр, сы лыдын республика мутасын инвестиция уджын оланпастэчас, котыртӧм, инфраструктура да йӧзӧс юӧртӧм могмӧдӧм сӧвмӧдӧм пыр инвестиция мунанногъясӧн канмусянь веськӧдлан система бурмӧдӧм, кутшӧмӧс веськӧдӧма кыдз россияса, сідз и суйӧрсайса инвесторъяслысь водзмӧстчӧмсӧ ышӧдан колана макроэкономическӧй ситуация лӧсьӧдӧм вылӧ;

Коми Республика мутасын тӧдчана инвестиция балаяс збыльмӧдан либӧ збыльмӧдны планируйтан организацияяс сӧвмӧдӧмлы отсалӧм, сы лыдын инвестиция кыскӧмлы да отсалӧмлы финансӧвӧй, административнӧй да юӧр механизмъяс лӧсьӧдӧм отсӧгӧн;

Коми Республикалы бур инвестиция имидж лӧсьӧдӧм да россияса да войтыркостса капитал рынокъясын республикаса инвестиция позянлунъяс серти маркетинг нуӧдӧм, сы лыдын уна сикас коммуникацияяслӧн средствояс пыр.
Коми Республикаын инвестиция мунанногъясӧн канмусянь веськӧдлан система бурмӧдігӧн да сӧвмӧдігӧн урчитсьӧ збыльмӧдны татшӧм могъяс:
ставнас республика сӧвмӧдӧмын, экономикалӧн торъяс юкӧнъяс пыртӧмӧн, стратегия документъяс да дінму мутасын торъя компанияяс сӧвмӧдан стратегияяс костын сӧгласлун могмӧдӧм пуктӧм могъяс медбура збыльмӧдӧм могысь;

федеральнӧй да войтыркостса инвестиция уджтасъясын республикалӧн участвуйтӧм, а сідзжӧ инвестиция ресурсъяс мобилизируйтӧм да наӧн бура вӧдитчӧм пыр инвестиция мунанногъясӧн веськӧдлӧмын передӧвӧй  методъяс уджӧ пыртӧм могысь;

инвестиция удж канмусянь ладмӧдӧмын комплексносьт кыпӧдӧм лӧсялана уджтасъяс пыр, кутшӧмъясӧс  веськӧдӧма инвестиция серпас бурмӧдӧм вылӧ, «Деловая Россия» Ставроссияса ӧтйӧза котырӧн дасьтӧм Инвестиция серпас бурмӧдӧм кузя модельнӧй уджтасъяслысь торъя положениеяс тӧд вылын кутӧмӧн, да Выль балаяс водзӧ збыльмӧдӧм кузя стратегия водзмӧстӧмъяс серти агентствоӧн лӧсьӧдӧм Инвестиция серпас бурмӧдӧм кузя Россия Федерацияса субъектъясын олӧмӧ пӧртысь власьт органъяслӧн уджалан стандарт тӧд вылын кутӧмӧн;

республикалӧн экономикаын инвестиция ресурсъясӧн коланлунсӧ тэчӧм да анализируйтӧм, экономикалӧн коланлун серти инвестиция позянлунъяс прогнозируйтӧм;

передӧвӧй методъясӧн веськӧдлан да сӧвмӧдан подув вылын республикаса экономикалы конкурируйтны верманлун кыпӧдӧм вылӧ веськӧдӧм инвестиция балаяслы портфель лӧсьӧдӧм;

канму инвестиция ресурсъясӧн веськӧдлӧм да сьӧм бӧртасъяс да инвестируйтӧмын бур бӧртаслун бӧрся видзӧдӧм;

инвестиция удж юкӧнын восьса канму политика лӧсьӧдӧм.
Коми Республика мутасын тӧдчана инвестиция балаяс збыльмӧдӧмлы отсалӧм могысь лӧсьӧдсьӧ збыльмӧдны татшӧм могъяс:
Коми Республикаса оланпастэчасӧн урчитӧм формаясӧн да методъясӧн инвестиция удж канмусянь ладмӧдӧмын мераяс збыльмӧдӧм;

ыджыд квалификацияса специалистъясӧс, веськӧдлан да уджалан кадръясӧс, сы лыдын верктуя удж сикасъясын да нырвизьясын, квалификация кыпӧдӧм да уджсикасӧ дасьтӧм кузя велӧдан уджтасъяс збыльмӧдӧм пыр кадръясӧс дасьтӧм; 

инфраструктура бура сӧвмӧдӧм да паськӧдӧм, мый сетӧ позянлун водзмӧстчӧдны инвестиция мунанногъяс, кыпӧдны Коми Республикаын овмӧс нуӧдысь субъектъяслы предпринимательскӧй удж нуӧдан юалӧмъяс кузя юӧр сетӧм, отсавны организацияяслы юӧр да консультация сетӧмын, сы лыдын «ӧти ӧшиньӧ» принцип практическӧя збыльмӧдӧм могысь;

Войвыв-Рытыввыв федеральнӧй кытшын Россия Федерацияса Президентӧн инвестиция уполномочитӧм институтлысь удж Коми Республика мутасын сӧвмӧдӧм;

Коми Республикаса Веськӧдлан котыр да кредитнӧй организацияяс костын бур йитӧдъяс лӧсьӧдӧм (меморандумъяс да артмӧдчӧмъяс подув вылын), кутшӧмъяс урчитӧны Коми Республикаса экономика сӧвмӧдӧмын банкса капиталлысь тӧдчанлун кыпӧдӧм ӧніяӧдӧм, инфраструктура балаяс ыдждӧдӧм да сьӧмӧн могмӧдан позянлунъяс бура кыпӧдӧм могысь;

банковскӧй юкӧнын инфраструктура сӧвмӧдӧмлы административнӧя отсалӧм;

Коми Республикаса Веськӧдлан котырлысь, лоны вермана инвесторъяслысь ӧта-мӧдлы выгӧднӧй инвестиция балаяс корсьӧм да найӧс збыльмӧдӧмын отсалӧм кузя вынйӧръяс консолидируйтӧм.
Канму асшӧра ёртасьӧм сӧвмӧдӧмлы кыдз медся перспективнӧй инструментлы ӧтйӧза инфраструктура юкӧнын инвестицияяс кыскӧм вылӧ медшӧр могъясӧн лоӧны татшӧмъяс:
федеральнӧй оланпастэчаслысь положениеяс тӧд вылын кутӧмӧн Коми Республикаса нормативнӧй инӧда подув сьӧрсьӧн-бӧрсьӧн сӧвмӧдӧм Коми Республикаса канму власьт органъяс да асшӧр удж костын ӧтвыв уджалӧмлы инӧда подув лӧсьӧдӧм могысь;

канму асшӧра ёртасян инструментъясӧн уджалан юкӧнын велӧдан уджтасъяс збыльмӧдӧм;

канму асшӧра ёртасян юкӧнын дінмуса да россияса сӧвмысь институтъяскӧд, публичнӧй балаяс сьӧмӧн могмӧдан мукӧд тэчаскӧд ӧтув йитӧд кутӧм сӧвмӧдӧм;

инфраструктура сӧвмӧдӧм да паськӧдӧм, мый сетӧ позянлун кыпӧдны канму асшӧра ёртасьӧмлысь мунанногъяссӧ, сы лыдын лӧсьӧдны дась «промышленнӧй площадкаяс», кутшӧмъяс могмӧдӧны гырысь да шӧр бизнесын инвесторъяслы муӧн да инфраструктураӧн судзсянлун, а сідзжӧ технопаркъясӧн – ичӧт бизнеслы;

Коми Республикаса канму власьт органъяслӧн да асшӧр уджлӧн йитӧдлысь бур бӧртаслуна система лӧсьӧдӧм да сӧвмӧдӧм, дыр кадся ӧта-мӧдлы выгӧднӧй сёрнитчана йитӧдъяс подув вылын, кӧні стӧча юкӧма киын кутан, сьӧмӧн могмӧдан да уджӧдан (веськӧдлан) уджмогъяс да урчитӧма кыкнанныслӧн кывкутӧм. Тайӧ юкӧнын тӧдчана нырвизьыс вермӧ видлавсьыны Коми Республикаса олӧмӧ пӧртысь власьт органъяс да инвестиция удж нуӧдысь субъектъяс (сы лыдын гырысь корпорацияяс) костын уна сикас артмӧдчӧмъяс, меморандумъяс да сёрнигижӧдъяс дасьтан да кырымалан процедураяс ладмӧдӧмын.

Канму асшӧр ёртасян механизмъясӧн вӧдитчӧмыс сетас позянлун чинытыны нагрузкасӧ сьӧмкудъяслӧн став тшупӧдын да сьӧмӧн могмӧдан ыдждасӧ кутігӧн збыльмӧдны инвестиция балаяс пиысь медся тӧдчана лыдсӧ налӧн подув вылын бӧрыннас ӧтйӧза услугаяслысь сетан качествосӧ да судзсянлунсӧ кыпӧдӧмӧн.
Коми Республикалы бур инвестиция имидж лӧсьӧдӧм да россияса да войтыркостса капитал рынокъясын республикаса инвестиция позянлунъяс серти маркетинг нуӧдӧм кузя уджалӧм серти урчитӧма олӧмӧ пӧртны татшӧм могъяс:
коммуникационнӧй стратегия сӧвмӧдӧм, кӧні урчитӧма:

а) кыскыны Коми Республикаӧ лоны вермана инвесторъясӧс да лӧсьӧдны бизнес-сообществоын республика йылысь кыдз инвестицияяс меститӧм вылӧ бур места йылысь позитивнӧй видзӧдлас, сы лыдын Коми Республиаын инвестиция удж йылысь Ӧтуввез-портал лӧсьӧдӧм пыр мый этш позяна лоны вермана инвесторъяслы да юӧр паськӧдысьяслы Коми Республика йылысь подув юӧр судзсьӧм могысь; мог олӧмӧ пӧртны зільӧмӧн паськӧдны Коми Республикалӧн имидж серти конкурируйтны позянлунъяс йылысь позитивнӧй юӧр; ӧтув уджавны рейтинг вӧчысь тӧдчана агентствояскӧд, кодъясӧс ориентируйтӧма дінмукостса да войтыркостса тшупӧдын республикаӧс позиционируйтӧм вылӧ;

б) ёнмӧдны республикалысь лӧсьыдлуна имиджсӧ лоны вермана инвесторъяс средаын торъя мога презентационнӧй мероприятиеяс нуӧдӧм да сэні участвуйтӧм отсӧгӧн; торъя мог вылӧ инвесторъяс костын профиль серти аналитическӧй юӧр лӧсьӧдӧм да паськӧдӧм отсӧгӧн;

в) лӧсьӧдны республикаса йӧз да меставывса бизнес-сообщество костын инвестицияяс кыскан юкӧнын Коми Республикаса юрнуӧдысьяслӧн вӧчӧмъяслы отсӧг, кытчӧ пырӧны сы лыдын уджалан да политическӧй элита петкӧдлысьяс костын инвестицияяс кыскан коланлунсӧ да налысь могъяс ӧтувъя аддзӧмсӧ, а сідзжӧ лоны вермана инвесторъяскӧд конструктивнӧй ӧтув йитӧд кутан нормаяссӧ гӧгӧрвоӧм;

Коми Республикалы веськыд инвестиция маркетинг серти система лӧсьӧдӧм, кӧні урчитӧма республикаса верктуя экономика удж сикасъяслысь лыддьӧг индӧм торъя мога инвесторъясӧс сэтчӧ кыскӧм вылӧ; лоны вермана странаяс да инвесторъясӧс тӧдмалӧм, кодъяслӧн стратегия интересъясыс лӧсялӧны Коми республикаса стратегиялы; Коми Республикалӧн инвестиция вынйӧр йылысь юӧр мог олӧмӧ пӧртны зільӧм котыртӧм уна сикас коммуникацияяслӧн средствояс пыр;
Коми Республикалы имидж лӧсьӧдӧм да брендингӧвӧй позиционируйтӧм кузя уджалӧмын веськӧдлан система бурмӧдӧм, мый гӧгӧрвоӧдӧ:
а) бур имидж збыльмӧдӧм кузя вӧзйӧмъяс анализируйтан да дасьтан юкӧнын Коми Республикаын канму власьт органъяслӧн да меставывса асвеськӧдлан органъяслӧн пресс-службаяслысь уджсӧ системаӧ вайӧдӧм да  кыпӧдӧм, Коми Республикаса имидж политикаын верктуя нырвизьяс лӧсьӧдӧм;

б) Коми Республикаса Веськӧдлан котырлӧн юӧр политика збыльмӧдӧмын практическӧй формаяс сӧвмӧдӧм, федеральнӧй да сійӧс гӧгӧртысь став судзсяна коммуникация средствоясын инвестиция балаяс збыльмӧдӧмын бур опыт йылысь да республикалы тӧдчана мероприятиеяс нуӧдӧм йылысь публикацияяс системнӧя, планомернӧя дасьтӧм да йӧзӧдӧм;

в) Коми Республикалы инвестиция паспорт лӧсьӧдӧм сійӧс быд во водзӧ вылӧ тӧдчӧдӧмӧн;

г) Коми Республикаса канму политикалӧн юалӧмъясын мог олӧмӧ пӧртны зільӧмӧн йӧзлы системнӧй тӧдӧмлун сетӧм да республика йылысь юӧр экономика, политика, социально-культурнӧй, велӧдан, история боксянь торъя контекстъясын оперативнӧя йӧзӧдӧм;

д) Коми Республика йылысь тӧдмӧдан йӧзлы юӧр сетан средствояс да йӧзлы коммуникацияяс сӧвмӧдӧм да налы отсӧг сетӧм;

е) посольствояскӧд да суйӧрсайса канмуяслӧн вузасян представительствояскӧд, войтыркостса организацияяскӧд йитӧдъяс сӧвмӧдӧм.
Республикаын инвестиция юкӧн сӧвмӧдӧм кузя могъяс збыльмӧдӧмыс сетас позянлун олӧмӧ пӧртны:
бур инвестиция серпас лӧсьӧдӧм, административнӧй мытшӧдъяс чинӧм да, кыдз кывкӧртӧд, Коми Республика мутасын инвестиция водзмӧстчӧм кыпӧдӧм;

Россия Федерацияса да Войвыв-Рытыввыв федеральнӧй кытшса дінмуяс костын инвестиция водзмӧстчан лыдпасъяс серти Коми Республика сайын нырччан позиция кольӧм;

инвестиция политика збыльмӧдігӧн ӧтувъя позянлунъясӧн могмӧдӧм, инвестиция политика да канму асшӧра ёртасьӧм сӧвмӧдӧм серти примитӧм помшуӧмъяс збыльмӧдӧмлы бур бӧртаслун да бӧртасъяс кыпӧдӧм;

республикаса экономикалӧн верктуя юкӧнъясӧ инвестицияяс содӧм;
инвестиция удж нуӧдысь субъектъяслы канму услугаяс ас кадӧ да качественнӧя сетӧмын да канмусянь став форма отсӧг сетӧмын коланлун могмӧдӧм сьӧмкудса сьӧмӧн вӧдитчан бӧртаслунсӧ тӧд вылын кутӧмӧн;

экономика содӧмлы инфраструктура дзескӧдӧмъяс эрдӧдӧмын  мытшӧдъяс решитӧм; инфраструктура (сы лыдын инвестиция) сӧвмӧдӧм да паськӧдӧм, мый сетӧ позянлун кыпӧдны инвестиция процессъяс да канму асшӧра ёртасьӧм, паськӧдны йӧзлысь социальнӧй мытшӧдъяс решитӧм вылӧ позянлунъяс;

экономикаӧн веськӧдлӧмын бур модель лӧсьӧдӧм, производство ӧніяӧдӧм вылӧ колана условиеяс лӧсьӧдӧм, сьӧмкуд ресурсъяслы да асшӧр капиталлы бура йитчӧм урчитӧм да республикаӧс социальнӧй да экономика боксянь стӧч мытшӧдъяс  решитӧм вылӧ найӧс олӧмӧ пӧртны зільӧм;

кредитнӧй организацияяслы инвестиция тӧдчанлунсӧ кыпӧдӧм экономикалы дыр кадся кредитуйтӧм ыдждӧдӧм пыр;

вылын производительносьта ӧнія уджалан местаяс лӧсьӧдӧм;

экономикалы быдмыны отсалӧмын кредитнӧй механизмъяс сӧвмӧдӧм да дыр кадся балаясӧ инвестируйтӧм вылӧ бур условиеяс лӧсьӧдӧм;

лоны вермана инвесторъяслы Коми Республикалӧн инвестиция позянлунъяс да инвестицияяс пыртан условиеяс йылысь ас кадӧ да качественнӧй юӧрӧн коланлунсӧ могмӧдӧм;

бизнес-сообществоын Коми Республика йылысь кыдз инвестицияяс кыскӧм вылӧ бур места йылысь позитивнӧй видзӧдлас лӧсьӧдӧм;

войтыркостса да россияса рейтинг вӧчысь агентствояскӧд ӧтув уджалӧм да Коми Республикалысь вылын кредитнӧй рейтингъяс кутӧм сӧвмӧдӧм.

1.1.2. Инновация система сӧвмӧдӧм

Инновация система сӧвмӧдӧмлӧн шӧр могӧн лоӧ Коми Республикалысь экономика сӧвмӧдӧмын инновация нырвизьӧ вуджӧдӧм вылӧ условиеяс дасьтӧм, республикалысь наука, научно-техническӧй, инновация позянлунъясӧн вӧдитчӧмлысь бӧртаслун кыпӧдӧм да экономика быдмӧмын сійӧс медшӧр факторъясысь ӧтиӧ пӧртӧм.
Инновация да научно-техническӧй вӧчӧмторъяслӧн да производствоӧ найӧс пыртӧмын верктуя нырвизьясӧн лоӧны:
энергоэффективносьт да абу традиционнӧй энергоресурсъяс, энергия видзтӧм технологияяс пыртӧмӧн;

юӧр технологияяс да системаяс;

биотехнология да медицина;

химия технологияяс, выль материалъяс да вевттьӧдъяс;

выль поколениеа машинаяс да технологияяс система;

экология да колана ногӧн вӧр-ваӧн вӧдитчӧм;

этша шыбласъяса да шыбласъястӧм технологияяс.
Пуктӧм шӧр могъясыс кутасны збыльмыны татшӧм колана могъяс олӧмӧ пӧртан тшӧт весьтӧ:
уджалысь организацияяслысь инновация удж кыпӧдӧм да выль инновация бизнес лӧсьӧдӧм вылӧ экономика да инӧд боксянь бур серпас лӧсьӧдӧм;

Коми Республика мутасын инновация удж сӧвмӧдны да кыпӧдны ышӧдӧм;

Коми Республикаын инновация лӧсьӧдӧмъяслы да производствоӧ найӧс пыртӧмлы верктуя нырвизьяс лӧсьӧдӧм;

научно-техническӧй да инновация удж нуӧдысь участникъяслы ышӧдан система лӧсьӧдӧм;

инновация балаяс збыльмӧдны отсалӧм, инновация прӧдукция вылӧ корӧм ышӧдӧм;

инновация инфраструктура сӧвмӧдны да лӧсьӧдны отсалӧм;

Коми Республикаын инновация сӧвмӧдӧм могысь наука позянлунъясӧн бура вӧдитчӧм;

инновация балаяс збыльмӧдӧм вылӧ асшӧр инвестицияяс кыскӧмлы система лӧсьӧдӧм;

Коми Республикаса инновация удж нуӧдысь субъектъяслы институтъяс ресурсъясӧн позянлун могмӧдӧм вылӧ Россия Федерацияса ӧнія «сӧвмысь институтъяскӧд» ӧтув уджалӧм;

ӧта-мӧдлы выгӧднӧй дінмукостса научно-техническӧй ӧтув уджалӧм сӧвмӧдны отсалӧм;

Коми Республикаса экономикалы да социальнӧй юкӧнлы вылын технологияа отрасльяс кадръясӧн могмӧдны, наука да инновация юкӧнын кадрӧвӧй вынйӧр сӧвмӧдны, компетентнӧй инновация удж лӧсьӧдны отсалӧм;

Республикаын инновация удж сӧвмӧдан юалӧмъяс кузя юӧртана среда лӧсьӧдӧм да зумыда сӧвмӧдӧм да инновация культура кыпӧдӧм.
Могъяс збыльмӧдӧмын виччысяна бӧртасъяс:
республикаса экономикалӧн да социальнӧй юкӧнъяслӧн став секторын выль технологияяс, прӧдуктъяс, уджъяс, услугаяс пыртӧм да паськыда уджӧ пыртӧм вылӧ веськӧдысь инновация удж кыпӧдӧм; 

инновация уджлӧн быд тшупӧдын инновация мунӧмын участвуйтысьяслысь ӧта-мӧдкӧд йитчӧм могмӧдысь инновация бур бӧртаса инфраструктура лӧсьӧдӧм да сӧвмӧдӧм;

пытшкӧсса дінму прӧдуктлысь тэчас да содан ӧд вежӧм ыджыд содтан донӧн прӧдуктъяс вӧчӧмӧн да вузалӧмӧн;

промышленнӧй прӧдукциялӧн став ыдждаын Коми Республикаын вӧчӧм инновация прӧдукциялӧн, а сідзжӧ технология инновацияяс вылӧ предприятиеяслӧн пытшкӧсса рӧскодлӧн пай зумыда содӧм;

вот база паськӧдӧм да ёнмӧдӧм, республикалысь сьӧмкуд могмӧдӧм кыпӧдӧм;

инновация юкӧнын уджалысьяслысь лыд ыдждӧдӧм;

республикалы кыдз инновация кыпӧдан дінмулы бур имидж лӧсьӧдӧм.

1.1.3. Конкуренция сӧвмӧдӧм
Конкуренция сӧвмӧдӧмлӧн шӧр могӧн лоӧ Коми Республикаын выль конкурируйтны верманлуна овмӧс нуӧдысь объектъяс артмӧдӧм вылӧ конкурируйтны бур серпас лӧсьӧдӧм.
Верктуя нырвизьясӧн, кутшӧмъясӧс сӧвмӧдӧмыс тӧдчӧ Коми Республикаын конкурируйтны бур серпас лӧсьӧдӧм вылӧ, лоӧны:
уджалысь производствояс да услугаясӧн юкӧнъяс видзӧм, сӧвмӧдӧм да выльӧс лӧсьӧдӧм;

инвестиция мунанногъяс сӧвмӧдӧм;

транспортӧн груз новлӧдлан позянлунъяс ыдждӧдӧм;

квалификацияа уджалан вынӧн рынок лӧсьӧдӧм.
Индӧм шӧр мог збыльмӧдӧмын колана могъяс лыдын:
бизнес сӧвмӧдӧм вылӧ дінмуса ресурсъяс дорӧ ӧткодь позянлунъясӧн могмӧдӧм;

республикаса рынокъясын субъектъяслы овмӧсса удж нуӧдӧм вылӧ экономика боксянь бур условиеяс лӧсьӧдӧм;

республикаса рынокъясын овмӧсса удж нуӧдысь субъектъяслы канмусянь ладмӧдан механизмъяс бурмӧдӧм;

инфраструктура институтъяс сӧвмӧдӧм, рынокса участвуйтысьяслӧн да власьтлӧн став тшупӧдса организацияяскӧд ӧтув йитӧд кутӧм;

Коми Республикалы вузасян да экономика йитӧдъяс паськӧдӧм;

страна пытшкын да суйӧр сайын Коми Республикалысь интересъяс сӧгласуйтӧм да дорйӧм;

Коми Республикаса экономикаын ыджыд восьсалуна условиеяс петкӧдчӧм дорӧ дінмуса вузӧс рынокъяслы велавны отсалӧм;

Коми Республикаын технологическӧй да веськӧдлан инновацияяс збыльмӧдӧм да уджӧ пыртӧм.
Могъяс збыльмӧдӧмын виччысяна бӧртасъяс:
Коми Республикаын субъектъяслы овмӧсса удж нуӧдӧмын экономика боксянь бур условиеяс лӧсьӧдӧм, тшӧтш вузасян рынокъяс вылӧ пырны технологическӧй да инфраструктура мытшӧдъяс чинтӧмӧн;

Коми Республикаын вузасян рынокъяс вылын выль участникъяслӧн петкӧдчӧм;

Коми Республикаса производительнӧй вынъяс бура иналӧм да мутас боксянь котыртӧм;

 аймуса да мирса рынокъяслӧн ӧнія корӧмъяс серти прӧдукциялысь да услугаяслысь ассортиментсӧ паськӧдӧм да налысь качествосӧ кыпӧдӧм.
1.1.4. Ичӧт да шӧр предпринимательство сӧвмӧдӧм
Ичӧт да шӧр предпринимательство сӧвмӧдӧмлӧн шӧр мог – республикалӧн экономикаӧ ичӧт да шӧр предпринимательстволысь пай ыдждӧдӧм ичӧт да шӧр предпринимательство юкӧнын тэчаса вежсьӧмъяскӧд ӧттшӧтш производство да инновация юкӧнлань бергӧдӧмӧн.
Ичӧт да шӧр предпринимательство сӧвмӧдӧмлы верктуя нырвизьясӧн лоӧны:
ичӧт да шӧр предпринимательстволы отсӧг сетан да сӧвмӧдан инфраструктура, сы лыдын ичӧт да шӧр предпринимательстволы инновация, инвестиция да финансово-кредитнӧй отсӧг сетан институтъяс система сӧвмӧдӧм;

ичӧт да шӧр предпринимательство субъектъяс сӧвмӧдӧм, кодъяс 2020 воӧдз кадколаст вылӧ Коми Республикаын Ичӧт да шӧр предпринимательство сӧвмӧдан концепцияӧн урчитӧм лыддьӧг серти збыльмӧдӧны медводз верктуя удж сикасъяс;

став муниципальнӧй юкӧнлӧн мутасын налысь аслыспӧлӧслунъяс да коланлунъяс тӧд вылын кутӧмӧн ичӧт да шӧр предпринимательство субъектъяслы урчитӧм отсӧг мераяс сетӧм.
Индӧм шӧр мог збыльмӧдӧмыс сетас позянлун олӧмӧ пӧртны татшӧм могъяс:
Коми Республикаын ичӧт да шӧр предпринимательство сӧвмӧдӧмлы бур среда лӧсьӧдӧм;

Коми Республикаын ичӧт да шӧр предпринимательство субъектъяслысь позицияяссӧ рынокъясын ёнмӧдӧм;

ичӧт да шӧр предпринимательство юкӧнын уджалан водзмӧстчӧм кыпӧдӧм;

ичӧт да шӧр предпринимательстволы отсӧг сетан инфраструктура сӧвмӧдӧм да бурмӧдӧм серти отсалӧм;

ичӧт да шӧр предпринимательство субъектъяслысь вот система бурмӧдӧм;

юӧр да консультация серти отсӧг сетӧмын комплекснӧй система сӧвмӧдӧм;

ичӧт да шӧр предпринимательстволы кадръяс дасьтӧмын, уджсикасӧ велӧдӧмын да квалификация кыпӧдӧмын бӧртаслун кыпӧдӧм;

ичӧт да шӧр предпринимательство субъектъяслы да гражданалы, кодъяс кӧсйӧны котыртны асшӧр удж, уджсикас серти тӧдӧмлунъяс да кужӧмлунъяс босьтӧмын отсӧг сетӧм;

предпринимательскӧй уджӧ том йӧзӧс кыскӧм, уджтӧмалӧм гражданалы социальнӧй да удж боксянь велавны отсалӧм;

асшӧр удж сӧвмӧдӧм вылӧ ичӧт да шӧр предпринимательство субъектъяслы, кодъяслӧн веськӧдлӧм улын асшӧр эмбурыс (могмӧдӧмыс) абу тырмана ыдждаын, финансово-кредитнӧй ресурсъяс дорӧ позянлунӧн отсалӧм;

ставнас республикаса экономикалысь интересъяс сӧвмӧдӧмын гырысь, шӧр да ичӧт предпринимательстволы зіля да бур ӧтув уджалӧмын отсалӧм;

дінмуса, дінмукостса да войтыркостса рынокъясын республикаса ичӧт да шӧр предприятиеяслысь вузӧсъяс да услугаяс петкӧдлӧм да вӧзйӧм.
Ичӧт да шӧр предпринимательство сӧвмӧдӧм вылӧ веськӧдӧм мераяс збыльмӧдӧмыс сетас позянлун:
ыдждӧдны Коми Республикаса экономикаӧ ичӧт да шӧр предпринимательстволысь пайсӧ;

кыпӧдны асшӧр удж котыртны кӧсйысь гражданаӧс тӧдмӧдан, асшӧр удж збыльмӧдан условиеяс йылысь тшупӧд;

паськӧдны прӧдукция, уджъяс, услугаяс вӧчан ыджда содтӧм вылӧ ичӧт да шӧр предпринимательство субъектъяслысь позянлунъяс;

ыдждӧдны ичӧт да шӧр предпринимательство субъектъяссянь воысь Россия Федерацияса сьӧмкуд системалӧн сьӧмкудъясӧ вот мынтӧмъяс.
1.1.5. Энергия видзтӧм да энергоэффективносьт кыпӧдӧм

Коми Республикаын энергия видзтӧм да энергоэффективносьт кыпӧдӧмлӧн медшӧр могӧн лоӧ энергетическӧй ресурсъясӧн бура да тӧлкӧн вӧдитчӧм ресурснӧй, производственно-технологическӧй, экология да социальнӧй условиеяс тӧд вылын кутӧмӧн.
Энергия видзтӧм да энергоэффективносьт кыпӧдӧмын верктуя нырвизьясӧн лоӧны:
Коми Республика мутасын энергия видзтан балаяс збыльмӧдӧм;

прӧдукция вӧчигӧн да услугаяс сетігӧн, сьӧмкуд юкӧнын да оланін да коммунальнӧй овмӧсын, сы лыдын медшӧр фондъяс выльмӧдігӧн, ӧніяӧдігӧн да капитальнӧя дзоньталігӧн энергия видзтан технологияясӧн вӧдитчӧм паськӧдӧм;

абу традиционнӧй да выльысь артмана энергия источникъясӧн вӧдитчӧм паськӧдӧм;

Коми Республикаын сьӧмкуд юкӧнса организацияясын, производство юкӧнын да оланін фондын ньӧбӧм энергетическӧй ресурсъяс видзан мында учётӧн могмӧдӧм.
Пуктӧм шӧр могъяс збыльмӧдӧм вылӧ колӧ олӧмӧ пӧртны татшӧм могъяс:
Коми Республикаса сьӧмкуд юкӧнын, оланін фондын, а сідзжӧ став асэмбур формаа объектъяс вылын энергетическӧй ресурсъяс перйигӧн, вӧчигӧн, транспортируйтігӧн да вӧдитчигӧн энергетическӧй бӧртаслун кыпӧдӧм;

транспорт вылӧ энергия видзтас технологияяс пыртӧм;

шоныдӧн могмӧдӧмлы бӧртаслун кыпӧдӧм кузя, теплӧвӧй энергия вӧчӧмлы асдон чинтӧм кузя да лӧсялӧмӧн  предприятиеяслы да йӧзлы сылысь дон ичӧтмӧдӧм кузя мероприятиеяс збыльмӧдӧм;

дона ломтас сикасъяс (мазут из шом да биару вылӧ) вежӧмӧн котельнӧйяс выльмӧдӧмын да техника боксянь вежӧмын отсалӧм, а сідзжӧ убыткаа котельнӧйяс пӧдлалӧм ньӧбысьясӧс асшӧрлуна ломтӧм вылӧ вуджӧдӧмӧн;

республикаса йӧзлы энергоэффективнӧй да энергия видзтан технологияясӧн вӧдитчӧм;

энергетическӧй ресурсъяс вылӧ учёт приборъясӧн став ньӧбысьсӧ могмӧдӧм;

энергетическӧй ресурсъясӧн вӧдитчӧмын бӧртаслун кыпӧдӧмлы да абу традиционнӧй да выльысь артмана энергия источникъяс овмӧсса оборотӧ пыртӧмлы отсалӧм;

энергоэффективносьт кыпӧдӧмлы юӧрӧн могмӧдан система лӧсьӧдӧм, энергия видзтӧм паськӧдӧм, организацияяслы да йӧзлы энергия видзтан позянлунъяс да энергия видзтӧмын да энергетическӧй эффективносьт кыпӧдӧмын медбур судзсяна практикъяс йылысь юӧртӧм;

энергия видзтан юкӧнын специалистъясӧс дасьтан, налысь квалификация кыпӧдан система лӧсьӧдӧм.
Пуктӧм могъяс збыльмӧдӧмыс сетас позянлун чинтыны:
валӧвӧй дінму вузӧслысь энергоёмкосьтсӧ;

ломтас да энергетическӧй ресурсъясӧн вӧдитчан ыдждасӧ да энергоресурсъяс мынтӧм вылӧ рӧскодсӧ;

электрическӧй, теплӧвӧй энергияӧн, ваӧн да природнӧй биаруӧн вӧдитчӧмысь удельнӧй лыдпасъяс;

промышленнӧй объектъяс уджалӧмысь гӧгӧртас вылӧ лёка инмӧмсӧ.

1.1.6. Пырана да пытшкӧсса туризм сӧвмӧдӧм

Пырана да пытшкӧсса туризм сӧвмӧдӧмлӧн шӧр могӧн лоӧ республика мутасын ӧнія конкурируйтны верманлуна туриндустрия лӧсьӧдӧм да сӧвмӧдӧм, мый лоӧ дінму сӧвмӧдӧмлы тӧдчана факторъяс пиысь ӧтиӧн, мый могмӧдӧ россияса да суйӧрсайса гражданалысь турист-рекреационнӧй услугаясӧн коланлунсӧ могмӧдӧм вылӧ паськыд позянлунъяс, а сідзжӧ тӧдчана пай Коми Республикаӧс социальнӧй да экономика боксянь сӧвмӧдӧмӧ.
Тайӧ уджын верктуя нырвизьясӧн лоӧны:
мутаслысь экология да культура унапӧлӧслун видзигӧн турист-рекреационнӧй да социальнӧй да культура позянлунъяс кыпӧдӧм да наӧн бура вӧдитчӧм;
туриндустрия субъектъяслысь удж артмӧдӧмын да кыпӧдӧмын отсалӧм;

туристъяслы водзмӧстчӧм могмӧдӧм, пырана да пытшкӧсса туризм сӧвмӧдӧм вылӧ турист юкӧнса став субъект костын бур йитӧдъяс лӧсьӧдӧмлы  отсалӧм.
Пуктӧм медшӧр могъяс збыльмӧдӧмыс сетас позянлун олӧмӧ пӧртны татшӧм могъяс:
республикалысь туристическӧй бренд тӧдмалан тшупӧд кыпӧдӧм могысь туризм индустрия сӧвмӧдӧмлы юӧрӧн да котыртана уджӧн (сы лыдын наука боксянь да кадръясӧн) могмӧдӧм;
пытшкӧсса да войтыркостса туристскӧй рынокъясын Коми Республикаса турист вузӧс серти збыльмӧдан стратегия лӧсьӧдӧм да олӧмӧ пӧртӧм, мый могмӧдӧ дінмулы бур имидж да тӧдмаланлун;
Коми Республикаса туризм юкӧнӧ инвестицияяс кыскӧмлы отсалӧм, торъя нин туризм инфраструктура сӧвмӧдӧмӧ;

туризм юкӧн бура сӧвмӧмлы условиеяс, сы лыдын котыртана да нормативнӧй инӧд сяма, лӧсьӧдӧм;

примитӧм стандартъяс серти, сы лыдын войтыркостса, туристскӧй да ӧттшӧтш мунысь услугаяслысь качество кыпӧдны отсалӧм;

бур да ӧта-мӧдлы выгӧднӧй дінмукостса да войтыркостса туристъяслӧн йитӧдъяс сӧвмӧдӧмлы отсалӧм;
республикаса турист вынйӧр сӧвмӧдӧмлы да видзӧмлы условиеяс лӧсьӧдӧм;
республика мутасын  турист-рекреационнӧй кластеръяс артмӧдӧмын условиеяс лӧсьӧдӧм.
Могъяс збыльмӧдӧм бӧрын виччыссьӧ:
республикаын туристъяслы лӧсьыдлуна бур имидж лӧсьӧдӧм;

Коми Республикаса турист-рекреационнӧй комплекслы лӧсьыдлун да конкурируйтны верманлун кыпӧдӧм;

Коми Республика мутасын пырана да пытшкӧсса туризм юкӧнӧ инвестицияяс кыскӧм;

турист индустрияын классифицируйтӧм объектъяслысь лыд ыдждӧдӧм;

туризм юкӧнын квалифицированнӧй кадръясӧн могмӧдан тшупӧд кыпӧдӧм;

Коми Республикаын пырана да пытшкӧсса туризм юкӧнлӧн организацияясӧн сетан услугаяслысь лыд ыдждӧдӧм да налысь качествосӧ бурмӧдӧм;

культура да история да вӧр-ва наследие объектъяс видзӧн да наӧн колана ногӧн вӧдитчӧм;

йӧзӧс, торйӧн нин сиктсаясӧс, уджӧн могмӧдӧмлы условиеяс паськӧдӧм туризм юкӧнын выль уджалан местаяс лӧсьӧдан тшӧт весьтӧ.
1.1.7. Войтыркостса да дінмуяскостса ӧтвылысь уджалӧм
Коми Республикалысь войтыркостса да дінмуяскостса йитӧдъяс сӧвмӧдӧмын медшӧр могъясӧн лоӧны Россия Федерацияса, мирса экономикаӧ Коми Республикалысь рациональнӧя пырӧм могмӧдӧм, Коми Республикаӧс социальнӧй да экономика сӧвмӧдӧмын нырччана туйвизь республикалы бӧрйӧм вылӧ условиеяс лӧсьӧдӧм, экономикаын конкурируйтны верманлунсӧ кыпӧдӧм да социальнӧй могъяс олӧмӧ пӧртӧм.
Войтыркостса да дінмуяскостса ӧтвылысь уджалӧм сӧвмӧдӧмын медтӧдчана нырвизьясӧн да юкӧнъясӧн лоасны:
экономикаын ӧтув йитӧд кутан юкӧнын:
водзын мунысь суйӧрсайса технологияяс да суйӧрсайса инвестицияяс обработайтысь производствоясӧ вайӧдӧмлы отсалӧм найӧс технологическӧя выльмӧдӧм да конкурируйтны верманлунсӧ кыпӧдӧм вылӧ;

Коми Республикаса организацияяс да суйӧрсайса компанияяс костын, кодъяслӧн эм петан туй суйӧрсайса рынокъяс вылӧ, кооперация йитӧдъяс артмӧдӧмлы отсалӧм; 

нырвизьяс, кӧні эм Коми Республикалӧн, дінмуяслӧн да суйӧрсайса партнёръяслӧн интересъяс, а стӧча: дінмукостса туйяслы транспорт инфраструктура сӧвмӧдан юкӧнын ӧтвылысь уджалӧм, ӧтувъя транспорт инфраструктура лӧсьӧдӧм, вӧр-ваӧн вӧдитчӧм да гӧгӧртас видзан юкӧнын ӧтвылысь уджалӧм, бур сёян-юанӧн могмӧдӧм, производстволысь медшӧр юкӧнъяс техническӧя выльмӧдӧм, кадръяс дасьтан система сӧвмӧдӧм;

ортсыса экономика уджӧ участникъясӧс ышӧдӧм могысь дінмуын бур система  сӧвмӧдӧм;

экспорт вылӧ веськӧдӧм производствояс котыртӧм да паськӧдӧм, кутшӧмъяс вермасны лоны выль воськолӧн экономика сӧвмӧмын да ёна кыпӧдны экспортын переработайтан прӧдукциялысь пайсӧ (сы лыдын ичӧт да шӧр предпринимательстволӧн субъектъяс костын);

ӧтувъя инвестиция балаяс збыльмӧдӧм;

сӧстӧм производство, энергоэффективносьт, климатлӧн вежсьӧм, биоразнообразие видзӧм, торъя ёна видзан мутасъясӧн веськӧдлӧмын юалӧмъяс кузя ӧтув йитӧд кутӧм;
гуманитарнӧй юкӧнын:
Коми Республикалысь кыдз культура, наука да велӧдан шӧринлысь ӧбликсӧ лӧсьӧдӧм да паськӧдӧм, коді вермӧ кутны бур йитӧдсӧ уна культуракӧд, участвуйтны уна тшупӧда войтыркостса балаясын;

финн-йӧгра войтыръяслысь культура, традицияяс да кыв видзӧм,  финн-йӧгра дінмуяскостса да войтыркостса ӧтвылысь уджалӧм сӧвмӧдӧмлы условиеяс лӧсьӧдӧм;

национальнӧй йитӧдъяс да дінмукостса культураын ӧтув уджалӧм сӧвмӧдӧмлы отсалӧм;

общественнӧй организацияяскӧд, сы лыдын том йӧз организацияяскӧд ӧтув уджалӧм сӧвмӧдӧм;

Коми Республика сайын олысь коми этническӧй группаяслы отсӧг сетӧм да суйӧр сайын олысь ас йӧз котыръяскӧд йитӧдъяс паськӧдӧм.
Коми Республикалысь конкурируйтны позянлунъяссӧ да верктуйяссӧ тӧд вылын кутӧмӧн  войтыркостса да дінмуяскостса йитӧдъяс сӧвмӧдан юкӧнын тӧдчана вынъяссӧ колӧ веськӧдны татшӧм могъяс олӧмӧ пӧртӧм вылӧ:
Россия Федерацияса субъектъяскӧд, приоритетнӧй пӧрадокын – Россия Федерацияса Рытыв-Войвыв федеральнӧй кытшлӧн дінмуяскӧд экономика да гуманитарнӧй йитӧдъяс вынсьӧдӧм да паськӧдӧм;

вынйӧрӧн вӧдитчӧм да войтыркостса ӧтвылысь уджалан ӧнія механизмъяс збыльмӧдӧм отсӧгӧн суйӧрсайса канмуяс да дінмуяс костын ёртасян йитӧдъяслысь бӧртаслун кыпӧдӧм, войтыркостса ӧтвылысь уджалӧмӧ власьт органъяс, меставывса асвеськӧдлан органъяс, организацияяс да йӧз петкӧдлысьясӧс кыскӧмӧн;

Баренц Евро-Арктикаса дінму, Арктикаса Сӧвет, “Северное измерение” ёртасьӧм да мукӧд серти ӧтвыв уджалӧм ӧддзӧдӧм;

Коми Республикалысь бур ӧблик лӧсьӧдӧм;

Коми Республикалӧн суйӧрсайса странаяскӧд, Россия Федерацияса субъектъяскӧд, кодъяскӧд этническӧя йитчӧмаӧсь республикаса диаспораяс,  а сідзжӧ финн-йӧгра странаяскӧд да дінмуяскӧд (Финляндия, Венгрия, Эстония) пыр йитӧд кутӧм;

суйӧр сайын олысь ас йӧзлы этнокультурнӧй аслыспӧлӧслун видзӧмын, тшӧтш суйӧр сайын роч да коми кывъяс да литература паськӧдӧмын, отсӧг сетӧм, Коми Республикалӧн ас йӧзкӧд йитӧдъяс сӧвмӧдӧм да зумыдмӧдӧм.
Коми Республикалысь войтыркостса да дінмуяскостса йитӧдъяс сӧвмӧдӧмын бӧртасӧн лоасны:
Коми Республикаӧ инвестиция ресурсъяс, суйӧрсайса да россияса водзын мунысь опыт, талунъя технологияяс вайӧдӧм;

Коми Республикалысь кыдз россияса да суйӧрсайса инвестицияяс примитӧм да иналӧм кузя бур дінмулысь ӧбликсӧ лӧсьӧдӧм;

ортсыса экономикаын вузӧс бергалӧм ыдждӧдӧм да сылысь вузӧс тэчас бурмӧдӧм;

бур ногтуя промышленнӧй продукция вӧчӧм вылӧ выль производствояс да выль уджалан местаяс лӧсьӧдӧм;

экспорт-импорт операцияяс вӧчӧмысь да республика мутасын верктуя дінмукостса инвестиция балаяс збыльмӧдӧмысь Коми Республикаса республиканскӧй сьӧмкудйӧ вот воӧмъяс содӧм.

1.2. Колана ногӧн да бура вӧр-ваӧн вӧдитчӧм

1.2.1. Минерально-сырьевӧй подув сӧвмӧдӧм
Коми Республикаын минерально-сырьевӧй комплекс сӧвмӧдӧмлӧн шӧр могӧн лоӧ мупытшса озырлунъяс месторождениеяс видзӧм, паськӧдӧм, комплекснӧя найӧс уджӧ пыртӧм да наӧн колана ногӧн вӧдитчӧм экология нормаясӧ кутчысьӧмӧн уджалысь промышленнӧй предприятиеяслысь уджсӧ могмӧдӧм да республикаын выль производствояс сӧвмӧдӧм вылӧ.
Минерально-сырьевӧй подув сӧвмӧдан юкӧнын верктуя нырвизьясӧн лоӧны: 
минерально-сырьевӧй подув мӧдпӧлалӧм могысь геологоразведочнӧй уджъяс ӧддзӧдӧм; 

минерально-сырьевӧй озырлун месторождениеяс уджӧ пыртігӧн да наӧн вӧдитчигӧн экология видзчысянлунӧн могмӧдӧм.
Минерально-сырьевӧй подув сӧвмӧдан юкӧнын колана могъясӧн лоӧны:
отсавны республикаын минерально-сырьевӧй подув сӧвмӧдӧмлы, мый серти артыштӧма:

а) промышленнӧй категорияа углеводороднӧй сырьё мӧдпӧлалӧм, кӧні вештӧм коэффициентыс 1,2 абу ичӧтджык, кыдз вӧдитана районъясын мусир да биару перйӧм видзан подув;

б) лёка туялӧм, мусир да биару перъян шӧринъясысь ылысса районъясын мусир да биару чӧжӧса зонаяс корсьӧм да донъялӧм, медым, медводз, дасьтыны перспектива вылӧ мусир перйӧм серти выль районъяс, мый сетас позянлун бурмӧдны абу тырвыйӧ вӧдитана районъяслысь инфраструктурасӧ да лӧсьӧдны условиеяс ичӧт да шӧр бизнес сӧвмӧмлы;

мусирӧн да биаруӧн озыр перспективнӧй мутасъясын углеводороднӧй сырьё видзасъяс ыдждӧдӧм да локализируйтӧм могысь дінмуса уджъяс нуӧдӧм:

а) мусирӧн да биаруӧн озыр Тимано-Печораса провинцияын Урал водзвыв дорса лайклысь да Рытыввыв Уралса складчато-надвиговӧй зоналысь пытшкӧсса юкӧнлысь тэчассӧ, Тиманлысь туявтӧм мутасъяссӧ туялӧм могысь, а сідзжӧ палеозой кадся мусирӧн да биаруӧн озыр пыді пырӧм комплексъяс туялӧм могысь;

б) мусирӧн да биаруӧн озыр Мезень провинцияын палеозойскӧй да рифейскӧй пуктӧгъяслысь геология тэчассӧ да мусирӧн да биаруӧн озырлунлысь перспективаяс туялӧм вылӧ;

в) мусирӧн да биаруӧн озыр Кировско-Кажимскӧй провинцияын палеозойскӧй да рифейскӧй пуктӧгъяслысь геология тэчассӧ да мусирӧн да биаруӧн озырлунлысь перспективаяс туялӧм вылӧ;

урчитӧм пӧрадокӧн мусир да биару серти перспективнӧй Тимано-Печораса провинцияын став мутассӧ лицензируйтны помалӧм да урчитӧм пӧрадокӧн мусир да биаруӧн озыр перспективнӧй Мезень провинциясӧ лицензируйтны заводитӧм; 

выль да альтернативнӧй сырьевӧй узелъяс лӧсьӧдӧм кыдз мупытшса озырлун перъян тӧдса районъясын, сідз и абу вӧдитана районъясын, выль да абу традиционнӧй сикаса месторождениеяс тӧдмалӧм тшӧт весьтӧ, перспективнӧй минерально-сырьевӧй база лӧсьӧдӧм вылӧ, кытчӧ пырӧ локтан поколениеяслы минерально-сырьевӧй фонд лӧсьӧдан мог олӧмӧ пӧртӧм; 

экономикалӧн коланлунъяс вылӧ, промышленнӧй предприятиеяс, трубопровод системаяс, республикаса олан пунктъяс стрӧитӧм вылӧ быдлаын паськалӧм мупытшса озырлунъяслысь да мупытшса валысь минерально-сырьевӧй база зумыда мӧдпӧлалӧм;

быдлаын паськалӧм мупытшса озырлунъяс да мупытшса ва месторождениеясӧн вӧдитчыны сетан система бурмӧдӧм;

Усинск районын мусир перйигӧн йода ньылыд ваясын йод запасъяс донъялӧм да туялӧм йод вӧчӧм кузя объект стрӧитан коланлунсӧ подулалӧм могысь;

мупытшса озырлунъясӧн вӧдитчӧм бӧрся видзӧдан система бурмӧдӧмын участвуйтӧм;

Коми Республикаса экономикаын минерально-сырьевӧй ресурсъяслысь тӧдчанлун подулалӧм, наӧн вӧдитчӧмын масштабъяс, ӧд да верктуя нырвизьяс урчитӧм;

мупытшса озырлунъяс корсян удж нуӧдӧмын верктуя нырвизьяс урчитӧмын участвуйтӧм, кытчӧ пырӧны: му пытшкӧс канму геологическӧй туялӧм, мый артыштӧ мупытшса озырлунъяс корсян дінмуса удж нуӧдӧм, лёка туялӧм районъясын мусир да биару чукӧртчанінъяслысь выль зонаяс восьтӧм, выль да альтернативнӧй сырьевӧй узелъяс лӧсьӧдӧм да мупытшса озырлунъяслысь ресурссӧ донъялӧм, Коми Республикаса олан пунктъяссӧ овмӧс нуӧдан да юан ваӧн могмӧдӧм вылӧ мупытшса дуб ва видзасъяс дасьтӧм.
Колана могъяс збыльмӧдӧм серти виччысьӧ:
минерально-сырьевӧй подулӧн бура вӧдитчӧм;

углеводороднӧй сырьё видзасъяс содӧм мусир да биару шуӧм перйӧм серти 1,2 пӧв унджык;

из шом перъян да мупытшса озырлун перъян предприятиеяслысь удж могмӧдӧм вылӧ минерально-сырьевӧй видзас дасьтӧм;

Коми Республикаса олан пунктъяссӧ овмӧс нуӧдан да юан ваӧн могмӧдӧм вылӧ мупытшса дуб ва видзасъяс дасьтӧм;

гӧгӧртас вылӧ лёк тӧдчӧмсӧ кыдз позьӧ ичӧтмӧдӧм да воддза поколениеяслы паныдасьлывтӧм вӧр-ва озырлунъяс видзӧм.

1.2.2. Вӧр овмӧс сӧвмӧдӧм

Коми Республикаын вӧр овмӧс сӧвмӧдӧмлы шӧр могӧн лоӧ вӧрӧн вӧдитчӧмысь чӧжӧс вайӧм ыдждӧдӧм налысь экология, социальнӧй да  экономика донсӧ видзигӧн.
Верктуя шӧр мог збыльмӧдігӧн колӧ видлавны татшӧм юалӧмъяс:
вӧръясӧн зумыда веськӧдлӧм, налысь ресурс да экология да экономика вынйӧрсӧ видзӧм да кыпӧдӧм;

вӧр овмӧс юкӧнын оланпастэчасӧ кутчысьӧмӧн канму контрольлысь бӧртаслун кыпӧдӧм;

инновация окталуна вӧр экономика артмӧдӧм;

вӧр овмӧс нуӧдӧмын бур модельяс вылӧ эволюционнӧя вуджӧм.
Индӧм шӧр могъяс збыльмӧдӧм вылӧ колӧ олӧмӧ пӧртны татшӧм могъяс:
вӧрӧн уна могъяс, колана ногӧн, дугдывтӧг да бырӧдтӧма вӧдитчӧм вылӧ условиеяс лӧсьӧдӧм;

вӧр овмӧслысь экономика вынйӧрсӧ кыпӧдӧм;

вӧр йитӧдъяс юкӧнын нормативнӧй инӧда подув бурмӧдӧм;

вӧрӧн веськӧдлан юалӧмъяс кузя помшуӧмъяс примитан системаын бӧртаслун кыпӧдӧм;

вӧр йитӧдъяс юкӧнын оланпастэчасӧ кутчысьӧм бӧрся канму контроль да дӧзьӧр бӧртаслун кыпӧдӧм;

вӧръяс видзӧм да дорйӧм серти мераяслысь бӧртаслун кыпӧдӧм;

вӧр ресурс мӧдпӧлалан система бурмӧдӧм;

вӧр ресурсъясӧн вӧдитчан да мӧдпӧлалан выль принципъяс да механизмъяс пыртӧм дорӧ вӧрӧн вӧдитчан участвуйтысьясӧс ышӧдӧм;

вӧр овмӧс юкӧнын инновацияяс ӧніяӧдӧм да пыртӧм;

вӧр овмӧс юкӧнын инвестиция да юӧр политика збыльмӧдӧм;

вӧр веськӧдлан юкӧнын ӧтувъя юӧр да коммуникация пространство лӧсьӧдӧм;

вӧр овмӧсса органъяслысь удж ресурсӧн могмӧдӧм;

вӧрӧн зумыда веськӧдлан принципъяс подув вылын вӧр йитӧдъясын участвуйтысьяслысь йитӧд кутӧм координируйтӧм;

вӧр йитӧдъясын участвуйтысьяслӧн уджын мониторинг да контроль.
Могъяс збыльмӧдӧмлӧн бӧртасӧн должен лоны вӧрӧн зумыда веськӧдлӧм, мый могмӧдӧ экономика боксянь чӧжӧса, экология боксянь кывкутана, социальнӧй нырвизя вӧръясӧн веськӧдлӧм, ӧнія да локтан поколениеяслы вӧрса экосистемаяслысь уна сикас донатор да мог дыр кад кежлӧ видзӧм тӧд вылӧ босьтӧмӧн.
1.2.3. Ва ресурсъясӧн комплекснӧя вӧдитчӧм
Ва ресурсъясӧн комплекснӧя вӧдитчӧмлӧн шӧр могъясӧн лоӧны Коми Республикаса йӧзлысь да экономикалысь ва ресурсъяссӧ гарантируйтӧмӧн могмӧдӧм, ва объектъяс видзӧм да бурмӧдӧм сы серти, мый серти могмӧдас экология боксянь йӧзӧс бур оланногӧн;  йӧзӧс да экономикаса объектъясӧс ойдӧдӧмысь да валӧн мукӧд сикас лёк тӧдчӧмысь дорйӧм.
Коми Республикаса ва овмӧс сӧвмӧдӧмлӧн верктуя нырвизьясӧн дыр кадся перспективаын лоасны:
ваӧн колана ногӧн вӧдитчӧм кузя мераяс збыльмӧдігӧн йӧзлысь да экономикалысь ва коланлунъяссӧ гарантируйтӧмӧн могмӧдӧм;

ва объектъяслысь антропогеннӧй сьӧктас да няйтчӧдӧм чинтӧм, ва объектъяслысь да налӧн экосистемаяслысь состояние бурмӧдӧм да бӧр кыпӧдӧм;

йӧзӧс да экономикаса объектъясӧс ойдӧдӧмысь да валӧн мукӧд сикас лёк тӧдчӧмысь дорйӧм.
Ва ресурсъясӧн комплекснӧя вӧдитчыны шӧр могъяс збыльмӧдӧм вылӧ колӧ отсавны олӧмӧ пӧртны татшӧм могъяс:
ва ресурсъясӧн колана ногӧн вӧдитчӧм кыпӧдӧм;

ва объектъяс видзан юкӧнын экономика механизмъяс артмӧдӧмлы отсалӧм, ортсӧ лэдзан ва сӧстӧммӧдан юкӧнын технология ладмӧдӧм сӧвмӧдӧм;
ва объектъяс вылӧ антропогеннӧй сьӧктас ичӧтмӧдӧм, мупытшса ваяс няйтчӧдӧмысь видзӧм, ва объектъяс экология боксянь сӧстӧммӧдӧм да чукӧрмӧм экология лёктор бырӧдӧм;

надёжнӧй гидротехническӧй стрӧйбаясӧн могмӧдӧм, овмӧсын вӧдитчан  мутасъясӧн веськӧдлӧм да ладмӧдӧм, кутшӧмъяс веськалӧны кадысь-кадӧ ойдӧм да мукӧд ӧпаснӧй гидрология лоӧмторъяс тӧдчӧм улӧ, мониторинг технологияяс сӧвмӧдӧм, сы лыдын водзвыв висьталӧм да ӧпаснӧй гидрология лоӧмторъяс ӧлӧдӧм;
ва ресурсъяслӧн качество да ыджда серти мониторинг, анализируйтан да водзвыв висьталан система сӧвмӧдӧмын участвуйтӧм.
Ва ресурсъясӧн комплекснӧя вӧдитчан юкӧнын индӧм могъяслӧн збыльмӧдан бӧртасъясӧн лоӧны:
экономикаын ва бырӧм, производствояс выльмӧдӧм, ва овмӧсса инфраструктура сӧвмӧдӧм, ва ресурсъяслӧн вынйӧрӧн колана ногӧн да бура вӧдитчан тшӧт весьтӧ йӧзӧс да предприятиеяс овмӧс нуӧдан да юан ваӧн гарантируйтӧмӧн могмӧдӧм;

йӧз олӧмын вылыс экология стандартъяс шедӧдӧм, гражданалысь дзоньвидзалун видзӧм, ва экосистемаяслысь кыдз колана факторлысь серпассӧ бурмӧдӧм уна пӧлӧс сикасъяс кыпӧдӧм да ва биоресурсъяс мӧдпӧлалӧм вылӧ условиеясӧн могмӧдӧм вылӧ;
ӧпаснӧй гидрология лоӧмторъяс тӧдчӧм улӧ веськалысь мутасъясын олысь йӧзӧс видзӧм, да экономикаын лӧсялана объектъяслӧн зумыд уджалӧм.
1.2.4. Пемӧсъяс дӧзьӧритӧм

Пемӧсъясӧс дӧзьӧритӧмлӧн шӧр могӧн лоӧ пемӧсъясӧн колана ногӧн вӧдитчӧм, найӧс дӧзьӧритӧм да рӧдмӧдӧм, пемӧсъяслысь биология унапӧлӧслун да генофонд видзӧм.
Шӧр мог збыльмӧдӧмын верктуя нырвизьясӧн лоӧны:
пемӧсъясӧс дӧзьӧритан, наӧн вӧдитчӧм бӧрся бура уджалысь канму контроль да дӧзьӧр система котыртӧм, а сідзжӧ пемӧсъяслысь рӧдмӧдӧм котыртӧм, налӧн популяция серти мониторинг котыртӧм; 

пемӧсъясӧс дӧзьӧритан режим охотпользовательясӧн артмӧдӧм, налӧн мутас вылын биотехническӧй да кыйсян-вӧралан овмӧсса мероприятиеяс содтӧм.
Индӧм шӧр могсӧ збыльмӧдӧм могысь колӧ олӧмӧ пӧртны татшӧм могъяс:
лӧсьӧдны бур, техникаӧн могмӧдӧм вӧралан объектъяс дӧзьӧритан да наӧн вӧдитчӧм бӧрся видзӧдан система; 

лӧсьӧдны условиеяс вӧралан овмӧс зумыда сӧвмӧдӧм вылӧ; 

могмӧдны наука боксянь подулалӧм, бур бӧртаса вӧралан позянлунъясӧн вӧдитчӧм да найӧс видзӧм, шоч да бырны вермана вӧрса пемӧс сикасъясӧс видзӧм;

вӧралан пемӧсъяслысь лыд ыдждӧдӧм да найӧс бура рӧдмӧдӧм вылӧ мӧдӧдӧм биотехническӧй мерприятиеяс нуӧдӧм;

пемӧсъясӧс видзӧм, рӧдмӧдӧм да найӧс дӧзьӧритӧм кузя мероприятиеяс могмӧдӧм вылӧ  инвестицияяс вайӧм.
Пемӧсъясӧс дӧзьӧритан юкӧнын пуктӧм могъяссӧ збыльмӧдӧм бӧрын виччысьӧ:
Коми Республикаса кыйсян-вӧралан овмӧс стабилизируйтӧм да зумыда сӧвмӧдӧм вылӧ условиеяс лӧсьӧдӧм;

пемӧсъяслӧн лыд содӧм;

Коми Республика мутасъяс паськӧдӧм, кутшӧмъясӧс пасйӧма охотпользовательяс сайын;

любительскӧй да спортивнӧй кыйсян-вӧралан юкӧнын вӧзйӧмъяс содӧм да услугаяс да уджъяс сетан качество кыптӧм;

ӧтвылысь кыйсян да пытшкӧсса кыйсян-вӧралан туризм тшупӧд кыпӧдӧм;

абу разрешитӧм вӧралӧм да кыйӧм пемӧсъясӧс да наысь вӧчӧмторъяс гуся вузалӧм чинтӧм дӧзьӧритысь службаяслысь удж бурмӧдӧм тшӧт весьтӧ;

пемӧсъясӧн вӧдитчӧмысь сьӧмкуд системаӧ вот воӧмъяс ыдждӧдӧм.
1.3. Инфраструктура сӧвмӧдӧм

1.3.1. Транспорт система сӧвмӧдӧм

1.3.1.1. Сынӧд транспорт сӧвмӧдӧм

Республикаын сынӧдса транспорт сӧвмӧдӧмлӧн шӧр могӧн лоӧ Коми Республикаса йӧзлысь да экономикалысь сынӧдса транспорт вылын качественнӧй, судзсяна да видзчысьтӧмлуна услугаясын коланлунсӧ могмӧдӧм.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс:
республикапытшса да дінмуясса авиационнӧй нуӧм-вайӧм видзӧм да водзӧ сӧвмӧдӧм;

сынӧд транспорт инфраструктура сӧвмӧдӧм;

сынӧд транспортын медшӧр фондъяс выльмӧдан ӧдсӧ ӧддзӧдӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
сынӧд транспортлы зумыд да безопаснӧй уджалӧм могмӧдӧм;

сынӧд транспортлысь техническӧй состояниесӧ бурмӧдӧм;

сынӧд транспорт инфраструктура выльмӧдӧм да ӧніяӧдӧм;

Коми Республикаса сынӧд транспорт системаын инвестиция балаяс збыльмӧдӧм вылӧ инвестицияяс кыскӧм могысь условиеяс лӧсьӧдӧм;

сынӧд транспортлӧн бур качество вылӧ веськӧдӧм ӧнія технологияяс пыртӧм да  авиационнӧй нуӧм-вайӧмлы ресурс чинтӧм;

йӧзлы сынӧд транспорт услугаяслысь судзсянлунсӧ кыпӧдӧм;

сынӧд транспортын конкурируйтны верманлуна выль система артмӧдӧм;

Коми Республика мутасын сынӧд транспортлӧн транспорт да коммуникация системаясын ставнас Россия Федерацияса транспорт системакӧд ӧтмоза бурмӧдӧм да могмӧдӧм;

транспорт мунан расписание, схема да мунан маршрут ӧта-мӧдкӧд йитчан юалӧмъяс кузя сынӧд транспортӧн системнӧя веськӧдлӧм.
Коми Республика мутасын сынӧд транспорт сӧвмӧдӧм кузя могъяс олӧмӧ пӧртӧмыс могмӧдас:
ветлысь-мунысьяслысь да грузъяслысь мындасӧ содтӧм;

сынӧд транспортӧн сетан услугаяслы видзчысянлун да качество кыпӧдӧм;

транспорт рӧскод чинтӧм;

республикаса районъяс социальнӧй да экономика боксянь сӧвмӧдӧмын дзескӧдӧмъяс бырӧдӧм;

олан пунктъяслы транспорт судзсянлунсӧ бурмӧдӧм, сы лыдын ичӧт авиация отсӧгӧн, да Коми Республикаса юркаркӧд йитӧдсӧ бурмӧдӧм.
1.3.1.2. Кӧрт туй транспорт сӧвмӧдӧм

Кӧрт туй транспорт сӧвмӧдӧмлӧн шӧр могӧн лоӧ Коми Республикаса йӧзлысь да экономикалысь кӧрт туй транспорт вылын качественнӧй, судзсяна да видзчысьтӧмлуна услугаясын коланлунсӧ могмӧдӧм.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс: 
карбердса нуӧм-вайӧмъяс могмӧдӧм да “Сосногорск-Мылдін”, “Микунь-Кослан-Вендинга”, “Сыня - Усинск” ичӧт вынйӧра кӧрт туй визьясӧн  вӧдитчӧм;
пассажиръясӧс могмӧдан инфраструктура объектъяс стрӧитӧм да выльмӧдӧм (вокзалъяс, перронъяс, кӧрт туй платформаяс); 

«Белкомур» кӧрт туй магистраль стрӧитӧм (Архангельск–Сыктывкар–Пермь (Соликамск).
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
кӧрт туй транспорт системаын зумыд да безопаснӧй уджалӧм могмӧдӧм;
кӧрт туй транспортлысь техническӧй состояниесӧ бурмӧдӧм;

кӧрт туй транспорт инфраструктура выльмӧдӧм да ӧніяӧдӧм;

Коми Республика мутасын кӧрт туй транспорт системаын инвестиция балаяс збыльмӧдӧм вылӧ инвестицияяс кыскӧм могысь условиеяс лӧсьӧдӧм;

йӧзлы кӧрт туй транспорт услугаяслысь качествосӧ да судзсянлунсӧ лэптӧм;

Коми Республика мутасын кӧрт туй транспортлӧн транспорт да коммуникация системаясын ставнас Россия Федерацияса транспорт системакӧд сӧгласуйтан тшупӧд бурмӧдӧм да кыпӧдӧм;

транспорт мунан расписание, схема да мунан маршрут ӧта-мӧдкӧд йитчан юалӧмъяс кузя кӧрт туй транспортӧн системнӧя веськӧдлӧм.
Коми Республика мутасын кӧрт туй транспорт сӧвмӧдӧм кузя могъяс олӧмӧ пӧртӧмыс могмӧдас:
ветлысь-мунысьяслысь да грузъяслысь мындасӧ содтӧм;

кӧрт туйяс уджӧдӧмын эффективносьт кыпӧдӧм да транспорт рӧскод чинтӧм;

олан пунктъяслысь транспорт судзсянлун бурмӧдӧм да йӧзлысь ветланног кыпӧдӧм;
транспорт услугаяс сетан качество лэптӧм;

республикалысь дінмукостса да ортсы вузасян йитӧдъяс бурмӧдӧм;
республикаса районъяс социальнӧй да экономика боксянь сӧвмӧдӧмын дзескӧдӧмъяс бырӧдӧм.
1.3.1.3. Трубопровод транспорт сӧвмӧдӧм

Трубопровод система сӧвмӧдӧмлӧн шӧр могӧн лоӧ углеводородъяс месторождениесянь ньӧбысьясӧдз бура да дугдывтӧг вайӧм.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс: 
“Уса-Ухта” мусир проводлысь лэдзан позянлунсӧ паськӧдӧм;

“Рытыввыв Сибир – Баренцев саридзса берегдор” мусир провод система стрӧитӧмын участвуйтӧм;

«Бованенково - Ухта» да «Ухта – Торжок» магистральнӧй биару туй стрӧитӧмын участвуйтӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
углеводороднӧй сырьёӧн медшӧр ньӧбысьясӧс мусирӧн да биаруӧн дугдывтӧг могмӧдӧм вылӧ условиеяс лӧсьӧдӧм;

ӧнія трубопровод системаын зумыдлун кыпӧдӧм;

республикаын биару могмӧдан система комплекснӧя сӧвмӧдӧм;

«Бованенково - Ухта» да «Ухта – Торжок» магистральнӧй биару туй система объектъяс стрӧитанінъясын ӧтувъя социальнӧй уджтасъяс збыльмӧдӧм;

трубопровод стрӧитӧмын водзӧ могъяса балаяс збыльмӧдӧм.
Коми Республика мутасын трубопровод транспорт сӧвмӧдӧм кузя могъяс олӧмӧ пӧртӧмыс могмӧдас:
трубопровод транспортӧн нуӧм-вайӧм мында содтӧм;

биару провод туй пӧлӧн мутасъясын углеводород ресурсъяс уджӧ пыртӧм;

выль промышленнӧй да бытӧвӧй объектъяс биаруӧн могмӧдӧм.

1.3.1.4. Ва транспорт сӧвмӧдӧм

Ва транспорт сӧвмӧдӧмлӧн шӧр могӧн лоӧ Коми Республикаса йӧзлысь да экономикалысь ва транспорт вылын  судзсяна, качественнӧй да видзчысьтӧмлуна услугаясӧн коланлунсӧ могмӧдӧм.
Сӧвмӧдӧмын верктуя нырвизьяс:
Печора да Эжва бассейнса юяс кузя ва туйяслысь серпассӧ да ногтуйсӧ бурмӧдӧм;

ю флот, сы лыдын грузъяслы да ветлысь-сунысьяслы паром суднояс выльмӧдӧм;
йӧзкотырлы тӧдчана, пассажиръясӧс ю кузя новлӧдлан да паром вуджанінъяслысь торкавтӧг уджалӧм могмӧдӧм;
Шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
ва транспорт сьӧмӧн бура могмӧдӧм вылӧ условиеяс лӧсьӧдӧм да налысь инвестиция водзмӧстчӧмсӧ кыпӧдӧм;

ва транспорт инфраструктура ӧніяӧдӧм да ю суднояслысь парк выльмӧдӧм;

пыдӧс джудждӧдан уджъяс нуӧдӧм да дінму тӧдчанлуна юяс вылын судноӧ ветлан серпассӧ видзӧм;

ва транспорт сикасӧн сетан услугаяс организационнӧя инӧда ладмӧдӧм;

юяс кузя новлӧдӧмын транспортӧн видзчысянлун могмӧдӧм.
Ва транспорт юкӧнын могъяс збыльмӧдӧмын виччысяна бӧртасъяс:
пытшкӧсса ва туйяслысь качествосӧ видзӧм да кыпӧдӧм;

йӧзӧс транспортӧн могмӧдӧм котыртӧмын бур система лӧсьӧдӧм, коді могмӧдӧ пассажиръясӧс дінмукостса, муниципальнӧйкостса да муниципальнӧйпытшкӧсса  туйяслӧн ва транспортын судзсянлунӧн да качествоӧн;

транспорт рӧскод чинтӧм.

1.3.1.5. Автомашина транспорт сӧвмӧдӧм
Коми Республикаын автомашина сӧвмӧдӧмлӧн шӧр могӧн лоӧ Коми Республикаса йӧзлысь да экономикалысь качественнӧй, судзсяна да видзчысьтӧмлуна автотранспорт услугаясӧн коланлунсӧ могмӧдӧм.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс: 
йӧзлы судзсьӧм автотранспорт услугаяс рынокын сетӧм могмӧдӧм вылӧ  условиеяс лӧсьӧдӧм;
транспортын видзчысянлун кыпӧдӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
автомашина транспорт шӧр фондъяслысь выльмӧдны зільӧмсӧ отсалӧм;

автотранспортӧн йӧзӧс могмӧдӧм котыртӧмын бӧртаслун кыпӧдӧм;

пассажиръяслы автомашина транспорт услугаяс серти ӧткодь канму политика збыльмӧдӧм;

туй сервис объектъяс да ӧтув вӧдитчана автомашина туйяс бурмӧдан элементъяс сӧвмӧдны отсалӧм;

автотранспорт услугаяслысь качествосӧ да автомашина транспортын видзчысянлунсӧ кыпӧдӧм вылӧ веськӧдӧм выль техническӧй средствояс пыртӧм.
Коми Республика мутасын автомашина транспорт сӧвмӧдӧм кузя могъяс олӧмӧ пӧртӧмыс могмӧдас:
йӧзӧс автотранспортӧн могмӧдӧмын бур модель артмӧдӧм;

автотранспорт услугаяслысь качествосӧ кыпӧдӧм;

автомашина транспортӧн нуан-ваян мында содтӧм;

автомашина транспортын аварияяс, рискуйтӧмъяс да видзчысьӧмлунлы грӧзитӧмъяс чинтӧм.

1.3.1.6. Туй овмӧс сӧвмӧдӧм
Туй овмӧс сӧвмӧдӧмлӧн шӧр могӧн лоӧ Коми Республикаын ӧтув вӧдитчана автомашина туйясӧн вез лӧсьӧдӧм, коді могмӧдӧ Коми Республикаса йӧзлысь, а сідзжӧ экономикалысь качественнӧй транспорт услугаясӧн коланлунсӧ.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс: 
Коми Республикаын ӧтув вӧдитчана автомашина туйясын вез сӧвмӧдӧм;

автомашина туйяс видзӧм да на вывті мунӧмын ыджыд видзчысянлун  кыпӧдӧм;

Коми Республикаын туй удж збыльмӧдігӧн бӧртаслун кыпӧдӧм да Коми Республикаын ӧтув вӧдитчана автомашина туйясӧн вӧдитчӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
автомашина туйяслӧн ӧнія везйын транспортӧн уджалан серпас бурмӧдӧм;
искусственнӧй лёк состояниеын лоысь туй стрӧйбаяс стрӧитӧм, выльмӧдӧм да капитальнӧя дзоньталӧм;

дінму да муниципальнӧйкостса тӧдчанлуна автомашина туйяс, сы лыдын: «Сыктывкар - Ухта - Печора - Усинск - Нарьян-Мар», «Айкатыла – Кослан»,  «Ухта – Мылдін», «Сыктывкар – Кудымкар – Перым», «Ухта – Вуктыл» водзӧ стрӧитӧм;

сиктса олан пунктъясӧдз, кӧні абу во чӧж йитӧдыс Коми Республикаын ӧтув вӧдитчана автомашина туй везкӧд, чорыд веркӧсӧн меставывса тӧдчанлуна ӧтув вӧдитчӧм вылӧ автомашина туйяс стрӧитӧм, выльмӧдӧм;

ветлан туйвежъясын видзчысянлун кыпӧдӧм вылӧ веськӧдӧм мероприятиеяс збыльмӧдӧм;

канму-частнӧй уджъёртасьӧм механизмъясӧн вӧдитчан подув вылын туй удж збыльмӧдӧм вылӧ  асшӧр инвестицияяс кыскӧм;

туй овмӧс юкӧнын выль технологияяс да материалъяс лӧсьӧдӧм да пыртӧм.
Коми Республика мутасын туй овмӧс сӧвмӧдӧм кузя могъяс олӧмӧ пӧртӧмыс могмӧдас:
автомашина туйяслӧн везйӧн да на вылын стрӧйбаясӧн во гӧгӧр вӧдитчӧм;

республикаын автомашина туй везъяслысь качествосӧ кыпӧдӧм, а сідзжӧ туйясті ветлӧмын видзчысянлун кыпӧдӧм;

медшӧр нырвизьяс серти стрӧитӧм помалӧм, мый артмӧдӧ Коми Республикалысь подув везсӧ да могмӧдӧ республикалы ставнас социальнӧй да экономика бура сӧвмӧмсӧ;

туй уджъяс вӧчан качество да туй вӧчан организацияяслысь бӧртаслун  кыпӧдӧм;

автомашина туйяс стрӧитан, дзоньталан да наӧн вӧдитчан юкӧнын йӧзӧс уджӧн могмӧдӧм кыпӧдӧм;

олан пунктъяс лыд содӧм, кодъяслӧн эм вогӧгӧрся йитӧд чорыд веркӧса автомашина туйясті ӧтув вӧдитчан туй везкӧд.

1.3.2.  Энергосистема сӧвмӧдӧм

Коми Республикаса энергосистема сӧвмӧдӧмлӧн медшӧр могӧн лоӧ бур да ӧткодялӧм энергетическӧй инфраструктура лӧсьӧдӧм, мый могмӧдӧ республикалы социальнӧй да экономика боксянь зумыда сӧвмӧм да республика мутасын энергияӧн да энергетическӧй ресурсъясӧн вӧдитчӧмын экология боксянь кывкутӧм.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс: 
ньӧбысьясӧс могмӧдӧм вылӧ энергия вӧчан да сетан мында могмӧдӧм;

энергия видзтан политика нуӧдӧм да выльмӧдсяна энергоресуръясӧн вӧдитчӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
энергетическӧй да сетевӧй инфраструктура судзсянлун донъялан подув вылын сетевӧй инфрастуктура да генерируйтысь вынйӧръяс сӧвмӧдӧм планируйтӧм;

активно-адаптивнӧй везкӧд интеллектуальнӧй энергетическӧй система стрӧитӧм;

интеллектуальнӧй цифровӧй технологияяс подув вылын юклан электрическӧй везъяслӧн инновационнӧя сӧвман стратегия дорӧ вуджӧм;

энергияӧн надёжнӧя могмӧдӧм могысь генерируйтӧм, электрическӧй везъяс да шоныдӧн могмӧдан система сӧвмӧдӧм, выль техника вылӧ вуджигӧн да ӧнія электростанцияяс да везъяс выльмӧдігӧн, абу бур, быд боксянь важмӧм оборудование да технология уджысь петкӧдігӧн вежӧм вынйӧръяс лӧсьӧдӧм;

меставывса ломтас да  выльмӧдсяна энергия источникъяс подув вылын ичӧт энергетика сӧвмӧдӧм;

когенерируйтӧм сӧвмӧдӧм  да шоныдӧн могмӧдан шӧр системаяс выльмӧдӧм;

энергия видзтас политика нуӧдӧм.
Коми Республика мутасын энергосистема сӧвмӧдӧм кузя могъяс олӧмӧ пӧртӧмыс могмӧдас:
Коми Республикалысь энергетическӧй видзчысянлун да Коми Республикаса экономика водзӧ сӧвмӧдӧмлы да йӧзлысь олӧмсӧ бурмӧдӧмлы бур условиеяс артмӧдӧм;

электростанцияяслысь вынйӧр ыдждӧдӧм;

выльмӧдсяна энергия источникъясӧн вӧдитчӧмӧн электроэнергия вӧчӧм да ньӧбан мында ыдждӧдӧм;

энергоноситель вылӧ да найӧс вайӧм кузя услугаяс вылӧ донсӧ ладмӧдӧм.

1.3.3. Коммунальнӧй инфраструктура сӧвмӧдӧм

Коммунальнӧй инфраструктура сӧвмӧдӧмлӧн шӧр могӧн лоӧ республикаын коммунальнӧй системаяс уджӧдӧмын экономика, энергетика да экология боксянь бурлун, зумыдлун кыпӧдӧм.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс: 
коммунальнӧй услугаяс сетан качествосӧ кыпӧдӧм;

коммунальнӧй услугаяс сетігӧн производственнӧй рӧскод чинтыны ышӧдӧм;

коммунальнӧй юкӧнӧ инвестицияяс кыскӧм вылӧ условиеяс лӧсьӧдӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
коммунальнӧй юкӧн выльмӧдӧм, ӧніяӧдӧм да выль техника вылӧ вуджӧм ;

медбур ӧнія (судзсяна) технологияяс пыртӧм;

организациялӧн уджын збыль показательяс бур аналогъяс вылӧ веськӧдӧм;
ваӧн могмӧдан (ва босьтанінъяс) видзтӧм источникъяс выльмӧдан, наӧн вӧдитчан тшӧт весьтӧ олӧм могмӧдан инженернӧй системаяс надёжнӧя уджӧдӧм;
лёк котельнӧйяс бырӧдӧмӧн шоныдӧн могмӧдӧмлы альтернативнӧй источникъяс пыртӧм;

коммунальнӧй юкӧнын шӧр системаяс технология да котыртӧм боксянь ӧтувтӧм да зумыдмӧдӧм;

веськӧдлан органъяскӧд да веськӧдлысь субъектъяскӧд юӧр сетан стандартъясӧн могмӧдӧм;

ньӧбысьяслы услугаяс вылӧ судзсянлун донъялӧм;

ладмӧдана удж сикасъяс вӧчысь организацияясӧн веськӧдлӧмын бур механизмъяс артмӧдӧм;

коммунальнӧй комплекс ӧніяӧдӧм кузя инвестиция балаяс сьӧмӧн могмӧдӧм вылӧ небюджетнӧй да мукӧд инвестиция сьӧм, сы лыдын коммерческӧй банкъяслӧн сьӧм, кыскӧм.
Коми Республика мутасын коммунальнӧй инфраструктура сӧвмӧдӧм кузя могъяс олӧмӧ пӧртӧмыс могмӧдас:
коммунальнӧй услугаяс сетан качество ыдждӧм;

коммунальнӧй услугаяс надёжнӧя да дугдывтӧг сетӧмсӧ кыпӧдӧм;

абонентъясӧс могмӧдан качество лыдпасъяс бурмӧдӧм;

ресурсъясӧн вӧдитчӧмын показательяслысь бӧртаслун бурмӧдӧм, сы лыдын воштӧмъяс чинтӧм;

коммунальнӧй системаяслӧн уджын аварияяс чинтӧм;

коммунальнӧй инфраструктура объектъяслысь важман тшупӧд ичӧтмӧдӧм;

коммунальнӧй услугаяс сетігӧн рӧскод бурмӧдӧм;

коммунальнӧй объектъясӧн вӧдитчӧм вылӧ став тшупӧда сьӧмкудъяслысь рӧскод чинтӧм.

1.3.4. Связь да телекоммуникация сӧвмӧдӧм
Республикаын связь сӧвмӧдӧмлӧн шӧр могӧн лоӧ йӧзлысь да организацияяслысь связь коланлунсӧ мыетш позяна могмӧдӧм.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс: 
связь да юӧр сетӧм сӧвмӧдан тшупӧдын мутас боксянь торъялӧмъяс бырӧдӧм;

быд олан пунктын ставлы судзсяна услугаяс дугдывтӧг сетан позянлун могмӧдӧм;
республика мутасын уджалысь связь операторъяс костын конкурируйтны верманлун сӧвмӧдӧм вылӧ условиеяс лӧсьӧдӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
связь инфраструктура сӧвмӧдӧмын инвесторъясӧс вайӧдӧм кузя условиеяс лӧсьӧдӧм;
Россия Федерацияса мӧд субъектъяскӧд ӧтвылысь связь визьяс стрӧитӧм кузя балаяс збыльмӧдӧм;

конкурентнӧй гӧгӧртас сӧвмӧдӧм, став связь операторлы ӧткодь инӧдъяс могмӧдӧм;
Коми Республикаын связь везсӧ цифрӧвӧй технологияяс вылӧ водзӧ вуджӧдӧм, сы лыдын:

а) республикаса каръясын  цифрӧвӧй станцияяс выльмӧдӧм да ӧніяӧдӧм;

б) сиктъясын  цифрӧвӧй связь сикасӧ вуджӧм;

абонент ыджда паськӧдӧм, уджалан оборудование выльмӧдӧм да ӧніяӧдӧм;

республикаса олан пунктъяс ыджыд ӧда каналъясӧн могмӧдӧм;

связьлысь выль зэв бур услугаяс сетан сикасъяс паськӧдӧм; 

сиктса олан пунктъясын олысьясӧс став сикас связьӧн могмӧдӧм;

пошта связьлысь инфраструктура бурмӧдӧм;
 ӧнія пошта-банкса да сьӧм серти услугаяс пыртӧм да сӧвмӧдӧм;
спутникса цифрӧвӧй телерадиовещаниелысь вез сӧвмӧдӧм;

Коми Республикаса телевидениелӧн цифрӧвӧй висьталан сикас вылӧ вуджӧм.
Коми Республика мутасын связь сӧвмӧдӧм кузя могъяс олӧмӧ пӧртӧмыс могмӧдас:
ыдждӧдны связь услугаяслысь ыдждасӧ;

ыдждӧдны электрическӧй телефоннӧй йитӧдӧн шымыртӧм йӧзлысь пайсӧ;
вуджӧдны 2015 во кежлӧ республикаса став теле да радиовещательнӧй каналъяссӧ эфирнӧй телевизионнӧй висьталӧмын цифрӧвӧй сикас вылӧ;
сӧвмӧдны Коми Республика мутасын ӧнія телекоммуникационнӧй вез, мый вермас могмӧдны йӧзлысь да организацияяслысь связьлӧн бур услугаясӧн быдмысь коланлунсӧ;
видзны да сӧвмӧдны республика мутасын, сы лыдын сиктса олан пунктъясын пошта юкӧнъяс; 

паськӧдны связьлысь услугаяс сетан сикасъяссӧ, сы лыдын  ӧнія пошта-банкса да сьӧм серти услугаяс;

ыдждӧдны сотӧвӧй связьӧн йӧзӧс шымыртӧмсӧ;

бырӧдны связь да юӧр сетӧм сӧвмӧдан тшупӧдын мутас боксянь торъялӧмъяс да дугдывтӧг сетны быд олан пунктын ставлы судзсяна связь услугаяс.

1.4.  Промышленнӧй комплексъяс сӧвмӧдӧм
1.4.1. Мусир да биару комплекс сӧвмӧдӧм
Коми Республикаын мусир да биару перъян промышленносьт сӧвмӧдӧмлӧн шӧр могӧн лоӧ минерально-сырьевӧй подув сӧвмӧдан, мусир да биару перъян юкӧнын инновация технологияяс пыртан тшӧт весьтӧ углеводороднӧй сырьё перъян мында видзӧм да ыдждӧдӧм.
Коми Республикаса мусир да биару перъян промышленносьт сӧвмӧдӧмын верктуя нырвизьясӧн лоӧны: 
водзын мунысь технологияяс лӧсьӧдӧм да наӧн вӧдитчӧм подув вылын углеводороднӧй сырьё выль месторождениеясӧн тӧлкӧн да бура вӧдитчӧм;

промышленнӧй категорияа видзасъясӧн углеводородъяс перйӧм содтӧм; 

мусир да биару месторождениеяс лӧсьӧдігӧн да уджӧдігӧн экология видзчысянлун видзӧм.
Шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
выль перспективнӧй мусир да биару месторождениеяс тӧдмалӧм да вӧдитӧм могысь геологоразведочнӧй уджъяс нуӧдӧм;
выль мусир месторождение туялӧм да перъян плӧщадьясын нин выль мусир куйлӧдъяс уджӧ пыртӧм;

биаруӧн выль месторождениеяс туялӧм да природнӧй биару ичӧт запасъяс серти месторождениеяс уджӧ пыртӧм;

пластъясысь мусир перйӧмсӧ ыдждӧдӧм;
тшӧтш петысь биаруӧн вӧдитчан коэффициент ыдждӧдӧм;

сёрӧн лӧсьӧдан месторождениеясын углеводороднӧй сырьёӧн кольӧм видзассӧ перйӧм;

мусир да биару комплекс сӧвмӧдӧмӧ ваян инвестицияяслысь ыджда  ыдждӧдӧм;

инновация подув вылын республикаын мусир да биару комплекс котыртӧм ӧніяӧдӧм;

 Коми Республикаса мусир да биару перъян промышленносьтын бур квалификацияа кадръясӧн организацияяс могмӧдӧм.
Могъяс збыльмӧдан бӧртасӧн лоӧ:
углеводороднӧй сырьё перъян ыджда ыдждӧдӧм;

мусир да биару месторождениеясӧн вӧдитчан бӧртаслун кыпӧдӧм;

вот подув паськӧдӧм да зумыдмӧдӧм, республикалысь сьӧмкуд могмӧдӧмсӧ кыпӧдӧм.
Коми Республикаын мусир да биару перъян промышленносьт сӧвмӧдӧмлӧн шӧр могӧн лоӧ углеводороднӧй сырьё пыдісянь переработайтӧм ыдждӧдан, водзӧ мунысь выль технологияясӧ вӧдитчан, вузӧс прӧдукция качество да экология боксянь бурмӧдан, а сідзжӧ вӧчан прӧдукциялысь конкурируйтны верманлунсӧ кыпӧдан тшӧт весьтӧ производстволы зумыд сӧвмӧм могмӧдӧм.
Мусир да биару перъян промышленносьт сӧвмӧдӧмын верктуя нырвизьясӧн лоӧны: 
мусир да биару переработкаӧ выль прогрессивнӧй технологияяс пыртӧм;

углеводорода сырьё переработкалысь джудждасӧ ыдждӧдӧм;

производстволысь да мусир прӧдуктъяс транспортируйтӧмлысь экология видзчысянлун видзӧм.
Шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
мусир прӧдуктъяс производствоын передӧвӧй технологияясӧн вӧдитчӧмӧн углеводороднӧй сырьё переаботайтан ыджда содтӧм, сы лыдын “Мусир да биару дасьтӧм да переработайтӧм кузя комплекс” сӧвмӧдӧм серти балаяс збыльмӧдӧм (Усинск кар):

а) Комплекслысь вонас кизьӧр мусирӧн 1,85 млн. тоннаӧдз вынйӧрсӧ кыпӧдӧм могысь  ЭЛОУ АТ-1 установка выльмӧдӧм (2013 во);

б) прӧдукциялысь, медводз, дизельнӧй ломтаслысь (“ЕВРО-5”), качествосӧ бурмӧдӧм могысь  Комплекс стрӧитан мӧд ӧчередьӧ пыртӧм, югыд мусир прӧдуктъяслысь петӧмсӧ содтӧм (90 %-ӧдз), а сідзжӧ нефтехимия вылӧ сырьё (сера) вӧчӧм котыртӧм (2015 во); 

в)  ЭЛОУ АТ-2 установка стрӧитӧм кизьӧр мусир переработайтӧмсӧ 3,7 млн. тоннаӧдз содтӧм могысь (2018 во);

вӧр-ва видзӧм кузя чорыд корӧмъяслы вочавидзысь мусир переработайтысь производство выльмӧдӧм нуӧдӧм;

юкӧнын конкурентнӧй гӧгӧртас лӧсьӧдӧм да сӧвмӧдӧм вылӧ условиеяс лӧсьӧдӧм;

мусир да биару перъян промышленносьт сӧвмӧдӧмӧ инвестицияяс кыскӧм;

продукция иналан рынокъяс паськӧдӧм;

уджсикасын бур кадръяс кыскӧм да дасьтӧм;

мусир да биару кластер лӧсьӧдӧм.
Индӧм могъяс збыльмӧдӧмыс  сетас позянлун:
могмӧдны мусир продуктъяс вӧчӧмлысь ыджда зумыда содӧм;
сӧвмӧдны выль производствояс мусир продуктъяс переработайтӧм кузя;
ыдждӧдны углеводороднӧй сырьё переработкаысь чӧжӧс вайӧм вӧчан продукциялысь тэчассӧ вежӧм, мусир продуктъяслысь выль сикасъяс лэдзӧм да налысь качество бурмӧдӧм тшӧт весьтӧ;

паськӧдны продукция иналан рынокъяс.

1.4.2. Мупытшса перъян комплекс сӧвмӧдӧм

Коми Республикаса горноруднӧй промышленносьт сӧвмӧдӧмлӧн шӧр могӧн лоӧ горноруднӧй сырьё месторождениеясӧн тӧлкӧн, комплекснӧя да бура вӧдитчӧм, Коми Республикаса уна юкӧна горноруднӧй комплекс лӧсьӧдӧм.
Республикаса горноруднӧй промышленносьт сӧвмӧдӧмын верктуя нырвизьясӧн лоӧны: 
горноруднӧй сырьё перйӧмӧ да мупытшса озырлунъяс месторождениеяс паськыда комплекснӧя да бура удж кежлӧ дасьтӧмӧ выль прогрессивнӧй технологияяс пыртӧм;

месторождениеяс удж кежлӧ дасьтігӧн экология боксянь видзчысянлун могмӧдӧм.
Шӧр мог збыльмӧдӧмыс  позяна, кор олӧмӧ пӧртасны татшӧм колана могъяс:
горноруднӧй сырьё туялӧм месторождениеяс удж кежлӧ дасьтӧм да наӧн комплекснӧя вӧдитчӧм;

продукция иналан пытшкӧсса да ортсыса рынокъяс корсьӧм да паськӧдӧм;

горноруднӧй комплекс сӧвмӧдӧмын перспективнӧй инвестиция балаяс збыльмӧдӧм, сы лыдын:

а) Коми Республикаын бокситно-глиноземнӧй комплекс стрӧитӧм да сылысь вынйӧр содтӧм;

б) Хойлинскӧй барит месторождение лӧсьӧдӧм;

в) Парнокскӧй кӧрта-марганеча руда месторождение удж кежлӧ дасьтӧм;

г) «Желанное» жилаа да пьезооптическӧй кварц месторождение удж кежлӧ дасьтӧм;

д) Ярегаса мусир да титан месторождение комплекснӧя удж кежлӧ дасьтӧм;

е) Шӧр Тиман вылын Коми Республикаса Чилимдін районын Пижмаса да Вылыс Пижмаса кисьталӧм титан месторождение удж кежлӧ дасьтӧм;

ж) Коми Республикаса Удора районын Чим-Лоптюгса сотчан сланец месторождение  промышленнӧй бергалӧмӧ пыртӧм;

з) Коми Республикаса Инта районын «Чудное» кӧреннӧй зарни месторождение удж кежлӧ дасьтӧм;

и) Сереговса сов месторождение промышленнӧй бергалӧмӧ пыртӧм;

к) Приполярнӧй Уралын «Молюдвож» ыргӧн сора чиръя из месторождение донъялӧм, туялӧм да разработайтӧм;

л) Войкар-Сыня гипербазит вевтас войвылын хрома рудаяс донъялӧм, туялӧм да разработайтӧм;

м) Полярнӧй Уралын Нияю-Нияхойса руда падвежасянінлӧн зарни рудаа объектъяс геология боксянь туявны помалӧм да промышленнӧя уджӧдӧм;

стрӧитчан материал да быдлаын паныдасьлысь мупытшса озырлун месторождениеяс промышленнӧя вӧдитчӧмӧ пыртӧм республикаса стрӧитчан комплекс ас сырьёӧн могмӧдӧм да республика мутасын инвестиция проектъяс збыльмӧдӧм могысь;

горноруднӧй промышленносьтын ыджыд квалификацияа кадръясӧн организацияяс могмӧдӧм.
Индӧм могъяс збыльмӧдӧмыс  сетас позянлун:
лӧсьӧдны Коми Республикаса уна отрасля горноруднӧй комплекс;
ыдждӧдны горноруднӧй сырьё перйӧм да переработайтӧм;

лӧсьӧдны выль переработайтысь производствояс;

ыдждӧдны да зумыдмӧдны вот база, кыпӧдны республикалысь сьӧмкуд могмӧдӧм;

бурмӧдны уджӧн могмӧдӧм да ыдждӧдны уджавны вермысь йӧзлы чӧжӧс.
Республикаын из шом промышленносьт сӧвмӧдӧмлӧн шӧр могӧн лоӧ Печораса из шом бассейнын из шом перйӧм стабилизируйтӧм да зумыда кыпӧдӧм, уджалысь шахтаяслысь уджалан вынйӧръясӧн ёна вӧдитчигӧн да из шом перйӧм да переработайтӧм кузя организацияяслысь рентабельнӧй удж могмӧдігӧн.
Из шом промышленносьт сӧвмӧдӧмын верктуя нырвизьясӧн лоӧны: 
из шом перйӧм да переработайтӧм кузя предприятиеяслысь зумыд да рентабельнӧй удж могмӧдӧм, перйӧмлысь ыджда кыпӧдӧм да асдон чинтӧм дырйи;

горнӧй уджъяс нуӧдігӧн видзчысянлун тшупӧд кыпӧдӧм, удж видзӧм кузя мераяс бура збыльмӧдӧм;

Печораса из шом бассейнса энергетическӧй да коксуйтчысь из шом сырьевӧй подув промышленнӧя вӧдитӧм водзӧ зільмӧдӧм да паськӧдӧм.
Шӧр мог збыльмӧдӧмыс  позяна, кор олӧмӧ пӧртасны татшӧм колана могъяс:
весалан да дасьтысян забойяс вылӧ нагрузкаяс содтӧм прӧйдитан да весалан техникасӧ вужвыйӧн вежан, из шом перйӧмын выль технологияяс пыртан тшӧт весьтӧ;

перйӧм прӧдукциялысь переработайтӧм да пыдісянь переработайтӧм ыдждӧдӧм ӧнія вынсьӧдан вынйӧръяс выльмӧдӧм нуӧдан да мупытшса озырлунъяс выль вынсьӧданног пыртан тшӧт весьтӧ;

 из шом пластъясын биару бырӧдӧм кузя ӧнія да выль способъяс  бурмӧдӧм да пыртӧм;
Коми Республикаын наука туялана, инновация уджтасъяс да балаяс лӧсьӧдӧм да збыльмӧдӧм из шом промышленносьт сӧвмӧдан юкӧнын, сы лыдын Коми Республикаса наукаса сообществояс корӧмӧн; 
лёкторйысь видзана мероприятиеяс нуӧдӧм да промышленнӧй видзчысянлун да удж видзӧм вылӧ сьӧм ыдждӧдӧм тшӧт весьтӧ абу ӧпаснӧй да авариятӧм производство могмӧдӧм, месторождениеяс удж кежлӧ дасьтігӧн да уджӧдігӧн экология да технологическӧй видзчысянлун нормаясӧ кутчысьӧмӧн;

выль зэв бур бӧртаслуна технологияясӧн вӧдитчӧм да уджалысь производствояс выльмӧдӧм вылӧ веськӧдӧм перспективнӧй инвестиция балаяс лӧсьӧдӧм да збыльмӧдӧм;

из шом перйӧм да вынсьӧдӧм кузя производство сӧвмӧдӧм вылӧ шогмана промышленнӧй площадкаяс артмӧдӧм;

Печораса из шом бассейнӧн месторождение ас кадӧ лицензируйтӧм, выль из шом месторождение уджӧ пыртӧм: «Воркутаса» 33 №-а шахта уджӧ пыртӧм, кӧні уджалан пластъясын из шомыс аслас качество да технологическӧй свойствояс серти лоӧ зэв бур качествоа сырьёӧн коксохимическӧй промышленносьтлы; энергетическӧй из шома Сёйдинса месторождение ыджыд ӧдӧн тӧдмавны помалӧм. “Сейдинская – 3”, “Сейдинская -6” из шом перъян шахтаяс проектируйтӧм да стрӧитӧм, “Варгашорская - 4” шахта стрӧитӧм вӧсна Воркутаса промышленнӧй районын из шом перйӧм водзӧ паськӧдӧм;

Усинскса месторождениеясын 1 №-а да 3 №-а шахтаса эрдъяс вылын выль шахтаяс стрӧитӧм;

2012 вося тӧвшӧр тӧлысьӧ вынсьӧдӧм 2030 воӧдз Россияын из шом промышленносьт сӧвмӧдӧмын дыр кадся уджтас збыльмӧдӧм могысь углехимическӧй да энергетическӧй комплексъяс лӧсьӧдӧм вылӧ печораса из шом ресурс база туялӧм да наӧн вӧдитчӧм, кытчӧ пырӧны из шом перъянінъяс, шахтаяс, сырьё переработайтӧм да транспорт инфраструктура кузя предприятиеяс;

 экономика сӧвмӧдан, экология боксянь видзчысянлун, социальнӧй кывкутӧм, инфраструктура сӧвмӧдан юалӧмъяс серти Коми Республикаса Веськӧдлан котырлӧн из шом промышленносьт организацияяскӧд ӧтув уджалӧм;

шахтёр уджлысь коланлунсӧ кыпӧдӧм, сы лыдын удждон содтан, уджлы видзчысянлун, социальнӧй гарантияяс сетан тшӧт весьтӧ; профессия кежлӧ дасьтан да кадръясӧс выль уджсикасӧ велӧдан система бурмӧдӧм, квалифицированнӧй уджалысьясӧс уджӧ босьтчӧдӧм.
Из шом промышленносьт сӧвмӧдӧм збыльмӧдӧмыс сетас позянлун:
кыпӧдны Печораса из шом бассейнса уджалан вынйӧрӧн вӧдитчӧмлысь бӧртаслун, кыпӧдны из шом перйӧмлысь ыдждасӧ да бурмӧдны переработкалысь качество;

могмӧдны из шом промышленносьтса организацияяслысь убыткатӧм уджаланног вылӧ вуджӧм;

ыдждӧдны вот подувсӧ мутасъяслысь шахтёрскӧй каръясын да дзоньнас Коми Республикаын;
содтыны из шом промышленносьт сӧвмӧдӧмӧ инвестицияяс мупытшса озырлунӧн вӧдитчысьяслӧн ас сьӧм тшӧт весьтӧ.

1.4.3. Вӧр промышленнӧй комплекс сӧвмӧдӧм
Вӧр промышленнӧй комплекс сӧвмӧдӧмлӧн медшӧр могӧн лоӧ вӧр лэдзан да переработайтан производствояслысь бӧртаслун лӧсьӧдӧм, кодъяс подулавсьӧны ӧнія технологияяс вылын гӧгӧртас видзан да вӧрӧн колана ногӧн вӧдитчан корӧмъясӧн, мый вермас могмӧдны пытшкӧсса да ортсыса рыноклысь конкурируйтны вермана вӧр да бумага продукцияын коланлунсӧ.
Вӧр промышленнӧй комплекс сӧвмӧдӧмын верктуя нырвизьӧн, кутшӧмӧс збыльмӧдӧмыс веськыда тӧдчӧ сылӧн бӧртаслун сӧвмӧм вылӧ, лоӧ сылысь товарно-отраслевӧй да мутас тэчассӧ бурмӧдӧм.
Шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
вӧр промышленнӧй комплексын товарно-отраслевӧй тэчас сӧвмӧдӧм ӧнія мирса технологическӧй да рынокса корӧмъяс, дінмуса вузӧс позянлунъясӧн вӧдитчӧм да меставывса прӧдуктъяс стӧчмӧдӧм тӧд вылын кутӧмӧн. Тайӧ могсӧ збыльмӧдӧмыс сетас позянлун:

а)  целлюлозно-бумага производстволысь вынйӧр вынсьӧдӧм;

б) плитаа прӧдукция вузӧс тэчас диверсифицируйтӧм;

в) пуысь клеитӧм изделиеяс, стрӧитан да мебель элементъяс да мукӧд конструкцияа материалъяс босьтӧм вылӧ пиломатериалъяс переработайтӧм сӧвмӧдӧм;

г) торъя пу керка стрӧитӧм артмӧдӧм;

д) ичӧт качествоа древесина да биоломтасӧ пуысь шыбласъяс переработайтӧм сӧвмӧдӧм;

е) коммунальнӧй энергетикаын да электроэнергия генерируйтӧмын пуысь шыбласъяс да ичӧт сорта древесина вӧдитчӧм паськӧдӧм;

производство меститӧмлӧн ӧткодьлун принципъяс вылын производство мутас тэчассӧ, перерабатывайтысь сегментъяслысь тырвыйӧлунсӧ, сырьёяс ӧтвесьталӧмсӧ да социальнӧй кывкутӧмсӧ бурмӧдӧм. Тайӧ могсӧ збыльмӧдӧмыс сетас позянлун:

а) сетны ӧткымын мог переработайтысь  производстволы;

б) меститны верктуя предприятиеяс вӧра районъясын, кутшӧмъясӧс веськӧдӧма бурмӧдны вӧр юкӧнын  кар артмӧдан подувсӧ;

в) заптӧм дорӧ переработайтӧм матысмӧдан да предприятиеяс кооперируйтан подув вылын сырьёӧн удж  орӧдчывтӧг бурмӧдӧм;
вӧръясӧн экстенсивнӧя веськӧдлӧмсянь вӧр овмӧс нуӧдан да вӧрӧн ёна вӧдитчан модель дорӧ сьӧрсьӧн-бӧрсьӧн вуджӧм;

древесина переработайтӧм сӧвмӧдӧм вылӧ колана мындаын вӧр сырьё туялӧмъясын могмӧдысь транспорт инфраструктура артмӧдӧм да сӧвмӧдӧм;

вӧрӧн ичӧт бизнес видзӧм да вынсьӧдӧм;

квалификацияа кадръясӧн вӧр промышленнӧй комплексын коланлунсӧ ас кадӧ да стӧча могмӧдӧм;

вӧръяс уджӧ пыртан юкӧнын верктуя инвестиция балаяс республикаса мутасын збыльмӧдӧм, а сідзжӧ выль водзӧ могъяса инвестиция балаяс лӧсьӧдӧм. Медшӧр видзӧдлассӧ веськӧдӧма татшӧм тӧдчана инвестиция балаяслы, кыдз:

а) “Сыктывкарса промышленнӧй комбинат” ичӧт кывкутан котырлӧн “Massіv-Holz-Mauer (МНМ) технология серти ыджыд панельясысь тэчан пу керкаяс вӧчӧм, пу керкаяс стрӧитӧм вылӧ стандартнӧй вӧчӧмторъяс да конструкцияяс вӧчӧм”;

б)“1 №-а вӧр завод” ичӧт кывкутана котырлӧн “Пу керка стрӧитӧмын конструктивнӧй элементъяс вӧчӧм кузя завод стрӧитӧм”;

в)  «ПечораЭнергоРесурс» ичӧт кывкутана котырлӧн “Мылдін посёлокын  пу пыдісянь инновационнӧя переработайтӧм кузя вӧр переработайтысь производство лӧсьӧдӧм”;

г) “Лузалес” ичӧт кывкутана котырлысь вӧр переработайтысь инфраструктура ӧніяӧдӧм Коми Республикаса Луздор районлӧн Кыддзавидз посёлокын “Лузалес” ичӧт кывкутана котырлӧн вӧр пилитан завод подув вылын энергетическӧй могъяс вылӧ вӧр пилитӧмысь колясъясӧн вӧдитчӧмӧн да вӧр пилитан производствоын да клеитӧм стрӧитчан конструкцияяс производствоын вылыс технология оборудование пыртӧмӧн”;

д) “Азимут” ичӧт кывкутана котырлӧн Коми Республикаса Мылдін посёлокын вӧр переработайтӧм да шоныд да электрическӧй энергия вӧчӧм кузя комплекс лӧсьӧдӧм;

вӧр промышленнӧй производство сӧвмӧдӧм вылӧ шогмана выль промышленнӧй площадкаяс артмӧдӧм;

вӧр промышленнӧй индустриальнӧй паркъяс лӧсьӧдӧм кузя балаяс збыльмӧдӧм;

вӧр промышленнӧй кластер артмӧдӧм.
Вӧр промышленнӧй комплекс сӧвмӧдӧмын пуктӧм могъяс збыльмӧдӧмлӧн бӧртасъясӧн лоӧны: 
республикаса вӧр ресурсъясӧн колана ногӧн да комплекснӧя вӧдитчӧм; 

конкурируйтны вермана прӧдукция лэдзӧм ыдждӧдӧм;

целлюлозно-бумага, плитаяс вӧчан производствоын пу обработайтан колясъясӧн тырвыйӧ уджӧ пыртӧм, сы лыдын ичӧт качествоа древесина да биоломтасӧ пу колясъяс переработайтӧм кузя производствояс сӧвмӧдӧм;

 Коми Республикаса Мылдін районын пу переработайтан ыджыд шӧрин артмӧдӧм, кытчӧ пыртӧны став подув переработайтысь сегментъяс;

вӧр районъяслӧн кар стрӧитан подув бурмӧдӧм переработайтан производстволы ӧткымын мог сетӧм да вӧрӧн могмӧдан районъясын пу обработайтан выль предприятиеяс меститӧм вӧсна;

вӧчӧм прӧдукция вылӧ пытшкӧсса коланлун сӧвмӧдӧм;

торъя керка лэптӧм, медводз пуысь, тӧдчана содӧм; 
вӧр юкӧн районъясын вӧрӧн ичӧт бизнес сӧвмӧдӧм.

1.4.4. Машина вӧчӧм сӧвмӧдӧм 
Машина вӧчӧм сӧвмӧдӧмлӧн шӧр могӧн лоӧ Коми Республикаса промышленносьтлысь да йӧзлысь коланлун могмӧдӧм вылӧ конкурируйтны верманлуна продукция лэдзӧм ыдждӧдӧм, машина вӧчан юкӧнын инновация сӧвмӧмлы условиеяс (механизмъяс) лӧсьӧдӧм,  россияса да войтыркостса рынокъяс вылын республикаса машина стрӧитысьяслысь петкӧдчӧм паськӧдӧм.
Машина вӧчӧм сӧвмӧдӧмын верктуя нырвизьясӧн лоӧны: 
сьӧкыд финансӧвӧй положениеын лоысь машина вӧчан организацияяслысь производственнӧй вынйӧрсӧ видзӧм;

машина вӧчан комплекслысь инвестиция лӧсьыдлунсӧ кыпӧдӧм;

конкурируйтны верманлуна прӧдукция сикасъяс лэдзӧм вылӧ веськӧдӧм уджтасъяс збыльмӧдӧм да выль вылыс технологияа производствояс лӧсьӧдӧм.
Шӧр мог збыльмӧдӧм вылӧ колӧ пӧртны олӧмӧ татшӧм колана могъяс:
техника пыдісянь вежанног бурмӧдӧм да производствояс ӧніяӧдӧм;

машина вӧчан сӧвмӧдӧмын тӧдчана мытшӧдъяс кузя наука туялан уджъяс котыртӧм да корана прӧдукциялӧн выль образецъяс вӧчӧм кузя наука туялан да опытно-конструкторскӧй уджъяс нуӧдӧм;

выль вылыс технологияа да наукоёмкӧй производствояс лӧсьӧдӧм, прӧдукция вӧчан кадколастъяс чинтӧм да сылысь качествосӧ лэптӧм;

производственно-технологическӧй йитӧдын республиканскӧй  вӧчысьяслысь машина вӧчан прӧдукция интегрируйтӧм;

кадръяслысь позянлунсӧ сӧвмӧдӧм вылӧ да машина вӧчан комплекс ыджыд квалификацияа веськӧдлан, наука, инженерно-техническӧй да уджалысь кадръясӧн могмӧдӧм.
Машина вӧчӧм сӧвмӧдӧмын пуктӧм могъяс збыльмӧдӧмлӧн бӧртасъясӧн лоӧны: 
инновация боксянь наукоёмкӧй машина вӧчан прӧдукция лэдзӧм ыдждӧдӧм;

машина вӧчан организацияяслысь уджлысь производственнӧй вынйӧр тӧдчымӧн кыпӧдӧм;

машина вӧчан предприятиеяс вылын ыджыд квалификацияа веськӧдлан, наука, инженерно-техническӧй да уджалысь кадръяслысь пайсӧ ыдждӧдӧм, сы лыдын республикалӧн экономикаын машина стрӧитан комплекслысь престижсӧ да тӧдчанлунсӧ кыпӧдан тшӧт весьтӧ.
1.4.5. Кокни промышленносьт сӧвмӧдӧм
Коми Республикаса кокни промышленносьт сӧвмӧдӧмлӧн шӧр могӧн лоӧ производствояслысь техника выльмӧдан подув вылын конкурируйтны вермана прӧдукция ассортимент лэдзӧм да паськӧдӧм ыдждӧдӧм, инновацияяс пыртӧм, отрасльлысь инвестиция лӧсьыдлунсӧ кыпӧдӧм вылӧ условиеяс лӧсьӧдӧм.
Сӧвмӧдӧмын верктуя нырвизьясӧн лоӧны:
кокни промышленносьтса организацияяслысь техника выльмӧдӧм;

кокни промышленносьтӧ инвестицияяс кыскӧм;

производствоӧ выль технологияяс да инновацияяс пыртӧм.
Шӧр мог збыльмӧдӧм вылӧ колана могъясӧн лоӧны:
прӧдукция вӧчӧм ыдждӧдӧм вылӧ производственнӧй вынйӧръяс вынсьӧдӧм серти инвестиция балаяс збыльмӧдӧм;

производствоӧ ӧнія технологияяс да инновацияяс пыртӧм, прӧдукциялӧн выль сикасъяс  лӧсьӧдӧм;

кокни промышленносьтын прӧдукциялысь качествосӧ да конкурируйтны верманлунсӧ кыпӧдӧм вылӧ производство ӧніяӧдӧм;

кокни промышленносьт сӧвмӧдӧмын тӧдчана мытшӧдъяс серти наука туялан уджъяс котыртӧм;

республикаса вузӧс вӧчысьяслысь прӧдукция иналӧм вылӧ выль рынокъяс паськӧдӧм да корсьӧм;

кокни промышленносьтса организацияяскӧд социальнӧй да экономика боксянь ӧтув уджалан система сӧвмӧдӧм;

кокни промышленносьт юкӧнын ичӧт бизнес сӧвмӧдӧм ышӧдӧм;

отрасльлысь кадръяслысь позянлунсӧ сӧвмӧдӧм вылӧ условиеяс артмӧдӧм.
Индӧм могъяс збыльмӧдӧмын бӧртасъяс сетасны позянлун:
содтыны кокни промышленносьтлӧн корана да конкурируйтны вермана прӧдукция вӧчӧмлысь ыдждасӧ;
ыдждӧдны кокни промышленносьтын прӧдукция вӧчан чӧжӧссӧ отрасль диверсифицируйтӧм, выль сикасъяс лэдзӧм да вӧчӧм прӧдукциялысь качествосӧ бурмӧдӧм, иналан рынокъяс паськӧдӧм тшӧт весьтӧ;

збыльмӧдны кокни промышленносьтса юкӧнын вурсян да мукӧд сикас производстволы ӧткодь пространственнӧй сӧвмӧм.
1.5. Стрӧитчан комплекс сӧвмӧдӧм

1.5.1. Производственнӧй, социально-культурнӧй, оланін стрӧитӧм сӧвмӧдны ышӧдӧм

Коми Республикаын производственнӧй, социально-культурнӧй, оланін стрӧитӧм сӧвмӧдны ышӧдӧмлӧн шӧр могъясӧн лоӧны оланін пыртӧм ыдждӧдӧм, Коми Республикаса оланін фондлысь качество серти петкӧдлӧмсӧ кыпӧдӧм, ӧнія да выль велӧдан учреждениеяс, культура да искусство, йӧзӧс доръян, йӧзлысь дзоньвидзалун видзан, мортӧс ёнмӧдан да спорт учреждениеяс, промышленнӧй объектъяс выльмӧдӧм да стрӧитӧм.
Верктуя нырвизьӧн лоӧ  оланін пыртӧм зумыда ыдждӧдӧм.
Шӧр могъяс збыльмӧдӧм вылӧ колана могъясӧн лоӧны:
уна оланін стрӧитны да оланін выльмӧдны ышӧдӧм, оланін пыртӧм ыдждӧдӧм, сэні бур да безопаснӧй олан условиеясӧн могмӧдӧм;

торъя оланін стрӧитчӧм сӧвмӧдны ышӧдӧм;

оланін стрӧитан качество кыпӧдӧм, йӧзлӧн корӧм да коланлун серти оланінлысь тэчассӧ да техническӧй характеристикаяссӧ вайӧдӧм;

оланін стрӧитан могъяс вылӧ выль му участокъяс инженернӧй инфраструктураӧн могмӧдӧм;

оланін да коммунальнӧй овмӧс да гражданалы тӧдчанлуна (йӧзлысь дзоньвидзалун видзан, культура, спорт, велӧдӧм, бытӧвӧй коланлун да мукӧд) ӧнія объектъясӧн йӧзлы могмӧдан тшупӧд кыпӧдӧм;

социально-культурнӧй юкӧн объектъяс стрӧитігӧн канму-частнӧй ёртасян механизмъясӧн вӧдитчӧм паськӧдӧм;

инвестиция балаяс збыльмӧдӧм, кодъяс урчитӧны производственнӧй тӧдчанлуна объектъяс стрӧитӧм, выльмӧдӧм да ӧніяӧдӧм, кутшӧмъяс сьӧмӧн могмӧдсьӧны кыдз асшӧр, сідз и сьӧмкудйысь сьӧм тшӧт весьтӧ; 

ӧнія бӧртаслуна да энергия видзтаса архитектура да стрӧитчан системаяс сӧвмӧдӧм.
Индӧм могъяс збыльмӧдӧмын бӧртасӧн лоӧ ӧнія корӧмъяслы лӧсялысь оланін, социально-культурнӧй да промышленнӧй тӧдчанлуна объектъясын Коми Республикаса экономикалысь да йӧзлысь коланлунсӧ вывті тырвыйӧ могмӧдӧм.  
1.5.2. Стрӧитчан материалъясӧн промышленносьт сӧвмӧдӧм

Стрӧитчан материалъясӧн промышленносьт сӧвмӧдӧмлӧн шӧр могӧн лоӧ пытшкӧсса рынокын меставывса вӧчӧм стрӧитчан материалъяс, изделиеяс да конструкцияяс вӧчӧм ыджда, качество да ассортимент серти корӧмъяс лӧсялӧмӧн могмӧдӧм, Коми Республикаын керка стрӧитан индустрия сӧвмӧдӧм.
Сӧвмӧдӧмын верктуя нырвизьясӧн лоӧны:
Коми Республикаса минерально-сырьевӧй базаӧн бура вӧдитчан да передӧвӧй технологияяс уджӧ пыртан подув вылын стрӧитчан материалъясӧн да конструкцияясӧн промышленносьт сӧвмӧдӧмын условиеяс артмӧдӧм;

ичӧт судтаа эконом-класса оланін да торъя оланін стрӧитӧм вылӧ заводскӧя вӧчан дизайн серти колана качественнӧй, экология боксянь сӧстӧм, ӧнія стрӧитчан материалъясӧн да конструкцияясӧн республикаса стрӧитчан комплекс да йӧзӧс могмӧдӧм;

меставывса вӧчан стрӧитчан материалъяслы да конструкцияяслы конкурируйтны верманлунсӧ кыпӧдӧм.
Шӧр мог збыльмӧдӧм вылӧ колӧ пӧртны олӧмӧ татшӧм могъяс:
стрӧитчан материалъясӧн промышленносьтлысь производственнӧй подув, сы лыдын керка стрӧитан индустрия ӧніяӧдӧм да технологичесчкӧя сӧвмӧдӧм;

стрӧитчан материалъясӧн промышленносьт предприятиеяс вылын инновацияяс пыртны отсалӧм, меставывса минерально-сырьевӧй база да мупытшса озырлун перъян производстволӧн колясъяс подув вылын стрӧитчан материалъяслы выль сикасъяс лӧсьӧдӧм;

стрӧитчан материалъясӧн производство сӧвмӧдӧмын инвестиция бур  балаяс збыльмӧдӧм, сы лыдын канмусянь отсӧг сетӧмӧн;

стрӧитчан материалъясӧн производство юкӧнын организацияяслы сьӧм зумыдлунсӧ кыпӧдӧм да наӧн вӧчӧм прӧдукция вылӧ конкурируйтны верманлунсӧ ыдждӧдӧм;

Коми Республикаса стрӧитчан комплекс номенклатура серти колана качественнӧй да уна сикас стрӧитчан материалъясӧн, изделиеясӧн да конструкцияясӧн могмӧдӧм.
Индӧм могъяс збыльмӧдӧмын бӧртасъясӧн лоӧны:
лӧсьӧдны стрӧитчан услугаясӧн да материалъясӧн дінму рынок сӧвмӧдӧмын бур условиеяс;

содтыны прӧдукция лэдзан, сылысь ассортиментсӧ паськӧдан да стрӧитчан материалъясӧн промышленносьтса прӧдукция иналан рынокъяслысь ыджда;

могмӧдны республикаса стрӧитчан комплекс да йӧзӧс качественнӧй да судзсяна стрӧитчан материалъясӧн, изделиеясӧн да конструкцияясӧн, кутшӧмъясӧс вӧчӧны меставывса вузӧс вӧчысьяс.
1.6. Агропромышленнӧй и чери овмӧс нуӧдан  комплексъяс сӧвмӧдӧм

1.6.1. Скӧт видзӧм сӧвмӧдӧм
Скӧт видзӧм сӧвмӧдӧмлӧн шӧр могӧн лоӧ скӧт видзӧмын верктуя нырвизьяс сӧвмӧдӧм вылӧ условиеяс могмӧдӧм.
Скӧт видзӧм сӧвмӧдӧмын верктуя нырвизьясӧн лоӧны йӧла да яя скӧт видзӧм.

Индӧм шӧр мог збыльмӧдӧм вылӧ колӧ пӧртны олӧмӧ татшӧм могъяс:
лэбач да скӧт видзан прӧдукциялысь ыджда содтӧм да конкурируйтны верманлунсӧ кыпӧдӧм;

йӧла скӧт видзӧм сӧвмӧдны ышӧдӧм;

пӧрӧда пытшкын скӧт выльмӧдӧм да налӧн биовынйӧрӧн бура вӧдитчӧм;

скӧт видзан инфраструктура сӧвмӧдӧм;

скӧт видзӧмын рискъясӧн веськӧдлӧм;

скӧт видзӧмын ичӧт формаа овмӧс сӧвмӧдӧмлы отсалӧм;

скӧт видзӧмын кадръясӧн могмӧдан ситема бурмӧдӧм;

видз-му овмӧсса скӧтлысь ёна лёк висьӧмъяс кыптыны абу лэдзӧм;

скӧтлӧн вуджан висьӧмъясысь Коми Республикаса мутасъяс бурмӧдӧм,  ветеринарнӧй услугаяс вылӧ судзсянлун да качество кыпӧдӧм, канму ветеринарнӧй службаын кадръясӧн, инӧдӧн да материально-техническӧя могмӧдӧм сӧвмӧдӧм вылӧ условиеяс лӧсьӧдӧм;

ветеринарнӧй серпасӧн бур веськӧдлан система лӧсьӧдӧм.
Индӧм могъяс олӧмӧ пӧртӧмыс сетас позянлун:
ыдждӧдны скӧт да лэбач начкӧмсӧ;

ыдждӧдны йӧв вӧчан ыджда;

содтыны видз-му овмӧс пемӧсъяслысь продуктивносьтсӧ;

могмӧдны ветеринарно-санитарнӧй йитӧдын да йӧзлысь дзоньвидзалун видзӧмын скӧт видзан прӧдуктъяс экология да видзчысянлун боксянь вылыс тшупӧдӧн;

чинтыны видз-му овмӧсса пемӧсъяс висьӧмъясысь убытка.

1.6.2. Быдмӧг вӧдитӧм сӧвмӧдӧм
Быдмӧг вӧдитӧм сӧвмӧдӧмлӧн шӧр могӧн лоӧ му ресурсъясӧн (видз-му овмӧсса муясӧн) вӧдитчӧмысь бӧртаслун кыпӧдӧм.
Быдмӧг вӧдитӧм сӧвмӧдӧмын верктуя нырвизьясӧн лоӧны:
видз-му овмӧс тӧдчанлуна муяслысь вынсӧ кыпӧдӧм;

бурмӧдӧм муяс выльмӧдӧм;

картупель да град выв пуктас вӧдитӧм техника да технология боксянь ӧніяӧдӧм.
Шӧр мог збыльмӧдӧм вылӧ колӧ пӧртны олӧмӧ татшӧм могъяс:
картупель да градвыв пуктас вӧдитӧм ӧніяӧдӧм;

инфраструктура сӧвмӧдӧм да рынокын картупель да град выв пуктас зумыдмӧдӧм;

сайӧдӧм грунта град выв пуктасъяслысь урожай ыдждӧдӧм выль технологияяс вӧдитчан тшӧт весьтӧ;

бурмӧдӧм муяс выльмӧдӧм да видзӧм;

муяслысь вынсӧ видзӧм да кыпӧдӧм вылӧ условиеяс лӧсьӧдӧм;

му ресурсъясӧн вӧдитчӧмын бӧртаслун кыпӧдӧм, видз-му овмӧсса культураяслысь урожай ыдждӧдӧм;

видз-му овмӧс вузӧс вӧчысьяслы канмусянь отсӧг сетан система бурмӧдӧм;

быдмӧг вӧдитӧмын ичӧт формаа овмӧс сӧвмӧдӧмлы отсалӧм;

быдмӧг вӧдитӧмын рискъясӧн веськӧдлӧм.
Пуктӧм могъяс збыльмӧдӧмын виччысяна бӧртасъяс:
сёян-юан ресурсъяс ньӧбан ӧтувъя мындаын республикаын быдтӧм картупельлӧн да град выв пуктасъяслӧн удельнӧй сьӧкта кыптӧм;

видз-му овмӧс организацияясын да крестьянин (фермер) овмӧсъясын картупель да град выв пуктасъяс быдтӧм содӧм;

бурмӧдӧм муясӧн вӧдитчӧмын площадьяс ыдждӧдӧм;

асшӧр качественнӧй кӧрым тшӧт весьтӧ кӧрым подув зумыдмӧдӧм; 

кӧрым культураяс пуктан площадьяс ыдждӧдӧм.

1.6.3. Аквакультура и чери кыйӧм сӧвмӧдӧм
Аквакультура и чери кыйӧм сӧвмӧдӧмлӧн медшӧр могӧн лоӧ  чери кыян да аквакультура прӧдукциялысь вузӧс вӧчӧм ыдждӧдӧм, Коми Республикаын йӧзӧс чери прӧдукцияӧн могмӧдӧм вылӧ биологическӧй ва ресурсъяс да аквакультура прӧдукция вӧчан запасъяс ыдждӧдӧм.
Шӧр мог збыльмӧдігӧн верктуя нырвизьясын лоӧ тӧдчӧдӧма юалӧмъяс: 
чери кыйӧм да чери рӧдмӧдӧм зумыда сӧвмӧдӧм вылӧ условиеяс лӧсьӧдӧм;

чери прӧдукция вӧчан ыджда содтӧмын ӧдсӧ ӧддзӧдӧм сылысь конкурируйтны верманлунсӧ кыпӧдан подув вылын;

Коми Республикаын йӧзлы чери прӧдукцияӧн экономическӧй да физическӧй судзсянлунсӧ могмӧдӧм.
Пуктӧм шӧр мог збыльмӧдӧм вылӧ урчитӧма пӧртны олӧмӧ татшӧм могъяс:
ва объектъяслысь ресурсӧн вӧдитчан вынйӧрсӧ паськӧдӧм;

сьӧм боксянь зумыдлун могмӧдӧм да чери рӧдмӧдӧм (аквакультура) да чери кыйӧм сӧвмӧдӧм вылӧ условиеяс лӧсьӧдӧм;

чери прӧмыса участокъясӧн вӧдитчӧм бурмӧдӧм да ва биоресурсъяс лыд  ыдждӧдӧм;
Коми Республика мутасын чериясӧс уна висьӧмысь видзӧм;

черияслӧн вуджан висьӧмъясысь республика мутасъяс бурмӧдӧм вылӧ условиеяс лӧсьӧдӧм;

аквакультура сӧвмӧдӧм ӧддзӧдӧм вылӧ условиеяс лӧсьӧдӧм.
Пуктӧм могъяс збыльмӧдӧмын виччысяна бӧртасъяс:
йӧзӧн сёйӧм став ыдждаын асшӧр чери прӧдукциялысь пай ыдждӧдӧм;

Коми Республикаса ва объектъясӧн вӧдитчӧмын бӧртаслун кыпӧдӧм;

чери сырьё вӧчӧм ыдждӧдӧм;

ветеринарно-санитарнӧй йитӧдын да йӧзлысь дзоньвидзалун видзӧмын чери рӧдмӧдан прӧдуктъяс экология сӧстӧмлунӧн да видзчысянлунӧн могмӧдӧм;

сиктса йӧзӧс уджӧн могмӧдан тшупӧд да налысь чӧжӧс кыпӧдӧм выль уджалан местаяс лӧсьӧдӧм тшӧт весьтӧ.
1.6.4. Кӧр видзӧм сӧвмӧдӧм

Кӧр видзӧм сӧвмӧдӧмлӧн шӧр могӧн лоӧ кӧр видзӧм кыдз овмӧсса удж нуӧдӧмын традиционнӧй сикас, Коми Республика мутасын олысь Войвывса этша лыда вужвойтырлысь да мукӧд этническӧй войтырлысь оланног да культура видзӧм.
Кӧр видзӧм сӧвмӧдӧмын верктуя нырвизьӧн лоӧ кӧр видзысьяслысь да налӧн семьяясӧ пырысьяслысь оланног бурмӧдӧм.
Шӧр мог збыльмӧдӧм вылӧ урчитӧма татшӧм могъяс:
кӧр видзӧмын уджалысьяслысь да налӧн семьяясӧ пырысьяслысь социальнӧй да экономика боксянь оласног бурмӧдӧм;

кӧр видзан овмӧсъясын войвывса кӧр юр лыд бурмӧдӧм вылӧ условиеяс лӧсьӧдӧм;

кӧр видзан овмӧсъяс уджӧдӧм вылӧ технологическӧй условиеяс лӧсьӧдӧм;

кӧр йирсянінъяс видзӧм;

кӧр видзӧмын рискъясӧн веськӧдлӧм.
Пуктӧм могъяс збыльмӧдӧмын виччысяна бӧртасъясӧн лоӧны:
кӧр видзӧмын социальнӧй да экономика боксянь уджалан условиеяс бурмӧдӧм;

кӧр видзӧм да кӧръяслысь юр лыд бурмӧдӧм;

племеннӧй кӧр видзӧм сӧвмӧдӧм;

кӧр видзанінъяс тыр-бура могмӧдӧм.

1.6.5. Сёян-юан прӧдукция вӧчӧм сӧвмӧдӧм

Сёян-юан прӧдукция вӧчӧм сӧвмӧдӧмлӧн шӧр могӧн лоӧ бур, конкурируйтны верманлуна промышленнӧй производство лӧсьӧдӧм, кодлӧн эм позянлун ыдждӧдны сёян-юан медшӧр сикасъясӧн Коми Республикаӧс асшӧра могмӧдан тшупӧдсӧ, мый лӧсялӧ войвывса условиеясын олысь йӧзӧс тыр-бура да качество серти вердан корӧмъяслы.
Верктуя нырвизьӧн лоӧ сёян-юан да переработайтан промышленносьт ӧніяӧдӧм, кутшӧмӧс веськӧдӧма ыджыд содтӧд донӧн прӧдукция лэдзӧм вылӧ.
Сёян-юан прӧдукция вӧчӧм сӧвмӧдӧмын колана могъяс:
республикаса природно-климатическӧй вынйӧр да йӧзлӧн сёян-юанӧн коланлун серти сёян-юан да переработайтан промышленносьтлысь тэчас да меститчанін бурмӧдӧм;

сёян-юан да переработайтан промышленносьт техника да технология боксянь выльмӧдӧм;
республикаын вӧчӧм сёян-юан прӧдукция рынокын инфраструктура сӧвмӧдӧм;

республика мутасын мортӧс да пемӧсъясӧс ӧткодь торъя ӧпаснӧй висьӧмъясысь видзӧм;

 качество да видзчысянлун серти пемӧс сырьё да прӧдукция бура видзӧдан система лӧсьӧдӧм;
сёян-юан да переработайтан промышленносьтын кадръяс да юӧр могмӧдан система бурмӧдӧм.
Пуктӧм могъяс олӧмӧ пӧртӧмыс сетас позянлун:
ыдждӧдны йӧв да йӧлысь прӧдуктъяс вӧчӧм;

ыдждӧдны яй да яй прӧдуктъяс вӧчӧм;

кыпӧдны сёян-юан прӧдукция вӧчан качествосӧ да паськӧдны сылысь ассортиментсӧ;

кыпӧдны сёян-юан промышленносьтын организацияяслысь рентабельносьт тшупӧдсӧ;

 могмӧдны ветеринарно-санитарнӧй йитӧдын да йӧзлысь дзоньвидзалун видзӧмын скӧт видзан прӧдуктъяслы экология боксянь сӧстӧмлунӧн да видзчысянлунӧн;

чинтыны пемӧсъяс висьӧмъясысь вайӧм убытка, могмӧдны скӧт видзан прӧдукция вӧчысьяслы экономика боксянь зумыдлун;

Коми Республикаса вузӧс вӧчысьясӧн вӧчӧм прӧдукция качествоӧн йӧзӧс могмӧдан  тшупӧд кыпӧдӧм.

1.7. Мутас сӧвмӧдӧм
1.7.1. Кар стрӧитӧм сӧвмӧдӧм

Кар стрӧитан сӧвмӧдӧмлӧн шӧр мог – кар стрӧитан мутасъяс зумыда сӧвмӧдӧм вылӧ условиеяс лӧсьӧдӧм, Коми Республика мутасын йӧзӧс мӧд местаӧ овмӧдӧмысь, производство, транспорт да инфраструктураса мукӧд объект меститӧмысь медбур тэчас артмӧдӧм, мутасын сырьё перйӧмлысь бӧртасъяс венӧм да выль сӧвмӧдан объектъяс артмӧдӧм, йӧзлӧн олӧм вылӧ бур условиеяс лӧсьӧдӧм.
Кар стрӧитан уджын верктуя нырвизьясӧн лоӧны:
инженернӧй да транспорт инфраструктураса объектъяс, социальнӧй тӧдчанлуна объектъяс ӧніяӧдӧм;

олан фонд да социальнӧй инфраструктура объектъяслысь видзчысянлун могмӧдӧм, йӧзлӧн оланінын да олӧмын абу ӧпаснӧй гӧгӧртас серти юалӧмъяс олӧмӧ пӧртӧм, Коми Республикаын культура да архитектура наследие видзӧм.
Кар стрӧитӧм сӧвмӧдан юкӧнын медшӧр могъясӧн лоӧны:
 гражданалысь кар стрӧитан политика да бур уджаланног да оланног могмӧдан механизмъяс бурмӧдӧм;

мутасъяс зумыда сӧвмӧдӧм серти кар стрӧитан да каръясӧн веськӧдлан удж сӧвмӧдӧмын участвуйтӧм; 

уджалан вынъяс иналан системаяс костын да  вӧр-ва комплексъяслӧн экология, социальнӧй да экономика могъяс костын баланс могмӧдӧмлы отсалӧм;

производство ӧткодя меститӧм;

муниципальнӧй тшупӧда мутас планируйтӧм да кар стрӧитӧм зонируйтӧм серти документъяс лӧсьӧдӧмын муниципальнӧй юкӧнъяслы отсалӧм. Быть колӧ могмӧдны Коми Республикаса став кар кытшсӧ да олан пунктсӧ, медводз кодъяслӧн эм социальнӧй да экономика сӧвмӧдӧмын водзӧ вылӧ могъяс, генеральнӧй планъясӧн да муӧн вӧдитчан правилӧясӧн; 

йӧзӧс овмӧдан локальнӧй системаяс лӧсьӧдӧм. Быд олан пунктлысь районса шӧринкӧд да республикаса юркаркӧд йитӧд могмӧдӧм дінму тӧдчанлуна либӧ муниципальнӧйкостса тӧдчанлуна ӧтув вӧдитчана автомашина туйяс сӧвмӧдан подув вылын.
Коми Республикаын кар стрӧитан сӧвмӧдӧм вылӧ веськӧдӧм мероприятиеяс збыльмӧдӧм бӧрын лоӧ:
бурмӧдӧма кар стрӧитӧмын планируйтан да проектируйтан система;

чинтӧма административнӧй мытшӧдсӧ му участокъяс лӧсьӧдан да сетан процедура кокньӧдӧм отсӧгӧн, а сідзжӧ стрӧитчӧм да канмусянь экспертиза нуӧдӧм вылӧ разрешениеяс сетӧм отсӧгӧн; 

лӧсьӧдӧма муниципальнӧй юкӧнъяслысь муниципальнӧй  районъяслысь мутас планируйтан схемаяс да карса кытшъяслӧн да овмӧдчӧминъяслӧн генеральнӧй планъяс да муӧн вӧдитчан да стрӧитан правилӧяс;

лӧсьӧдӧма оланін серти ипотека кредит босьтӧм кыпӧдӧм вылӧ условиеяс;

лӧсьӧдӧма йӧзлы восьса карӧн веськӧдлан система, мый серти босьтӧма тӧд вылӧ олысьяслысь интересъяс да решениеяс примитӧмын налысь веськыда участвуйтӧм.

1.7.2. Коми Республикаса каръяс да районъяс сӧвмӧдӧм
Коми Республика мутас сӧвмӧдӧмлӧн шӧр могӧн лоӧ республикаса каръяс да районъяс социальнӧй да экономика боксянь сӧвмӧдӧмын мутас диспропорция чинтӧм, Коми Республикаса каръясын да районъясын олысьяслысь олан тшупӧд да качество кыпӧдӧм мутасъяс социальнӧй  да  экономика боксянь комплекснӧя сӧвмӧдан подув вылын.
Тайӧ шӧр мог серти мутас сӧвмӧдӧмын верктуя нырвизьясӧн лоӧны:
мутасъяс, сы лыдын сиктса мутасъяс, видзӧм да найӧс комплекснӧя сӧвмӧдӧм;

муниципальнӧй юкӧнъяслӧн ӧнія вӧр-ва ресурс да производственно- трудӧвӧй вынйӧръясӧн вӧдитчӧм;

каръяслысь да районъяслысь ӧнія экономика подувсӧ, а сідзжӧ муниципальнӧй юкӧнъяслӧн мутасъясын экономика уджлысь выль сикасъяс сӧвмӧдӧмын отсӧг сетӧм;
Индӧм шӧр мог збыльмӧдӧм вылӧ колӧ пӧртны олӧмӧ татшӧм колана могъяс:
республикаса став мутасын ӧтувъя социально-политическӧй политика лӧсьӧдӧм да збыльмӧдӧм серти Коми Республикаын Коми Республикаса канму власьт органъяслысь меставывса асвеськӧдлан органъяскӧд йитӧд вынсьӧдӧм;

Коми Республикаын меставывса асвеськӧдлан органъяслӧн уджлысь бӧртаслун кыпӧдӧмын, налӧн уджъяс да уджмогъяс збыльмӧдӧмын отсалӧм;

мутасъяс социальнӧй да экономика боксянь сӧвмӧдӧмын веськӧдлан мунанногсӧ качественнӧя котыртны отсалӧм;

муниципалитетъяс костын йитӧдъяс ладмӧдны да муниципалитетъяс костын ӧтув уджалӧмлы бур система лӧсьӧдны зільӧм;

муниципальнӧй тшупӧдын социальнӧй да экономика сӧвмӧдӧмлӧн стратегическӧя планируйтӧмын лӧсьӧдӧм система бура уджалӧм;

Коми Республикаын меставывса асвеськӧдлӧм водзӧ сӧвмӧдӧм, муниципальнӧй юкӧнъяс социальнӧй да экономика сӧвмӧдӧм серти веськӧдлан помшуӧмъяс примитӧмӧ йӧзӧс пыртны зільӧм;

Коми Республикаын перспективатӧм олан пунктъяслысь лыд чинтӧм да  индӧм ногӧн тупкӧм олан пунктъясысь мӧдлаӧ овны вуджӧдӧмын отсалӧм;

Коми Республикаын меставывса асвеськӧдлан органъясӧс информационно-аналитическӧя, консультативнӧя да методическӧя могмӧдӧм  муниципальнӧй юкӧнъяслӧн социальнӧй да экономика сӧвмӧдан юалӧмъяс кузя;

Коми Республика мутасъяслысь торъя мытшӧдъяс решитӧмын отсалӧм;

мутасъясын водзмӧстӧмъяслы отсӧг сетӧм, кутшӧмъясӧс веськӧдӧма муниципальнӧй юкӧнъясын олан качество да условиеяс бурмӧдӧм вылӧ;

Коми Республикаын меставывса асвеськӧдлан органъяслы федеральнӧй торъя мога да дыр кадся республиканскӧй торъя мога уджтасъяс збыльмӧдӧмын участвуйтны зільӧм;

социальнӧй ёртасьӧм сӧвмӧдны зільӧмын отсалӧм;

муниципальнӧй юкӧнъяслӧн мутасъясын ассьыс уджсӧ нуӧдысь организацияясын да предприятиеясын уджалӧм вылӧ, а сідзжӧ Коми Республикаын меставывса асвеськӧдлан органъясын уджалӧм вылӧ кадръяс дасьтӧм, выль уджсикасӧ велӧдӧм да квалификация кыпӧдӧм котыртӧмын отсалӧм;

Коми Республика мутасъясын инженернӧй, транспорт, коммуникация, социальнӧй инфраструктура система сӧвмӧдӧмын отсалӧм;

республика мутасъясын инвестиция лӧсьыдлунсӧ кыпӧдӧмын отсалӧм да инвестиция водзмӧстчӧм ышӧдӧм;

республикаса каръяс да районъяс, торйӧн сиктса мутасъяс  сӧвмӧдӧмӧ инвестиция кыскӧмын отсалӧм;

республика мутасъясын экономика уджлысь выль сикасъяс, сы лыдын туризм, сӧвмӧдӧмын отсалӧм;

йӧзлысь, сы лыдын республикаса ылын да сьӧкыда воӧдчана олан пунктъясын олысь йӧзлысь,  вузӧс да бытӧвӧя могмӧдӧм бурмӧдӧмлы отсалӧм; 

Ылі Войвывса районъясысь да накӧд ӧткодялӧм местаясысь олӧм вылӧ бурджык Россияса дінмуясӧ да Коми Республикаса лунвыв районъясӧ гражданаӧс овны вуджӧдӧмлы отсалӧм;

каръясын да районъясын демография серпас бурмӧдӧм вылӧ меставывса асвеськӧдлан органъяслысь водзмӧстчӧмъяслы отсӧг сетӧм муниципальнӧй торъя мога уджтасъяс да комплекснӧй планъяс отсӧгӧн, кутшӧмъясӧс веськӧдӧма семьялы, мамлунлы да челядьдырлы отсӧг сетӧм вылӧ.
Пуктӧм могъяс збыльмӧдӧмыс сетас позянлун:
бырӧдны республикаса каръяс да районъяс социальнӧй да экономика боксянь сӧвмӧдӧмын ӧнія лӧсявтӧмлунсӧ;

могмӧдны республикаса муниципальнӧй юкӧнъяслы социальнӧй да экономика боксянь ӧткодя сӧвмӧмсӧ;

кыпӧдны Коми Республикаса каръясын да районъясын йӧзлысь олан тшупӧдсӧ да качествосӧ.
2. Социальнӧй сӧвмӧм да йӧзлысь олан качество кыпӧдӧм
2.1. Демография сӧвмӧм

2.1.1. Йӧзлысь дзоньвидзалун видзӧм да

дзоньвидзалун видзтӧм сӧвмӧдӧм

Коми Республикаын йӧзлысь дзоньвидзалун видзӧм да дзоньвидзалун видзтӧм сӧвмӧдӧмлӧн шӧр могӧн лоӧ быд гражданинлы качественнӧй медицина отсӧг дорӧ ӧткодь сибаланлун лӧсьӧдӧм да йӧзлысь дзоньвидзалун бурмӧдӧм.
Коми Республикаса йӧзлысь дзоньвидзалун видзӧм да дзоньвидзалун видзтӧм сӧвмӧдӧмын верктуя нырвизьясӧн лоӧны:
республикаса йӧзлы, сы лыдын сиктса йӧзлы качественнӧй медицина отсӧглысь судзсянлун могмӧдӧм;

первичнӧй медико-санитарнӧй отсӧг да профилактическӧй нырвизя дзоньвидзалун видзӧм сӧвмӧдӧм; 

квалифицированнӧй медицина кадръяс дасьтӧмлысь ногтуй кыпӧдӧм; 

медицина наука сӧвмӧдӧмлы отсалӧм да вылыс медицина да юӧра технологияяс пыртӧм.
Индӧм шӧр мог збыльмӧдӧмын колана могъясӧн лоӧны:
йӧзлысь дзоньвидзалун видзан инфраструктура реформируйтӧм да Коми Республикаса йӧзлӧн лыд да состав, а сідзжӧ висян да кувсян тэчас серти  сійӧс лӧсьӧдӧм;

бӧртас вылӧ нырвизь индана сьӧмкуд принципӧн вӧдитчӧмӧн дзоньвидзалун видзан юкӧн сьӧмӧн могмӧдӧм бурмӧдӧм;

Коми Республикаса йӧзлы медицина отсӧг котыртӧм бурмӧдӧм;

медицина отсӧг сетан пӧрадокъяс да стандартъяс корӧмъяслы лӧсялӧмӧн йӧзлысь дзоньвидзалун видзан учреждениеяслысь материально-техническӧй подувсӧ вайӧдӧм;

экстерриториальносьт принципӧн могмӧдӧм, олан места вылӧ видзӧдтӧг став гражданалы, торйӧн сиктъясын да Коми Республикаса ылысса районъясын олысьяслы медицина услугаясӧн судзсянлун;
йӧзӧс эффективнӧй, абу ӧпаснӧй да бур лекарствоясӧн могмӧдан система сӧвмӧдӧм;
социальнӧй помкаа висьӧмъяс дырйи медицина отсӧг сӧвмӧдӧм;

реабилитация отсӧглысь качество да судзсянлун могмӧдӧм;

висьӧмъясысь видзчысьӧм да дзоньвидза оланног лӧсьӧдӧм;

торъя мортлысь да йӧзкотырлысь дзоньвидзалун видзӧмын да бурмӧдӧмын наука туялӧмъяс да прикладнӧй вӧчӧмторъяс сӧвмӧдӧм;

йӧзлысь дзоньвидзалун видзӧмын водзӧ вылӧ юӧр сетӧм;

медицинаын уджалысьясӧс дасьтан да налысь квалификация кыпӧдан система бурмӧдӧм, медицина велӧдӧмлысь конкурируйтны верманлунсӧ кыпӧдӧм, кадръясӧн тырвыйӧ могмӧдӧм, уджалан да олан условиеяс бурмӧдӧм, медицинаын уджалысьяслысь уджын видзчысянлун могмӧдӧм.
Пуктӧм могъяс збыльмӧдӧмыс вайӧдас татшӧм бӧртасъяс дорӧ:
йӧзлысь дзоньвидзалун бурмӧдӧм да оландыр содӧм;

дзоньвидзалун видзан системаын уджалан бӧртаслун кыпӧдӧм;

став йӧзлы торъя медицина отсӧглысь судзсянлун да ногтуй кыпӧдӧм;

медицина отсӧглысь профилактическӧй нырвизьсӧ зумыдмӧдӧм, сы лыдын йӧзлысь дзоньвидзалун ёнмӧдан да видзан юкӧнын;

дон босьттӧг медицина отсӧг сетӧмын канму гарантияяс серти ӧнія сьӧм ресурсъясӧн ӧткодялӧм;

Коми Республикаын йӧзлы медицина отсӧг сетӧмын могмӧдан тшупӧд кыпӧдӧм;

медицинаын уджалысьяслысь профессиялысь престиж да налысь социальнӧя дорйӧм кыпӧдӧм.

2.1.2. Мортӧс ёнмӧдӧм да спорт сӧвмӧдӧм
Мортӧс ёнмӧдӧм да спорт сӧвмӧдӧмлӧн шӧр могӧн лоӧ мортӧс ёнмӧдӧм да спорт система бурмӧдӧм, мый веськӧдӧма йӧзлысь дзоньвидзалун вынсьӧдӧм, йӧзлысь олан ногтуй бурмӧдӧм да медвылыс вермӧмъяса спорт сӧвмӧдӧм вылӧ.
Мортӧс ёнмӧдӧм да спорт сӧвмӧдӧмын верктуя нырвизьясӧн лоӧны: 
уна йӧза физическӧй культура да спорт сӧвмӧдӧм;

медвылыс вермӧмъяса спорт сӧвмӧдӧм да спорт резерв дасьтӧм;
Индӧм шӧр мог збыльмӧдӧм вылӧ колӧ пӧртны олӧмӧ татшӧм колана могъяс:
мортӧс ёнмӧдан да спорт юкӧнын инфраструктура сӧвмӧдӧм, выль ӧнія спорт объектъяс стрӧитӧм;

мортӧс ёнмӧдан да спорт пропаганда нуӧдӧм кузя кыдз дзоньвидза оласногын тӧдчанатор мераяслысь комплекс лӧсьӧдӧм да збыльмӧдӧм;

став категорияа  йӧзкӧд бур качествоа мортӧс ёнмӧдан да бурдӧдан да спортивнӧй удж нуӧдӧм;

мортӧс ёнмӧдан да спорт учреждениеясӧн йӧзлы услугаяс сетӧмлысь судзсянлун, качество да бӧртаслун кыпӧдӧм;

челядьлы да томуловлы спорт везъяс паськӧдӧм вылӧ условиеяс да ышӧдӧмъяс лӧсьӧдӧм;

 ыджыд класса спортсменъясӧс да спорт резерв дасьтан система бурмӧдӧм;

спорт сикасъяс серти ӧтув спорт командаяс дасьтан учреждениеяслысь (шӧринъяслысь) вез сӧвмӧдӧм;

спорт сикасъяс сӧвмӧдӧм вылӧ спорт федерацияяслы отсӧг сетан формаяс лӧсьӧдӧм;

тренерско-преподавательскӧй состав дугдывтӧг дасьтӧмын уна тшупӧда система артмӧдӧм;

мортӧс ёнмӧдан да спорт уджын организационно-управленческӧй и научно-методическӧй могмӧдӧм сӧвмӧдӧм;

Коми Республикаса мортӧс ёнмӧдан да спорт юкӧнын мортӧс ёнмӧдан да спорт учреждениеяс да ӧтйӧза организацияяс бур уджӧн могмӧдӧм.
Пуктӧм могъяс збыльмӧдӧмын бӧртасӧн лоӧ:
йӧзӧс спорт стрӧйбаясӧн могмӧдӧм ыдждӧдӧм;

йӧзлӧн став лыдын физическӧй культураӧн да спортӧн занимайтчысьяс лыдысь пай ыдждӧдӧм;

физическӧй культураӧн да спортӧн занимайтчысь дзоньвидзалунын дзескӧдӧм позянлуна йӧзлысь пай ыдждӧдӧм тайӧ категорияа йӧзлӧн став лыд серти;

мортӧс ёнмӧдан да спорт учреждениеясӧн йӧзлы услугаяс сетӧмлысь качество да бӧртаслун кыпӧдӧм;

1 разряда спортсменъяслысь да спорт мастер кандидатъяслысь дасьтан лыд ыдждӧдӧм;

мортӧс ёнмӧдан да спорт организацияясын квалификацияа тренеръяслысь да тренер-преподавательяслысь лыд содтӧм;

Россия Федерацияса ӧтув спорт командаяс составӧ пырысь Коми Республикаса спортсменъяслысь лыд содтӧм;

республикаын мортӧс ёнмӧдан да спортӧн веськӧдлӧмын тырвыйӧ система лӧсьӧдӧм;

уна сикас категорияа йӧзлы мортӧс ёнмӧдан да спорт, дзоньвидза оласног юалӧмъяс кузя юӧр сетан тшупӧд кыпӧдӧм;
Коми Республикалысь кыдз войтыркостса тшупӧдын спортивнӧй дінмулысь рейтингсӧ зумыдмӧдӧм.
2.1.3. Семья, мамлун да челядьдыр дорйӧм
Коми Республикаын семья, мамлун да челядьдыр дорйӧмлӧн шӧр могӧн лоӧ челядя семьяяс социальнӧй доръян тшупӧд кыпӧдӧм, мамлысь да челядьлысь дзоньвидзалун видзӧм да ёнмӧдӧм, семьяын регулятивнӧй уджлысь тӧдчанлунсӧ кыпӧдӧм.
Семья, мамлун да челядьдыр дорйӧм сӧвмӧдӧмын верктуя нырвизьясӧн лоӧны:
челядя семьяяслысь материальнӧй серпассӧ бурмӧдӧм;

семьяын кагаӧс кольӧм могмӧдысь семьялы социальнӧй доръян система зумыдмӧдӧм;

пикӧ воӧм челядьлы сӧвмыны да овны бур условиеяс лӧсьӧдӧм; 

бать-мам дӧзьӧртӧг кольӧм челядьӧс семьяясӧ пыртӧм кузя уна форма сӧвмӧдӧм;

челядя семья институт, семьяын подув меддонаторсӧ вынсьӧдӧм, семьяын воспитайтан позянлунсӧ кыпӧдӧм;

олӧмын пикӧ воӧм нӧбасьысь нывбабаяслы отсӧг сетан шӧринъяс лӧсьӧдӧм;

йӧзлысь рӧдмӧдан дзоньвидзалун видзӧмын видзчысян мероприятиеяс ыдждӧдӧм;

челядьӧс висьӧмъясысь видзӧм, найӧс тӧдмалӧм да бурдӧдӧм кузя мераяс комплекс лӧсьӧдӧм да збыльмӧдӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс:
семья меддонаторъяс серти пропаганда нуӧдӧм да челядя семьяяслысь социальнӧй статуссӧ кыпӧдӧм;
уна челядя семьяяслысь да бать-мам дӧзьӧртӧг кольӧм челядьӧс быдтӧм вылӧ босьтӧм семьяяслысь престижсӧ паськӧдӧм;

семьяса лёк оласногысь да социальнӧй сирӧтлунысь видзчысьӧм, абу тыр арлыдаяс бӧрся видзӧдтӧмлунысь видзчысьӧм;

челядя семьяяслы, сы лыдын уна челядя семьяяслы, бать-мам дӧзьӧртӧг кольӧм челядьлы, пикӧ воӧм челядьлы, дзескӧдӧм позянлуна челядьлы да томуловлы социальнӧй отсӧг сетан система бурмӧдӧм;

том семьялы отсалан механизмъяс артмӧдӧм, сы лыдын том семья сувтӧмлы подув позянлунъяс лӧсьӧдӧм;

вежысь семьяяслы уджсикасӧ велӧдан система сӧвмӧдӧм;

йӧзлы отсӧг сетан юкӧнын канму отсӧглысь качествосӧ да судзсянлунсӧ кыпӧдӧм;

нӧбасьӧм дырйи да кага чужтігӧн нывбабаяслы, налӧн кагаяслы торъя, сы лыдын вылыс технологияа медицина отсӧг сӧвмӧдӧм;

нывбабалысь дзоньвидзалун да мамлун видзӧм вылӧ веськӧдӧм медицина отсӧг бурмӧдӧм;

челядьлы да томуловлы медицина отсӧг бурмӧдӧм.
Семья, мамлун да челядьдыр доръян юкӧнын Коми Республикаса Веськӧдлан котырлӧн канму политика збыльмӧдӧм сетас позянлун:
содтыны чужан лыдсӧ;

бурмӧдны уна арлыда челядьлысь дзоньвидзалун серти лыдпасъяс;

кыпӧдны челядя семьяяслысь материальнӧя бур олан тшупӧд;

могмӧдны социальнӧя дорйӧмӧн торъя категория гражданаӧс, кодъяс  помкаяс вылӧ видзӧдтӧг оз вермыны аслыс отсавны  асшӧра;

чинтыны бать-мамтӧм да бать-мам дӧзьӧртӧг кольӧм челядьлысь пайсӧ Коми Республикаын став челядь лыд серти;

ыдждӧдны бать-мам дӧзьӧртӧг кольӧм челядь лыд пайсӧ, кодъясӧс сетӧма семьяясӧ видзӧм вылӧ, (пи (ныв) пыдди босьтӧм вылӧ), опека (тӧралӧм) улӧ;

чинтыны олӧмын пикӧ воысь да йӧзӧс социальнӧя могмӧдан учреждениеясын учёт вылын сулалысь семьяяслысь лыд;

чинтыны пузчужӧм кагалысь, челядьлысь, мамлысь кулӧм;

чинтыны кадысь водз нӧбасьӧм дугӧдӧм (абортъяс) лыд.

2.1.4. Челядьӧс да томуловӧс социализируйтӧм

Челядьӧс да томуловӧс социализируйтан система сӧвмӧдӧмлӧн шӧр могӧн лоӧ социумын челядьӧс да томуловӧс социализируйтны бура мунӧм вылӧ условиеяс артмӧдӧм.
Челядьӧс да томуловӧс социализируйтӧмын верктуя нырвизьясӧн лоӧны:
велӧдан да быдтан юкӧнын, кутшӧмъяс урчитӧны социализациялы бӧртаслунсӧ, канму услугаяс босьтны судзсянлунсӧ челядьӧс ӧткодь инӧдъясӧн могмӧдӧм;

бура социализируйтан механизмъяс збыльмӧдӧм да челядьлы ӧнія олан условиеяс дорӧ велалӧм вылӧ учреждениеяс материально-техническӧя могмӧдӧм бурмӧдӧм;

челядьлы да томуловлы сӧвмӧм да олӧм вылӧ бур условиеяс лӧсьӧдӧм, а сідзжӧ ӧнія олан условиеяс дорӧ челядьлы да томуловлы велалӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс: 
велӧдан, реабилитируйтан да челядьлы да том йӧзлы социальнӧй велалан юкӧнын дасьтан, найӧс выль уджсикасӧ велӧдан да налысь квалификация кыпӧдан мунанног выльмӧдӧм 
челядя семья институт, семьяын подув меддонаторъяс, семьяын воспитайтан позянлун зумыдмӧдӧм;

челядьлы да томуловлы став олан юкӧнын профилактика уджъяс комплекснӧя котыртӧм;

бур технологияяс, уджтасъяс, челядькӧд да томуловкӧд уджалан методикаяс бурмӧдӧм да уджӧ пыртӧм;

енбиа челядькӧд уджалан формаяс бурмӧдӧм, велӧдӧм босьтан став тшупӧд вылын найӧс бура нуӧм пыртӧмӧн, конкурсъяс да олимпиадаяс система сӧвмӧдӧм тӧдчана велӧдан заведениеяслӧн да научнӧй организацияяслӧн позянлунъясӧн вӧдитчӧмӧн;

челядьлы содтӧд тӧдӧмлун сетан система сӧвмӧдӧм, ичӧт челядь сӧвмӧмын услугаяс сетан формаяс паськӧдӧм;

олӧмын сьӧкыд лоӧмторйӧ веськалысь челядьӧс да томуловӧс реабилитируйтӧм да социализируйтӧм дорӧ абу коммерческӧй ӧтйӧза организацияяслысь, волонтёръяслысь ресурсъяс кыскӧм;

Коми Республикаса быд пӧлӧс да быд сикас учреждениеясын да ӧтйӧза юкӧнъясын челядьӧс да томуловӧс социализируйтӧм серти веськӧдлӧмын бӧртаслун кыпӧдӧм;

челядя семьяяслы психологъясӧн отсӧг сетӧмын судзсяна формаяс сӧвмӧдӧм;

челядьӧс да томуловӧс юӧрӧн могмӧдан система сӧвмӧдӧм;

челядьлысь да томуловлысь дзоньвидзалун видзӧм, бурмӧдӧм да ёнмӧдӧм кузя бур система артмӧдӧм.
Челядьӧс да томуловӧс социализируйтан юкӧнын канму политика збыльмӧдӧм сетас позянлун:
ыдждӧдны абу тыр арлыдаяс лыдысь удельнӧй сьӧктасӧ, кодъяс прӧйдитісны социальнӧй реабилитациясӧ социальнӧй реабилитацияын нуждайтчысь абу тыр арлыдаяслы торъя учреждениеясын, да кодъясӧс бӧр бергӧдісны ас семьяясӧ.

чинтыны абу тыр арлыдаяс лыдысь удельнӧй сьӧктасӧ, кодъясӧс примитісны социальнӧй реабилитацияын нуждайтчысь абу тыр арлыдаяслы торъя учреждениеясӧ выль пӧв;

ыдждӧдны челядьӧс да томуловӧс социализируйтӧм мунӧмын участвуйтысь квалификацияа специалистъяслысь лыд;

чинтыны томуловъяс костын мыж вӧчан, видзӧдтӧмлунысь, дӧзьӧртӧг кольӧмысь видзчысян да тар арлыдтӧмаяс костын мыж вӧчан тшупӧд;

чинтыны тыр арлыдтӧмаяс костын асьсӧ виӧмлысь да асьсӧ вины пондылӧмлысь лыд;

чинтыны Коми Республикаса челядьлӧн став лыдын дӧзьӧртӧг кольӧм челядь лыдлысь пай;

интернат сикаса велӧдан канму учреждениеяс, торъя (коррекционнӧй) общеобразовательнӧй школаяс, челядьӧс содтӧд велӧдӧм уджалӧмын бур условиеяс лӧсьӧдӧм.

2.1.5. Том йӧз политика сӧвмӧдӧм

Том йӧз политикалӧн шӧр могӧн лоӧ том йӧзлӧн гражданскӧй сӧвмӧмлы да ассьыс кӧсйӧмъяссӧ олӧмӧ пӧртӧмлы отсалӧм, Коми Республикаса экономика да социальнӧй сӧвмӧдӧмӧ том войтырлысь пай содтӧм.
Том йӧз политика сӧвмӧдӧмын верктуя нырвизьясӧн лоӧны:
том войтырлысь олӧм могмӧдысь системалӧн бура уджалӧм вылӧ инӧда, удж котыртана да социально-экономическӧй условиеяс лӧсьӧдӧм;

том йӧзлысь гражданскӧй водзмӧстчӧм сӧвмӧдӧм вылӧ условиеяс лӧсьӧдӧм, асьнысӧ котыртӧмын, асвеськӧдлӧмын да асшӧра уджалӧмын бур формаяс сӧвмӧдӧм да налы отсалӧм;

том гражданалысь инновация позянлунъяс олӧмӧ пӧртан механизм лӧсьӧдӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс: 
Коми Республикаса канму том йӧз политикалысь нормативнӧй инӧда подув сӧвмӧдӧм;

том йӧзӧс социальнӧй олӧмӧ пыртӧм; уджӧ да экономика уджӧ том йӧзӧс пыртан модельяс да формаяс сӧвмӧдӧм, том йӧзлӧн социальнӧй тӧдӧмлунъяс сӧвмӧдысь бур уджтасъяс пыртӧм;

сьӧкыд олан ситуацияӧ сюрӧм йӧзлы йӧзкотыр ӧтувъя олӧмӧ пырны отсалӧм, интеграцияын да социализацияын сьӧкыдлунъяс тӧдысь йӧзлысь асшӧра овны кужанлунъяс да тӧдӧмлунъяс сӧвмӧдысь модельяс да уджтасъяс пыртӧм;

том йӧзлысь бур вӧчан зільлун сӧвмӧдӧм; йӧзкотыр олӧмӧн веськӧдлӧмын том йӧзлысь участвуйтӧм серти бур модельяс да формаяс пыртӧм да паськӧдӧм;

сюсь, водзмӧстчысь да енбиа том йӧзлы отсӧг сетан зумыд система артмӧдӧм; сылысь наука, инновация удж вӧчӧмъяссӧ да предпринимательскӧй позянлунсӧ водзӧ нуӧдӧм;

том йӧзлысь дзоньвидза оласног нуӧдны кужӧм, патриотизм чувство да гражданскӧй кывкутӧм лӧсьӧдӧмлы отсалӧм;

гражданаӧс инӧд да социальнӧй боксянь дорйӧм;

лёк петкӧдчӧмторъяслы да том йӧзлӧн лёк вынйӧра ӧтмунӧмъяслы, кодъяс корӧны национальнӧй лёксьӧм дорӧ, водзсасьӧм, том йӧзлысь инӧд доръяна ӧтмунӧмъяс координируйтӧм.
Коми Республикаса социально-экономическӧй сӧвмӧдӧмӧ том йӧзӧс зіля водзмӧстчӧм кузя мероприятиеяслысь комплекс збыльмӧдӧм сетас позянлун:
бурмӧдны Коми Республикаын том йӧз политикалы отсалӧмын юӧртан-консультационнӧй система;

кыпӧдны социальнӧй водзмӧстчӧм да сӧвмӧдны ӧтйӧза олӧмлӧн да экономика уджлӧн уна сикас юкӧнын том йӧзлысь позянлунсӧ;

сӧвмӧдны мераяс система тӧдмалӧм да енбиа том йӧзлы отсӧг сетӧм  да  сылысь наука да инновация удж вӧчӧмъяс водзӧ нуӧдӧм;

содтыны ӧтйӧза котыръясӧ пырысь том йӧзлысь лыд;

бурмӧдны мортлысь дзоньвидзалун да том йӧзлысь социальнӧй да психология боксянь аскылӧмсӧ;

чинтыны том йӧзлысь уджтӧмалан тшупӧд;

ыдждӧдны 14-30 арӧса том йӧзлысь Коми Республикаса том йӧзлӧн ӧтувъя лыдын пай, кодъясӧс шымыртӧма дзоньвидза оласног артмӧдӧм кузя мероприятиеясӧн;

ыдждӧдны 14-30 арӧса том йӧзлысь Коми Республикаса том йӧзлӧн ӧтувъя лыдын пай, кодъяс участвуйтӧны том йӧзлысь инновация да предпринимательскӧй вынйӧр сӧвмӧдӧм кузя уджтасъясын. 

2.1.6.  Йӧзӧс социальнӧя дорйӧм
Коми Республикаын  йӧзӧс социальнӧя доръян система сӧвмӧдӧмлӧн шӧр могӧн лоӧ Коми Республикаса олысьяслысь социальнӧя доръян тшупӧд кыпӧдӧм, судзсяна да качественнӧй социальнӧя могмӧдӧмын йӧзлысь коланлунсӧ могмӧдӧм да кыдз бӧртас – йӧзлысь олан качество кыпӧдӧм.
Йӧзӧс социальнӧя доръян системаын верктуя нырвизьясӧн лоӧны:
канмусянь социальнӧй кӧсйысьӧмъяс примитӧм серти гражданалы социальнӧй отсӧг сетӧм;

йӧзлы стационарнӧй социальнӧй могмӧдӧм кыпӧдӧм;

олӧма гражданалы да вермытӧмъяслы абу стационарнӧй социальнӧя могмӧдан система сӧвмӧдӧм;

вермытӧмъяслы юӧр ресурсъяс да йӧзӧс социальнӧя доръян объектъяс дорӧ мытшӧдтӧг судзсянлун могмӧдӧм.
Индӧм шӧр могсӧ збыльмӧдӧм вылӧ колӧ олӧмӧ пӧртны татшӧм колана могъяс: 
йӧзлы социальнӧй отсӧг сетан мераяс, канмусянь социальнӧй отсӧг да канмусянь социальнӧй гарантияяс сетан система бурмӧдӧм;

йӧзӧс социальнӧя доръян юкӧнын Коми Республикаса канму учреждениеяслӧн уджын бӧртаслун кыпӧдӧм;

йӧзӧс социальнӧя доръян юкӧнын канму услугаяслысь качество да судзсянлун кыпӧдӧм.
Йӧзӧс социальнӧя доръян юкӧнын Коми Республикаса Веськӧдлан котырлӧн канму политика збыльмӧдӧм сетас позянлун:
йӧзлӧн чӧжӧс тшупӧдкӧд йитӧдын кыпӧдны социальнӧй отсӧг сетӧм серти урчитӧм мераяс, канмусянь социальнӧй отсӧг да канмусянь социальнӧй гарантияяс;

могмӧдны торъя категория гражданаӧс социальнӧя дорйӧмӧн, кодъяс веськыд помкаяс вӧсна асьныс оз вермыны отсавны аслыс;

шедӧдны тайӧ услугаясын нуждайтчысьяслӧн став лыдын йӧзӧс социальнӧй услугаясӧн 100 % могмӧдӧм;

могмӧдны йӧзӧс социальнӧя доръян учреждениеяс стандартъяслы, санитарнӧй правилӧяслы да материально-техническӧй нормаяслы лӧсялӧмӧн;

лӧсьӧдны дзескӧдӧм позянлуна гражданалы йӧзӧс социальнӧя доръян система учреждениеясӧ мытшӧдтӧг судзсянлун вылӧ условиеяс;

вуджны йӧзӧс социальнӧя доръян юкӧнын выль юӧртан да коммуникация технологияяс вӧдитчӧм вылӧ;

кыпӧдны йӧзӧс социальнӧя доръян юкӧнын канму услугаяс сетӧмлысь качество да судзсянлун;

лӧсьӧдны уна сикас организационно-правовӧй формаяса учреждениеясӧн йӧзӧс социальнӧя дорйӧмын да налы социальнӧй услугаяс сетӧмын бур система;

видзны йӧзлысь социальнӧй да психология боксянь аскылӧм зумыдлунсӧ;

кыпӧдны Коми Республикаса йӧзӧс социальнӧя могмӧдан канму учреждениеяслысь услугаяс босьтысь гражданалы могмӧдан тшупӧд.
2.2. Оланін политика
2.2.1. Оланін юалӧмъяс решитӧмын гражданалы канмусянь отсӧг сетӧм

Оланін юалӧмъяс решитӧмын гражданалы канмусянь отсӧг сетӧмлӧн шӧр могӧн лоӧ бур оланінӧн йӧзӧс тырвыйӧ мыйӧдз позяна могмӧдӧм вылӧ условиеяс лӧсьӧдӧм.
Верктуя нырвизьӧн лоӧ Россия Федерацияса гражданаӧс оланінӧн могмӧдӧм, кодъясӧс пасйӧма индӧм ногӧн Коми Республика мутасын оланін кузя Россия Федерацияса да Коми Республикаса оланпастэчас серти.
Шӧр мог збыльмӧдӧм вылӧ колӧ олӧмӧ пӧртны могъяс:
оланін ньӧбӧмын либӧ стрӧитӧмын торъя категорияа гражданалы канмусянь отсӧг сетан выль механизмъяс лӧсьӧдӧм да ӧніясӧ бурмӧдӧм, сы лыдын:

оланін условиеяс бурмӧдӧмын нуждайтчысьясӧн индӧм ногӧн шуӧм судзсьытӧма олысь гражданалы социальнӧй медалан сёрнитчӧмъяс серти сійӧс сетӧм вылӧ оланін стрӧитӧм;

торъя категорияа гражданалы, кодъяслӧн эм инӧд босьтны оланпастэчас серти оланін юалӧмъяс решитӧмын канмусянь отсӧг сетан мераяс, стрӧитӧм да ньӧбӧм вылӧ социальнӧй мынтӧмъяс;

оланін условиеяс бурмӧдӧмын нуждайтчысь том семьяяслы канмусянь отсӧг сетӧм; 

сиктын олысь гражданалы, а сідзжӧ сиктын олысь да уджалысь том семьяяслы да том специалистъяслы оланін условиеяс бурмӧдӧмын канмусянь отсӧг сетӧм; 

аварийнӧй оланін фондысь гражданаӧс мӧдлаӧ овны вуджӧдӧм вылӧ оланін стрӧитӧм да ньӧбӧм; 

олан пунктъясысь, мый шуӧма оланпастэчасӧн урчитӧм пӧрадок серти тупкӧмаӧн, мунысь гражданалы канмусянь отсӧг сетӧм оланін стрӧитӧм да ньӧбӧм вылӧ социальнӧй мынтӧмъяс сетӧм отсӧгӧн;

оланін условиеяс бурмӧдӧмын нуждайтчысь гражданалы Коми Республикаса республиканскӧй сьӧмкудйысь сьӧм тшӧт весьтӧ канмусянь отсӧг сетӧм оланін вылӧ кредит кузя прӧчентъяс мынтӧм вылӧ рӧскод бергӧдӧм вылӧ, оланін вылӧ кредитлысь юкӧн вештӧм вылӧ социальнӧй мынтӧмъяс сикасӧн, а сідзжӧ торъя категорияа гражданалы оланін кредит босьтӧм вылӧ  первоначальнӧй мынтӧм сикасӧн;

гражданалы оланін мытшӧдъяс решитӧм вылӧ да оланін рынок уджӧдӧм вылӧ бур позянлунъяс да условиеяс лӧсьӧдӧм, сы лыдын йӧзлы оланін да оланін вылӧ ипотека кредит судзсянлун тшупӧд кыпӧдӧм вылӧ условиеяс лӧсьӧдӧм.
Пуктӧм могъяс збыльмӧдӧмын бӧртасӧн лоӧ:
торъя категорияа гражданалы, кодъясӧс пасйӧма Коми Республика мутасын да кодъяслӧн эм инӧд босьтны оланпастэчас серти оланін кузя юалӧмъяс решитӧмын канмусянь отсӧг, оланінӧн могмӧдӧм кузя канму кӧсйысьӧмъяс збыльмӧдӧм;

учёт вылын сулалысь гражданалӧн, оланін условиеяс бурмӧдӧмын нуждайтчысьяслӧн лыд чинӧм;

аварийнӧй оланін фондын олысь граждана лыд чинӧм;

семьяяс лыд содӧм, кодъяслӧн эм позянлун ньӧбны оланін аслас да заёмнӧй сьӧм отсӧгӧн, кутшӧмъяс лӧсялӧны олан жыръяс лӧсялан стандартъяслы.

2.2.2. Йӧзлы оланін да коммунальнӧй услугаяслысь качество да судзсянлун кыпӧдӧм 
Йӧзлы оланін да коммунальнӧй услугаяслысь качество да судзсянлун кыпӧдӧмлӧн шӧр могӧн лоӧ йӧзлы оланін да коммунальнӧй услугаяс коланлунӧн тыр-бура могмӧдӧм вылӧ условиеяс лӧсьӧдӧм.
Верктуя нырвизьясӧн лоӧны:
став сикас оланін да коммунальнӧй услугаяс вылӧ судзсянлунӧн да колана качествоӧн могмӧдӧм;

оланін да коммунальнӧй овмӧс юкӧн сӧвмӧдӧм кузя водзмӧстчана канму политика, сы лыдын шоныд сетан сезон дорӧ ордъяна дасьтысьӧм;

оланін да коммунальнӧй услугаяс сетан юкӧнын конкурентнӧй среда сӧвмӧдӧм;

оланін юкӧнын асвеськӧдлӧм сӧвмӧдӧм.
Шӧр мог збыльмӧдӧм вылӧ олӧмӧ пӧртана колана могъясӧн лоӧны:
йӧзӧс оланін да коммунальнӧй овмӧс могмӧдан система ӧніяӧдӧм да коммунальнӧй инфраструктура выльмӧдны зільӧм;

оланін услугаяслысь качество кыпӧдӧм, гражданалы олӧм вылӧ бур да видзчысяна условиеяс лӧсьӧдӧм;

шоныдӧн могмӧдан кад аварияястӧг прӧйдитӧм;

оланін фондӧн могмӧдан да веськӧдлан юкӧнын конкуренция сӧвмӧдӧм;

оланін кутысьяслысь водзмӧстчӧм сӧвмӧдӧм, оланін серти оланпастэчасӧн вӧдитчан юалӧмъяс кузя гражданалы юӧртӧм;

коммунальнӧй услугаяс ньӧбысьяслӧн интересъяс да ньӧбысьяслы тайӧ услугаяслысь судзсянлун да качество могмӧдан ладмӧдана организацияяслӧн интересъяс костын баланс шедӧдӧм, да ладмӧдана организацияяс бура уджалӧм.
Пуктӧм могъяс збыльмӧдӧмын бӧртасъясӧн лоӧны:
йӧзлы оланін да коммунальнӧй услугаяс сетігӧн гражданаӧс да канмуӧс инӧдӧн да оланпас серти интересъясӧн  могмӧдӧм;

оланін да коммунальнӧй услугаяс сетан качество бурмӧдӧм;

капитальнӧя дзоньталӧм олан жыръяслысь площадь ыдждӧдӧм.
2.3. Чӧжӧс да йӧзӧс уджӧн могмӧдӧм
2.3.1. Уджысь мынтысян юкӧнын канму политика
Сьӧмкуд юкӧнын уджысь мынтысян юкӧнын канму политикалӧн шӧр могӧн лоӧ Коми Республикаса канму да муниципальнӧй учреждениеясын уджалысьяслы удждон збыльысь содтӧм, а сідзжӧ сылысь ыдждасӧ кадысь-кадӧ республикаса шӧр тшупӧдӧдз  вайӧдӧм.

Сьӧмкуд юкӧнын уджысь мынтысян юкӧнын канму политикалӧн верктуя нырвизьӧн лоӧ сьӧмкуд юкӧнын торъя категория уджалысьяслы уджысь мынтысян тшупӧд Россия Федерацияса Президентӧн урчитӧм ыдждаӧдз вайӧдӧм, сы лыдын:

врачьяслы да вылыс тшупӧда уджсикасӧ велӧдан учреждениеясса преподавательяслы – Коми Республика кузя  шӧр удждонлӧн 200%;
улыс да шӧр уджсикасӧ велӧдан учреждениеясса преподавательяслы да уджӧ велӧдан мастеръяслы, культура учреждениеса уджалысьяслы, ичӧт медицина персоналлы да социальнӧй уджалысьяслы – Коми Республикаын шӧр удждонӧдз.
Шӧр мог збыльмӧдӧмыс сетас позянлун решитны татшӧм могъяс:
Коми Республикаса канму да муниципальнӧй учреждениеясын уджалысьяслы уджысь мынтысьӧм кузя канму ладмӧдӧмын бур мераяс збыльмӧдӧм, сы лыдын уджысь мынтысян тшупӧд ӧткодя содӧм вылӧ веськӧдӧм.
Пуктӧм могъяс збыльмӧдӧмын бӧртасъясӧн лоӧны:
содтыны Коми Республикаса канму да муниципальнӧй учреждениеясын уджалысьяслы уджысь мынтысян тшупӧдсӧ 2 пӧв;

ыдждӧдны Коми Республикаса канму да муниципальнӧй учреждениеясын уджалысьяслы тӧлысся шӧр удждон да уджавны вермысь йӧзлы овны судзсяна тшупӧд костын йитӧдсӧ 3,9 пӧв;

ыдждӧдны Коми Республикаса канму да муниципальнӧй учреждениеясын уджалысьяслы збыль удждонсӧ 1,4-1,5 пӧв.
2.3.2. Йӧзӧс уджӧн могмӧдӧмлы отсалӧм
Удж рынокын йӧзӧс уджӧн могмӧдӧмлы отсалӧмлӧн шӧр могӧн  лоӧ уджавны вермысь йӧзӧс уджӧн мый этш позяна могмӧдӧм да уджтӧмалӧмысь йӧзӧс доръян юкӧнын гражданалысь инӧдъяс збыльмӧдӧм.
Верктуя нырвизьӧн лоӧ уджӧн могмӧдӧмын бура уджалысь структура сӧвмӧдӧм, мый сетас позянлун ас кадӧ да бура могмӧдны уджӧн могмӧдысьяслысь уджалысьясӧн коланлунсӧ да уджтӧмалӧм гражданаӧс могмӧдны уджӧн (медводз вермытӧм йӧзӧс), мый медъёна лӧсялӧ налӧн корӧмъяслы да профессиональнӧй позянлунъяслы.
Шӧр мог збыльмӧдӧмын колана могъясӧн лоӧны:
уджӧн могмӧдӧмын бура уджалысь структура сӧвмӧдӧм, мый сетас позянлун ас кадӧ да бура могмӧдны уджӧн могмӧдысьяслысь уджалысьясӧн коланлунсӧ да регыдъя кадӧ уджтӧмалӧм гражданаӧс могмӧдны уджӧн, мый медъёна лӧсялӧ налӧн корӧмъяслы да профессиональнӧй позянлунъяслы;

йӧзӧс уджӧн могмӧдӧмлы отсалан организационнӧй формаяс бурмӧдӧм торъя социально-демографиечскӧй да профессионально-квалификационнӧй категорияа йӧзлысь специфическӧй аслыспӧлӧслунъяс тӧд вылӧ босьтӧмӧн;

уджтӧмалӧм гражданаӧс профилируйтӧмын бур механизмъяс пыртӧм, уджтӧмалан кад ичӧтмӧдӧмлы отсалӧм, уджтӧмалысь гражданаӧн дыр кадся уджтӧмалӧмлысь бӧртас венӧмлы да удж дорӧ мотивация бергӧдӧмлы отсалӧм, зіля асшӧра удж корсьӧмлы гражданаӧс велӧдӧм;

конкурируйтны верманлун, а сідзжӧ уджалан ресурсъяслысь мутасса  да профессиональнӧй мобильносьт кыпӧдӧм, легальнӧй удж ышӧдӧм;

том йӧзӧс уджӧн могмӧдӧм вылӧ ёна ыджыд позянлунъяс сетӧм, том специалистъяслы стажировкаяс пыртӧм; 

удж рынокын уджтӧмалӧм гражданалысь уджсикасын мастерство,    уджалан мобильносьт да конкурируйтны верманлун кыпӧдӧм;

удж корсигӧн уджтӧмалӧм гражданалы социальнӧй отсӧг сетӧм;

ичӧт да шӧр асшӧра уджалан юкӧнын уджӧн могмӧдан позянлунъяс паськӧдӧм вылӧ, сиктса уджтӧмалысь гражданалысь асшӧра уджалӧм вылӧ условиеяс лӧсьӧдӧм, наӧн асшӧр делӧ котыртӧмын отсалӧм могысь; 

гражданалысь призыв серти военнӧй службасӧ альтернативнӧй гражданскӧй службаӧн вежӧм вылӧ инӧд збыльмӧдӧм, гражданаӧн альтернативнӧй гражданскӧй служба прӧйдитӧм котыртӧм да сы бӧрся видзӧдӧм; 

суйӧрсайса уджалан вынъяс кыскӧм бурмӧдӧм уджалысьясӧн экономикаын перспективнӧй коланлунсӧ тӧд вылӧ босьтӧмӧн да россияса гражданаӧс удж вылӧ босьтӧмын верктуя инӧд принцип подув вылын.
Шӧр мог збыльмӧдӧмын колана могъясӧн лоӧны:
удж рынокын зумыд, прогнозируйтӧм да веськӧдлана лоӧмтор видзӧм;

йӧзӧс уджӧн могмӧдан юкӧнын мутасса да профессияяс серти торъялӧмъяс ичӧтмӧдӧм;

уджтӧмалӧм гражданалы удж сетӧм паськӧдӧм, кодъяслӧн удж рынокын конкурируйтны верманлуныс абу тырвыйӧ, кодъяс паныдасисны сьӧкыдлунъяскӧд удж вылӧ пыригӧн

сиктын уджалан гӧгӧртас паськӧдӧм, ас вылӧ уджалӧм да асшӧра уджалӧм сӧвмӧдӧм;

став уджтӧмалӧм да  пасйӧм уджтӧмалӧм тшупӧд чинтӧм.

2.3.3. Социальнӧй ӧтув уджалӧм сӧвмӧдӧм
Социальнӧй ӧтув уджалӧм сӧвмӧдӧмлӧн шӧр могӧн лоӧ социальнӧй да экономика йитӧдъяс бурмӧдӧм.
Верктуя нырвизьӧн лоӧ республикаын социальнӧй зумыдлун могмӧдӧм.

Шӧр мог збыльмӧдӧм вылӧ колӧ олӧмӧ пӧртны татшӧм могъяс:
коллективнӧй сёрнитчӧмъяс ладмӧдӧмын уджалан да накӧд веськыда йитчӧм мукӧд йитӧд сӧвмӧдӧмлы отсалӧм, кутшӧмӧс индӧма производство веськӧдлӧмын уджалысьясӧн участвуйтӧмлы бур механизмъяс лӧсьӧдӧм да коллективнӧй уджалан споритӧмъяс артмыны абу лэдзӧм вылӧ;

социальнӧй ӧтув уджалӧм сӧвмӧдӧм, социальнӧй ӧтув уджалӧм сӧвмӧдӧмын юӧра да организационно-методическӧй могмӧдӧм бурмӧдӧм вылӧ медся бур ӧнія технологияяс пыртӧм.

уджалан йитӧдъяс да социальнӧй ӧтув уджалан юкӧны уджалысьяслысь да удж сетысьяслысь инӧд серти тӧдӧмлунъяс кыпӧдӧм;

социальнӧя ориентируйтӧм абу коммерческӧй организацияяслӧн уджлы отсалӧм;

социальнӧй юкӧнын канму политика збыльмӧдӧм дорӧ социальнӧя ориентируйтӧм абу коммерческӧй организацияяс кыскӧм.
Пуктӧм могъяс збыльмӧдӧмын виччысяна бӧртасъяс:
Коми Республика мутасын тӧдчана йӧз да удж мытшӧдъяс абутӧмлун;

социальнӧя ориентируйтӧм абу коммерческӧй организацияяс да уджтасъяс лыд содтӧм;

абу коммерческӧй организацияяслӧн став лыдын социальнӧя ориентируйтӧм абу коммерческӧй организацияяслысь пай ыдждӧдӧм, кодъяс босьтісны канмусянь отсӧг збыльмӧдӧны ассьыныс социальнӧй тӧдчанлуна уджтасъяссӧ (балаяссӧ).

2.4. Кадръясӧс велӧдӧм да налысь позянлунъяс сӧвмӧдӧм
2.4.1. Школаӧдзса велӧдӧм
Школаӧдзса велӧдан системалӧн шӧр мог – школаӧдз арлыда челядьлы велӧдан услугаяслысь судзсянлун да качество кыпӧдӧм.
Школаӧдзса велӧдан юкӧнын Коми Республикаса Веськӧдлан котырлӧн канму политикалӧн медшӧр верктуйясӧн лоӧны: 
велӧдан услугаяс судзсянлун да школаӧ челядьӧс дасьтӧмын ӧткодь подув позянлунъяс могмӧдан гӧгӧртас лӧсьӧдӧм;

школаӧдзса велӧдӧмын сетан услугаяс серти лӧсьыд да уна сикас формаяс лӧсьӧдӧм.
Шӧр мог збыльмӧдӧм вылӧ колӧ олӧмӧ пӧртны татшӧм могъяс:
школаӧдзса велӧдӧмын судзсянлунлы канмусянь гарантияяс могмӧдӧм;
школаӧдзса велӧдан услугаяслысь качество кыпӧдӧм;

школаӧдзса велӧдан системаын бӧртаслун кыпӧдӧм;
федеральнӧй канму корӧмъяс збыльмӧдӧм да школаӧдзса велӧдан учреждениеясын медшӧр общеобразовательнӧй уджтасъяс збыльмӧдӧм вылӧ условиеяс лӧсьӧдӧм;
ичӧт челядьӧс сӧвмӧдӧмын да школаӧдзса велӧдӧмын услугаяс сетан формаяс паськӧдӧм;

школаӧдзса велӧдан учреждениеясын школаӧдзсаӧс этнокультурнӧй велӧдӧмӧн программно-методическӧя могмӧдӧм;

 велӧдан система качествоӧн веськӧдлӧмын да сы бӧрся видзӧдӧмын йӧзлӧн участвуйтӧм паськӧдӧм велӧдан системаын восьсалун да тыдаланлун кыпӧдан тшӧт весьтӧ;

педагогическӧй коллективъяслӧн тшупӧдын велӧдӧмӧн веськӧдлӧмын профессиональнӧй йӧзкотыръяслысь (ассоциацияяслысь, котыръяслысь) тӧдчанлун кыпӧдӧм.
Пуктӧм могъяс збыльмӧдӧмын виччысяна бӧртасъяс:
федеральнӧй канму корӧмъяс серти школаӧдзса велӧдӧмын медшӧр общеобразовательнӧй уджтасъяс збыльмӧдӧм вылӧ ӧнія условиеяс лӧсьӧдӧм;

педагогическӧй мунанноглы зумыдлун могмӧдӧм, кутшӧмӧс веськӧдӧма школаӧдзса арлыда челядьӧс тырвыйӧ быд боксянь сӧвмӧдӧм вылӧ;

йӧзлы школаӧдзса велӧдан учреждениеяслӧн услугаясӧн могмӧдан тшупӧд кыпӧдӧм.
2.4.2. Ӧтувъя велӧдӧм

Ӧтувъя велӧдӧм сӧвмӧдӧмлӧн шӧр мог – ӧтувъя велӧдӧмын бур судзсянлун могмӧдӧм, мый лӧсялӧ инновация экономика сӧвмӧдӧмын корӧмъяслы да гражданалӧн коланлунлы.
Ӧтувъя велӧдӧм сӧвмӧдан юкӧнын Коми Республикаса канму политикалӧн медшӧр верктуйясӧн лоӧны:
Коми Республика мутасын ӧтувъя велӧдан пространство видзӧм, сылысь социально-культурнӧй да этнокультурнӧй аслыспӧлӧслунъяс тӧд вылын кутӧмӧн; 
велӧдӧм босьтӧмын ӧткодь подув позянлунъяс лӧсьӧдӧм да бур ӧтувъя велӧдӧмлысь судзсянлунсӧ кыпӧдӧм.
Пуктӧм шӧр мог збыльмӧдӧм вылӧ колӧ олӧмӧ пӧртны татшӧм могъяс:
ӧтувъя велӧдӧмлысь судзсянлунсӧ да качествосӧ могмӧдӧм;

ӧтувъя велӧдан системаын бӧртаслун кыпӧдӧм вылӧ условиеяс лӧсьӧдӧм;

сиктын медвыль велӧдчан оборудованиеа да компьютернӧй техникаа подув шӧр школаяслысь вез лӧсьӧдӧм;

ӧтувъя велӧдӧмлӧн ыджыд тшупӧдын профиль серти велӧдчӧм сӧвмӧдӧм;

республикалӧн социокультурнӧй пространствоын этнокультурнӧй велӧдӧм сӧвмӧдӧм;

велӧдан системаын канму-асшӧрлуна ӧтув уджалӧм,  велӧдӧмӧн веськӧдлӧмын канму-общественнӧй институтъяс сӧвмӧдӧм вылӧ условиеяс лӧсьӧдӧм.
Индӧм мераяс збыльмӧдӧм сетас позянлун:
босьтны велӧдан да налысь бӧртасъяс донъялан юкӧнын водзӧ вылӧ уна вежсьӧмъяс пыртӧм вылӧ зумыд модельяс;

лӧсьӧдны медшӧр ӧтувъя велӧдӧмын федеральнӧй канму велӧдан стандартъяс паськыда пыртӧм вылӧ условиеяс;

лӧсьӧдны велӧдан качество донъялан системалы ӧтувъя юӧр технология подув;

паськӧдны велӧдан системалысь модельяс, кутшӧмъяс могмӧдӧны ӧтувъя велӧдӧмлы ӧнія качество;

лӧсьӧдны ӧтувъя велӧдӧмлӧн муниципальнӧй системаяс ӧніяӧдан юкӧнын велӧдан системаса педагогическӧй да веськӧдлан уджалысьяслысь квалификация кыпӧдӧм вылӧ условиеяс;

вежны ӧтувъя велӧдан системаын веськӧдлыны босьтчӧмъяссӧ, кытчӧ пырӧны:  велӧдан качествоӧн веськӧдлӧмын да сы бӧрся видзӧдӧмын йӧзлӧн участвуйтӧм паськӧдӧм; велӧдан услугаясӧн вӧдитчысьясӧс да велӧдан учреждениеяслӧн удж йылысь йӧзӧс тӧдмӧдӧм; педагогическӧй коллективъяслӧн тшупӧдын велӧдӧмӧн веськӧдлӧмын профессиональнӧй йӧзкотыръяслысь тӧдчанлун кыпӧдӧм.

2.4.3. Уджсикасӧ велӧдӧм
Уджсикасӧ велӧдӧм сӧвмӧдӧмлӧн шӧр могӧн лоӧ Коми Республикаын уджсикасӧ велӧдан системаын бӧртаслун кыпӧдан условиеяс да механизмъяс лӧсьӧдӧм.
Уджсикасӧ велӧдӧм сӧвмӧдан юкӧнын Коми Республикаса канму политикалӧн медшӧр верктуйясӧн лоӧны:
уджсикасӧ велӧдан система бурмӧдӧм;

торъя мортлысь, йӧзкотырлысь да канмулысь корӧмъяс тӧд вылын кутӧмӧн уджсикасӧ велӧдӧмлысь судзсянлун, качество да бӧртаслун могмӧдӧм;

Коми Республикаын уджсикасӧ велӧдан бур система лӧсьӧдӧм, мый сетас позянлун экономикаӧс да социальнӧй юкӧнӧс мый вермана могмӧдны колана квалификацияа кадръясӧн.
Индӧм шӧр могъяс збыльмӧдӧмын колана могъясӧн лоӧны:
уджсикасӧ велӧдан система зумыда сӧвмӧдӧм;
улыс уджсикасӧ да шӧр уджсикасӧ велӧдан учреждениеяслысь медлӧсялана вез лӧсьӧдӧм;

гражданаӧс уджсикасӧ велӧдӧм босьтӧм да уджсикасын тӧдӧмлунъяс кыпӧдӧм вылӧ инӧдъясӧн могмӧдӧм;

уджсикасӧ велӧдан уджтасъяс збыльмӧдӧмлысь качество кыпӧдӧм, кутшӧмъясӧс веськӧдӧма республикаса удж рыноклӧн коланлун вылӧ;

велӧдан учреждениеяслӧн юӧра восьсалун да йӧзкостса мониторинг пыр уджалысь система подув вылын профессиональнӧй велӧдӧмлысь качество донъялан механизм пыртӧм;

велӧдан организацияяссӧ, сы лыдын уджсикасӧ велӧдан услугаяс сетысь, нормаӧн урчитӧм морт лыд серти сьӧмӧн могмӧдӧмӧ вуджӧдӧм;

коставлытӧм уджсикасӧ велӧдан система сӧвмӧдӧм;

коставлытӧм уджсикасӧ велӧдӧмлысь качество бӧрся независимӧй донъялан система лӧсьӧдӧмлы да содтӧд велӧдан услугаяс рынокын конкуренция сӧвмӧдӧмлы отсалӧм;

велӧдан системалӧн быд тшупӧдлы научно-педагогическӧй, педагогическӧй да веськӧдлан кадръяс дасьтан, найӧс выль уджсикасӧ велӧдан да налысь квалификация кыпӧдан система сӧвмӧдӧм;

улыс уджсикасӧ да шӧр уджсикасӧ велӧдан учреждениеяс подув вылын ресурснӧй шӧринъяс лӧсьӧдӧм;

Коми Республикаса уджсикасӧ велӧдан ресурсъясӧн веськӧдлӧмын бӧртаслун кыпӧдӧм.
Планируйтана мераяслӧн виччысяна бӧртасъяс:
коставлытӧм уджсикасӧ велӧдан, кадръяс дасьтан да найӧс выль уджсикасӧ велӧдан система бурмӧдӧм;
кадръяслӧн вынйӧрӧн да материально-техническӧй подулӧн вӧдитчӧмын бӧртаслун кыпӧдӧм;

квалификацияа кадръясӧс дасьтӧмын став интересуйтыськӧд ӧтув уджалӧмлы бур система лӧсьӧдӧм;

уджсикасӧ велӧдан учреждениеясын велӧдан процесс методика боксянь могмӧдысь республикаса инфраструктура лӧсьӧдӧм;

уджсикасӧ велӧдан системаын уджӧн могмӧдӧм помалысьяслысь пай ыдждӧдӧм.
2.4.4. Экономикаын да социальнӧй юкӧнын кадръясӧн могмӧдӧм

Экономикаын да социальнӧй юкӧнын кадръясӧн могмӧдан система сӧвмӧдӧмлӧн шӧр мог – конкурируйтны вермана кадръяслысь вынйӧр артмӧдӧм, бурмӧдӧм да сӧвмӧдӧм вылӧ условиеяс лӧсьӧдӧм, мый лӧсялӧ Коми Республикаӧс сӧвмӧдӧмын стратегия могъяслы.
Тайӧ юкӧнын верктуя нырвизьяс:
Коми Республикаӧс сӧвмӧдӧмын социальнӧй да экономика нырвизьяс серти уджалан да кадръяс ресурсъяс сӧвмӧдӧмлы механизмъяс бурмӧдӧм;

йӧзлы профессионально-квалификационнӧй тэчас ӧніяӧдӧм да Коми Республикаын организацияяслы кадръясӧн вынйӧр сӧвмӧдӧм.
Индӧм шӧр могъяс збыльмӧдӧм вылӧ колана могъясӧн лоӧны:
экономика уджлы урчитӧм сикасъяс, мутасъяс, уджсикасъяс да специальносьтъяс серти республиканскӧй удж рыноклы коланлун тӧд вылын кутӧмӧн дінму экономикалы кадръясӧн коланлун прогноз вӧчан да уджсикасӧ велӧдан учреждениеясын квалифицированнӧй кадръяс дасьтан ыджда регулируйтан система лӧсьӧдӧм;

дінму да муниципальнӧй тшупӧдын Коми Республикаса экономикалы да социальнӧй юкӧнлы кадръясӧн могмӧдан система сӧвмӧдӧм;

квалификация кадръяслы пыр сӧвмыны отсалӧм коставлытӧм велӧдӧм да уджсикасын содтӧд велӧдӧм сӧвмӧдӧм могысь;

Коми Республикаын организацияяслӧн да овмӧс нуӧдысь мукӧд субъектлӧн веськӧдлан кадръяслысь да специалистъяслысь профессионализм кыпӧдысь мераяс кузя система бурмӧдӧм да сӧвмӧдӧм;

Коми Республикаса организацияясын да овмӧс нуӧдысь мукӧд субъектын кадрӧвӧй удж система бурмӧдӧмлы отсалӧм, кутшӧмӧс веськӧдӧма квалифицированнӧй кадръясӧн налысь коланлунсӧ медся тырвыйӧ могмӧдӧм вылӧ.
Пасйӧм могъяс збыльмӧдӧмын виччысяна бӧртасъяс:
республикаса экономикалӧн кадрӧвӧй позянлунъяс видзан, бурмӧдан да сӧвмӧдан юкӧнын веськӧдлан выль механизмъяс артмӧм;

Коми Республикаын уджсикасӧ велӧдан учреждениеяслӧн кадръяс дасьтан тэчас да организацияяслӧн кадръясӧ пырысьясӧс категорияяс серти збыль юклан тэчас костын тырмытӧмторъяс чинӧм;

технологияясын, производствоын, экономикаын виччысяна либӧ мунысь вежсьӧмъяскӧд йитӧдын бур бӧртаслуна кадръяс коставлытӧм уджсикасӧ велӧдан, дасьтан да найӧс выль уджсикасӧ велӧдан система лӧсьӧдӧм; 

организацияяс да уджалысьяс интересъяс серти бур бӧртаслуна кадрӧвӧй политика нуӧдысь организацияяслысь Коми Республикаын лыд ыдждӧдӧм, организацияясын уджалысьяслысь кадрӧвӧй состав серти качество бурмӧдӧм;

уна сикас удж юкӧнын веськӧдлана кадрӧвӧй позянлунъяс лӧсьӧдӧм, сы лыдын Коми Республикалысь веськӧдлан резерв лӧсьӧдан тшӧт весьтӧ, мый лӧсялӧ ӧнія корӧмъяслы да Коми Республикаӧс сӧвмӧдӧмын социальнӧй да экономика могъяслы.
2.5. Культура да пытшкӧсса вын сӧвмӧдӧм
2.5.1. Культура да искусство сӧвмӧдӧм
Культура да искусство сӧвмӧдӧмлӧн шӧр могӧн лоӧ Коми Республикалысь культура позянлунъяс сӧвмӧдӧм.
Верктуя нырвизьясӧн лоӧны:
культура юкӧнын объектъяслысь судзсянлун могмӧдӧм, культура наследие видзӧм да водзӧ сӧвмӧдӧм;

Коми Республикаса йӧзлысь творческӧй позянлунъяссӧ збыльмӧдӧмлы, бурмӧдӧмлы да сӧвмӧдӧмлы бур условиеяс лӧсьӧдӧм.
Культура да искусство сӧвмӧдысь могъяс пӧвстын медводдзаяс лыдӧ петӧны татшӧмъяс:
Коми Республикаын культура юкӧн объектъяслысь материально-техническӧй подувсӧ вынсьӧдӧм да ӧніяӧдӧм;
Коми Республикаса материальнӧй да абу материальнӧй культура наследие видзан да водзӧ сӧвмӧдан мераяслысь система вынсьӧдӧм;

йӧзӧс культура юкӧнса объектъясӧн могмӧдӧм, культура юкӧн учреждениеяслысь материально-техническӧй подув сӧвмӧдӧм ӧткодялӧм;

культура наследие видзӧм, велӧдӧм да водзӧ сӧвмӧдӧм этнокультурнӧй дінму аслыспӧлӧслунъяс воштӧмысь грӧзитӧм чинтӧм да найӧс паськӧдӧм могысь;

культура бур вылӧ коланлунсӧ кыпӧдӧм да гражданалысь творческӧй позянлунъяссӧ олӧмӧ пӧртны да асьсӧ олӧмӧ пӧртны паськӧдӧм вылӧ условиеяс лӧсьӧдӧм;

культура учреждениеяслӧн уджын бӧртаслун кыпӧдӧм, кӧні чукӧртӧны (ыдждӧдӧны), видзӧны, водзӧ сӧвмӧдӧны библиотекаса, музейса, архивса да фильмофондса ресурсъяс да могмӧдӧны республикаса йӧзлы наӧн судзсянлун;
Коми Республикаса профессиональнӧй искусствоын уджалысьяслӧн, учреждениеяслӧн да коллективъяслӧн творчестволы условиеяс бурмӧдӧм;
йӧзлысь творческӧй позянлунъяссӧ тӧдмалӧм, збыльмӧдӧм вылӧ, войтыркостса йитӧдъяс да Коми Республикаын самодеятельнӧй художествоа творчество сӧвмӧдӧм вылӧ условиеяс бурмӧдӧм;

йӧзлы юӧртан средствоясӧн ӧтйӧза да культурнӧй олӧм дорӧ Коми Республикаса йӧзӧс кыскӧм;

творческӧй удж нуӧдӧмын социальнӧй институтъяслы отсӧг сетан мераяслысь система сӧвмӧдӧм.
Пуктӧм могъяс збыльмӧдӧмыс сетас позянлун:
бурмӧдны культура наследие объектъяс, пыртны найӧс экономика удж юкӧнӧ да лӧсьӧдны традицияяс пыдди пуктӧм да культураяслысь аслыспӧлӧслун видзӧм вылӧ условиеяс; 

музейса, библиотекаса да архивса фондъяс да кинофондъяс видзӧм водзӧ сӧвмӧдӧм;

культура юкӧнса канму да муниципальнӧй учреждениеяслысь вез медбура лӧсьӧдӧм да ӧніяӧдӧм;

могмӧдны культураын меддонаторъяс дорӧ йӧзӧс паськыда лэдзӧм да ыдждӧдны культура да искусство юкӧнса учреждениеясӧ волывлан тшупӧд;

вынсьӧдны канму да йӧзкостса институтъяслысь удж координируйтӧм культура да искусство юкӧнса ӧтувъя канму политика нуӧдӧмын.

2.5.2. Войтыркостса йитӧдъяс ладмӧдӧм

Войтыркостса йитӧдъяс ладмӧдӧм сӧвмӧдӧмлӧн шӧр могӧн лоӧ став национальностя йӧз костын ӧта-мӧдӧс гӧгӧрвоӧм да ӧтсӧгласлун видзӧм, Коми Республикаын олысь став йӧзлы сӧвмӧм вылӧ экономика, инӧда да социально-культурнӧй условиеяс да гарантияяс лӧсьӧдӧм.
Войтыркостса йитӧдъяс ладмӧдӧмын верктуя нырвизьясӧн лоӧны:
войтыркостса да конфессиякостса зэвтчӧм прогноз вӧчан да сійӧс ӧлӧдан система бурмӧдӧм;

коми войтырлысь да Коми Республикаын олысь мукӧд национальносьтлысь традиционнӧй культура да оласног сӧвмӧдӧм вылӧ экономика да социально-культурнӧй условиеяс могмӧдӧмын отсалӧм гражданинлӧн инӧдъясӧ да вӧляӧ кутчысьӧм тӧд вылын кутӧмӧн;

роч кывйӧн кыдз Россия Федерациялӧн да Коми Республикалӧн канму кывйӧн да войтыркостса йитӧдъяслӧн кывйӧн вӧдитчӧм вылӧ условиеяс лӧсьӧдӧм, коми кыв кыдз Коми Республикалӧн канму кыв сӧвмӧдӧм;

финн-йӧгра ӧтвыв уджалан юкӧнын йӧзкостса тӧдчанлуна водзмӧстчӧмъяс збыльмӧдӧм, национальнӧй культуралӧн меддонаторъяс дорӧ том йӧзӧс кыскӧм;

Коми Республикаса вужвойтырӧс социальнӧй да экономика боксянь да этнокультура боксянь зумыда сӧвмӧдӧм вылӧ условиеяс лӧсьӧдӧм.
Войтыркостса йитӧдъяс ладмӧдан юкӧнын колана могъясӧн лоӧны:
обществоын толерантнӧй гӧгӧрвоӧм да экстремизмысь видзчысьӧм, войтыркостса да  конфессияяскостса йитӧдъяс ладмӧдан юкӧнын бур условиеяс лӧсьӧдӧм, сы лыдын:

а) обществоын толерантнӧй гӧгӧрвоӧм да поведение лӧсьӧдӧмлы да войтыркостса да  конфессияяскостса йитӧдъяс ладмӧдӧмлы отсалӧм;

б) челядь да том йӧз олӧмын войтыркостса да  конфессияяскостса йитӧдъясӧн культура лӧсьӧдӧм;

в) Коми Республика мутасын войтыркостса мытшӧдъяслӧн петкӧдчӧмъясысь видзчысьӧм;

Коми Республика мутасын олысь вужвойтыръяс да мукӧд войтыр этнокультура да кыв боксянь сӧвмӧдӧм, тшӧтш:

а) Коми Республикаын канму кывъясӧн медбура (ӧткодя) вӧдитчӧм;

б) вужвойтырлысь аслыспӧлӧслун видзӧм, чужан кывъяс да национальнӧй культура сӧвмӧдӧм вылӧ Коми Республикаса национально-культурнӧй автономияяслы да котыръяслы условиеяс лӧсьӧдӧм;

в) Коми Республикаса вужвойтырӧс социальнӧй да экономика боксянь да этнокультура боксянь зумыда сӧвмӧдӧм:

г) Войвывса этша лыда вужвойтырлӧн социально-экономическӧй сӧвмӧмлы канмусянь отсалӧм;

д) республиканскӧй Ёртасян керка лӧсьӧдӧм, кӧні могмӧдӧны Коми Республикаса войтыръяслӧн этнокультура сӧвмӧмлы бур условиеяс;

е) финн-йӧгра ӧтув уджалан системаӧ Коми Республикалысь пырӧм.
Пуктӧм могъяс збыльмӧдӧмыс сетас позянлун:
ӧтувтны Коми Республикаын  войтыркостса ӧта-мӧдӧс гӧгӧрвоӧм да мир шедӧдӧм вылӧ канму системалӧн став юкӧнлысь, гражданскӧй общество тэчасъяслысь, политикъяслысь, религияын уджалысьяслысь вынъяс;

вынсьӧдны экономика да культура йитӧдъяс Коми Республика да Россияса финн-йӧгра дінмуяс да суйӧрсайса канмуяс костын;

артмӧдны Коми Республикаын олысь став национальносьт пыдди пуктӧм;

дасьтыны канму кыв политика юкӧнын мераяс, лӧсьӧдны условиеяс Коми Республикаса канму кывъяс водзӧ сӧвмӧдӧм вылӧ;

збыльмӧдны войтыр котыръяслысь культурно-национальнӧй аслыспӧлӧслун видзӧм вылӧ инӧдъяс;

лӧсьӧдны  вужвойтыръяслы да мукӧд войтыр котырлы, кодъяслы Коми Республика мутас лоӧ нэмӧвӧйся оланінӧн, социальнӧй да экономика боксянь да этнокультура боксянь бур условиеяс.

2.6. Вузасян юкӧн да йӧзӧс бытӧвӧя могмӧдӧм сӧвмӧдӧм 
2.6.1. Вузасян юкӧн сӧвмӧдӧм
Вузасян юкӧн сӧвмӧдӧмлӧн шӧр могӧн лоӧ уна сикасъясӧн судзсяна донъяс серти бур вузӧсъясӧн Коми Республикаса йӧзӧс могмӧдӧмын бур бӧртаслуна система лӧсьӧдӧм.
Вузасьӧм сӧвмӧдӧмын верктуя нырвизьясӧн лоӧны:
торйӧн да чукӧрӧн вузасян организацияяслы инфраструктура паськӧдны да сӧвмӧдны отсалӧм выль технологияяс да вузасян организацияяслӧн нырччана формаяс пыртӧм могысь;

Коми Республика мутасын вузасян удж кузя удж ладмӧдӧмлы зумыд система лӧсьӧдӧм;

став категорияа йӧзлы, торъя нин сиктын, вузӧсъяслысь мутас да дон серти судзсянлун могмӧдӧм;

сьӧкыда воӧдчан да ылысса сиктса олан пунктъясын вузасьӧм сӧвмӧдӧмлы ышӧдӧм.
Индӧм могъяс збыльмӧдӧм вылӧ колӧ пӧртны олӧмӧ татшӧм могъяс:
вузасян юкӧн сӧвмӧдӧмлы экономика, котыртана да мукӧд бур условиеяс лӧсьӧдӧм;

Коми Республикалысь вузӧс да вузӧс видзасӧн могмӧдан тшупӧд кыпӧдӧм, сы лыдын меставывса вузӧс вӧчысьяслӧн прӧдукция тшӧт весьтӧ;

вузасьӧмлы инфраструктура подув сӧвмӧдӧм, вузасян объектъяс медбура меститӧм вылӧ условиеяс лӧсьӧдӧм, кытчӧ пырӧны выль технологияяс, йӧзлысь коланлунсӧ могмӧдӧм вылӧ вузӧсъясӧн мутасса судзсянлун;

сьӧкыда воӧдчан да/либӧ ичӧт лыда да/либӧ ылысса сиктса олан пунктъясӧ вузӧсъяс вайӧдны отсалӧм;

вӧчысьяскӧд, кодъяс тыртӧны рыноксӧ бур вузӧсъясӧн, овмӧс нуӧдан йитӧд сӧвмӧдӧм вылӧ условиеяс лӧсьӧдӧм;

вузасян юкӧнын предпринимательскӧй водзмӧстчӧм кыпӧдӧм;

вузасян организацияясын кадръяслысь позянлунъяс сӧвмӧдӧм;

дінмукостса да войтыркостса вузасян да экономика боксянь ӧтув уджалӧм паськӧдӧм.
Пуктӧм могъяс збыльмӧдӧмын бӧртасъясӧн лоӧны:
торйӧн вузасьӧмлӧн оборот содӧм;

вузасян услугаясӧн йӧзӧс могмӧдан тшупӧд кыпӧдӧм;

вузасян выль форматъяслысь да выль вузасян площадьяслысь пай ыдждӧдӧм.

2.6.2.  Йӧзӧс бытӧвӧя могмӧдан юкӧн сӧвмӧдӧм
Йӧзӧс бытӧвӧя могмӧдӧм сӧвмӧдӧмлӧн шӧр могӧн лоӧ йӧзӧс медколана коланлунӧн могмӧдӧм вылӧ бур бытӧвӧй услугаясӧн Коми Республикаса йӧзӧс могмӧдӧмын бур система лӧсьӧдӧм да кыдз бӧртас – йӧзлысь олан качество кыпӧдӧм.
Йӧзӧс бытӧвӧя могмӧдӧм сӧвмӧдӧмын верктуя нырвизьясӧн лоӧны:
Коми Республикаса муниципальнӧй юкӧнъясын йӧзӧс бытӧвӧя могмӧдан объектъяс ӧткодя меститӧм вылӧ условиеяс лӧсьӧдӧм;

сиктын бытӧвӧя могмӧдӧм сӧвмӧдӧмлы ышӧдӧм.
Индӧм могъяс збыльмӧдӧм вылӧ колӧ пӧртны олӧмӧ татшӧм могъяс:
йӧзлы бытӧвӧй услугаяс содӧм да сылысь качество кыпӧдӧм;

Коми Республика мутасын йӧзӧс бытӧвӧя могмӧдан юкӧнын ладмӧдан система лӧсьӧдӧм;

йӧзӧс бытӧвӧя могмӧдӧм сӧвмӧдӧмлы экономика да котыртӧм боксянь бур условиеяс лӧсьӧдӧм;

став категорияа йӧзлы бытӧвӧй услугаяслысь мутас да дон серти судзсянлун могмӧдӧм;

Коми Республикаын сьӧкыда воӧдчан да ылысса сиктса олан пунктъясын бытӧвӧя могмӧдӧм сӧвмӧдӧмлы ышӧдӧм;

йӧзӧс бытӧвӧя могмӧдан юкӧнын ичӧт да шӧр предпринимательство сӧвмӧдӧмлы отсӧг сетӧм;

бытӧвӧй услугаяс сетӧмын выль технологияяс пыртӧм;

бытӧвӧя могмӧдӧмын кадръясӧс дасьтӧмлы да уджалысьяслысь квалификация кыпӧдӧмлы отсалӧм.
Пуктӧм могъяс збыльмӧдӧмын бӧртасӧн лоӧны:
йӧзӧс бытӧвӧй услугаясӧн могмӧдан тшупӧд кыпӧдӧм;

йӧзӧс бытӧвӧя могмӧдан объектъяслы выль инфраструктура артмӧдӧм вылӧ условиеяс лӧсьӧдӧм;

бытӧвӧй услугаяс сетӧмын судзсянлун да качество кыпӧдӧм.

3. Коми Республикаын канму да муниципальнӧй веськӧдлан система сӧвмӧдӧм
3.1. Канму да муниципальнӧй веськӧдлӧмын бӧртаслун кыпӧдӧм
Коми Республикаын канму да муниципальнӧй веськӧдлан юкӧнын уджалан шӧр могӧн лоӧ канму да муниципальнӧй веськӧдлан системаын  ставнас уджалан бӧртаслун да качество кыпӧдӧм.
Верктуя нырвизьясӧн лоӧны:
Коми Республикаса веськӧдлан котырлы восьса система сӧвмӧдӧм;

Коми Республикаса канму органъяслысь да Коми Республикаын меставывса асвеськӧдлан органъяслысь уджсӧ бурмӧдӧм;
Коми Республикаын канму да муниципальнӧй веськӧдлан системаын кадръяслысь позянлунъяссӧ сӧвмӧдӧм.
Шӧр могъяс збыльмӧдӧм вылӧ колӧ пӧртны олӧмӧ татшӧм колана могъяс:
ӧтйӧза видзӧдан институтъяс сӧвмӧдӧм да гражданскӧй обществолӧн тэчасъяскӧд, Коми Республикаса канму органъяскӧд да Коми Республикаын меставывса асвеськӧдлан органъяскӧд ӧтув йитӧд кутӧм бурмӧдӧм;

Коми Республикаса канму органъяс да Коми Республикаын меставывса асвеськӧдлан органъяс уджын юӧра восьсалун ыдждӧдӧм;

Коми Республикаса канму органъяслысь да Коми Республикаын меставывса асвеськӧдлан органъяслысь удж нормативнӧй инӧда ладмӧдӧм, юӧра аналитическӧя, справочнӧя да методическӧя могмӧдӧм бурмӧдӧм;

Коми Республикаса канму органъяслысь да Коми Республикаын меставывса асвеськӧдлан органъяслысь тэчассӧ бурмӧдӧм;

Коми Республикаса канму органъяс да Коми Республикаын меставывса асвеськӧдлан органъяс уджлысь видзӧдан, бӧртасъяс донъялан да подув система бурмӧдӧм;

Коми Республикаса канму органъясӧн да Коми Республикаын меставывса асвеськӧдлан органъясӧн социальнӧй да экономика юкӧнын коррупциялы паныд мераяс збыльмӧдӧм;

Коми Республикаса канму органъяслӧн да Коми Республикаын меставывса асвеськӧдлан органъяслӧн кадръяслысь позянлунъяс сӧвмӧдӧм;

Коми Республикаса канму органъяслӧн да Коми Республикаын меставывса асвеськӧдлан органъяслӧн кадръясӧн веськӧдлӧмын выль методъяс пыртӧм;

Коми Республикаса канму органъясын да Коми Республикаын меставывса асвеськӧдлан органъясын кадрӧвӧй политика збыльмӧдӧм серти коррупциялы паныд механизмъяс бурмӧдӧм.
Могъяс збыльмӧдӧмын виччысяна бӧртасъяс:
Коми Республикаса канму органъяслӧн да Коми Республикаын меставывса асвеськӧдлан органъяслӧн уджӧн йӧзӧс могмӧдан тшупӧд кыпӧдӧм;

канму да муниципальнӧй служащӧйяс дорӧ Коми Республикаса гражданалысь эсканлун тшупӧд кыпӧдӧм;

социальнӧй да экономика юкӧнын веськӧдлӧм помшуӧмъяс примитӧмын гражданскӧй обществолӧн да эксперт сообществолӧн участвуйтӧм паськӧдӧм;

Коми Республикаса канму органъяс да Коми Республикаын меставывса асвеськӧдлан органъяс уджлысь юӧра восьсалун да тыдаланлун тшупӧд ыдждӧдӧм;

Коми Республикаса олӧмӧ пӧртысь власьт органъясӧн да Коми Республикаын меставывса асвеськӧдлан органъясӧн видзӧдан дӧзьӧр удж збыльмӧдігӧн административнӧй мытшӧдъяс чинтӧм.

3.2. Коми Республикаса канму сьӧмӧн да канму уджйӧзӧн веськӧдлӧм 
Коми Республикаса сьӧмкуд политика нуӧдан шӧр могӧн лоӧ Коми Республикалы дыр кадся зумыд сьӧмкуд система могмӧдӧм.
Сьӧмкуд политикалӧн верктуя нырвизьясӧн лоӧны:
уджтасса сьӧмкуд вылӧ вуджӧм;

Коми Республикаса сьӧмкуд системалы ӧткодьлун могмӧдӧм;

Коми Республикаса муниципальнӧй юкӧнъяслы сьӧмӧн могмӧдӧм ӧткодялӧм.
Шӧр мог збыльмӧдӧм вылӧ колӧ пӧртны олӧмӧ татшӧм колана могъяс:
Коми Республикалысь сьӧмкуд-вот политика лӧсьӧдӧм да збыльмӧдӧм, мый лӧсялӧ йӧз коланлунлы да канму могъяслы;

Коми Республикаын финансӧвӧй менеджментлы бур механизмъясӧн да инструментъясӧн вӧдитчӧм вылӧ вуджӧм;

Коми Республикаса сьӧмкуд системалы ӧткодьлун могмӧдӧм;

Коми Республикаса канму сьӧмӧн веськӧдлӧмын бур бӧртаслун кыпӧдӧм;

стратегия да сьӧмкуд планируйтан мунӧмлы тырвыйӧ йитӧд могмӧдӧм; 

торъя мога уджтас планируйтан инструментъяс пыртӧм;

Коми Республикаса рӧскод кӧсйысьӧмъяс збыльмӧдӧм да бурмӧдӧм;

Коми Республикаса муниципальнӧй юкӧнъяслысь вот подув зумыдмӧдӧм да найӧс сьӧмӧн могмӧдӧмсӧ ӧткодялӧм;

Коми Республикаын муниципальнӧй сьӧмӧн веськӧдлӧмлы условиеяс лӧсьӧдӧм да сылысь качество кыпӧдӧм;

канму да муниципальнӧй  учреждениеясӧн сетӧм канму да муниципальнӧй услугаяс сетӧмын судзсянлунӧн да качествоӧн могмӧдӧм;
Коми Республикаса канму коланлун вылӧ вузӧсъяс вайӧм, уджъяс вӧчӧм да услугаяс сетӧм вылӧ заказъяс система бурмӧдӧм;
Коми Республикаса канму уджйӧзӧн веськӧдлӧмын бур бӧртаслун кыпӧдӧм;

сьӧма юӧрлысь качество да судзсянлун кыпӧдӧм;

сьӧмкуд мунанноглысь тыдаланлун кыпӧдӧм.
Могъяс збыльмӧдӧмын виччысяна бӧртасъяс:
Коми Республикаса сьӧмкуд системалы зумыдлун да ӧткодьлун вынсьӧдӧм;

оланін серти видзӧдтӧг канму да муниципальнӧй услугаяс дорӧ республикаса йӧзлы ӧткодь позянлун вылӧ условиеяс могмӧдӧм;

Коми Республикалы да Коми Республикаса муниципальнӧй юкӧнъяслы рӧскод кӧсйысьӧмъяс тырвыйӧ збыльмӧдӧм;

сьӧмкуд рӧскод юклӧмлы тыдаланлун да бур бӧртаслун вынсьӧдӧм; 
Коми Республикаса канму уджйӧз да Коми Республикаса муниципальнӧй юкӧнъяслӧн муниципальнӧй уджйӧз бырӧдӧм да могмӧдӧм вылӧ рӧскодсӧ экономика боксянь лӧсялана абу ӧпаснӧй тшупӧдын кутӧм.
3.3. Коми Республикаса канму эмбурӧн веськӧдлӧм
Канму эмбурӧн веськӧдлан шӧр могӧн лоӧ Коми Республикаса канму эмбур тэчасӧн да составӧн веськӧдлӧмын бур бӧртаслун кыпӧдӧм.
2020 воӧдз Коми Республикаса канму эмбурӧн веськӧдлан юкӧнын медшӧр верктуя нырвизьясӧн лоӧны:
Коми Республикаса канму эмбурлы учёт система бурмӧдӧм да сылысь составсӧ да тэчассӧ медбура лӧсьӧдӧм;

Коми Республикаса канму эмбурӧн вӧдитчӧмлы да веськӧдӧмлы бур бӧртаслун могмӧдӧм.
Пуктӧм шӧр мог збыльмӧдӧм вылӧ колӧ олӧмӧ пӧртны ӧта-мӧдкӧд йитчан могъяс:
Коми Республикаса канму эмбур тӧд вылын кутӧмлы тырвыйӧлун да тӧдчанлун могмӧдӧм;

Коми Республикаса асэмбур вылӧ инӧд канмусянь пасйӧм;

Коми Республикаса канму эмбурӧн тэчас медбура лӧсьӧдӧм;

Коми Республикаса канму эмбур экономика оборотӧ кыскӧм;

Коми Республикаса канму эмбурӧ пырысь ӧтувъя канму предприятиеясӧн да восьса акционер котыръяслӧн акцияясӧн веськӧдлӧмын система бурмӧдӧм;

Коми Республикаса канму эмбурӧн вӧдитчӧм бӧрся видзӧдӧм.
Пуктӧм могъяс збыльмӧдӧмыс сетас позянлун:
лӧсьӧдны Коми Республикаын канму да муниципальнӧй эмбурлысь учёт нуӧдан ӧтувъя автоматизируйтӧм система;

ыдждӧдны 95 %-ӧдз вӧрзьӧдны позьтӧм объектъяслысь пай, кутшӧмъяслы канмусянь пасйӧма Коми Республикаса асэмбур вылӧ инӧд, да 100 %-ӧдз му участокъяслысь пай, кутшӧмъяслы пасйӧма Коми Республикаса асэмбур вылӧ инӧд;
ыдждӧны Коми Республикаса канму эмбур реестрӧ пыртӧм вӧрзьӧдны позьтӧм эмбур объектъяслӧн став лыд серти вӧдитчыны сетӧм вӧрзьӧдны позьтӧм эмбур объектъяслысь пайсӧ 91 %-ӧдз;

вайӧдны Коми Республикаса канму эмбур реестрӧ пыртӧм му участокъяслӧн став лыд серти вӧдитчыны сетӧм му участокъяслысь пайсӧ 100 %-ӧдз;

могмӧдны Коми Республикаса республиканскӧй сьӧмкудйӧ вузасьӧмысь, а сідзжӧ Коми Республикаса канму эмбурӧн вӧдитчӧмысь зумыд чӧжӧс воӧм;

бурмӧдны финансово-хозяйственнӧй уджлысь лыдпасъяс, а сідзжӧ кыпӧдны акционер котыръяслысь инвестиция да инновация водзмӧстчӧм, кодъяслӧн акцияясыс пырӧны Коми Республикаса канму асэмбурӧ;

чинтыны Коми Республикаса ӧтувъя канму предприятиеяслысь лыд.
3.4. Юӧр общество институтъяс лӧсьӧдӧм да сӧвмӧдӧм

3.4.1. Коми Республикаын электроннӧй веськӧдлан котыр сӧвмӧдӧм 

Коми Республикаын электроннӧй веськӧдлан котыр сӧвмӧдан шӧр могӧн лоӧ юӧр да телекоммуникационнӧй технологияясӧн вӧдитчан подув вылын канму веськӧдлан система бурмӧдӧм.
Сӧвмӧдӧмын верктуя нырвизьӧн лоӧ Республикаса канму веськӧдлан, экономика да социальнӧй боксянь сӧвмӧдан юкӧнын юӧр да коммуникация технологияяслӧн позянлунъяс збыльмӧдӧмын Коми Республикалы инфраструктура да институциональнӧй дасьлун могмӧдӧм.
Шӧр мог збыльмӧдӧм вылӧ колӧ олӧмӧ пӧртны татшӧм могъяс:
Коми Республикаса канму юӧр система лӧсьӧдӧм да сӧвмӧдӧм налӧн федеральнӧй да муниципальнӧй юӧр системаяскӧд лӧсяланлун да ӧта-мӧдкӧд йитчан подув вылын;

информационно-аналитическӧй системаяс да Коми Республикаса канму власьт органъясын да Коми Республикаын меставывса асвеськӧдлан органъяслӧн помшуӧмъяс дасьтан да примитан системаяс пыртӧм;

Коми Республикаын канму да муниципальнӧй услугаяс сетӧмын сервиснӧй модель збыльмӧдӧм;

Коми Республикаын канму да муниципальнӧй услугаяслысь качество кыпӧдӧм;

йӧз олӧмлы видзчысянлун могмӧдан юкӧнын юӧр да коммуникация технологияяс пыртӧм.
Пуктӧм могъяс збыльмӧдӧмын бӧртасъясӧн лоӧны:
канму да муниципальнӧй услугаяс босьтан позянлунъяс йылысь гражданаӧс юӧртан тшупӧд кыпӧдӧм;

Коми Республикаса канму власьт органъяслысь да Коми Республикаын меставывса асвеськӧдлан органъяслысь, ведомствоувса учреждениеяслысь, кодъяс серти индӧм органъяс збыльмӧдӧны учредитысьлысь могъяс да уджмогъяс, торъя юӧр системаяс уджӧ лэдзӧм;

уна сикас удж юкӧнӧ юӧр да коммуникационнӧй технологияяс пыртӧм;

ведомствокостса электроннӧй ӧтув йитӧд кутан система лӧсьӧдӧм;

гражданалы канму да муниципальнӧй услугаяс электроннӧя босьтан позянлун могмӧдӧм;

Коми Республикаын канму да муниципальнӧй услугаяс сетӧмын уна удж нуӧдысь шӧринъяслы вез сӧвмӧдӧм;

Коми Республикаса канму власьт органъяслысь да Коми Республикаын меставывса асвеськӧдлан органъяслысь, ведомствоувса учреждениеяслысь, кодъяс серти индӧм органъяс збыльмӧдӧны учредитысьлысь могъяс да уджмогъяс да кодъясӧс пыртӧма юӧръяс сетан корпоративнӧй везйӧ, лыд ыдждӧдӧм;

Коми Республика мутасын олысь став гражданалы ыджыд ӧда йитчан каналъяс дорӧ позянлун могмӧдӧм;

Коми Республикаса канму власьт органъяслӧн да Коми Республикаын меставывса асвеськӧдлан органъяслӧн видзана корпоративнӧй артасяна вез лӧсьӧдӧм, мый могмӧдӧ юӧрлы зумыдлун, стӧчлун да гусятор, кодӧн вӧдитчӧны йӧз,  Коми Республикаса канму власьт органъяс да Коми Республикаын организацияяс Коми Республикаын электроннӧй веськӧдлан котырлысь могъяс олӧмӧ пӧртігӧн.
3.4.2. Коми Республикаын юӧр политика 

Коми Республикаын юӧр политикалӧн шӧр могӧн  лоӧ Коми Республикаӧс социальнӧй да экономика боксянь, политика да культура боксянь сӧвмӧдӧмын могъяс олӧмӧ пӧртӧм вылӧ ӧтувъя юӧр да телекоммуникационнӧй пространство лӧсьӧдӧм, юӧр дорӧ позянлун вылӧ гражданаӧс оланподув инӧдӧн могмӧдӧм.
Сӧвмӧдӧмын верктуя нырвизьясӧн лоӧны:
гражданалы республикаса власьт органъяслӧн удж йылысь юӧр дорӧ позянлун могмӧдӧм;

выль юӧр, телекоммуникационнӧй технологияяс пыртӧм да наӧн вӧдитчӧм;

канму да абу канму юӧр каналъясӧн паськыда вӧдитчӧм, юӧр рынокын конкуренциялы ӧткодь условиеяс лӧсьӧдӧм;

вужвойтырлы юӧр средствояс видзӧм да сӧвмӧдӧм.
Шӧр мог збыльмӧдӧм вылӧ колӧ олӧмӧ пӧртны татшӧм могъяс:
юӧр ресурсъяс дорӧ паськыд да восьса позянлун могмӧдӧм, гражданаӧс йӧзлы тӧдчанлуна юӧрӧн могмӧдӧм;

йӧзлы юӧр сетан средствояс сӧвмӧдӧм да ӧніяӧдӧм, найӧс материально-техническӧя могмӧдӧмсӧ ӧнія корӧмъяс серти вайӧдӧм;

юӧр да телекоммуникационнӧй средствояс, юӧр вузӧсъяс да услугаяс паськӧдӧм; йӧзӧдӧм изданиеяслы ӧтуввез-версияяс лӧсьӧдӧм, сы лыдын коми кыв вылын;
юӧр политика субъектъяс костын ӧтув йитӧд кутӧмын бур тшупӧд кыпӧдӧм, канму да общество костын паныда йитӧд сӧвмӧдӧм, сы лыдын “Ӧтуввез” везйӧн вӧдитчӧмӧн;

рынокса экономикалӧн принципъяс подув вылын ӧнія юӧр методикаяс, медиа-маркетинг да медиа-менеджмент пыртӧмӧн;

йӧзлӧн видзӧдлас серти мониторинг система лӧсьӧдӧм, йӧзлы юӧр сетан республикаса канму средствояслы босьтӧм юӧръяс анализируйтӧм подув вылын вӧзйӧмъяс да рекомендацияяс лӧсьӧдӧм;
юӧр паськӧдӧмысь йӧзлы юӧр сетан средствояслы да мукӧд юӧр ресурслы социальнӧй кывкутӧмлун кыпӧдӧм;

йӧзлы юӧр сетан средствояслы кадръяс дасьтан да налысь квалификация кыпӧдан система лӧсьӧдӧм.
Пуктӧм могъяс збыльмӧдӧмын бӧртасъясӧн лоӧны:
власьт органъяс да гражданскӧй общество костын ӧтув йитӧд вынсьӧдӧм, канму веськӧдлӧмын обществолысь водзмӧстчӧмсӧ кыпӧдӧм;

обществоын, ставроссияса да войтыркостса пространствоын республикаса власьт органъяслысь авторитетсӧ вынсьӧдӧм. 
4. Йӧз олӧмлы видзчысянлун могмӧдӧм  
4.1. Йӧзкостса видзчысянлун могмӧдӧм  
Йӧзкостса пӧрадок могмӧдан юкӧнын шӧр могӧн лоӧ торъя мортлысь инӧдъяс дорйӧм, мыж вӧчӧмкӧд тыш, йӧзӧс лёктор лоӧмысь видзӧм.
Верктуя нырвизьясӧн лоӧны:
терроризм да экстремизм ӧлӧдан система бурмӧдӧм,  террористъяслӧн  вӧчӧмъясысь, терроризм да экстремизм петкӧдчӧмъясысь торъя мортлысь инӧдъяс да йӧзӧс дорйӧмын налысь колясъяс чинтӧм да бырӧдӧм;

коррупцияысь, наркоманияысь ӧлӧдӧм, миграцияын инӧд торкалӧмъясысь, абу тыр арлыдаяс костын мыж вӧчӧмъяс юкӧнын инӧд торкалӧмъясысь, туй вылын ветлан-мунан юкӧнын инӧд торкалӧмъясысь ӧлӧдӧм, оланін да коммунальнӧй овмӧс юкӧнын инӧд торкалӧмъяс аддзӧм да дугӧдӧм;

алкоголя да спирта продукциякӧд йитчӧм оланпас вуджӧмысь да мыж вӧчӧмысь видзчысян система вынсьӧдӧм.
Индӧм шӧр мог збыльмӧдӧм вылӧ колӧ олӧмӧ пӧртны татшӧм могъяс:
терроризмлы да экстремизмлы водзсасян, налысь колясъяс чинтан да бырӧдан система бурмӧдан юалӧмъяс кузя удж котыртӧм;

олӧм могмӧдан объектъяс, уна йӧза меститчанінъяс  террористъясысь дорйӧм;

терроризм да экстремизм идеология паськалӧмлы водзсасьӧм;

Коми Республикаса олысьяслы толерантнӧй гӧгӧрвоӧм да поведение  артмӧдӧм вылӧ условиеяс лӧсьӧдӧм;

олан кутӧд да  йӧзкостса видзчысянлун вынсьӧдӧмлы, туй вылын ветлан-мунан видзчысьӧмлун кыпӧдӧмлы отсалӧм;
тыр арлыдтӧмаяслысь дӧзьӧртӧмлунысь да оланпас вуджӧмысь видзчысьӧм;

дзескыдінысь воӧм да дзескыдінӧ пуксьытӧг мыж вӧчӧмысь накажитӧм тыр арлыдтӧмаяслы социальнӧй реабилитация система лӧсьӧдӧм;

олӧмын сьӧкыд лоӧмторйӧ веськалысь челядьлы да томуловлы социальнӧй отсӧг сетӧмын бур система лӧсьӧдӧм;

алкоголя да спирта продукциялӧн оланпаслы паныда бергалӧмкӧд тышлысь бӧртаслун кыпӧдӧм;

мыж вӧчӧм чинтӧм да йӧзкостса пӧрадок видзӧм вылӧ веськӧдӧм превентивнӧй мераясын ӧтйӧза организацияяслӧн, йӧзлӧн участвуйтӧм.
Йӧзкостса видзчысянлун могмӧдан юкӧнын пасйӧм мероприятиеяс збыльмӧдӧм бӧрын колӧ виччысьны:
республикаын криминальнӧй ёсьлун личалӧм; 

торъя тӧдчанлуна, ыджыд ӧпасностя да олӧм могмӧдан объектъяс да уна йӧза меститчанінъяс террористъясысь дорйӧмлысь тшупӧд кыпӧдӧм;

алкоголя да спирта прӧдукция, а сідзжӧ сур да сур вылын вӧчӧм юанторъяс бергалӧмкӧд йитчысь юкӧнын мыж вӧчӧмъясысь да оланпас вуджӧмысь видзчысьӧм; 

томуловъяслӧн да уличвывса мыж вӧчан тшупӧд ичӧтмӧдӧм.

4.2. Абу ӧпаснӧй уджалан условиеяс лӧсьӧдӧм
Абу ӧпаснӧй уджалан условиеяс лӧсьӧдӧмлӧн шӧр мог – Коми Республикаын уджалысьяслысь олӧм да дзоньвидзалун видзан верктуйяс могмӧдӧм.
Верктуя нырвизьясӧн лоӧны:
уджалан условиеяс бурмӧдӧм;

производство вылын доймалӧмъяс да профессиональнӧй висьӧмъяс чинтӧм.
Пуктӧм могъяс збыльмӧдӧмын могъясӧн лоӧны: 
Коми Республикаын удж видзӧмлы канмусянь веськӧдлӧм бурмӧдӧм;

удж видзӧм да уджалан условиеяс серти уджалан местаяс аттестуйтӧм кузя удж котыртӧмын удж сетысьяслы отсалӧм;

уджалысьяслысь, сы лыдын организацияясӧн веськӧдлысьяслысь, а сідзжӧ удж сетысьяслысь – асшӧр уджалысьяслысь удж видзӧм кузя велӧдчӧм котыртӧм;

удж видзӧм юӧрӧн могмӧдӧм да пропагандируйтӧм;

уджалан условиеяслы канмусянь экспертиза збыльмӧдӧм.
Могъяс збыльмӧдӧм бӧрын виччыссьӧ:
производство вылын доймалӧмъяс да профессиональнӧй висьӧмъяс чинӧм;
уджалігӧн уджалысьяслысь олӧм да дзоньвидзалун видзӧм могысь уджалан условиеяс бурмӧдӧм.
4.3. Гӧгӧртас видзӧм да экология боксянь видзчысянлун
Коми Республикаын гӧгӧртас видзӧмлӧн шӧр могӧн лоӧ экология обстановка бурмӧдӧм да экология видзчысянлунлысь тшупӧд кыпӧдӧм, этша дзугӧм вӧр-ва комплексъяс видзӧм, экономика сӧвмӧдӧмын ӧткодь экология нырвизя модель да экология боксянь конкурируйтны верманлуна производствояс лӧсьӧдӧм.
Гӧгӧртас видзӧм да экология боксянь видзчысянлун юкӧнын верктуя нырвизьясӧн лоӧны:
гӧгӧртас вылӧ овмӧс да мӧд сикас удж нуӧдӧмлысь лёк тӧдчӧмсӧ ӧлӧдӧм да ичӧтмӧдӧм;

ывлавывса экосистемаяслысь жугалӧмысь да вӧр-ва озырлун бырӧмысь видзчысьӧм, экология ӧтвесьталун да биология унапӧлӧслун могмӧдӧм;

экология серти йӧзлысь тӧдӧмлун паськӧдӧм.
Пуктӧм могъяс збыльмӧдӧм вылӧ колӧ отсавны решитны татшӧм колана могъяс:
вӧр-ва гӧгӧртас вылӧ овмӧс да мӧд сикас удж нуӧдӧмлысь лёк тӧдчӧмсӧ ичӧтмӧдӧм (ӧлӧдӧм да чинтӧм), сы лыдын республикаын медтӧдчана инвестиция балаяс збыльмӧдігӧн;

мусир перъян да мупытшса озырлун перъян экономика юкӧнын видзчысянлун могмӧдӧм, сы лыдын мусир да биару туйын йиджӧм артмигӧн лоысь экология лёк колясъясысь видзчысьӧм да найӧс чинтӧм;

мусирӧн няйтчӧдӧм да дзугӧм муяс рекультивируйтӧм;

экология нырвизя ас вылӧ уджалӧм сӧвмӧдӧм;

оланін да коммунальнӧй овмӧсын экология боксянь видзчысянлун могмӧдӧм, сы лыдын производство да видзӧм колясъяслысь лёк тӧдчӧмсӧ чинтӧм; сӧдзӧдысь стрӧйбаяс выльмӧдӧм да стрӧитӧм тшӧт весьтӧ;

дінмуса тӧдчанлуна торъя видзана вӧр-ва мутасъяс видзӧм да сӧвмӧдӧм;
экологическӧй культура лӧсьӧдӧм, экология серти ставӧс велӧдан да йӧзлысь тӧдӧмлун паськӧдан система сӧвмӧдӧм.
Коми Республикаын гӧгӧртас видзан да экология боксянь видзчысянлун юкӧнын могъяс збыльмӧдӧм бӧрын лоӧ:
ичӧтмӧдӧма вӧр-ва гӧгӧртас вылӧ лёк тӧдчӧмыс, медводз, минерально-сырьевӧй озырлун перйӧмкӧд, вӧчӧмкӧд да нуӧм-вайӧмкӧд йитчысь отрасльясын;
лӧсьӧдӧма овмӧс да мӧд сикас удж нуӧдӧмысь лоана лёк тӧдчӧмысь, вӧр-ва да техногеннӧй сяма виччысьтӧм лоӧмторъясысь, налӧн колясъясысь  вӧр-ва гӧгӧртас видзан вӧр-ва вӧдитчан система;

чинӧма гӧгӧртас вылӧ колясъяслӧн лёк тӧдчӧмыс да лӧсьӧдӧма Коми Республикаса йӧз олӧмлы бур условиеяс. 
4.4. Виччысьтӧм лоӧмторъясысь йӧзӧс да мутасъяс видзӧм,

пӧжарысь видзчысянлун могмӧдӧм  

Виччысьтӧм лоӧмторъясысь йӧзӧс да мутасъяс видзан юкӧнын уджалан шӧр мог – виччысьтӧм лоӧмторъяс артмигӧн йӧзлы олӧм могмӧдӧм да  аварияысь мездан котыръясӧн уджъяс збыльмӧдӧм; Коми Республикаын уджавтӧм йӧзлы да аварияысь мездан котыръяслы торъя мортӧс видзан средствояс могмӧдӧм.
Верктуя нырвизьяс:
виччысьтӧм лоӧмторъяс зонаын йӧзлы олӧм могмӧдӧм;

виччысьтӧм лоӧмторъяс зонаын аварияысь мездан котыръясӧн уна сикас нюжӧдны позьтӧм уджъяс нуӧдӧм;
республикаын школаӧдзса арлыда челядьлы, велӧдчысьяслы, уджавтӧм йӧзлы торъя мортӧс видзан средствояс могмӧдӧм;

Коми Республикаса аварияысь мездан котыръяслы торъя мортӧс видзан средствояс да радиация, химия туялан да дозиметрическӧй контроль нуӧдан приборъяс могмӧдӧм;

виччысьтӧм лоӧмторъяс артмӧмысь видзчысян уджъяс нуӧдӧм.
Медшӧр могъяс:
материальнӧй ресурсъясӧн видзас колана ногӧн видзӧм;
муниципальнӧйкостса да дінму сяма виччысьтӧм лоӧмторъяс нормативӧдз бырӧдӧмын материальнӧй ресурсъяс видзтас чӧжӧм да содтӧм;

радиационнӧй, химическӧй да биологическӧй доръян средствояс лабораторнӧя видлалӧм; видлалан бӧртасъяс да видзан кад кольӧм серти найӧс спишитӧм да иналӧм.
Могъяс збыльмӧдӧмын виччысяна бӧртасъяс:
йӧз олӧмлы видзчысянлун кыпӧдӧм;
вӧр-ва да техногеннӧй сяма виччысьтӧм лоӧмторъясысь лоны верманторъяс чинӧм да колясъяс кокнялӧм;

йӧзлы радиационнӧй, химическӧй да биологическӧй доръян средствояс могмӧдӧм кыпӧдӧм.
Пӧжарысь видзчысян юкӧнын уджалан шӧр мог – Коми Республикаса олан пунктъяслы да сэні олысь йӧзлы пӧжарысь видзчысян колана тшупӧд могмӧдӧм.
Верктуя нырвизьясӧн лоӧны:
карса овмӧдчӧминъясӧ да карса кытшъясӧ 10 минут чӧжӧн, сиктса овмӧдчӧминъясӧ – 20 минутӧн коранін дорӧ пӧжарысь видзан медводдза юкӧдувлы воӧм вылӧ условиеяс лӧсьӧдӧм;

олан пунктъясын объектъяслысь да мутасъяслысь состояние тшупӧд кыпӧдӧм;

пӧжарысь видзчысьӧмлунӧн могмӧдӧм кузя йӧзлысь тӧдӧмлун кыпӧдӧм.
Пӧжарысь видзчысянлунӧн могмӧдӧм вылӧ колӧ олӧмӧ пӧртны татшӧм колана могъяс:
Пӧжарысь видзчысян канму служба сӧвмӧдӧм;

ас вӧляӧн пӧжарысь видзӧм сӧвмӧдӧм;

пӧжарысь видзчысян первичнӧй мераяс збыльмӧдӧм.
Могъяс збыльмӧдӧм бӧрын виччыссьӧ:
пӧжарысь уна сикас видзӧмӧн олан пунктъяслы сайӧдан тшупӧд ыдждӧм;

олан пунктъясын объектъяс да мутасъяс пӧжарысь лёктор тшупӧд чинӧм.

IV. СТРАТЕГИЯ ЗБЫЛЬМӦДАН МЕХАНИЗМЪЯС
2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан стратегия збыльмӧдан медшӧр механизмъясӧн лоӧны:
1. Коми Республикаса оланпасъяс да мукӧд нормативнӧй инӧда акт лӧсьӧдӧм да збыльмӧдӧм.

2. Федеральнӧй торъя мога уджтасса мероприятиеяс збыльмӧдӧмын участвуйтӧм.

3. Коми Республикаса канму уджтасъяс, торъя мога республикаса уджтасъяс да ведомствоса торъя мога уджтасъяс лӧсьӧдӧм да збыльмӧдӧм.

4. Коми Республикаса Веськӧдлан котырлысь мероприятиеяс план лӧсьӧдӧм да збыльмӧдӧм.

5. Коми Республикаӧс экономика да социальнӧй юкӧнын отрасльяс сӧвмӧдӧм серти концепция урчитысь стратегия документъяс лӧсьӧдӧм да збыльмӧдӧм.

6. Коми Республикаса олӧмӧ пӧртысь власьт органъяслӧн бӧртасъяс да уджлысь медшӧр нырвизьяс йылысь докладъяс лӧсьӧдӧм да збыльмӧдӧм.

7. Коми Республикаын мутас планируйтан схема збыльмӧдӧм.

8.  Канму асшӧрлуна ёртасян вынйӧрӧн вӧдитчӧм.

9. Муниципальнӧй юкӧнъяс сӧвмӧдан концепцияяс да уджтасъяс лӧсьӧдӧм да збыльмӧдӧм.

1. Коми Республикаса оланпасъяс да мукӧд нормативнӧй инӧда акт лӧсьӧдӧм да збыльмӧдӧм.

Коми Республикаса оланпасъяс да мукӧд нормативнӧй инӧда актъяс лӧсьӧдӧм да збыльмӧдӧм могмӧдас федеральнӧй оланпастэчас серти, а сідзжӧ Стратегияӧн урчитӧм шӧр могъяс да могъяс серти Коми Республикаын социально-экономическӧй политика нуӧдӧм, кытчӧ пырӧ и сьӧмкудйӧн да вотъясӧн веськӧдлӧм, овмӧс нуӧдысь субъектъяслысь инвестиция да инновация удж ышӧдӧм, ас вылӧ уджалӧм сӧвмӧдӧмлы отсӧг сетӧм, социальнӧй политика серти юалӧмъяс решитан принципъяс да механизмъяс гӧгӧрвоӧдӧм.

2. Федеральнӧй торъя мога уджтасса мероприятиеяс збыльмӧдӧмын участвуйтӧм.

Федеральнӧй торъя мога уджтасса мероприятиеяс збыльмӧдӧмын участвуйтӧм сетӧ позянлун вайӧдны федеральнӧй сьӧмкудйысь сьӧм Коми Республикаӧс социальнӧй да экономика боксянь сӧвмӧдан юкӧнын мытшӧдъяс комплекснӧя да бура бырӧдӧм вылӧ.

Федеральнӧй торъя мога уджтасса мероприятиеяс збыльмӧдӧм серти збыльмӧдсьӧны Коми Республикаын велӧдчӧм, дзоньвидзалун видзӧм, культура, физическӧй культура да спорт, агропромышленнӧй комплекс, оланін стрӧитӧм да транспорт инфраструктура сӧвмӧдӧм да отсӧг сетӧм, йӧзлы да мутаслы збыльмӧдсьӧ видзчысянлун.

Коми Республика мутасын уджалысь федеральнӧй торъя мога уджтасса мероприятиеяс збыльмӧдӧм вылӧ федеральнӧй сьӧмкудйысь сетӧм сьӧм ыдждӧдӧм вылӧ да наӧн вӧдитчӧмлысь бӧртаслун кыпӧдӧм вылӧ колӧ:

могмӧдны федеральнӧй торъя мога уджтасъясӧ пыртӧм вылӧ лӧсьӧдӧм стрӧйкаяс да объектъяс серти проектно-сметнӧй документация ас кадӧ да бура дасьтӧм;

бура лӧсьӧдны федеральнӧй сьӧмкудйысь ассигнование вылӧ Коми Республикалысь сьӧмкуд шыӧдчӧмъяс;

нуӧдны федеральнӧй олӧмӧ пӧртысь власьт органъяскӧд республикаса сьӧмкуд шыӧдчӧмъяс дорйӧм кузя колана удж;

ас кадӧ сетны канму заказчикъяслы колана документъяс федеральнӧй торъя мога уджтасса мероприятиеяс федеральнӧй сьӧмкудйысь сьӧмӧн могмӧдӧм вылӧ канму контрактъяс (сёрнитчӧмъяс, артмӧдчӧмъяс) кырымалӧм вылӧ, а сідзжӧ федеральнӧй сьӧмкудйысь сьӧм колана ногӧн видзӧм йылысь отчёт;

збыльмӧдны канму контрактъяслысь (сёрнитчӧмъяслысь, артмӧдчӧмъяслысь) положениеяс  Коми Республикаса республиканскӧй сьӧмкудйысь мероприятиеяс сьӧмӧн могмӧдан юкӧнын;

могмӧдны Коми Республика мутасын уджалысь федеральнӧй торъя мога уджтасса мероприятиеяс сьӧмӧн могмӧдӧм вылӧ федеральнӧй сьӧмкудйысь сетӧм сьӧм тырвыйӧ видзӧм; 

участвуйтны федеральнӧй торъя мога уджтасъяс канму заказчикъясӧн котыртӧм конкурсъясын республикалы тӧдчана нырвизьяс серти;

зіля участвуйтны федеральнӧй тшупӧдын выль уджтасъяс дасьтӧмын, кутшӧмӧс збыльмӧдӧ федеральнӧй органъяс Россия Федерацияса субъектъясӧс кыскӧмӧн.

3. Коми Республикаса канму уджтасъяс, дыр кадся торъя мога республикаса уджтасъяс да ведомствоса торъя мога уджтасъяс лӧсьӧдӧм да збыльмӧдӧм.

Коми Республикаын помасис Коми Республикаса канму уджтасъяс лӧсьӧданног Коми Республикаӧс социальнӧй да экономика боксянь сӧвмӧдӧмын став медшӧр нырвизь серти: дзоньвидзалун видзӧм, велӧдӧм, культура, йӧзӧс социальнӧй дорйӧм, мортӧс ёнмӧдан да спорт, йӧзӧс уджӧн могмӧдӧм, виччысьтӧм лоӧмторъясысь йӧзӧс да мутас видзӧм, пӧжарысь видзчысянлун да ва объектъяс вылын йӧзлы видзчысянлун, транспорт система, стрӧитчӧм, оланін да оланін да коммунальнӧй комплекс, экономика, промышленносьт, видз-му овмӧс, вӧр овмӧс, вӧр-ва ресурс да гӧгӧртас видзӧм, юӧр общество, канму да муниципальнӧй веськӧдлӧм, Коми Республикаса канму эмбурӧн, канму сьӧмӧн да канму уджйӧзӧн веськӧдлӧм. 

Коми Республикаса канму уджтасъяслы подулӧн лоӧны Коми Республикаса социальнӧй да экономика боксянь сӧвмӧдӧмын дыр кадся шӧр могъяс да найӧс шедӧдӧмын индикаторъяс. Найӧ сетӧны позянлун йитны Коми Республикаын стратегическӧй планируйтӧм сьӧмкуд планируйтӧмкӧд.

Коми Республикаса канму уджтасъяс лоӧны медтӧдчана механизмъясӧн Стратегия збыльмӧдӧмын да Коми Республикаӧс сӧвмӧдӧм веськӧдлӧмын .

Дыр кадся республиканскӧй торъя мога уджтасъяс да ведомствоса торъя мога уджтасъяс кутасны збыльмыны Коми Республикаса канму уджтасъяс серти.

Коми Республикаын дыр кадся республиканскӧй торъя мога уджтасъяслӧн медшӧр могӧн лоӧ социальнӧй да экономика сӧвмӧдӧмын мытшӧдъяс бырӧдӧм мераяс комплекс артмӧдӧм да найӧс збыльмӧдысь механизмъяс лӧсьӧдӧм отсӧгӧн. 

Ведомствоса торъя мога уджтасъяс веськӧдӧма Коми Республикаса олӧмӧ пӧртысь власьт органъяс водзын сулалысь торъя тактическӧй могъяс збыльмӧдӧм вылӧ, мый муртавсьӧ торъя мога индикаторъясӧн.

Сьӧмкуд планируйтӧм торъя мога уджтас методӧн водзӧ сӧвмӧдӧм сетӧ позянлун шедӧдны социальнӧй да экономика сӧвмӧдӧмлысь шӧр могъяс да могъяс,  уджлӧн индӧм юкӧнъясын Коми Республикаса олӧмӧ пӧртысь власьт органъясӧн бур бӧртаслуна политика нуӧдӧм, Коми Республикаса республиканскӧй сьӧмкуд рӧскодлысь бӧртас бурмӧдӧм.

Коми Республикаӧс социальнӧй да экономика боксянь сӧвмӧдӧмын медтӧдчана мытшӧдъяс торъя мога уджтас метод отсӧгӧн бырӧдӧм могысь колӧ:

могмӧдны Коми Республикаса канму уджтасъяс бура збыльмӧдӧм да урчитӧм торъя мога индикаторъяс (лыдпасъяс) шедӧдӧм;

 лӧсьӧдны Коми Республикаса канму уджтасъяс Россия Федерацияса канму уджтасъясын урчитӧм корӧмъяс серти;

тырвыйӧ вӧчны дыр кадся республиканскӧй торъя мога уджтасъяслысь да ведомствоса торъя мога уджтасъяслысь мероприятиеяс найӧс збыльмӧдӧм бӧрын виччысяна бӧртасъяс шедӧдӧмӧн; 

могмӧдны дыр кадся республиканскӧй торъя мога уджтасъяс да ведомствоса торъя мога уджтасъяс збыльмӧдӧм вылӧ сетӧм сьӧм тырвыйӧ видзӧм.

4. Коми Республикаса Веськӧдлан котырлысь мероприятиеяс план лӧсьӧдӧм да збыльмӧдӧм.

Коми Республикаса Веськӧдлан котырлысь мероприятиеяс план лӧсьӧдӧм да збыльмӧдӧм лоӧ тӧдчана механизмӧн стратегия могъяс збыльмӧдӧмын, урчитӧ Коми Республикаса олӧмӧ пӧртысь власьт органъяслысь стӧч планъяссӧ да вӧчӧмъяссӧ этша кадся да шӧркодь кадся перспектива вылӧ.

Медшӧр планӧн, мый могмӧдӧ Коми Республикаса олӧмӧ пӧртысь власьт органъяслысь удж планируйтӧм да координируйтӧм, лоӧ Стратегия збыльмӧдӧм серти быд во примитӧм Коми Республикаса Веськӧдлан котырлӧн мероприятиеяслӧн Ӧтувъя план.

Мероприятиеяслӧн мӧд план веськӧдӧма Коми Республикаса Веськӧдлан котырлӧн социальнӧй да экономика политикалысь торъя нырвизьяс збыльмӧдӧмын Коми Республикаса олӧмӧ пӧртысь власьт органъяслысь удж планируйтӧм да координируйтӧм вылӧ.

5. Коми Республикаӧс экономика да социальнӧй юкӧнын отрасльяс сӧвмӧдӧм серти концепция урчитысь стратегия документъяс лӧсьӧдӧм да збыльмӧдӧм.

Стратегия документъяс дасьтан шӧр мог – урчитны пыдісяньджык да детализируйтӧм тшупӧдын республикаын нуӧдӧм социальнӧй да экономика политикалысь медшӧр нырвизьяс, концептуальнӧя урчитны экономикалӧн да социальнӧй став юкӧнын сӧвмӧдан перспективаяс да вӧчан планъяс.

 Планируйтсьӧ дасьтыны сӧвмӧдан концепцияяс (медшӧр нырвизьяс) да примитны сійӧс  Коми Республикаын социальнӧй да экономика уджлӧн став медшӧр сикас (юкӧн) серти.

6. Коми Республикаын сьӧмкуд планируйтан субъектъяслӧн бӧртасъяс да уджлысь медшӧр нырвизьяс йылысь докладъяс лӧсьӧдӧм да збыльмӧдӧм.

Коми Республикаын сьӧмкуд планируйтан субъектъяслӧн бӧртасъяс да уджлысь медшӧр нырвизьяс йылысь докладъяс лӧсьӧдӧмыс да збыльмӧдӧмыс олӧмӧ пӧртсьӧ Коми Республикаса олӧмӧ пӧртысь власьт органъяслӧн уджлысь шӧр могъяс да могъяс урчитӧм могысь, налӧн Стратегияӧн урчитӧм  шӧр могъяслы да могъяслы лӧсялӧм могысь, мый йитчӧма сьӧмкуд планируйтан субъектлӧн удж юкӧнкӧд, ведомствокостса планируйтӧмын бӧртаслун кыпӧдӧм могысь.

Доклад дасьтӧмлӧн медшӧр могӧн лоӧ Коми Республикаса олӧмӧ пӧртысь власьт органлӧн уджын бӧртасъяс донъялӧм, уджын виччысяна бӧртасъясысь сійӧс кывкутны ышӧдӧм, Коми Республикаса олӧмӧ пӧртысь власьт органлы восьсалун тшупӧд кыпӧдӧм.

7.  Коми Республикаса мутас планируйтан схема збыльмӧдӧм.

Коми Республикаын вынсьӧдӧма Коми Республикаса мутас планируйтан схема, кутшӧмӧс дасьтӧма 2030 воӧдз Коми Республикаӧс мутас боксянь да социальнӧй да экономика боксянь зумыда сӧвмӧдӧмын условиеяс лӧсьӧдӧм вылӧ веськӧдӧм документ пыдди.

Коми Республикаса мутас планируйтан схемаӧ пырӧ:

1. Коми Республикаса мутас планируйтӧм йылысь положение.

2. Коми Республикаса мутас планируйтан схемалӧн подув материалъяс.

3. Медшӧр чертёжъяс, тематическӧй схемаяс да картаяс, кодъясӧс вайӧдӧма Схемалӧн сюрӧс, анализ, прогноз да бала лӧсьӧдан юкӧнъясын.

4. “Коми Республикаса мутас планируйтан схема” компьютернӧй геоинформационнӧй система, кытчӧ пырӧ ӧтувъя картографическӧй проекцияӧн вӧчӧм уна цифровӧй тематическӧй юкӧн, да быд картографическӧй объект дорӧ лӧсялана семантическӧй юӧр базаяс.

Коми Республикаын мутас планируйтан схемаӧн лоӧ подулалӧма мутас планируйтӧмын могъяс збыльмӧдан вариантъяс, урчитӧма мутас планируйтӧм серти мероприятиеяслысь лыддьӧг, подулалӧма мутас планируйтӧм серти вӧзйӧмъяс, найӧс збыльмӧдан тшупӧдъяс, вӧр-ва да техногеннӧй сикаса виччысьтӧм лоӧмторъяс артмӧмлысь медшӧр помкаяса лоны верманаторъяслысь лыддьӧг.
8. Канму асшӧрлуна ёртасян вынйӧрӧн вӧдитчӧм.

Канму да предпринимательскӧй сообщество костын ӧтув йитӧд кутан механизмъяс пиысь ӧтиӧн лоӧ республикаӧс сӧвмӧдан стратегия документъяс да республика мутасын тӧдчана компанияяслӧн сӧвмӧдан стратегияяс (уджтасъяс) костын ӧти кывйӧ воӧм республика мутас комплекснӧя сӧвмӧдӧм  да пуктӧм шӧр могъяс бурджыка олӧмӧ пӧртӧм могысь.

Тӧдчана ключевӧй инвестиция балаяс торйӧн збыльмӧдӧмыс, кутшӧмъясӧс петкӧдлӧма Коми Республикаын да кодъяслӧн эм позянлун сетны сылӧн торъя мутасъяс (юкӧнъяс) сӧвмӧдӧм вылӧ ыштӧдӧм, лоӧ нин Стратегия збыльмӧдан механизмъяс пиысь ӧтиӧн.

Тайӧ балаясыс лоӧны республикаын естественнӧй монополияса субъектъяслысь канму уджтасъяс да инвестиция уджтасъяс збыльмӧдӧм вылӧ нырвизьӧн шӧр да дыр кадся перспектива вылӧ.

Стратегия бура збыльмӧдӧмлы тӧдчана условиеӧн лоӧ республикалысь тӧдчана инвестиция балаяс сӧвмӧдӧм вылӧ практическӧя збыльмӧдӧмын канму асшӧрлуна принципъяс вылын канму да предпринимательскӧй сообщество костын комплекснӧя, системнӧя, ӧттшӧтш да кывкутана ёртасьӧм.

Тайӧ юкӧнын колана мераясӧн лоӧны:

федеральнӧй оланпастэчаслысь положениеяс тӧд вылын кутӧмӧн дінму тшупӧдын канму асшӧрлуна партнёрстволӧн инструментъясӧн да формаясӧн инӧда вӧдитчан механизмъяс сӧвмӧдӧм;

канмусянь (публичнӧй секторсянь) инвесторъяслы гарантияяс да налы инӧдъяс доръян система бурмӧдӧм, сьӧмкудсянь канму асшӧрлуна партнёрство балаяс сьӧмӧн могмӧдӧмын коланлунсӧ урчитан механизмъяс дасьтӧм да республикалысь (да сылысь торъя муниципальнӧй юкӧнъяслысь) сьӧмкуд планируйтӧм практикаӧ пыртӧм, канму асшӧрлуна партнёрство балаяс вылӧ рӧскод донъялӧм куим да унджык во кадколаст вылӧ тайӧ рӧскод вылӧ медбӧръя тшупӧдъяс урчитӧмӧн;

водзмӧстчӧмъяс дасьтӧм да республикаын асшӧра удж условиеяслы тыдаланлун бурмӧдӧм да ыдждӧдӧм вылӧ веськӧдӧм мероприятиеяс збыльмӧдӧм (сы лыдын Коми Республикаын инвестиция политикалысь концепция збыльмӧдӧм серти Первоочереднӧй мероприятиеяс уджтас серти урчитӧмӧн);

Коми Республика мутасын инвестиция удж отсалӧмлы промышленнӧй площадкаяс, индустрия да технопаркъяс, бизнес-инкубаторъяс да мукӧд инфраструктура сӧвмӧдӧм.

9. Муниципальнӧй юкӧнъяс сӧвмӧдӧмлы концепцияяс да уджтасъяс лӧсьӧдӧм да збыльмӧдӧм.

Муниципальнӧй юкӧнъяслы социальнӧй да экономика боксянь дыр кадся концепцияяс лӧсьӧдӧм да збыльмӧдӧм отсӧгӧн мутасъяс сӧвмӧдӧмын бӧрйӧм верктуйяс серти олӧмӧ пӧртсьӧны муниципальнӧй юкӧнъяс сӧвмӧдӧмын социальнӧй да экономика боксянь стратегия шӧр могъяс да пуктӧм могъяс, а сідзжӧ муниципальнӧй юкӧнъяс социальнӧй да экономика боксянь комплекснӧя сӧвмӧдӧмын шӧр кадся уджтасъяс.

Сы вылӧ быд во Коми Республикаын меставывса асвеськӧдлан органъяс вынсьӧдӧны муниципальнӧй юкӧнъяс сӧвмӧдӧмлы пуктӧм могъяс збыльмӧдӧм серти уджтасъясӧн урчитӧм мероприятиеяслысь планъяс. Ӧтлаын тайӧ куим документыс петкӧдлӧны муниципальнӧй тшупӧдын муниципальнӧй юкӧнъяс сӧвмӧдӧмын стратегия планируйтан лӧсьӧдӧм система.

Сэки муниципальнӧй юкӧнъяслӧн социальнӧй да экономика  сӧвмӧдан концепцияыс петкӧдлӧ видзӧдласъяслысь система, кутшӧмъяс урчитӧны  меставывса асвеськӧдлан органъяс уджын муниципальнӧй юкӧнлӧн экономика да социальнӧй олӧм уна сикас юкӧнъясын конкурируйтны верманлун могмӧдӧм кузя дыр кадся политика, кутшӧмӧс сӧгласуйтӧма муниципальнӧй юкӧнъясын бизнес-сообществолӧн, гражданскӧй обществолӧн интересъяскӧд да Коми Республикалӧн стратегия интересъяскӧд.

Муниципальнӧй юкӧнлысь социальнӧй да экономика боксянь комплекснӧя сӧвмӧдан уджтассӧ лӧсьӧдӧма шӧр кадся кадколаст вылӧ да петкӧдлӧ муниципальнӧй юкӧнъяс сӧвмӧдӧмын сӧгласуйтӧм могъяс сӧвмӧдӧмлы верктуя нырвизьяс серти детализируйтӧм система.

V. СТРАТЕГИЯ ЗБЫЛЬМӦДӦМЫН ВИЧЧЫСЯНА БӦРТАСЪЯС
Стратегиялысь медшӧр могъяссӧ збыльмӧдӧмыс сетас позянлун водзмӧстчӧдны став факторсӧ, кутшӧмъясӧс веськӧдӧма республикаса йӧзлысь бур олӧмсӧ кыпӧдӧмлы да Коми Республикаын асшӧр уджлысь серпассӧ бурмӧдӧмлы условиеяс  лӧсьӧдӧм вылӧ.

Валовӧй дінму прӧдуктлӧн быдмӧм ыдждалӧн шӧр вося ӧдыс 2012-2020 воясын виччысьӧ вонас 3 прӧчентысь унджык тшупӧдын, мый сетас позянлун ыдждӧдны валовӧй дінму прӧдуктлысь ыдждасӧ быд морт вылӧ 9 вонас пӧшти 1,5 пӧв.

Валовӧй дінму прӧдукт лӧсьӧдӧмын да сійӧс ыдждӧдӧмын медшӧр пайсӧ кутасны пуктыны экономика уджын татшӧм сикасъяс, кыдз мупытшса озырлунъяс перйӧм, обработайтысь производствояс, стрӧитчӧм,  вузасьӧм, транспорт да связь.

Республикаын промышленнӧй политикасӧ лоӧ лӧсьӧдӧма промышленнӧй производстволы содӧм, промышленнӧй комплексъяслы конкурируйтны верманлунсӧ зумыда сӧвмӧдӧм да кыпӧдӧм, ресурс да энергия видзтас подув вылын

Кутасны збыльмыны мераяс:

места вылын пыдісянь переработайтан юкӧнын промышленнӧй производстволысь тэчас бурмӧдӧм серти;

промышленносьтлысь наука, технология, производство вынйӧр сӧвмӧдӧм серти да предприятиеяс лӧсялана техникаӧн выльысь вооружитӧм серти да ресурс да энергия видзтас технологияяс пыртӧм серти;

уна сикас преференцияяс сетан юкӧнын промышленнӧй производстволысь бӧртаслун кыпӧдӧмлы канмусянь ышӧдӧм серти.

Республикаын промышленнӧй производство йӧрышыс 2020 воын 2011 во серти ыдждас 1,4 пӧв. Шӧр вося ӧдыс лоас вонас шӧркодя 3,5 прӧчент гӧгӧр. Производство йӧрыш ыдждӧмсӧ могмӧдас промышленносьтын унджык удж юкӧныс. Сэки промышленнӧй производство тэчасын обработайтысь производствояслӧн пайыс 2020 во кежлӧ лоас 47 прӧчент паныд 39 прӧчентлы 2011 во серти.

Республика мутасын  уджӧдана мусир месторождениеяслӧн ӧнія серпасыс сетӧ позянлун чайтны, мый шӧркодя быдмас мусир перъян, тшӧтш и биару конденсат ыдждаыс, 2020 во кежлӧ лоас 14,4 млн. тонна, либӧ 107,8 прӧчент 2011 во серти.

Зумыдмӧ биару перъян ыдждаыс вонас 3 млн. кубическӧй метрӧдз.  Биару промышленносьт сӧвмӧдӧмлы водзӧ вылӧ могъясыс ёна йитчӧма Коми Республика мутасті “Ямал-Европа” биару транспорт система стрӧитӧмкӧд, кутшӧмӧс збыльмӧдӧмыс сетас позянлун кыскыны уджӧ ичӧт биару месторождениеяс да  отсалас выль нога донъявны биару перйӧмлысь перспективаяссӧ Полярнӧй да Приполярнӧй Ураллӧн рытыввыв бокша районъясын.
Мусир переработайтана промышленносьтын выль прогрессивнӧй технологияяс пыртӧм тшӧт весьтӧ да углеводороднӧй сырьёлысь переработайтан джуджда ыдждӧдӧм тшӧт весьтӧ коляс мусир прӧдуктысь медшӧр сикасъяс вӧчӧмын бур динамика. 2020 воын автомобиль бензин вӧчан йӧрышыс лоас 625 сюрс тонна, дизель ломтас – 2000 сюрс тонна. 

Коми Республикаса из шом промышленносьт сӧвмӧдӧм зумыдмӧдӧм, выль месторождениеяс уджӧ дасьтӧм да выль шахтаяс стрӧитӧм, из шом перйӧмын улыс пластъяс дасьтӧм кузя уджъяс нуӧдӧм, бур уджалан вынйӧра оборудование пыртӧм да производство сулалӧм чинтӧм кузя мероприятиеяс нуӧдӧм сетасны позянлун могмӧдны из шом перйӧмсӧ 2020 воын 17,1 млн. тонна.

Водзӧ кутас бура сӧвмыны горноруднӧй комплекс. Горноруднӧй сырьё перйӧмсӧ ыдждӧдӧмыс йитчӧма республикаын выль переработайтан производствояс лӧсьӧдӧмкӧд (глиноземнӧй завод стрӧитӧм) да уджалысь предприятиеяслӧн инфраструктура водзӧ сӧвмӧмкӧд. 

Вӧр промышленнӧй комплексын медшӧр могъяс да сӧвмӧдан нырвизьяс збыльмӧдӧм сетас позянлун вӧдитчыны республикаса вӧр ресурсъясӧн колана ногӧн да комплекснӧя, ыдждӧдны конкурируйтны вермана прӧдукция лэдзӧмсӧ вӧр да переработайтысь инфраструктура ӧніяӧдӧм нуӧдан тшӧт весьтӧ, уна вӧра районъясын, кодъяс лоӧны выль объектъяс дорын, вӧр заптӧм  ыдждӧдан тшӧт весьтӧ, кар дорысь бокын (депрессивнӧй) вӧр районъяслӧн кольччӧм бырӧдан тшӧт весьтӧ. 

Пиломатериалъяс вӧчӧм 2020 во кежлӧ ыдждас 1,7 пӧв 2011 во серти, фанера – 1,2 пӧв, бумага – 1,1 пӧв, картон – 1,2 пӧв, древесноволокнистӧй плитаяс, шӧр топыдлуна древесноволокнистӧй плитаяс (МДФ) пыртӧмӧн - 1,4 пӧв, древесностружечнӧй плитаяс – 1,1 пӧв. 

Республикаса агропромышленнӧй комплексын пуктӧм могъяс збыльмӧдӧмыс сетас позянлун могмӧдны 84 прӧчент вылӧ видз-му овмӧсса организациялысь рентабельнӧй удж. 

Бур ортсыса да пытшкӧсса условиеяс дырйи видз-му овмӧсса продукция быдмӧм 2020 воын 2011 во серти артмӧдас 26,3 прӧчент. 

Скӧт да лэбач быдтӧм (ловъя сьӧктаын) 2020 во кежлӧ быдмас 2011 во серти 53,4 прӧчент вылӧ, йӧв вӧчӧм – 28,2 прӧчент вылӧ, кольк – 17,2 прӧчент вылӧ.

Сӧвман ӧд босьтас чери кыйӧм да чери рӧдмӧдӧм. Мероприятиеяс збыльмӧдӧмыс сетас позянлун видзны традиционнӧя чери кыян районъясын черияслысь дона сикасъяс тшупӧд да йӧзлы судзсянлун. Вузалан чери кыйӧмыс ыдждас 2020 во кежлӧ 2011 во серти 40 прӧчент вылӧ.

Коми Республикаӧс социальнӧй да экономика боксянь сӧвмӧдӧмын водзӧ вылӧ могъясыс йитчӧмась республикаса экономикаӧ пытшкӧсса да ортсысса инвестицияяс кыскӧм вылӧ водзӧ вылӧ бур условиеяс лӧсьӧдӧмкӧд, инфраструктура сӧвмӧмкӧд да Коми Республикаса инвестиция уджтасъяс да верктуя инвестиция балаяс збыльмӧдӧмкӧд.

Медшӧр капиталӧ инвестицияяслӧн ыджда 2012-2020 воясын коляс тӧдчымӧн вылыс тшупӧдын, кӧть 2014 воын инвестицияяс ыджда чинас, кор воддза воясысь  медся ыджыд балаяс, сы лыдын «Бованенково-Ухта-Торжок» магистральнӧй биару нюжӧдан система стрӧитӧм, пырасны помасян тшупӧдӧ.

Сыкӧд ӧттшӧтш инвестицияяс кутасны содны ставнас шӧркодя. 2012-2020 воясся кадколастӧ став инвестицияясыс ыдждас 1,4 пӧв дінму мутасӧ выль инвесторъясӧс кыскан да выль балаяс збыльмӧдан тшӧт весьтӧ.

Прогнозируйтӧм лыдпасъяс збыльмасны, кор водзӧ вылӧ кыптас производстволӧн удж, медводз мусир да биару да горноруднӧй промышленносьт, вӧр промышленнӧй комплекса, а сідзжӧ стрӧитчан   предприятиеяслӧн, выль из шом перъян да из шом переработайтысь производствояс, химико-металлургическӧй да горно-химическӧй комплексъяс уджӧ пыртӧм.

Суйӧрсайса инвестицияяс быдмӧм 2020 воын 2011 во серти лоас 45 прӧчент. Суйӧрсайса капитал воӧм ыдждӧмлӧн медшӧр помкаясӧн лоасны макроэкономическӧй климат бурмӧм, инвестицияяс вайӧдӧм вылӧ бур инӧда да экономика условиеяс лӧсьӧдӧм, кредита рейтингъяс кыпӧдӧм, Коми Республикалысь имидж бурмӧдӧм да инвестиция лӧсьыдлун кыпӧдӧм.

Республикаын экономика содӧмсӧ лӧсьӧдсьӧ кутны выль инвестиция балаяс тшӧт весьтӧ руднӧй да неруднӧй мупытшса озырлунъясӧн (сы лыдын титановӧй да марганец рудаяс) уна сикас месторождениеяс комплекснӧя уджӧ пыртан юкӧнын, энергетикаын, вӧр промышленнӧй комплексын суйӧрсайса капиталлӧн участвуйтӧмӧн.

Энергия видзтас да энергоэффективносьт кыпӧдӧм кузя мераяс збыльмӧдӧмыс сетас позянлун чинтыны 2020 во кежлӧ валӧвӧй дінму вузӧслысь энергоёмкосьтсӧ пӧшти 40 прӧчент вылӧ.

2020 воын пӧсь да кӧдзыд ва видзӧмыс ставнас кутас збыльмыны  приборъяслӧн петкӧдлӧмъяс серти арталан подув вылын, би энергиялӧн пайыс лоас пӧшти 99 прӧчент, природнӧй биарулӧн – 95 прӧчент, шоныд энергиялӧн – 50 прӧчент.

Лоас ӧддзӧдӧма производственнӧй инфраструктура сӧвмӧдӧм. Электростанцияяслӧн вынйӧрыс 2020 во кежлӧ быдмас 1,2 пӧв 2011 во серти, би сетан магистральнӧй везьяслӧн кузьтаыс ыдждас 1,3 пӧв.

Водзӧ кутасны стрӧитны автомашина туйяс, сы лыдын чорыд веркӧсӧн. Чорыд веркӧсӧн ӧтув вӧдитчана автомашина туйясӧн могмӧдӧм ыдждас 6,3 прӧчент вылӧ 2020 во кежлӧ 2011 во серти.

Магистральнӧй трубопроводъяслӧн кузьтаыс 2020 во кежлӧ ыдждас 1,5 пӧв 2011 во серти биару нюжӧдӧмъяс стрӧитӧм тшӧт весьтӧ.

Тӧдчымӧн быдмас грузъяс нуӧм-вайӧм став сикас транспортӧн. 2020 во кежлӧ быдмӧмыс 2011 во серти лоас 38,6 прӧчент, сы лыдын трубопровод транспортӧн – 51,8 прӧчент.

Тӧдчана ыдждас связь услугаяс сетӧмыс 2020 во кежлӧ 1,6 пӧв. Унджык йӧзлӧн лоӧ позянлун видзӧдны эфирса цифрӧвӧй телеканалъяс (99,8 прӧчент), йитны “Ӧтуввез” юӧр да телекоммуникационнӧй вез дорӧ широкополоснӧй позянлун услугаяс (98 прӧчент), мобильнӧй сотӧвӧй связьлӧн услугаяс (99,6 прӧчент). Ыдждас йӧзлӧн пайыс, кодъяслӧн лоӧ позянлун йитны интерактивнӧй  телевидение 1,3 прӧчентсянь 2011 воын 12 прӧчентӧдз 2020 воын.

Ичӧт да шӧр предпринимательство сӧвмӧдӧмыс лоӧ веськӧдӧма республикаӧс социальнӧй да экономика боксянь сӧвмӧдӧмын сылысь тӧдчанлунсӧ кыпӧдӧм вылӧ, уджавны верманлуна йӧзӧс мый этш позяна уджӧн могмӧдӧм вылӧ, экономикаын производство да инновация юкӧнъяс сӧвмӧдӧм вылӧ.

Административнӧй да вот мытшӧдъяс чинӧм отсӧгӧн, выль производствояс лӧсьӧдӧмлы да уджалысь производствояс паськӧдӧмлы канмусянь отсӧг сетан мераяс збыльмӧдӧм отсӧгӧн водзвыв висьтавсьӧ ичӧт да шӧр предприятиеяслӧн уджын лыдпасъяс содан нырвизь.

2020 во кежлӧ ыдждас ичӧт да шӧр предприятиеяслӧн лыдыс 22,8 прӧчент вылӧ 2011 во серти, а сідзжӧ индӧм предприятиеясын уджалысьяслӧн шӧр списочнӧй лыдыс 20,1 прӧчент вылӧ. Ичӧт да шӧр предприятиеяслӧн оборотын медся ыджыд сьӧктаыс республикаса предприятиеяслӧн став оборотын лоас чукӧрӧн да торйӧн вузасьӧмын (47 прӧчент), стрӧитчӧмын (32 прӧчент), видз-му овмӧсын (21 прӧчент), вӧрзьӧдны позьтӧм эмбурӧн операцияясын (19,3 прӧчент). 

Республикаӧс социальнӧй да экономика боксянь сӧвмӧдӧмӧ пай пуктысь перспективнӧй нырвизьяс пиысь ӧтиӧн лоӧ пырана да пытшкӧсса туризм сӧвмӧдӧм. Тайӧ могъяс вылӧ лоӧ нуӧдӧма туристскӧй индустрияын Коми Республикалы бур имидж лӧсьӧдӧм кузя удж, водзӧ могъяса зонаясын да туризм сӧвмӧдан шӧринъясын транспорт инфраструктура сӧвмӧдӧм, выль туристскӧй комплексъяс стрӧитӧм, кутшӧмъяс лӧсялӧны бур да безопаснӧй олан да вердан корӧмъяслы. 

Йӧзлӧн мынтысьны вермана коланлун ыдждӧм, вузасянінъяслӧн вез паськалӧм, кодъяс босьтӧны тӧд вылӧ торъялана чӧжӧса ньӧбасьысьяслысь коланлунъяс, сёян-юан организацияяслысь ставлы лӧсялана вез ӧдйӧ сӧвмӧдӧм кутасны отсавны ыдждӧдны торйӧн вузасьӧмлысь да ӧтйӧза сёян-юанлысь оборот ыджда (2020 во кежлӧ 1,5 пӧв 2011 во серти тшупӧд ӧткодялӧмын).

Кыптас оланін стрӧитӧм. Олан керкаяс уджӧ пыртӧм 2020 воын лоас 165 сюрс кв.метра, мый 1,4 пӧв вевтыртас 2011 вося тшупӧд. Сэки эконом класса пыртӧм оланінлӧн пайыс ыдждас 51,7 прӧчентсянь 2011 воын 66 прӧчентӧдз 2020 воын.

Промышленнӧй производство сӧвмӧмкӧд тшӧтш бур вежсьӧмъяс лоасны сьӧм юкӧнын. Виччысьӧ став чӧжӧса источникъяслӧн ыдждӧм – организацияяслӧн сьӧм, став тшупӧда сьӧмкудъяслӧн да абу сьӧмкуда фондъяслӧн вота да абу вота чӧжӧс.

Экономикаын да сьӧм юкӧнын бур вежсьӧмъяс бур нога тӧдчасны социальнӧй юкӧн вылӧ. 

Республикаын демография серпасыс кутас сӧвмыны йӧзлӧн чужӧм, кувсьӧм да миграция динамика тӧдчӧм серти. Дыр кадся кадколаст вылӧ республикаса олысь лыд кутас водзӧ чинны миграция мунӧм вӧсна. 

Кувсьӧм понда йӧз лыд ичӧтмӧм кутас чинны чужӧмын бур динамика вӧсна (ёнджыка каръясын) да кувсьӧм серти петкӧдласъяс ичӧтмӧм вӧсна, а республика сайӧ войвывса йӧзӧс мӧдлаӧ овны вуджӧдан федеральнӧй да торъя мога республиканскӧй уджтасъяс серти миграция мунӧмыс лоас медтӧдчана помкаӧн йӧзлӧн лыд чинӧмын.

Дзоньнас 2012-2020 вояснас йӧзлӧн лыд чинас пӧшти 5,7 прӧчент вылӧ да 2020 во пом кежлӧ лоас 839,2 сюрс морт. 
Йӧзлӧн ӧтувъя лыд чинӧм дырйи кутас чинны уджалысь лыд. Та дырйи уджалысьяслӧн удельнӧй сьӧктаыс республикаса олысь лыдын кутас быдмыны миграцияын уджавны вермысь йӧзлӧн лыд чинӧм вӧсна. 

Экономика быдман условиеясын официальнӧя пасйӧма уджтӧмалысьяслӧн лыдыс пыр кутас чинны. Уджтӧмалан тшупӧд петкӧдласыс экономика боксянь водзмӧстчысь йӧз дорӧ 2020 воын лоас 1,3 прӧчент.

Кутас быдмыны ставнас республика пасьта уджалысьяслӧн шӧр удждон ыдждаыс. Та дырйи водзын мунысь ыдждӧмыс лоас сьӧмкуд юкӧнын. 

Дзоньнас Коми Республикаын уджалысьяслӧн шӧр тӧлысся удждоныс 2012-2020 воясӧ быдмас 2,5 пӧв, сьӧмкуд юкӧнын уджалысьяслӧн – 3 пӧв. 

2020 во кежлӧ сьӧмкуд юкӧнын уджалысьяслӧн шӧр тӧлысся удждоныс да республикаса шӧр тшупӧдыс лоас 92-98 прӧчент 2011 воын 79,6 прӧчентлы паныд. 

Уджавны вермысь йӧзлӧн шӧр тӧлысся удждон да овны тырмана сьӧм костын йитчӧмыс быдмас 3,3 пӧвсянь 2011 воын 4,8 пӧвйӧдз 2020 воын. 

Зумыда кутас содны пенсионеръяслӧн чӧжӧс. Урчитӧм тӧлысся пенсия шӧр ыдждаыс содас 2 пӧв, урчитӧм тӧлысся пенсия ыдждаыс да пенсионерлӧн овны судзсяна сьӧм костын йитчӧмыс быдмас 160,5 прӧчентсянь 2011 воын 186 прӧчентӧдз 2020 воын. 

Водзвыв висьтавсьӧ йӧзлӧн сьӧма чӧжӧслӧн водзӧ быдмӧм. Кутас быдмыны кыдз йӧзлӧн номинальнӧй ӧти морт вылӧ сьӧма чӧжӧс, сідз и йӧзлӧн збыль сьӧма чӧжӧс. 

Йӧзлӧн збыль сьӧма чӧжӧс быдмӧмыс дыр кадся перспективаын вайӧдас йӧзлӧн гӧльлун ичӧтмӧмӧ. Овны судзсянаысь ичӧтджык сьӧма чӧжӧса йӧзлӧн лыдыс чинас 16,6 прӧчентсянь 2011 воын 8-9 прӧчентӧдз 2020 во кежлӧ.

Канму веськӧдлан система бурмӧдӧм серти юӧр да телекоммуникационнӧй технологияясӧн вӧдитчан подув вылын 2020 во кежлӧ республикаса гражданалӧн лоас позянлун босьтны канму да муниципальнӧй услугаяс “ӧти ӧшиньӧ” принцип серти олан места кузя, сы лыдын канму услугаяс сетан уна удж нуӧдысь шӧринъясын.

Ыдждас республикаса олӧмӧ пӧртысь власьт органъясӧн (меставывса асвеськӧдлан органъясӧн), Коми Республикаса учреждениеясӧн (муниципальнӧй учреждениеясӧн) электроннӧя сетан канму (муниципальнӧй) услугаяслӧн лыдыс 2020 воын 2011 во серти 9,6 пӧв.

Виччысьӧ, мый канму да муниципальнӧй услугаяс сетан качествоӧн республикаса олысьясӧс могмӧдан тшупӧдыс 2020 воын лоас 95-100 прӧчент 2011 вося 30 прӧчентлы паныд.

Коми Республикаса олӧмӧ пӧртысь власьт органъяслӧн уджӧн йӧзлӧн дӧвӧльлун тшупӧд (став юалысьяс лыдын) ставнас быдмас донъялӧм серти 32 прӧчентӧдз 2011 воын 70 прӧчентӧдз 2020 воын.

Коми Республикаӧс социальнӧй да экономика боксянь сӧвмӧдан стратегия шӧр могъяс збыльмӧдӧм вылӧ урчитӧм торъя мога индикаторъяссӧ вайӧдӧма 1 таблицаын.

2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан прогнозлӧн медшӧр петкӧдласъяс (1 вариант) вайӧдӧма 2 таблицаын.

2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан прогнозлӧн медшӧр петкӧдласъяс (2 вариант) вайӧдӧма 3 таблицаын.
VI. СТРАТЕГИЯ ЗБЫЛЬМӦДӦМӦН ВЕСЬКӦДЛӦМ

Стратегия шӧр могъяс збыльмӧдӧм вылӧ, Стратегия збыльмӧдан механизмъяслысь бӧртаслун кыпӧдӧм вылӧ, торъя мога индикаторъяс збыльмӧдӧм вылӧ лӧсьӧдӧма сійӧс збыльмӧдӧмӧн веськӧдлан система, мый урчитӧ:

Стратегия олӧмӧ пӧртӧм серти Коми Республикаса Веськӧдлан котырлӧн быдвося комплекснӧй мероприятиеясӧн план дасьтӧм да збыльмӧдӧм;

Стратегиялысь положениеяс, сійӧс збыльмӧдӧм серти Коми Республикаса Веськӧдлан котырлӧн  комплекснӧй мероприятиеясӧн план, Коми Республикаса мутас планируйтан схема да муниципальнӧй тшупӧдын кар стрӧитӧм сӧвмӧдан документъяс, канму да муниципальнӧй уджтасъяс, торъя мога республиканскӧй да ведомствоса уджтасъяс, дінмуса да муниципальнӧй тшупӧдын примитӧм стратегия планируйтӧмын мукӧд документ сӧгласуйтӧм могмӧдӧм;

Стратегиялысь положениеяс, Коми Республикаса сьӧмкуд да вот политикалӧн медшӧр нырвизьяс, сьӧмкуд мунанног урчитысь Коми Республикаса оланпастэчас, сы лыдын Стратегиялысь положениеяс збыльмӧдӧм вылӧ сьӧм видзас ӧтилаӧ вайӧдӧм, могъяс да механизмъяс решитӧм, урчитӧм торъя мога индикаторъяс збыльмӧдӧм серти;

мониторинг серти, Стратегиялысь положениеяс збыльмӧдӧмын рискуйтӧмъяс  видзӧдӧм да донъялӧм серти, могъяс да механизмъяс збыльмӧдӧм серти, урчитӧм торъя мога индикаторъяс збыльмӧдӧм серти механизм лӧсьӧдӧм, сы лыдын ортсыса да пытшкӧсса условиеяс вежсьӧм серти налӧн велалӧмлы да вежсьӧмлы бур механизмъяс пыртӧмӧн;

Стратегия збыльмӧдан быд тшупӧдын тӧдчана торъя мога нырвизьяс тӧдчӧдӧм да найӧс збыльмӧдӧм вылӧ ӧнія сьӧм ӧтилаӧ вайӧдӧм;

Стратегиялысь положениеяс збыльмӧдӧмын прогнозируйтан да юӧр да аналитическӧй могмӧдан системалы бӧртаслун кыпӧдӧм, сы лыдын юӧр технологияясӧн вӧдитчан, статистическӧй юӧръясӧн учёт система сӧвмӧдӧмлы отсалан тшӧт весьтӧ;

Стратегия збыльмӧдӧмын юӧр сетан система сӧвмӧдӧм;
Коми Республикаын стратегия планируйтан, сы лыдын Стратегия збыльмӧдӧмӧн веськӧдлан системаын бӧртаслун кыпӧдӧм могысь ыдждыд квалификацияа специалистъясӧс кыскӧм.

Коми Республикаса канму власьт органъяслы да меставывса асвеськӧдлан органъяслы колӧ лӧсьӧдны выль либӧ пыртны стратегия планируйтан ӧнія документъясӧ стӧчмӧдӧмъяс Стратегиялысь положениеяс тӧд вылын кутӧмӧн.

Стратегиясӧ збыльмӧдӧны Коми Республикаса канму власьт органъяс да меставывса асвеськӧдлан органъяс урчитӧм удж юкӧнын уджмогъяс серти.

Коми Республикаса канму власьт органъяс да меставывса асвеськӧдлан органъяс индӧны чина йӧзӧс, кодъяс торйӧн кывкутӧны Стратегиялысь положениеяс збыльмӧдӧмысь, а сідзжӧ могъяс да механизмъяс збыльмӧдӧм йылысь, урчитӧм торъя мога индикаторъяс олӧмӧ пӧртӧм йылысь, мытшӧдъяс да рискуйтӧмъяс йылысь, найӧс венӧм кузя примитӧм мераяс йылысь отчётносьт сетӧмысь.

Стратегия збыльмӧдан координаторӧн лоӧ Коми Республикаса экономика сӧвмӧдан министерство.

Координаторлӧн могъясӧн лоӧны:

мониторинг серти, Стратегиялысь положениеяс збыльмӧдӧмын рискуйтӧмъяс видзӧдӧм да донъялӧм серти, могъяс да механизмъяс збыльмӧдӧм серти, урчитӧм торъя мога индикаторъяс олӧмӧ пӧртӧм серти механизм лӧсьӧдӧм;

Коми Республикаса Веськӧдлан котырӧ Стратегиялысь положениеяс, а сідзжӧ мониторинг серти, Стратегиялысь положениеяс збыльмӧдӧмын рискуйтӧмъяс видзӧдӧм да донъялӧм серти система стӧчмӧдӧм йылысь помшуӧмъяс примитӧм кузя ӧтвывтӧм отчётносьт да вӧзйӧмъяс дасьтӧм да сетӧм котыртӧм.

Стратегиялысь положениеяс збыльмӧдӧмлы бур бӧртаслун кыпӧдӧм вылӧ, мониторинг серти, Стратегиялысь положениеяс збыльмӧдӧмын рискуйтӧмъяс видзӧдӧм да донъялӧм серти система бурмӧдӧм вылӧ артавсьӧ лӧсьӧдны Коми Республикаса Юралысь бердын Стратегияӧн веськӧдлан сӧвет. 

Стратегиялысь положениеяс збыльмӧдӧм, могъяс да механизмъяс збыльмӧдӧм, урчитӧм торъя мога индикаторъяс олӧмӧ пӧртӧм могысь Коми Республикаса Юралысь бердын Стратегияӧн веськӧдлан сӧвет бердын Стратегиялӧн став медшӧр нырвизь серти лоӧ лӧсьӧдӧма Коми Республикаса канму власьт органъяслӧн юрнуӧдысьясӧн веськӧдлан комиссияяс урчитӧм удж юкӧнын уджмогъяс серти.

Стратегиялысь положениеяс збыльмӧдӧм могысь муниципальнӧй тшупӧдын меставывса асвеськӧдлан органъясын лоӧ лӧсьӧдӧма татшӧм жӧ коллегиальнӧй тэчасъяс.

Коми Республикаса Юралысь бердын Стратегияӧн веськӧдлан сӧвет удж научно-методологическӧй да котыртӧм боксянь могмӧдӧм да Коми Республикаын стратегия планируйтан системаын бур бӧртаслун кыпӧдӧм могысь лоӧ лӧсьӧдӧма Коми Республикаса Веськӧдлан котыр бердын Стратегия туялан шӧрин.

Коми Республикаса Веськӧдлан котыр бердын Стратегия туялан шӧрин кутас:

лӧсьӧдны методическӧй материалъяс дінмуясӧн стратегическӧй веськӧдлӧм серти, федеральнӧй оланпастэчасын нормаяс серти юалӧмъясын мирса да аймуса наука шедӧдӧмъясӧн вӧдитчӧм тӧд вылын кутӧмӧн, а сідзжӧ Россия Федерацияса субъектъяслӧн да Россия Федерацияын муниципальнӧй юкӧнъяслӧн передӧвӧй опытӧн Коми Республикаса канму власьт органъяслӧн да меставывса асвеськӧдлан органъяслӧн уджын вӧдитчӧм вылӧ;

нуӧдны торъя мога туялӧмъяс да сетны Коми Республикаӧс социальнӧй да экономика боксянь медся сьӧкыд мытшӧдъяс решитӧм кузя вӧзйӧмъяс, сы лыдын мутас видзӧдласын.

Нормативнӧй инӧда подув лӧсьӧдӧм могысь Коми Республикаын стратегия планируйтан система водзӧ сӧвмӧдӧм вылӧ Коми Республикаын лоӧ лӧсьӧдӧма да примитӧма «Коми Республикаын стратегия планируйтан система йылысь»  Коми Республикаса Оланпас.

